
ᐱᒋᐊᕐᓂᖓ

ᐃᓕᓐᓂᐊᖅᑐᑦ ᖁᕝᕙᓯᖕᓂᖓ/ᐃᓕᓐᓂᐊᕈᑕᐅᔪᑦ
• ᖁᕝᕙᓯᖕᓂᓖᑦ 9
• ᐃᓅᓯᓕᕆᓂᕐᒥᒃ ᐃᓕᓐᓂᐊᕈᑏᑦ/ᐃᓅᖃᑎᒌᓂᒃ

ᓯᕗᕐᖓᓂ ᐊᑐᖅᑕᐅᖅᑳᕆᐊᓖᑦ  
ᐅᑯᐊ ᐃᓕᓐᓂᐊᕈᑏᑦ ᐊᑐᓕᖅᑎᑕᐅᓂᐊᖅᐸᑕ, ᐃᓕᓴᐃᔩᑦ ᑐᑭᓯᓯᒪᖅᑳᕆᐊᓖᑦ ᓄᓇᕗᑦ ᖃᓄᖅ
ᐱᓐᖑᖅᑎᑕᐅᓚᐅᕐᓂᖓᓂᒃ, ᓄᓇᕗᑦ ᑐᓐᖓᕕᒃ ᑎᒥᖓᑦ ᖃᓄᐃᓕᐅᖃᑦᑕᕐᓂᓐᓂᒃ, ᓄᓇᕗᒥ ᐊᖏᕈᑎᓂ ᐊᒻᒪ
ᒫᓐᓇ ᐊᑐᖅᑕᓂᒃ ᑲᓇᑕᒥ ᒐᕙᒪᓕᕆᔾᔪᓯᕐᓂᒃ.  ᐅᑯᐊ ᐃᓕᓐᓂᐊᕈᑏᑦ ᐅᑯᑎᒎᓈᖅᑎᑕᐅᔪᑦ ᑕᒪᒃᑯᓂᖓ
ᑕᐃᔭᐅᓵᖅᑐᓂᒃ ᐅᓂᒃᑲᐅᓯᖃᒐᓛᒃᓯᒪᔪᑦ.

ᓴᓇᕐᕈᑏᑦ
ᑕᕐᕆᔭᐅᑏᑦ ᓂᐱᓕᐅᕈᑎᓪᓗ:  ᕿᓪᓕᖅᑕᑦ ᓂᐱᓕᐅᕈᑏᑦ ᐅᕝᕙᓘᓐᓃᑦ ᖃᕆᓴᐅᔭᕋᓛᑦ ᐅᖄᓚᐅᑎᐊᓛᓪᓘᓐᓃᑦ.
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐊᒻᒪ ᑐᑭᓯᓇᖅᓯᒋᐊᖅᓯᒪᔪᑦ ᓄᓇᕗᒥ ᐊᖏᕈᑏᑦ.

ᐱᕕᖃᕐᓂᖓ
ᑕᒪᑐᒪ ᐃᓕᓐᓂᐊᕈᑕᐅᓂᖓ ᐃᓱᓕᑦᑕᕐᕕᓕᖅᓯᒪᓐᖏᑦᑐᖅ.  ᐃᓕᓴᐃᔩᑦ ᐃᓱᒪᖅᓱᖅᐳᑦ ᐱᔭᕇᖅᑎᑦᑎᔪᒪᖕᒪᖔᕐᒥ
ᑕᖅᑲᐅᖓ ᑐᓴᖅᑕᐅᔪᒃᓴᓂᒃ ᑐᓴᒐᒃᓴᓕᐅᕐᓂᕐᒧᑦ ᐃᓕᓐᓂᐊᕈᑎᓂᒃ ᒪᕐᕈᐊᖅᑕᕐᓗᒍ ᐱᖓᓱᐊᖅᑕᕐᓗᒍᓘᓐᓃᑦ
ᐃᓕᓐᓂᐊᖅᑎᑦᑎᓗᑎᒃ ᐅᕝᕙᓘᓐᓃᑦ ᐃᓕᓴᖅᑎᓂ ᖃᐅᔨᓴᐃᑎᒃᑲᓐᓂᕐᓗᒋᑦ ᑎᑎᕋᖅᑎᒃᑲᓐᓂᕐᓗᒋᓪᓗ
ᐃᓕᓐᓂᐊᕐᓇᖅ ᐱᒋᐊᖅᑎᓪᓗᒍ ᐅᑭᐊᒃᓵᒥ.

ᐊᕐᕌᒍᓂ ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓂᖃᖅᑎᑦᑎᓂᐊᖅᑎᓪᓗᒋᑦ ᐊᖓᔪᖅᑳᒃᓴᒥᒃ ᑐᖏᓕᒃᓴᖓᓂᒡᓘᓐᓃᑦ,
ᐃᓕᓴᐃᔩᑦ ᐃᓱᒪᖅᓱᖅᐳᑦ ᓂᕈᐊᕆᐊᖅᑐᕐᓂᕐᒥᒃ ᐃᓕᓐᓂᐊᖅᑎᑦᑎᓗᑎᒃ, ᐃᓕᓴᖅᑏᓪᓗ ᓂᕈᐊᕈᓐᓇᖅᑐᑦ
ᓄᓇᓕᖕᓂ ᓂᕈᐊᕐᕕᖕᓄᑦ ᑕᑯᔭᖅᑐᖅᑎᑕᐅᓗᑎᒃ.

ᐃᓕᓐᓂᐊᕈᑏᑦ ᑐᕌᒐᖏᑦ  
ᑕᒪᓐᓇ ᐃᓕᓐᓂᐊᕈᑦ ᐊᔾᔨᒌᓐᖏᑦᑐᓄᑦ ᐃᓕᓐᓂᐊᕈᑎᓄᑦ ᑕᐱᑕᐅᔪᓐᓇᖅᑐᑦ, ᐊᒻᒪ ᐃᓕᓴᖅᑏᑦ ᐱᔭᕇᖅᐸᑕ
ᐅᑯᓂᖓ ᐃᓕᓐᓂᐊᖅᑐᑦ:
• ᓄᓇᕗᑦ ᑐᓐᖓᕕᒃᑯ ᑎᒥᖓᑦᑕ ᖃᓄᐃᓕᖓᓂᖓᓂᒃ ᐃᓕᑉᐸᓪᓕᐊᓗᑎᒃ
• ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᓂᕈᐊᕐᓂᓕᕆᔾᔪᓯᖏᓐᓂᒃ ᐃᓕᑉᐸᓪᓕᐊᓗᑎᒃ
• ᖃᐅᔨᓴᐃᓗᑎᒃ ᖃᓄᖅ ᑐᑭᖃᕐᒪᖔᖓ ᓄᓇᕗᒻᒥᐅᑕᐅᓂᖅ ᐊᒻᒪ ᓄᓇᕗᑦ ᑐᓐᖓᕕᒃᑯᑦ

ᓂᕈᐊᕐᓂᓕᕆᔾᔪᓯᖏᑦᑕ ᐃᓅᓯᓕᕆᔾᔪᓯᖏᑦᑕᓗ ᐱᕐᔪᐊᖑᓂᖏᓐᓂᒃ ᐃᓕᑉᐸᓪᓕᐊᓗᑎᒃ
• ᓴᓇᕐᕈᑎᖃᖃᑦᑕᕐᓂᐊᖅᑐᑦ ᑎᑎᖅᑲᓂᒃ ᐅᐊᔭᓅᖅᑐᓂᒡᓗ ᑲᑎᖅᓱᐃᕙᓪᓕᐊᑎᓪᓗᒋᑦ ᑐᓴᐅᔾᔪᑎᓂᒃ ᐊᒻᒪ

ᕿᒥᕐᕈᓇᒡᓗᑎᒃ ᐃᓱᒻᒥᐅᑎᒃᓴᒃᑲᓐᓂᕐᓂᒃ ᑎᑎᕋᕆᐊᖃᖅᑕᖏᓐᓄᑦ ᐊᑐᕋᔭᖅᑐᓂᒃ.
• ᑲᑐᔾᔨᖃᑎᒌᖕᓂᒃᑯᑦ ᐋᖅᑭᒃᓱᐃᓗᑎᒃ ᐱᕙᓪᓕᐊᔪᒃᑰᖅᑐᒃᓴᓂᒃ ᑐᓴᒐᒃᓴᒃᑰᖅᑎᑕᐅᔪᒃᓴᓂᒡᓗ, ᓴᖅᑭᓪᓗᓂᒋᑦ

ᐊᒻᒪ ᑭᖑᕐᖓᓂ ᖃᓄᐃᓕᐅᕆᐊᖃᕐᓂᕐᓂᒃ ᐃᓕᑉᐸᓪᓕᐊᓗᑎᒃ

• ᐊᑐᕐᓗᑎᒃ ᐊᑑᑎᖃᑦᑎᐊᖅᑐᓂᒃ ᑐᖏᓕᕆᒃᓱᖅᓯᒪᔪᓂᒃ ᓴᓇᔭᖏᑦᑕ ᓯᕗᕐᖓᓂ, ᐊᑐᓕᖅᑎᓪᓗᒍ ᐊᒻᒪ
ᑭᖑᕐᖓᓂ ᐱᓕᕆᐊᖓᑦ ᐱᔭᕇᖅᓯᒪᓕᖅᑎᓪᓗᒍ ᖃᓄᐃᓕᐅᕆᐊᖃᕐᓂᕐᒥᒃ.

• ᐊᑐᖅᑕᐅᔪᒃᓴᓂᒃ ᑎᑎᕋᕐᓗᑎᒃ ᓴᖅᑭᑦᑎᓗᑎᒡᓗ ᐊᑐᕐᓗᑎᒃ ᐊᔾᔨᒌᓐᖏᑦᑐᓂᒃ ᑐᓴᕈᒪᒃᑲᓐᓂᕈᑎᒃᓴᑦ ᐊᒻᒪ
ᐱᕙᓪᓕᐊᔾᔪᓯᖏᓐᓂᒃ, ᐊᒻᒪ ᖃᓄᐃᓕᐅᕈᑎᒃᓴᒃᑲᓐᓂᕐᓂᒃ ᑕᐃᒃᑯᐊ ᐅᖃᓕᒫᖅᑐᑦ
ᑐᑭᓯᒃᑲᓐᓂᕈᓐᓇᕐᓂᐊᕐᒪᑕ.

ᑐᖏᓕᕇᒃᓱᖅᓯᒪᓂᖏᑦ
1. ᐱᒋᐊᖅᐸᓪᓕᐊᓂᖅ: ᖃᐅᔨᒪᓂᖅ/ᑐᑭᓯᓂᖅ − ᑕᒪᓐᓇ ᐃᓕᓐᓂᐊᕈᑕᐅᓂᐊᖅᑐᖅ ᐅᓂᒃᑲᐅᓯᕆᓗᒍ
ᐃᓕᓴᖅᑎᓄᑦ ᐊᒻᒪ ᕿᒥᕐᕈᓇᒡᓗᒋᑦ ᐱᒋᐊᕈᑎᕕᓂᕆᓚᐅᖅᑕᖏᑦᑕ ᑐᓴᐅᒪᔾᔪᑎᖏᑦ, ᐃᓚᓕᐅᓪᓗᒋᑦ
ᖃᓄᖅᑑᕈᑎᒃᓴᑦ ᐸᕐᓇᐅᑏᑦ ᐱᔾᔪᑎᓖᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᑦ, ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ,
ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓂᓕᕆᔾᔪᓯᖏᑦ ᐊᒻᒪ ᐃᓱᒪᖅᓱᕐᓂᕐᒥᒃ ᑐᓐᖓᕕᖃᕐᓗᓂ ᖃᓄᖅ ᒐᕙᒪᐃᑦ
ᐱᕙᓪᓕᐊᔾᔪᓯᖃᖅᐸᖕᓂᖏᑦ.

2. ᑲᑎᓐᖓᓗᑎᒃ ᐅᖃᖃᑎᒌᖕᓂᖅ: ᑐᓴᐅᒪᔾᔪᑎᓕᕆᓂᖅ − ᑕᕝᕗᖓ ᐃᓕᓐᓂᐊᕈᑕᐅᔪᒧᑦ
ᓵᓐᖓᓪᓚᕆᓕᕈᓐᓇᕐᓂᕐᒪᑕ ᐊᒻᒪ ᐃᓱᒪᒃᓴᖅᓯᐅᕈᑎᖃᕐᓗᑎᒃ/ᐊᐱᖅᑯᑎᖃᑲᑕᒡᓗᑎᒃ ᑕᖅᑲᐅᖓ
ᑐᓴᒐᒃᓴᓕᐅᕐᓂᕐᒥᒃ ᐱᔾᔪᑎᓕᖕᓂᒃ.  ᐃᓕᓐᓂᐊᖅᑏᑦ ᐊᐱᖅᑯᑕᐅᔪᓂᒃ ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ.

3. ᑐᓴᒐᒃᓴᓕᐅᕐᓂᖅ: ᐊᑐᓕᖅᑎᑦᑎᓂᖅ − ᕿᒥᕐᕈᓇᒡᓗᑎᒃ ᑐᑭᒧᐊᕈᑎᓂᒃ ᐊᑐᖅᑕᐅᔪᒃᓴᐅᑕᐅᔪᓂᒃ ᑕᖅᑲᐅᖓ
ᑐᓴᒐᒃᓴᐅᓇᔭᖅᑐᓂᒃ ᓴᓇᓂᕐᒧᑦ ᑖᒃᑯᐊ ᐃᓕᓴᖅᑏᑦ ᐱᖃᑎᒋᓗᒋᑦ.  ᐅᓄᓐᖏᓪᓗᑎᒃ ᐊᕕᒃᑐᖅᓯᒪᓗᑎᒃ,
ᐃᓕᓴᖅᑏᑦ ᐃᓱᒻᒥᐅᑎᒃᓴᖅᓯᐅᖅᐳᑦ ᖃᓄᖅ ᐋᖅᑭᒃᓱᐃᓂᐊᕐᒪᖔᕐᒥ ᑕᖅᑲᐅᖓ ᑐᓴᒐᒃᓴᐅᓂᐊᖅᑐᓂᒃ ᐊᒻᒪ
ᐋᖅᑭᒃᓯᕗᑦ ᓴᖅᑭᑦᑎᕗᓪᓗ ᑐᓴᒐᒃᓴᓂᒃ 3 ᒥᓂᑦ ᑐᖔᓂ ᑕᑭᓂᓕᖕᓂᒃ, ᐅᖃᐅᓯᖃᕐᓗᑎᒡᓗ ᓄᓇᕗᑦ ᑐᓐᖓᕕᒃᑯᑦ
ᑎᒥᖓᑦ ᓂᕈᐊᕐᓂᖃᖅᑎᑦᑎᑎᓪᓗᒋᑦ ᓱᖕᒪᑦ ᒪᒃᑯᒃᑐᑦ ᓂᕈᐊᖃᑕᐅᔭᕆᐊᖃᕐᓂᖏᓐᓂᒃ, ᑕᒪᒃᑯᐊᓗ
ᑐᓴᕈᒥᓇᖅᓯᑎᓪᓗᒋᑦ ᑕᖅᑲᒃᑯᓄᖓ ᐅᑭᐅᖃᑎᒋᔭᕐᒥᓄᑦ.

4. ᓂᕈᐊᕆᐊᖅᑐᕐᓂᕐᒥᒃ ᐃᓕᓐᓂᐊᕐᓂᖅ. ᐃᓕᓴᐃᔩᑦ ᐊᒻᒪ ᐃᓕᓴᖅᑏᑦ ᐱᔪᒪᒍᑎᒃ ᓄᓇᕗᑦ ᑐᓐᖓᕕᒃᑯᑦ
ᐊᖓᔪᖅᑳᒃᓴᓐᖑᐊᖓᓂᒃ ᑐᖏᓕᒃᓴᓐᖑᐊᖓᓂᒡᓘᓐᓃᑦ ᓂᕈᐊᓐᖑᐊᕈᓐᓇᖅᑐᑦ ᐃᓕᓐᓂᐊᕐᕕᖕᒥ ᐃᒡᓗᕈᓯᕐᒥᓂ
ᐃᓕᓐᓂᐊᕐᕕᖕᓂᓘᓐᓃᑦ.  ᐅᑯᓇᓂ ᑐᓴᒐᒃᓴᓂ ᐃᓚᓕᐅᔾᔨᓯᒪᔪᒍᑦ ᓂᕈᐊᕈᑎᓐᖑᐊᕐᓂᒃ ᐊᑐᖅᑕᐅᔪᓐᓇᖅᑐᓂᒃ
ᖃᔅᓯᓂᒃ ᐊᕐᕌᒍᖃᕋᓗᐊᖅᐸᑕ ᐊᑐᖅᑕᐅᔪᓐᓇᖅᑐᓂᒃ.

ᖃᕆᓴᐅᔭᒃᑯᑦ ᐃᓕᓐᓂᐊᕈᑕᐅᔪᓐᓇᖅᑐᑦ

1. ᐱᒋᐊᕈᑏᑦ: ᖃᐅᔨᒪᓂᖏᑦ/ᑐᑭᓯᐅᒪᓂᖏᑦ

ᐃ) ᐃᓕᓴᐃᔨ ᓴᖅᑭᑦᑎᕗᖅ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᓂᕈᐊᕐᓂᓕᕆᔾᔪᓯᖏᑦᑕ ᐃᓕᓐᓂᐊᕈᑎᒃᓴᖏᑦ
ᐃᓕᓴᖅᑏᑦ ᐱᒋᐊᕈᑎᒋᓂᐊᕐᒪᒋᑦ.

ᐅ) ᐃᓕᓴᐃᔨ ᓴᖅᑭᑦᑎᕗᖅ ᐊᒻᒪ ᕿᒥᕐᕈᓇᒃᐳᖅ ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕈᑕᐅᔪᓐᓇᖅᑐᓂᒃ
ᐱᔾᔪᑎᓕᖕᓂᒃ ᓄᓇᕗᑦ ᑐᓐᖓᕕᒃ ᑎᒥᖓᑦ, ᓄᓇᕗᒥ ᐊᖏᕈᑎᓂᒃ, ᓄᓇᕗᑦ ᑐᓐᖓᕕᒃᑯᑦ
ᓂᕈᐊᕐᓂᓕᕆᔾᔪᓯᖏᓐᓂᒃ ᐊᒻᒪ ᐃᓱᒪᖅᓱᕐᓂᕐᒥᒃ ᑐᓐᖓᕕᓖᑦ ᒐᕙᒪᐃᑦ ᖃᓄᐃᑦᑐᓂᒃ
ᐱᕙᓪᓕᐊᔾᔪᓯᖃᖃᑦᑕᕐᒪᖔᖏᑦ.

ᐊ) ᐃᓕᓐᓂᐊᕈᑎᒃᓴᐅᔪᓐᓇᖅᑐᑦ: 
• ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᑭᓲᖕᒪᑦ? (ᐊᒡᒍᖅᓯᒪᓂᐊ 1) 
• ᓄᓇᕗᑦ ᑐᓐᖓᕕᒃᑯᑦ ᑎᒥᖁᑖ ᖃᓄᖅ ᐋᖅᑭᒃᓱᖅᓯᒪᕙ (ᐊᒡᒍᖅᓯᒪᓂᐊ 2) 
• ᐃᓱᒪᖅᓱᕐᓂᕐᒥᒃ ᑐᓐᖓᕕᓖᑦ ᒐᕙᒪᐃᑦ ᖃᓄᖅ ᑐᑭᖃᕐᒪᖔᖓ (ᐊᒡᒍᖅᓯᒪᓂᐊ 3) 
• ᓂᕈᐊᕐᓂᐅᑉ ᐃᓗᓕᖏᑦ (ᐊᒡᒍᖅᓯᒪᓂᐊ 4) 
• ᑕᖅᑲᐅᖓ ᑐᓴᒐᒃᓴᑦ ᑭᓲᖕᒪᑕ? (ᐊᒡᒍᖅᓯᒪᓂᐊ 5) 

2. ᐅᖃᐅᓯᕆᔭᐅᓪᓗᐊᑕᕐᓂᐊᖅᑐᑦ:  ᑐᓴᐅᒪᔾᔪᑎᓕᕆᓂᖅ
ᐃᓕᓴᐃᔨ ᐃᓕᓐᓂᐊᖅᑎᑕᒥᓄᑦ ᓇᐃᓈᕐᓗᒍ ᐅᓂᒃᑲᐅᓯᖃᑲᐃᓐᓇᖅᐳᖅ ᑖᒃᑯᐊ ᐃᓕᓐᓂᐊᖅᑐᖁᑎᖏᑦ
ᐃᓕᓐᓂᐊᕈᑕᐅᓂᐊᖅᑐᒧᑦ ᓵᓐᓂᐊᕐᒪᑕ ᑕᖅᑲᐅᖓ ᑐᓴᒐᒃᓴᓕᐅᕐᓂᖅ ᐅᖃᐅᓯᕆᓚᐅᓐᖏᓐᓂᕐᒥᓂᐅᒃ.

ᐃ) ᐃᓕᓴᐃᔨ ᐆᒥᖓ ᐅᖃᓕᒫᖅᐳᖅ:  ᓄᓇᕗᑦ ᑐᓐᖓᕕᒃᑯᑦ ᐊᖓᔪᖅᑳᒃᓴᒥᒃ ᑐᖏᓕᒃᓴᖓᓂᒡᓘᓐᓃᑦ
ᓂᕈᐊᖃᑦᑕᖅᐳᑦ ᐊᕐᕌᒎᒃ ᒪᕐᕉᒃ ᓈᑐᐊᕌᖓᑎᒃ.

ᐅ) ᐃᓕᓴᖅᑏᑦ ᕿᒥᕐᕈᓗᑎᒃ ᐃᓕᓯᒪᔭᒥᓂᒃ ᑕᒡᕙᓐᖓᑦ ᐊᒡᒍᖅᑐᖅᓯᒪᔪᓂᒃ ᐸᕐᓇᐅᑎᓂᒃ ᐊᒻᒪ ᒪᓕᒡᓗᒋᑦ
ᐅᑯᐊ ᐊᐱᖅᑯᑏᑦ:

• ᑭᓲᖕᒪᑦ ᓄᓇᕗᒥ ᐊᖏᕈᑏᑦ?
• ᖃᓄᐃᒻᒪᑦ ᓄᓇᕗᒥ ᐊᖏᕈᑏᑦ ᐱᒻᒪᕆᐅᕙᑦ ᐃᓄᖕᓄᑦ? 
• ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᑭᓲᖕᒪᑦ? 
• ᑭᓱᑦ ᐃᓅᓯᕐᒧᑦ ᑐᕌᖓᔪᑦ ᐃᓄᖕᓂᒃ ᒪᒃᑯᒃᑐᓂᒃ 16 ᐊᒻᒪ 25 ᐊᑯᓐᓂᖏᓐᓂ ᐊᕐᕌᒍᓕᖕᓂᒃ

ᐱᔪᒥᒃᓱᓕᖅᑎᑦᑎᔪᓐᓇᖅᐸᑦ (ᐆᒃᑑᑎᒋᓗᒍ ᐋᓐᓂᐊᖃᕐᓇᓐᖏᑦᑐᓕᕆᓂᖅ, ᐃᓅᓯᕐᒥᒃ ᑭᐱᓯᓂᖅ,
ᐃᓕᓐᓂᐊᕐᓂᓕᕆᓂᖅ, ᐃᖅᑲᓇᐃᔭᖅᑐᓕᕆᓂᖅ, ᐃᒡᓗᓕᕆᓂᖅ, ᐃᒥᐊᓗᑭ ᐊᒻᒪ ᐋᖓᔮᕐᓇᖅᑐᑦ
ᐊᑐᕐᓂᕐᓗᒃᑕᐅᖃᑦᑕᕐᓂᖏᑦ) 

• ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓂᖃᖅᑎᓪᓗᒋᑦ ᖃᓄᖅ ᓯᕗᓂᒃᓴᕐᓂᒃ ᐊᒃᑐᐃᓂᖃᖃᑦᑕᖅᐸ?
• ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓂᖃᖅᑎᓪᓗᒋᑦ ᖃᓄᖅ ᓄᓇᓖᑦ ᐊᒃᑐᖅᑕᐅᖃᑦᑕᖅᐸ? ᓄᓇᕗᑦ?
• ᓂᕈᐊᕐᓂᖅ ᐱᒻᒪᕆᐅᕚ?  ᑭᓱᒥᒃ ᐱᔾᔪᑎᖃᖅᖢᓂ ᐱᒻᒪᕆᐅᕙ ᐅᕝᕙᓘᓐᓃᑦ ᐱᒻᒪᕆᐅᓐᖏᑉᐸ?
• ᐃᓅᓯᕗᑦ ᖃᓄᐃᑦᑑᓇᔭᖅᐸ ᒐᕙᒪᕗᑦ ᐃᓱᒪᖅᓱᕐᓂᕐᒥᒃ ᑐᓐᖓᕕᖃᓚᐅᓐᖏᑉᐸᑕ?
• ᐃᓕᖕᓄᑦ ᖃᓄᖅ ᐱᒻᒪᕆᐅᑎᒋᕙ ᒐᕙᒪᖃᕐᓂᖅ ᐃᓱᒪᖅᓱᕐᓂᕐᒥᒃ ᑐᓐᖓᕕᓕᖕᓂᒃ?
• ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓂᖃᖅᑎᓪᓗᒋᑦ ᑕᐃᒃᑯᐊ ᓂᕈᐊᖅᑕᐅᓇᓱᒃᑐᑦ ᑭᓱᓄᑦ

ᓵᓐᖓᓗᐊᕆᐊᖃᕋᓱᒋᕕᒋᑦ ᓄᓇᕗᑦ ᑐᓐᖓᕕᒃ ᑎᒥᖓᑦ ᓂᕈᐊᕐᓂᖏᓐᓄᑦ?
• ᓄᓇᕗᑦ ᑐᓐᖓᕕᒃᑯᓐᓄᑦ ᑭᓱᓂᒃ ᖃᓄᖅᑑᕈᑎᒃᓴᓕᐅᕈᓐᓇᖅᐸᑦ ᑕᒪᒃᑯᐊ ᒪᒃᑯᒃᑐᑦ

ᓂᕈᐊᕆᐊᖅᑐᕐᓂᖅᓴᐅᔪᓐᓇᖁᓪᓗᒋᑦ?

3. ᑕᖅᑲᐅᖓ ᑐᓴᖅᑕᐅᔪᒃᓴᓂᒃ ᓴᓇᓂᖅ 
ᐃ) ᑕᖅᑲᐅᖓ ᑐᓴᒐᒃᓴᓂᒃ ᐋᖅᑭᒃᓱᐃᓂᐊᕐᓗᓂ ᑐᑭᒧᐊᒍᑎᒃᓴᖏᓐᓂᒃ ᕿᒥᕐᕈᓂᖅ (ᐊᒡᒍᖅᓯᒪᓂᐊᓂ 5). 

ᐅ) ᐃᓕᓐᓂᐊᖅᑐᑦ ᐸᕐᓇᐅᓯᐅᖅᑎᓪᓗᒋᑦ ᑎᑎᕋᖅᑎᓪᓗᒋᓪᓗ ᑕᖅᑲᐅᖓ ᑐᓴᒐᒃᓴᐅᓂᐊᖅᑐᓂᒃ 
(3 ᒥᓂᑦ ᑐᖔᓃᑦᑕᕆᐊᓕᒃ). 

ᐊ) ᐃᓕᓴᖅᑏᑦ ᑎᑎᕌᓂᒃᐸᑕ ᑕᖅᑲᐅᖓ ᑐᓴᖅᑕᐅᔪᒃᓴᐅᑕᐅᓂᐊᖅᑐᓂᒃ, ᐃᓕᓴᖅᑏᑦ
ᐅᖃᓕᒫᕆᐅᖅᓴᓕᖅᐸᖏᑦ ᐊᒻᒪ ᖃᓄᖅᑑᕐᓗᑎᒃ ᑖᒃᑯᐊ ᓴᓇᔭᖏᑦ ᓂᐱᖃᕐᓂᐊᕐᒪᖔᖏᑦ, ᐊᒻᒪ ᖃᓄᖅ
ᑖᒃᑯᐊ ᑕᖅᑲᐅᖓ ᑐᓴᒐᒃᓴᓕᐊᖏᑦ ᐊᑐᖅᑕᐅᓂᐊᕐᒪᖔᖏᑦ.  ᐃᓕᓴᖅᑏᑦ ᑕᖅᑲᐅᖓ ᑐᓴᒐᒃᓴᓕᐊᒥᓂᒃ
ᓂᐱᓕᐅᕆᓕᖅᐳᑦ.  ᑕᖅᑲᐅᖓ ᑐᓴᒐᒃᓴᑦ 3 ᒥᓂᑦ ᑐᖔᓃᑦᑕᕆᐊᓖᑦ.  

ᐱ) ᑕᖅᑲᐅᖓ ᑐᓴᒐᒃᓴᑦ ᓂᐱᓕᐊᕆᔭᐅᓚᐅᓐᖏᓐᓂ, ᐃᓕᓴᖅᑕᑎᑦ ᐃᓕᓐᓂᐊᖅᑎᖅᑳᕐᓂᐊᖅᐸᑎᑦ ᖃᓄᖅ
ᐊᑐᖅᑕᐅᖃᑦᑕᕐᒪᖔᖏᑦ ᓂᐱᓕᐅᕈᑏᑦ ᕿᓪᓕᖅᑕᓕᐅᕈᓐᓇᖅᑐᑦ.

4. ᓂᕈᐊᕆᐊᖅᑐᕐᓂᕐᒧᑦ ᐊᔪᕈᓐᓃᖅᓴᓂᖅ

ᐃᓕᓴᐃᔩᑦ ᐊᒻᒪ ᐃᓕᓴᖅᑏᑦ ᐱᔪᒪᒍᑎᒃ ᓄᓇᕗᑦ ᑐᓐᖓᕕᒃᑯᑦ ᐊᖓᔪᖅᑳᒃᓴᓐᖑᐊᖓᓂᒃ
ᑐᖏᓕᒃᓴᓐᖑᐊᖓᓂᒡᓘᓐᓃᑦ ᓂᕈᐊᓐᖑᐊᕈᓐᓇᖅᑐᑦ ᐃᓕᓐᓂᐊᕐᕕᖕᒥ ᐃᒡᓗᕈᓯᕐᒥᓂ ᐃᓕᓐᓂᐊᕐᕕᖕᓂᓘᓐᓃᑦ.
ᐅᑯᓇᓂ ᑐᓴᒐᒃᓴᓂ ᐃᓚᓕᐅᔾᔨᓯᒪᔪᒍᑦ ᓂᕈᐊᕈᑎᓐᖑᐊᕐᓂᒃ ᐊᑐᖅᑕᐅᔪᓐᓇᖅᑐᓂᒃ ᖃᔅᓯᓂᒃ
ᐊᕐᕌᒍᖅᓯᒪᒐᓗᐊᖅᐸᑕ ᐊᑐᖅᑕᐅᔪᓐᓇᖅᑐᓂᒃ ᑐᑭᓯᒋᐊᖅᑎᑦᓯᔾᔪᑎᒃᓴᓂ.

ᐅᔾᔨᕆᒋᐊᓕᒃ: ᑕᖅᑲᐅᖓ ᑐᓴᒐᒃᓴᑦ ᓴᓇᔭᐅᓕᖅᑎᓪᓗᒋᑦ ᓂᐱᓕᐅᕈᑏᑦ ᖃᓄᖅ
ᐱᔭᕐᓂᓐᖏᑎᒋᓂᖏᑦ ᐱᑐᐃᓐᓇᐅᓐᖏᑎᒋᓂᖏᓪᓗ ᐊᔾᔨᒌᔾᔮᓐᖏᑦᑐᑦ ᐃᓕᓐᓂᐊᕐᕕᖕᓂ.
ᐃᓕᓴᖅᑏᑦ ᑕᖅᑲᐅᖓ ᑐᓴᒐᒃᓴᓕᐅᓕᕈᑎᒃ ᐱᔭᕐᓂᕐᓂᖅᐹᕐᓂᒃ ᐊᑐᕋᓱᖁᓂᐊᖅᐸᑎᑦ.
ᐃᓕᓴᖅᑏᑦ ᐃᖅᑲᐃᑎᒃᑲᓐᓂᕐᓂᐊᕆᕙᑎᑦ ᓱᓕᔪᓂᒃ ᑐᓐᖓᕕᖃᖁᓗᒋᑦ ᑕᒪᒃᑯᓂᖓ
ᐸᕐᓇᐃᕙᓪᓕᐊᓕᕈᑎᒃ.  ᐃᓕᓴᖅᑏᑦ ᓂᐱᓕᐅᕆᓕᕈᑎᒃ ᓂᐱᖃᖅᑐᓂᒃ ᐊᑐᕈᒪᑐᐃᓐᓇᕆᐊᓖᑦ
ᐅᕝᕙᓘᓐᓃᑦ ᓂᔾᔭᐅᑎᓕᖕᓂᒃ ᑕᒪᓐᓇ ᓴᓇᔭᖓᑦ ᑕᑯᒥᓇᕐᓂᖅᓴᐅᖁᓗᒍ ᓴᓇᐅᒐᐅᓂᖓᓗ
ᖃᐅᔨᓇᕐᓂᐊᕐᒪᑦ.  ᓴᓇᔭᖏᑦ ᖃᐅᔨᓴᖅᑕᐅᓕᖅᐸᑕ ᐃᓗᓕᓪᓗᐊᑕᖏᑦ ᐊᒻᒪ
ᑐᓴᖅᑕᐅᔭᕆᐊᓕᐅᑉ ᑐᑭᖓ ᐊᑐᖅᑕᐅᖔᕐᓂᐊᖅᑐᖅ, ᑕᒪᒃᑯᐊ ᓂᐱᓕᐊᑦ ᓂᔾᔭᐅᓯᔭᐅᑎᖏᓪᓗ
ᐃᓱᒪᒋᔭᐅᓐᖏᓐᓂᖅᓴᐅᓗᑎᒃ.

ᓄᓇᕗᓯᐅᑏᑦ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑖᑕ ᓂᕈᐊᕐᓂᓕᕆᔾᔪᓯᖏᑦ

ᐃᓕᓐᓂᐊᖅᑕᐅᕙᓪᓕᐊᓂᐊᖅᑐᑦ ᑐᑭᒧᐊᒍᑏᑦ

1
ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᓂᐊᖅᑐᑦ ᓄᓇᕗᑦ ᑐᓐᖓᕕᒃᑯᑦ
ᓂᕈᐊᕐᓂᓕᕆᔾᔪᓯᖏᓐᓂᒃ ᐊᒻᒪ ᐃᓕᓐᓂᐊᖅᑎᑕᐅᓗᑎᒃ ᓄᓇᕗᑦ
ᑐᓐᖓᕕᒃᑯᑦ ᑎᒥᐅᓪᓗᑎᒃ ᖃᓄᐃᓕᐅᖃᑦᑕᕐᒪᖔᖏᑦ.

• ᐊᕕᒃᑐᖅᓯᒪᓗᑎᒃ
ᖃᓄᐃᓕᐅᕐᓃᑦ

• ᖃᔅᓰᓐᓇᐅᑦᑕᕐᓗᑎᒃ
ᐊᕕᒃᓯᒪᓗᑎᒃ
ᐃᓱᒻᒥᐅᓯᐅᕐᓂᖅ

• ᐃᓱᒪᒃᓴᖅᓯᐅᕐᓂᖅ −
ᒪᕐᕉᑦᑕᕐᓂᖅ − ᐊᒥᖅᑳᕐᓂᖅ

• ᑲᑐᔾᔨᖃᑎᒌᒡᓗᓂ
ᐃᖅᑲᓇᐃᔭᕐᓂ

• ᐊᔾᔨᒌᓐᖏᑦᑐᑦ
ᐊᑐᕈᓐᓇᖅᑐᑦ,
ᐱᓐᖑᐊᕐᓂᒃᑯᑦ ᓴᖅᑭᑦᑎᓂᖅ

• ᐃᓄᑑᓗᓂ
ᐃᓱᒪᒃᓴᖅᓯᐅᕐᓂᖅ

• ᑎᑎᕋᐅᔭᖅᓯᒪᔪᓂᒃ
ᐊᑭᕐᖓᒥᐅᑕᕐᓂᒡᓗ
ᓴᖅᑭᔮᖅᑎᑦᑎᓂᖅ

• ᐃᒻᒥᒧᑦ, ᐅᑭᐅᖃᑎᒥᓄᑦ
ᐊᒻᒪ ᐃᓕᓴᐃᔨᒧᑦ
ᖃᐅᔨᓴᐃᔾᔪᑏᑦ ᓴᓇᕐᕈᑎᑦ

• KWL

• ᐃᓱᒻᒥᐅᑎᒃᓴᖅᓯᐅᕐᓂᖅ

• ᐋᖅᑭᒃᓱᒐᑦ

2
ᐃᓕᓴᖅᑏᑦ ᕿᒥᕐᕈᓇᖕᓂᐊᖅᑐᑦ ᖃᓄᖅ ᑐᑭᖃᕐᒪᖔᑦ ᐃᓅᖃᑕᐅᑦᑎᐊᕐᓂᖅ
ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᐃᓅᖃᑕᐅᑦᑎᐊᕐᓂᕐᒧᑦ ᐱᕙᓪᓕᐊᑎᑕᖏᓐᓄᑦ
ᐃᓚᒋᔭᐅᖃᑕᐅᓂᖅ ᖃᓄᖅ ᐱᒻᒪᕆᐅᑎᒋᓂᖓᓂᒃ.

3
ᐃᓕᓴᖅᑏᑦ ᐊᔾᔨᒌᓐᖏᑦᑐᓂᒃ ᑎᑎᖅᑲᓂᒃ ᐅᐊᔭᓅᖅᑐᒃᑯᓪᓗ ᑐᓴᐅᒪᔾᔪᑎᓂᒃ
ᐊᑐᕐᓂᐊᖅᐳᑦ ᑲᑎᖅᓱᐃᓕᕈᑎᒃ ᐃᓱᒻᒥᐅᑎᒃᓴᖅᓯᐅᓕᕈᑎᒡᓗ
ᑎᑎᕋᐅᓯᕆᓂᐊᖅᑕᒥᖕᓂᒃ.

4
ᐃᓕᓴᖅᑏᑦ ᑲᑐᔾᔨᖃᑎᒌᒡᓗᑎᒃ ᐱᕙᓪᓕᐊᔪᒃᑰᖅᑐᒃᓴᑦ ᖃᓄᖅ
ᑕᐅᑦᑐᖃᕐᓂᐊᕐᓂᖓᓂᒃ ᐋᖅᑭᒃᓱᐃᓂᐊᖅᐳᑦ ᐊᒻᒪ ᑭᓱᒥᒃ ᐱᔾᔪᑎᖃᖅᓗᑎᒃ
ᑕᐃᒫᒃ ᐋᖅᑭᒃᓯᖕᒪᖔᖏᑦ.

5
ᐃᓕᓴᖅᑏᑦ ᐊᑑᑎᖃᑦᑎᐊᖅᑐᓂᒃ ᐊᑐᖅᑕᐅᔾᔪᓯᕐᓂᒃ ᐊᑐᕐᓂᐊᖅᐳᑦ
ᑲᔪᓯᑎᑕᐅᔪᓐᓇᕐᓂᕐᒪᑕ ᓴᓇᓚᐅᓐᖏᓐᓂᕐᒥᓂᒃ ᖃᓄᖅᑑᕈᑎᖃᖅᑎᓪᓗᒋᑦ,
ᓴᓇᕙᓪᓕᐊᓕᖅᑎᓪᓗᒋᑦ ᐊᒻᒪ ᐱᔭᕇᖅᑕᐅᓯᒪᓕᖅᑎᓪᓗᒋᑦ.

6
ᐃᓕᓴᖅᑏᑦ ᑎᑎᕋᕐᓂᐊᖅᐳᑦ ᓴᖅᑭᑦᑎᓗᑎᒡᓗ ᓴᓇᔭᐅᓚᐅᖅᓯᒪᓐᖏᑦᑐᓂᒃ
ᐱᓐᖑᐊᖅᑕᐅᓂᐊᖅᑐᓂᒃ ᐊᔾᔨᒌᓐᖏᑦᑐᓂᒃ ᐱᓐᖑᐊᕈᓯᕐᓂᒃ
ᐱᕙᓪᓕᐊᔾᔪᓯᕐᓂᒡᓗ ᐊᑐᕐᓗᑎᒃ, ᐊᒻᒪ ᖃᓄᖅ ᐱᐅᓯᖃᕐᓂᖓ ᑕᖅᑲᒃᑯᓄᖓ
ᑕᑯᓐᓇᖅᑎᒥᓄᑦ ᑕᑯᖅᑯᔾᔨᓗᑎᒃ ᑐᑭᓯᔭᐅᓂᐊᕐᒪᑦ.

ᓄᓇᕗᑦ ᑐᓐᖓᕕᒃ ᑎᒥᖓᑦ ᑭᓲᕙᑦ?

ᐊᕕᒃᓯᒪᓂᐊ 1: 

ᐃᓕᓐᓂᐊᖅᑕᐅᕙᓪᓕᐊᓂᐊᖅᑐᑦ
ᐃᓕᓴᖅᑏᑦ ᐃᒪᐃᓕᐅᕐᓂᐊᖅᐳᑦ:
• ᕿᒥᕐᕈᓇᒡᓗᓂᔾᔪᒃ ᓄᓇᕗᒥ ᐊᖏᕈᑏᑦ
• ᐃᓱᒪᒃᓴᖅᓯᐅᕈᑎᒋᓗᒍ ᑭᓱᒥᒃ ᐱᔾᔪᑎᖃᕐᒪᖔᖓ ᓄᓇᕗᒥ ᐊᖏᕈᑎᓂ ᐊᒻᒪ ᖃᓄᖅ

ᐊᑑᑎᖃᖅᑎᒋᖕᒪᖔᖓ ᓄᓇᕗᒻᒥᐅᑦ ᐃᓄᖏᓐᓄᑦ.

ᐅᖃᐅᓯᓕᕆᓂᕐᒨᖓᔪᑦ ᐱᕙᓪᓕᐊᔾᔪᑏᑦ
ᐋᔩᖃᑎᒌᖕᓂᖅ – ᐃᓄᐃᑦ ᐊᔾᔨᒌᓐᖏᑦᑐᓂᒃ ᐱᔾᔪᑎᖃᖅᖢᑎᒃ ᑐᕌᒐᖃᖅᖢᑎᒡ ᐅᖃᖃᑎᒌᒃᑐᑦ
ᐊᑐᓕᖅᑎᑕᐅᔪᒃᓴᐅᑕᐅᔪᓂᒃ, ᐱᓗᐊᕐᓗᒋᑦ ᐱᓯᓂᓯᓕᕆᓂᖅ ᒐᕙᒪᓕᕆᓂᕐᓘᓐᓃᑦ ᐱᔾᔪᑕᐅᑎᓪᓗᒍ.

ᐊᖏᖃᑎᒌᖕᓂᖅ – ᐃᓱᒪᓕᐅᕈᑎᖃᕐᓂᖅ ᓯᕗᓂᒃᓴᒥ ᖃᓄᐃᓕᐅᕐᓂᐊᕐᓂᕐᓂᒃ, ᐊᖏᕈᑕᐅᓪᓗᑎᒡᓗ ᑖᒃᑯᐊ
ᒪᕐᕉᖕᓄᑦ ᐅᓄᒃᑲᓐᓂᖅᑐᓄᓪᓘᓐᓃᑦ ᓄᓇᖅᖃᑎᒌᓐᖏᑦᑐᓄᑦ, ᑎᒥᐅᔪᓄᑦ ᐃᓄᖕᓄᓪᓘᓐᓃᑦ.

ᐃᑲᔫᓯᐊᑦ – ᑭᓱᒥᑦ ᐃᑲᔫᓯᐊᖅᑖᖅᑎᑕᐅᓂᑦ ᐅᕝᕙᓘᓐᓃᑦ ᑖᓐᓇ ᐱᔾᔪᑎᒋᓪᓗᒍ ᑭᓱᒥᒃ ᐃᑲᔫᒻᒥᒃ
ᓴᖅᑭᕝᕕᐅᓂᖅ.

ᑕᐅᖅᓰᓂᖅ – ᖃᓄᐃᓕᖓᓂᖅ ᐃᓄᐃᑦ ᐊᖏᕈᑎᖃᖅᑐᑦ ᐊᔾᔨᒋᓐᖏᐊᕐᔪᒃᑕᖓᓂᒃ ᐱᒍᒪᖅᑲᐅᔭᖓᑕ

ᓇᖕᒥᓂᖃᕐᓂᕐᒧᑦ ᐊᓯᒥᒡᓘᓐᓃᑦ ᐊᐅᓚᑦᓯᔪᓐᓇᕐᓂᖅ – ᓄᓇ ᐱᔪᓐᓇᕐᓂᖅᑖᖅᑎᑕᐅᓯᒪᓂᖓ ᓇᖕᒥᓂᖅ
ᐅᕝᕙᓘᓐᓃᑦ ᐊᓯᐊᓂᒃ ᓄᓇᒥᒃ ᐊᐅᓚᑦᓯᔪᓐᓇᕐᓂᕐᒥᒃ.

ᐊᑐᓕᖅᑎᑦᑎᓂᖅ – ᐱᕙᓪᓕᐊᔾᔪᓯᕐᓂᒃ ᑲᔪᓯᑎᑦᑎᓂᖅ ᐊᒻᒪ ᐃᖅᑲᓇᐃᔮᖃᕐᓂᖅ ᑕᒪᒃᑯᐊ ᐸᕐᓈᕆᔭᐅᓚᐅᖅᑐᑦ
ᑲᔪᓯᑎᑕᐅᓂᐊᕐᒪᑕ.

ᐱᔭᒃᓴᖅᑖᖅᑎᑕᐅᓯᒪᓂᖅ – ᑭᓱ ᐅᕝᕙᓘᓐᓃᑦ ᑭᓇ ᐱᔭᒃᓴᖅᑖᖅᑎᑕᐅᓂᖓ ᑲᒪᔨᐅᔪᓐᓇᕐᓂᐊᕐᒪᑦ
ᓴᐳᒻᒥᔨᐅᓗᓂᓗ ᐊᓐᓂᕆᔭᕐᒥᓂᒃ.

ᐱᔪᓐᓇᐅᑏᑦ – ᐃᓅᓯᒃᑯᑦ ᒪᓕᒐᖅᑎᒍᓪᓘᓐᓃᑦ ᖃᓄᐃᓕᐅᕈᓐᓇᕐᓂᖅᑖᖅᑎᑕᐅᓂᖅ
ᐱᓯᒪᔪᓐᓇᕐᓂᖅᑖᖅᑎᑕᐅᓂᕐᓘᓐᓃᑦ.

ᐃᖅᑲᓇᐃᔮᒃᑯᑦ ᐱᔭᒃᓴᖅᑖᖅᑎᑕᐅᓯᒪᓂᖅ – ᐱᔭᒃᓴᖅᑖᕆᓯᒪᔭᑎᑦ ᐃᖅᑲᓇᐃᔮᑦ ᖃᓄᐃᓕᐅᖅᑎᐅᓃᓪᓘᓐᓃᑦ
ᐱᔾᔪᑎᒋᓪᓗᒍ.

ᐊᕕᒃᓯᒪᓂᐊ 1: 

ᐃᓕᓐᓂᐊᕈᑏᑦ ᑎᑎᕋᖅᓯᒪᔪᑦ
ᓄᓇᕗᒥ ᐊᖏᕈᑎᓂᒃ ᐅᖃᓕᒫᕐᓂᖅ
ᓄᓇᕗᒥ ᐊᖏᕈᑏᑦ ᐅᓄᖅᓯᓕᖅᓯᒪᔪᑦ

ᐱᒋᐊᕐᓂᕕᓂᐊ
ᐃᓗᓕᖏᓐᓂᒃ ᕿᒥᕐᕈᓂᖅ
ᒪᒃᑯᒃᑐᑦ ᑲᓇᑕᒥᐅᑕᐃᑦ ᑲᓇᑕᐅᑉ ᒐᕙᒪᒃᑯᖏᑦ ᓂᕈᐊᕐᓂᖃᓕᕌᖓᑕ ᓂᕈᐊᖃᑕᐅᔪᓐᓇᖅᓯᓲᑦ 18−ᓂᒃ
ᐊᕐᕌᒍᑖᕌᖓᒥᒃ. ᓂᕈᐊᕈᓐᓇᖅᑐᑦ 18-ᓂᒃ ᐊᕐᕌᒍᑖᖅᓯᒪᔭᕆᐊᓖᑦ ᓂᕈᐊᕐᓂᐊᕈᑎᒃ ᓄᓇᕗᑦ ᒐᕙᒪᒃᑯᑦ
ᓂᕈᐊᖅᑎᑦᑎᑎᓪᓗᒋᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐃᓄᐃᑦ ᓄᓇᕗᑦ ᑐᓐᖓᕕᒃᑯᑦ ᓂᕈᐊᖅᑎᑦᑎᑎᓪᓗᒋᑦ
ᓂᕈᐊᕈᓐᓇᖅᓯᓲᑦ 16−ᓂᒃ ᐊᕐᕌᒍᖃᕈᑎᒃ. ᓄᓇᕗᒻᒥ, ᐅᓄᓛᑦ ᓄᓇᕗᒻᒥᐅᑦ 25 ᑐᖔᓂ ᐊᕐᕌᒍᖃᖅᑐᑦ.
ᑕᐃᒪᐃᑎᓪᓗᒍ ᒪᒃᑯᒃᑐᑦ ᐊᒃᓱᐊᓗᒃ ᓴᓐᖏᓂᓕᖕᒥᒃ ᓂᕈᐊᕐᓂᖃᕈᓐᓇᖅᑐᑦ. ᑕᐃᒪᐃᒃᑲᓗᐊᖅᑎᓪᓗᒍ, ᓄᓇᕗᑦ
ᑐᓐᖓᕕᒃᑯᑦ ᑎᒥᖁᑖ ᐊᒻᒪ ᐊᓯᖏᑦ ᐃᓄᐃᑦ ᑎᒥᖁᑎᖏᑦ ᓂᕈᐊᖅᑎᑦᑎᑎᓪᓗᒋᑦ 40 ᐳᓴᓐᑎ ᑐᖔᓃᑦᑐᑦ
ᓂᕈᐊᕈᓐᓇᖅᑐᑦ ᓂᕈᐊᕆᐊᖅᑐᖃᑦᑕᖅᑐᑦ. ᑕᐃᒪᐃᓐᓂᖓᓄᑦ ᓄᓇᕗᑦ ᑐᓐᖓᕕᒃᑯᑦ ᒪᒃᑯᒃᑐᓂᑦ
ᓂᕈᐊᕈᓐᓇᖅᑐᓂᒃ ᑲᔪᖏᖅᓴᐃᕗᑦ ᓂᕈᐊᕆᐊᖅᑐᖃᑦᑕᖁᓪᓗᓂᒋᑦ. ᐅᑯᓇᓂ ᐱᓕᕆᐊᖑᓂᐊᖅᑐᓂ
ᐃᓕᓐᓂᐊᖅᑎᑦᑎᓂᕐᒧᑦ ᓴᓇᕐᕈᑎᒃᓴᓂᒃ ᓇᓗᓇᐃᔭᐃᓯᒪᔪᒍᑦ ᐃᓕᓴᖅᑎᓄᑦ ᐃᑲᔫᑕᐅᔪᓐᓇᖅᑐᓂᒃ ᑕᖅᑲᒃᑯᓄᖓ
ᐅᑭᐅᖃᑎᖏᓐᓄᑦ ᐃᓕᒃᑲᓐᓂᐅᑕᐅᓂᐊᖅᑐᓂᒃ ᑐᓴᒐᒃᓴᓕᐅᖅᑎᓪᓗᒋᑦ. ᐊᒻᒪ ᖃᓄᖅ ᐱᒻᒪᕆᐅᑎᒋᖕᒪᖔᖓ
ᓂᕈᐊᕐᓂᖅ. ᐊᑐᓂ ᑐᓴᒐᒃᓴᑦ, ᓴᓇᔭᐅᓯᒪᓗᑎᒃ ᒪᒃᑯᒃᑐᓂᑦ ᒪᒃᑯᒃᑐᓄᑦ, ᓵᓐᖓᓪᓗᐊᑕᕆᐊᖃᖅᑐᑦ ᖃᓄᖅ
ᐱᒻᒪᕆᐅᑎᒋᖕᒪᖔᖓ ᒪᒃᑯᒃᑐᑦ ᐃᓚᐅᖃᑦᑕᕆᐊᖃᕐᓂᖏᑦ ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓂᖃᖅᑎᓪᓗᒋᑦ,
ᐃᓕᓴᖅᓯᓗᑎᒃ ᐊᒻᒪ ᐊᑐᕐᓗᑎᒃ ᒪᒃᑯᒃᑐᑦ ᐊᓯᒥᖕᓂᒃ ᐅᑭᐅᖃᑎᒥᖕᓂᒃ ᐃᓱᒪᓕᐅᖅᑎᑦᑎᔪᓐᓇᕐᓂᖏᑦ. ᑕᒪᓐᓇ
ᐃᓕᓐᓂᐊᕈᑦ ᐊᑐᕐᓗᒍ ᒪᒃᑯᒃᑐᑦ ᒪᒃᑯᒃᑑᖃᑎᒥᖕᓂᒃ ᖃᐅᔨᑎᑦᑎᔪᓐᓇᖅᑐᑦ ᒐᕙᒪᖃᕐᓂᕐᒥᒃ ᐃᓱᒪᖅᓴᕐᓂᕐᒥᒃ
ᑐᓐᖓᕕᓕᖕᓂᒃ ᐊᒻᒪ ᓱᖕᒪᑦ ᐱᒻᒪᕆᐅᖕᒪᖔᖓ ᓄᓇᕗᑦ ᑐᓐᖓᕕᒃᑯᑦ ᓂᕈᐊᖅᑎᑦᑎᑎᓪᓗᒋᑦ
ᐃᓚᐅᔭᕆᐊᖃᕐᓂᖅ. ᑕᒪᓐᓇ ᐃᓕᓐᓂᐊᕈᑦ ᐊᖅᑯᑎᒋᓗᒍ ᐊᑕᐅᓯᐅᓐᖏᑦᑐᓂᒃ ᐊᓯᐊᒍᑦ ᐃᓕᒃᑲᓐᓂᐅᑎᓂᒃ
ᐱᑕᖃᐅᖅᑐᖅ ᐃᓕᓴᖅᑎᖁᑎᕕᑦ ᐃᓕᑉᐸᓪᓕᐊᓂᖏᓐᓄᑦ ᐃᑲᔪᒃᑲᓐᓂᕈᓐᓇᖅᑐᓂᒃ.

ᑕᖅᑲᒃᑯᓄᖓ ᑐᓴᒐᒃᓴᓕᐅᕐᓂᐅᑉ ᐱᔾᔪᑖ

• ᐃᓕᓐᓂᐊᖅᑏᑦ ᐃᓕᓐᓂᐊᖅᑎᓪᓗᒋᑦ ᖃᓄᖅ ᐊᑐᕐᓂᖃᖅᑎᒋᖕᒪᖔᖓ ᐃᓱᒪᖅᓱᕐᓂᕐᒥᒃ ᑐᓐᖓᕕᓕᖕᓂᒃ
ᒐᕙᒪᖃᕐᓂᖅ, ᐱᕐᔪᐊᖑᓂᖓ ᑐᓴᐅᒪᑦᑎᐊᕐᓗᓂ ᓂᕈᐊᕐᓂᖅ, ᓂᕈᐊᕐᓂᐅᑉ ᐱᕐᔪᐊᖑᓂᖓ ᐃᓱᒪᖅᓱᕐᓂᕐᒥᒃ
ᑐᓐᖓᕕᖃᕐᓗᓂ ᒐᕙᒪᖃᐃᓐᓇᕈᒪᓂᕐᒧᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓂᖃᓕᖅᑎᓪᓗᒋᑦ
ᓂᕈᐊᖃᑕᐅᔭᕆᐊᖃᕐᓂᐅᑉ ᐱᕐᔪᐊᖑᓂᖓ.

• ᓂᕈᐊᖃᑕᐅᖃᑦᑕᓐᖏᑦᑐᑦ ᐅᓄᓐᖏᓐᓂᖅᓴᐅᖁᓪᓗᒋᑦ ᐊᒻᒪ ᐃᓅᓯᓕᒫᖅ
ᓂᕈᐊᖃᑕᐅᖃᑦᑕᕐᓂᖅᓴᐅᖁᓪᓗᒋᑦ ᐅᓪᓗᒥ ᒪᒃᑯᒃᑐᖁᑎᒋᔭᐅᔪᑦ.

• ᒪᒃᑯᒃᑐᑦ ᐃᖅᑲᐃᑎᒋᐊᒃᑲᓐᓂᕐᓗᒋᑦ ᓂᕈᐊᕐᓂᕐᒥ ᐃᓚᐅᖃᑦᑕᕆᐊᖃᕐᓂᕐᒥᒃ ᐊᒻᒪ ᓂᕈᐊᖃᑕᐅᓂᕐᒥᒃ
ᐱᔪᓐᓇᐅᑎᖃᕐᓂᖏᓐᓂᒃ.

ᒪᑐᐃᖅᓯᔾᔪᑦ
ᐃᓱᒪᒃᓴᖅᓯᐅᕈᑎᖃᕐᓂᖅ ᐅᖃᐅᓯᕐᓂᒃ ᓇᐃᓪᓕᑎᑦᓯᒪᔪᓂᒃ ᐱᓕᕆᐊᒃᓴᖃᖅᑎᑕᐅᓗᓂ
ᐊᕕᒃᑐᕐᓗᑎᒃ ᑖᒃᑯᐊ ᒪᕐᕉᓕᕐᓗᑎᒃ ᐊᑐᓂ ᑎᑎᕋᕐᕕᒃᓴᖃᕐᓗᑎᒃ ᐊᖏᔪᓂᒃ. ᐊᐱᕆᓗᒋᑦ ᐊᑐᓂ ᐊᕕᒃᓯᒪᔪᑦ
ᐃᓱᒪᒃᓴᖅᓯᐅᕈᑎᖃᖁᓗᒋᑦ ᑎᑎᕋᖅᓯᒪᔪᓂᒃ ᓇᐃᓪᓕᑎᑦᓯᒪᔪᑦ ᖃᓪᓗᓈᑐᑦ ᐅᖃᐅᓰᑦ. ᑕᐅᖅᓰᑎᓪᓗᒋᑦ
ᑎᑎᕋᖅᓯᒪᔭᒥᓂᒃ ᐱᖃᑎᖏᓐᓄᑦ. ᐊᒡᒍᖅᓯᒪᔪᑦ ᑕᐃᔭᐅᓂᖏᓐᓂᒃ ᓈᒪᔪᓂᒃ ᑎᑎᕋᖁᓗᒋᑦ
ᐊᒥᓲᓂᖅᐹᖑᒐᓱᐊᖅᑐᓂᒃ ᐃᓗᐊᓂ 15-ᒥᓂᑦ.

ᐊᕕᒃᓯᒪᓂᐊ 1: 

ᐊᑕᖃᑎᒌᓕᖅᑎᔾᔪᑦ
ᐃᓱᒪᓂᖅ/ᒪᕐᕉᓕᖓᓂᖅ/ᐊᒥᖅᑳᖃᑦᑕᐅᑎᓗᑎᒃ ᓄᓇᕗᒥ ᐊᖏᕈᑏᑦ
• ᐅᖃᐅᑎᓗᒋᑦ ᐊᑐᓂ ᐃᓕᓐᓂᐊᖅᑏᑦ ᐃᓱᒪᒃᓴᖅᓯᐅᕈᑎᖃᖁᓗᒋᑦ ᑭᓱᓂᒃ ᖃᐅᔨᒪᔭᒥᓂᒃ ᐱᔪᑎᒋᓪᓗᒍ

ᓄᓇᕗᒥ ᐊᖏᕈᑏᑦ.
• ᐱᖃᑎᒋᓂᐊᖅᑕᒥᓂᒃ ᓇᓂᓯᓗᓂ ᐊᒻᒪ ᑐᓴᖅᑲᑦᑕᐅᑎᓗᑎᒃ ᖃᐅᔨᒪᔭᒥᓂᒃ ᐊᑐᓂ.
• ᐊᑐᓂ ᑖᒃᑯᐊ ᒪᕐᕉᓕᖅᓯᒪᔫᒃ ᐱᖃᑎᑖᒃᑲᓐᓂᕐᓗᑎᒃ ᒪᕐᕈᒃᑲᓐᓃᖕᓂᑦ ᓯᑕᒪᕈᕐᓗᑎᒃ. ᐊᑐᓂ ᑖᒃᑯᐊ ᐊᒡᒍᖅᓯᒪᔪᑦ

ᐱᐊᓂᒡᓗᒋᑦ KWL ᑎᑎᕋᕐᕕᒃᓴᖅ, ᑎᑎᕋᖅᐸᓪᓕᐊᓗᒋᑦ ᑕᒪᒃᑯᓂᖓ ᖃᐅᔨᒪᔾᔪᑎᒥᓂᒃ ᓄᓇᑖᕈᑎᓂᒃ ᐊᒻᒪ
ᑭᓱᓂ ᖃᐅᔨᒪᒍᒪᖕᒪᖔᕐᒥᒃ.

ᑐᓂᔭᐃᓐᓇᕆᓗᒋᑦ ᐊᒡᒍᖅᓯᒪᔪᑦ ᐊᔾᔨᖏᓐᓂᒃ ᑖᒃᑯᐊ ᑐᑭᓯᓇᕆᐊᖅᓯᓯᒪᔪᑦ ᓄᓇᕗᒥ ᐊᖏᕈᑏᑦ.
ᓇᓂᓯᑎᒐᓱᐊᕐᓗᒋᑦ ᑭᐅᔾᔪᑎᓂᒃ ᐊᐱᖅᑯᑎᒋᔭᖏᓐᓄᑦ ᐊᔪᕐᓇᖏᓐᓂᓕᒫᖓᓄᑦ. ᐊᑐᕈᓐᓇᕐᒥᔪᑦ ᓄᓇᕗᑦ ᑐᓐᖓᕕᒃ
ᑎᒥᖓᑦᑕ ᐃᑭᐊᖅᑭᕕᐊᓂᒃ ᐅᕙᓂ www.tunngavik.com ᑎᑎᕋᕐᓗᒋᑦ ᑭᐅᔾᔪᑕᐅᔪᖅ ᑕᐃᓗᒍ “ᐃᓕᑕᕗᑦ”
ᑎᑎᕋᕐᕕᐊᓂ.

ᐱᓕᕆᐊᒃᓴᖅ
ᐃᓕᓐᓂᐊᖅᑏᑦ ᐱᖓᓲᓕᕐᓗᒋᑦ ᐊᕕᒃᑎᓪᓗᒋᑦ. 
ᐊᑐᓂ ᐊᕕᒃᓯᒪᔪᑦ ᐱᔭᒃᓴᖃᖅᑎᓪᓗᒋᑦ ᐃᓚᖓᓐᓂᒃ ᒪᑯᐊ ᐅᖃᐅᓰᑦ ᖃᐅᔨᓴᖅᑕᐅᖁᓗᒋᑦ:  ᐱᔪᓐᓇᐅᑏᑦ,
ᐱᓕᕆᐊᒃᓴᕆᑎᑕᐅᔪᑦ, ᐱᓕᕆᐊᒃᓴᖏᑦ. ᑐᓂᓗᒋᑦ ᐃᓕᓐᓂᐊᖅᑏᑦ ᐊᔾᔨᖏᓐᓂᒃ ᐅᖃᓕᒫᒐᑦ BLM 1.2
ᐅᖃᓕᒫᖅᑕᐅᖁᓗᒋᑦ ᐊᑐᓂ ᐊᕕᒃᓯᒪᔪᓄᑦ ᐊᒻᒪ ᓇᓗᓇᐃᔭᕐᓗᒋᑦ ᓇᓗᓇᐃᒃᑯᑦᓯᕐᓗᒍ ᐋᖅᑭᓐᖑᐊᖅ
ᑐᑭᓯᒋᐊᕈᑎᒃᓴᓂᒍᑕᐅᒋᐊᓕᒃ ᐊᑖᒍᑦ ᑕᐃᔭᐅᓂᖏᑦᑕ ᑐᓂᔭᐅᔪᑦ ᐊᕕᒃᓯᒪᔪᓄᑦ.

• ᑲᑐᔾᔨᔪᑦ 1 ᐱᔪᓐᓇᐅᑎᒋᑎᑕᐅᔪᑦ ᓇᓗᓇᐃᔭᕐᓗᒋᑦ ᐃᓄᖕᓄᑦ
• ᑲᑐᔾᔨᔪᑦ 2 ᐱᓕᕆᐊᒃᓴᕆᑎᑕᐅᔪᑦ ᒐᕙᒪᒃᑯᓐᓄᑦ ᑐᕌᖓᔪᑦ ᐃᓄᖕᓄᑦ 
• ᑲᑐᔾᔨᔪᑦ 3 ᐱᓕᕆᐊᒃᓴᖏᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐃᓄᖕᓄᑦ

ᐃᖅᑲᐃᒋᐊᕐᓂᖅ
ᐃᓕᓐᓂᐊᖅᑏᑦ ᑎᑎᕋᖅᑎᓪᓗᒋᑦ ᑭᐅᔾᔪᑎᓕᒫᖏᓐᓂᒃ ᑕᒪᒃᑯᓄᖓ ᐃᖅᑲᐅᒪᔭᒥᓄᑦ ᐊᐱᖅᑯᑎᓂᒃ
ᐃᓕᑉᐸᓪᓕᐊᓂᕐᒧᑦ ᑎᑎᕋᕐᕕᖕᒥ.

ᐃᓗᓕᖏᑦ
ᖃᑦᓯᓂᒃ ᐳᓴᓐᑎᖃᖅᐸᑦ ᐅᓄᕐᓂᖏᑦ ᐃᓄᐃᑦ ᓄᓇᕗᒥ?
ᖃᖓ ᑖᓐᓇ ᓄᓇᕗᒥ ᐊᖏᕈᑏᑦ ᐊᑎᓕᐅᕈᑕᐅᓚᐅᖅᐸᑦ?
ᑭᓇᒃᑯᑦ ᐊᑎᓕᐅᕈᑎᖃᓚᐅᖅᐸᑦ ᓄᓇᕗᒥ ᐊᖏᕈᑎᓂᒃ?
ᖃᖓ ᐊᖏᖃᑎᒌᒐᓱᐊᕈᑎᖃᕐᓂᖅ ᐱᒋᐊᓚᐅᖅᐸ ᑖᒃᑯᓂᖓ ᓄᓇᕗᒥ ᐊᖏᕈᑎᓂᒃ?
ᖃᑦᓯᐅᕙᑦ ᐋᑎᑯᐃᑦ ᐊᒡᒍᖅᓯᒪᔪᑦ ᑕᒡᕙᓂ ᓄᓇᕗᒥ ᐊᖏᕈᑎᓂ?

ᐃᑲᔪᖅᑎᒌᒍᑎᖃᕐᓂᖅ

ᑭᓲᕙᑦ ᐃᑲᔫᑏᑦ ᐃᓚᐅᑎᑕᐅᔪᑦ ᓄᓇᕗᒥ ᐊᖏᕈᑎᓂ?
ᑭᓲᓗᐊᖅᐸ ᑐᕌᒐᐅᔪᖅ ᑕᒡᕙᓂ ᓄᓇᕗᒥ ᐊᖏᕈᑎᓂ?

ᐃᖕᒥᒨᖓᔪᖅ 

ᓱᖕᒪᑦ ᑖᒃᑯᐊ ᓄᓇᕗᒥ ᐊᖏᕈᑏᑦ. ᐃᓅᓯᕐᓄᑦ ᐱᒻᒪᕆᐅᕙᒃ?

ᐊᕕᒃᓯᒪᓂᐊ 1: 

ᖃᐅᔨᒋᐊᕐᓂᖅ
ᖃᐅᔨᓴᕐᓂᖅ
ᖃᐅᔨᓴᖅᑐᑦ ᑲᐅᑐᔾᔨᓪᓗᑎᒃ-ᓄᓇᓄᑦ ᐱᔪᓐᓇᐅᑎᖃᓂᕐᒥᑦ, ᐆᒪᔪᓕᕆᓂᕐᒧᑦ ᐱᔪᓐᓇᐅᑏᑦ, ᐊᐅᓚᑦᓯᔪᓐᓇᕐᓂᕐᒧᑦ
ᐱᔪᓐᓇᐅᑏᑦ, ᐅᖃᐅᓯᕐᓄᑦ ᐱᔪᓐᓇᐅᑏᑦ. ᓯᑕᒪᐅᓕᖅᑎᓪᓗᒋᑦ ᐊᒡᒍᖅᓯᒪᔪᑦ ᐊᑭᓐᓇᖕᒨᕆᓗᓂ ᐅᖃᐅᓯᕐᓂᑦ
ᑎᑎᕋᖅᓯᒪᔪᒥᒃ ᐅᑯᓂᖓ ᑕᐃᔭᐅᓂᖃᕐᓗᑎᒃ ᐊᔾᔨᒌᓐᖏᑦᑐᓂ ᐊᑭᓐᓇᖕᒥ ᐃᓪᓗᕈᓯᕐᒥ. ᐃᓕᓐᓂᐊᖅᑏᑦ
ᓂᑯᕕᖓᖁᓗᒋᑦ ᐊᑖᓂ ᑕᐃᔭᐅᔪᑦ ᐅᖃᐅᓰᑦ ᐃᓚᐅᕝᕕᒋᔪᒪᔭᒥᓂ ᐃᓕᒃᑲᓐᓂᕈᒪᔭᒥ. ᐱᕕᒃᓴᖅ
ᐋᖅᑭᒃᓯᒪᓂᐊᕐᒪᑦ ᑖᒃᑯᐊ ᑲᑐᔾᔨᔪᑦ ᐅᓄᕐᓂᖏᑦ ᓇᓕᒧᒌᒋᐊᓖᑦ. ᑐᓂᓗᒋᑦ ᐊᑐᓂ ᑲᑐᔾᔨᔪᑦ ᐊᔾᔨᖏᓐᓂᒃ ᑖᒃᑯᐊ
ᑐᑭᓯᓇᖅᑎᑎᒋᐊᖅᓯᒪᔪᑦ ᓄᓇᕗᒥ ᐊᖏᕈᑏᑦ. ᓇᓗᓇᐃᔭᐃᖁᓗᒋᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ
ᓇᓗᓇᐃᖅᑕᐅᓯᒪᔪᓂᒃ ᑕᒡᕙᓂ ᐊᖏᕈᑎᓂ. ᐊᑐᓂ ᑲᑐᔾᔨᔪᑦ ᓴᖅᑭᑎᑦᓯᓗᑎᒃ ᖃᐅᔨᔭᒥᓂᒃ ᐃᓕᓐᓂᐊᖃᑎᒥᓄᑦ.
ᐅᖃᖅᓯᒪᔪᒃᓴᐅᒋᕗᑦ ᐱᔾᔪᑎᖏᓐᓂᒃ ᑕᒪᒃᑯᐊ ᐱᔪᓐᓇᐅᑏᑦ ᓇᖕᒥᓂᖅ ᐃᓱᒪᒥᑎᒍᑦ.

ᐃᓕᓐᓂᐊᕐᕕᖕᒥ ᑕᑯᒃᓴᐅᑎᑦᓯᒋᐊᕐᓂᖅ
ᑕᑯᒃᓴᐅᑎᓪᓗᒋᑦ ᓄᓇᓐᖑᐊᑦ ᐊᑐᐃᓐᓇᐅᔪᑦ ᐃᓕᓐᓂᐊᖅᑎᓪᓗᒋᑦ ᐃᓅᓯᕐᓂᒃ ᐊᒻᒪ ᐃᓅᖃᑎᒌᓂᒃ –
ᖁᑦᓯᖕᓂᓖᑦ 9 ᐸᐃᑉᐹᖁᑎᖃᕐᕕᐊᓂ. ᐱᑕᖃᕐᓗᓂ ᐊᔾᔨᖏᓐᓂᒃ ᓈᒪᔪᓂᒃ ᓄᓇᕗᒥ ᐊᖏᕈᑎᓂᒃ
ᐃᓕᓐᓂᐊᕐᕕᐅᑉ ᐃᒡᓗᕈᓯᐊᓂ.

ᐱᑕᖃᖅᑎᑦᓯᓂᖅ ᐊᔾᔨᒌᓐᖏᑦᑐᓂᒃ
ᐅᖃᐅᓯᓕᕆᓂᕐᒥᑦ ᐱᓕᕆᐊᖃᖅᑎᓪᓗᒋᑦ ᑐᑭᖏᓐᓂᒃ ᐱᑕᖃᖅᑎᑕᐅᔪᒃᓴᐅᕗᑦ ᑕᒪᒃᑯᐊ ᐃᓕᓐᓂᐊᖅᑏᑦ
ᑐᑭᓯᐊᑦᓯᐊᖁᓪᓗᒋᑦ ᑐᑭᖏᓐᓂᒃ ᐊᒻᒪ ᐊᑐᖅᑕᐅᓂᖏᓐᓂᒃ ᖃᓄᖅ ᑕᒡᕙᓂ ᓄᓇᑖᓂᕐᒨᖓᔪᓂᒃ.

ᖃᐅᔨᓴᕈᑎᖃᕐᓂᖅ
ᐃᓕᓐᓂᐊᖅᑎ – ᐃᓕᑉᐸᓪᓕᐊᔭᐅᔪᓄᑦ ᑎᑎᕋᕐᕕᒃ
ᑕᒡᕘᓇᓕᒫᖅ ᐃᓕᓐᓂᐊᕈᑎᑎᒍᑦ, ᐃᓕᓐᓂᐊᖅᑏᑦ ᑎᑎᕋᖅᓯᒪᔪᒃᓴᐅᕗᑦ ᐱᒻᒪᕆᐅᔪᓂᒃ ᓱᓕᔪᓂᒃ ᐊᒻᒪ
ᑐᑭᓯᒋᐊᕈᑎᒃᓴᓂᒃ ᐃᓕᑉᐸᓪᓕᐊᔭᖏᑦᑕ ᑎᑎᕋᕐᕕᒃᓴᖓᓄᑦ.

ᐃᓕᓴᐃᔨ – ᕿᒥᕐᕈᓗᒋᑦ ᑭᓱᓂᒃ ᖃᐅᔨᒪᓂᕗᑦ, ᑭᓱᓂᒃ ᖃᐅᔨᒪᒍᒪᓂᕗᑦ, ᑭᓱᓂᒃ ᐃᓕᓐᓂᕗᑦ
ᕿᒥᕐᕈᓗᒋᑦ ᐃᓕᓐᓂᐊᖅᑎᐅᑉ ᑎᑎᕋᕐᕕᒃᓴᖓ ᐅᖃᐅᓯᖃᕈᑎᒋᓂᐊᕐᓗᒋᑦ ᐊᐱᖅᑯᑎᓄᑦ ᓴᖅᑭᑎᑕᐅᔪᓄᑦ 
ᐊᒻᒪ ᑕᒪᒃᑯᐊ ᐊᐱᖅᑯᑏᑦ ᐅᖃᐅᓯᐅᑦᓯᐊᕐᓗᑎᒃ ᐃᓕᓐᓂᐊᕐᕕᐅᑉ ᐃᒡᓗᕈᓯᖏᓐᓂ.

NTI_Teachers Guide_Inuk_Layout 1  16-12-07  11:30 AM  Page 9



10

BLM 1.1 ᐃᓱᒪᓂᖅ-ᐱᖃᑎᖃᕐᓂᖅ-ᐊᒥᖅᑳᕈᑎᖃᓂᖅ

ᐊᕕᒃᓯᒪᓂᐊ 1: 

K W L

ᑭᓱᓂᒃ ᖃᐅᔨᒪᓂᕗᑦ

•

•

•

•

ᑭᓱᓂᒃ ᖃᐅᔨᒪᒍᒪᓂᕕᑦ 

•

•

•

•

ᑭᓱᓂᒃ ᐃᓕᓐᓂᕗᑦ

•

•

•

•

BLM 1.2 ᑖᒃᑯᐊ ᓄᓇᕗᒥ ᐊᖏᕈᑏᑦ

ᐊᕕᒃᓯᒪᓂᐊ 1: 

ᐊᕐᕌᒍᐊᓂ 1973, ᑕᒪᒃᑯᐊ ᐃᓄᐃᑦ ᑕᐱᕇᑦ ᑲᓇᑕᒥ ᐱᓪᓗᑎᒃ ᐃᓄᐃᑦ ᐊᑐᖃᑦᑕᖅᓯᒪᔭᖏᓐᓂᒃ ᐊᒻᒪ
ᐃᓂᒋᖃᑦᑕᖅᓯᒪᔭᖏᓐᓂᓪᓗ ᖃᐅᔨᓴᕈᑏᑦ ᑐᓂᔭᐅᓚᐅᖅᑐᑦ ᒐᕙᒪᑐᖃᒃᑯᓐᓄᑦ.  ᑖᒃᑯᐊ ᖃᐅᔨᓴᕈᑕᐅᔪᑦ
ᑕᑯᒃᓴᐅᑎᑦᓯᔪᑦ ᓇᒥ ᓄᓇᖃᓕᕐᓂᖏᓐᓂᒃ ᐃᓄᐃᑦ ᐅᓪᓗᒥ ᐊᒻᒪ ᓯᕗᓂᕆᓚᐅᖅᑕᕗᑦ ᓇᒥ
ᓄᓇᖃᖃᑦᑕᓚᐅᕐᓂᖏᑦ. ᐅᓂᒃᑳᖅᓯᒪᖕᒥᔪᑦ ᖃᓄᖅ ᓄᓇᑦ ᐊᑐᖅᑕᐅᓂᖓᓂᒃ ᐊᒻᒪ
ᐊᑐᖅᑕᐅᖃᑦᑕᓚᐅᕐᓂᖓᓂᒃ. ᑕᒪᓐᓇ ᓇᓗᓇᐃᖅᓯᔾᔪᑎᒃᓴᖅ ᐱᑕᖃᖅᑎᓐᓇᒍ, ᒐᕙᒪᑐᖃᒃᑯᑦ
ᐱᒋᐊᕋᔭᓚᐅᓐᖏᑦᑐᑦ ᐊᖏᖃᑎᒌᒐᓱᐊᖅᐸᓪᓕᐊᖃᑎᖃᕐᓗᑎᒃ ᓄᓇᑖᕋᓱᐊᕐᓂᕐᒧᑦ ᐃᓄᖕᓂᑦ.

ᐊᖏᖃᑎᒌᒐᓱᐊᕐᓂᖅ ᑖᒃᑯᓂᖓ ᓄᓇᕗᒥ ᐊᖏᕈᑎᓂᒃ ᐱᒋᐊᓚᐅᓐᖏᑦᑐᖅ ᑭᓯᐊᓂ ᑎᑭᒻᒪᑦ 1976. ᐊᒥᓱᓄᑦ
ᐊᕐᕌᒍᓄᑦ, ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ ᓈᓚᓚᐅᖅᑐᑦ ᐊᒻᒪ ᐅᖃᓕᒪᖃᑎᖃᖅᑐᑎᒃ ᐃᓄᖕᓂᑦ. ᓄᓇᕗᑦ
ᑐᓐᖓᕕᒃᑯᑦ ᐊᖏᖃᑎᒌᒐᓱᐊᖅᑎᖏᑦ ᖃᐅᔨᒪᓂᖃᕆᐊᖃᓚᐅᖅᑐᑦ ᓯᕗᓂᕆᓯᒪᔭᑦᑎᓐᓂᒃ ᐊᒻᒪ ᒫᓐᓇᐅᔪᒥᒃ
ᐊᐃᕙᐅᑎᖃᕈᓐᓇᑦᓯᐊᖁᓪᓗᒋᑦ ᓯᕗᓂᒃᓴᒧᑦ. ᑎᑎᕋᖅᐸᓪᓕᐊᓪᓗᑎᒃ ᐃᓕᑕᒥᓂᒃ ᐅᓂᒃᑳᓂ. ᑕᒪᓐᓇ ᐱᒻᒪᕆᐅᔪᖅ
ᐅᓂᒃᑳᖅ ᑐᓂᔭᐅᓚᐅᖅᑐᖅ ᒐᕙᒪᑐᖃᒃᑯᓐᓄᑦ ᐊᕐᕌᒍᐊᓂ 1982. ᐊᖏᖃᑎᒌᒐᓱᐊᖅᑏᑦ ᐃᓄᐃᑦ ᑖᑦᓱᒥᖓ
ᐊᑐᓚᐅᖅᑐᑦ ᐅᓂᒃᑳᒥᒃ ᐋᖅᑭᒃᓱᐃᔾᔪᑎᒋᓗᒍ ᑖᒃᑯᓄᖓ ᓄᓇᕗᒥ ᐊᖏᕈᑏᑦ ᐃᓗᓕᖏᓐᓄᑦ. ᐃᓄᐃᑦ
ᓄᓇᑖᕈᒪᓚᐅᓐᖏᒻᒪᑕ ᐊᓪᓚᑎᑐᑦ ᓴᓂᕐᕙᖅᑕᐅᓯᒪᔪᓂᒃ ᐊᑖᒍᑦ ᐊᓪᓚᐃᑦ ᐱᖁᔭᕐᔪᐊᖏᑦ. ᑲᓇᑕᒥᐅᑕᑎᑐᑦ,
ᐃᓄᐃᑦ ᐊᑭᓖᖃᑦᑕᕈᒪᓚᐅᕐᒪᑕ ᑖᒃᓰᔭᐃᔭᕈᑎᓂᒃ ᐊᒻᒪ ᐃᓱᒪᖅᓲᑎᖃᕐᓗᑎᒃ ᐅᓪᓗᒥ ᐃᓅᔾᔪᑕᐅᓕᖅᑐᓂᒃ.
ᐃᓄᐃᑦ ᓴᐳᔾᔨᓯᒪᒍᒪᓚᐅᕐᒥᔪᑦ ᐊᒻᒪ ᓴᖅᑭᔮᖅᑎᓪᓗᒋᑦ ᐃᓄᐃᑦ ᐃᓅᓯᖏᑦ, ᐅᖃᐅᓯᖏᑦ ᐊᒻᒪ ᐱᖅᑯᓯᑐᖃᖏᑦ.

ᐊᖏᖃᑎᒌᒐᓱᐊᕐᓂᖃᓚᐅᖅᑐᑦ ᐃᓄᐃᑦ ᐊᒻᒪ ᒐᕙᒪᑐᖃᒃᑯᑦ ᐊᑐᕐᓂᓕᒫᖓᓂ ᐊᕐᕌᒍᐃᑦ 1980s. ᐃᓄᐃᑦ
ᓂᕈᐊᓚᐅᖅᑐᑦ ᐊᖏᖅᑐᑎᒃ ᑖᒃᑯᓂᖓ ᓄᓇᕗᒥ ᐊᖏᕈᑎᓂᒃ ᐊᕐᕌᒍᐊᓂ 1992. ᑖᓐᓇ ᑲᓇᑕᒥ
ᒪᓕᒐᓕᐅᕐᕕᒡᔪᐊᖅ ᐊᖏᕈᑎᖃᓚᐅᕐᒥᔪᑦ ᑖᒃᑯᓂᖓ ᓄᓇᕗᒥ ᐊᖏᕈᑎᓂᒃ ᐊᒻᒪ ᒪᓕᒐᕈᖅᑎᑕᐅᓪᓗᑎᒃ
ᐊᕐᕌᒍᐊᓂ 1993. ᑖᒃᑯᐊ ᓄᓇᕗᒥ ᐊᖏᕈᑏᑦ ᐊᑎᓕᐅᕈᑕᐅᓪᓗᑎᒃ ᒪᐃ 1993 ᐃᓄᖕᓄᑦ ᐊᒻᒪ ᒐᕙᒪᒃᑯᓐᓄᑦ.
ᐃᓄᐃᑦ ᑭᒡᒐᖅᑐᖅᑕᐅᓚᐅᖅᑐᑦ ᑖᒃᑯᓄᖓ ᓄᓇᕗᑦ ᑐᓐᖓᕕᒃᑯᓐᓄᑦ. ᒐᕙᒪᑐᖃᒃᑯᑦ ᐊᒻᒪ ᓄᓇᑦᓯᐊᑉ ᒐᕙᒪᖏᑦ
ᐊᑎᓕᐅᕈᑎᖃᓚᐅᖅᑐᑦ ᑖᒃᑯᓂᖓ ᓄᓇᕗᒥ ᐊᖏᕈᑎᓂᒃ ᑭᒡᒐᖅᑐᖅᑐᒍ ᑯᐃᖕ.

ᐊᖏᖃᑎᒌᒐᓱᐊᖅᑏᑦ ᐱᓕᕆᓚᐅᖅᑐᑦ ᐊᒃᓱᕈᖅᑐᑎᒃ ᐃᓄᐃᑦ ᐱᔪᓐᓇᐅᑎᖏᑦ ᐊᒻᒪ ᐃᑲᔫᓯᐊᒃᓴᖏᑦ
ᓇᓗᓇᐃᑦᓯᒪᑦᓯᐊᖁᓪᓗᒋᑦ. ᑖᒃᑯᐊ ᓄᓇᕗᒥ ᐊᖏᕈᑏᑦ ᓴᖅᑭᑎᑦᓯᔪᑦ ᐊᒥᓱᓂᒃ ᐱᔪᓐᓇᐅᑎᓂᒃ ᐊᒻᒪ
ᐃᑲᔫᓯᐊᓂᒃ ᐃᓄᖕᓄᑦ, ᑭᓯᐊᓂ ᖃᓄᖅᑑᕈᑕᐅᒋᐊᖃᓚᐅᖅᑐᑦ. ᐃᓄᐃᑦ ᐱᓚᐅᓐᖏᑦᑐᑦ ᐱᒍᒪᔭᓕᒫᒥᓂᒃ
ᑖᒃᑯᓇᓂ ᓄᓇᕗᒥ ᐊᖏᕈᑎᖏᓐᓂ. ᑕᐃᒫᑦᑕᐅᖅ ᑖᒃᑯᓄᖓ ᒐᕙᒪᑐᖃᒃᑯᓐᓄᑦ. ᑖᒃᑯᐊ ᓄᓇᕗᒥ ᐊᖏᕈᑏᑦ
ᐃᓕᑕᖅᓯᓯᒪᔪᑦ ᐃᑲᔪᖅᓯᒪᓂᖏᓐᓂᒃ ᐃᓄᐃᑦ ᑲᓇᑕᐅᑉ ᖃᓄᐃᓯᒪᓂᖓᓄᑦ, ᓇᓗᓇᐃᒃᑯᑕᖓᓐᓄᑦ ᐊᒻᒪ
ᓇᖕᒥᓂᕆᔭᐅᓂᖓᓄᑦ  ᐅᑭᐅᖅᑕᖅᑐᖅ.

ᑖ.ᒃᑯᐊ ᓄᓇᕗᒥ ᐊᖏᕈᑏᑦ ᐊᑎᓕᐅᖅᑕᐅᖕᒪᑕ ᐊᒻᒪ ᒪᓕᒐᕈᓚᐅᖅᑐᑦ ᑲᓇᑕᒥ. ᓄᓇᕗᑦ ᑐᓐᖓᕕᒃᑯᑦ
ᑕᐃᔭᐅᓕᓚᐅᖅᑐᑦ ᓄᓇᕗᑦ ᑐᓐᖓᕕᒃ ᑎᒥᖓᑦ. ᓄᓇᕗᑦ ᑐᓐᖓᕕᒃ ᑎᒥᖓᑦ ᓴᖅᑭᑎᑦᑕᐅᓚᐅᖅᑐᑦ ᑖᒃᑯᐊ
ᐃᓘᓐᓇᑎᒃ 42 ᐋᑎᑯ ᒪᓕᒋᐊᓖᑦ ᑕᒡᕙᓂ ᓄᓇᕗᒥ ᐊᖏᕈᑎᓂ ᐊᑐᓕᖅᑎᑕᐅᓪᓗᑎᒃ. ᓄᓇᕗᑦ ᑐᓐᖓᕕᒃ
ᑎᒥᖓᑦ ᑲᔪᓯᓯᒪᔪᖅ ᐊᑐᓕᖅᑎᑦᓯᕙᓪᓕᐊᖏᓐᓇᖅᑐᑎᒃ ᑖᒃᑯᓂᖓ ᐋᑎᑯᓂᒃ ᒪᓕᒋᐊᓕᖕᓂᑦ ᐅᓪᓗᒥᒧᑦ.

ᓄᓇᕗᑦ ᑐᓐᖓᕕᒃ ᑎᒥᖓᑦ ᐱᓕᕆᓪᓗᐊᑕᖅᑐᑦ ᐃᑲᔪᖅᑐᒋᑦ ᐃᓄᐃᑦ ᐊᒻᒪ ᐃᓄᐃᑦ ᑲᑐᔾᔨᖃᑎᒌᖏᑦ
ᑐᑭᓯᐅᒪᑦᓯᐊᖁᓪᓗᒋᑦ ᐱᔪᓐᓇᐅᑎᖏᓐᓂᒃ ᐊᒻᒪ ᐱᓕᕆᐊᒃᓴᖏᓐᓂᒃ ᐊᑖᒍᑦ ᑖᒃᑯᐊ ᓄᓇᕗᒥ ᐊᖏᕈᑏᑦ.
ᖃᐅᔨᒐᓱᐊᕐᓂᖅ ᑭᓲᓂᖏᓐᓂᒃ ᑖᒃᑯᐊ ᓄᓇᕗᒥ ᐊᖏᕈᑏᑦ ᐅᖃᖅᑕᖏᑦ ᓯᕗᓪᓕᖅᐹᖅ ᖃᐅᔨᒪᔭᐅᒋᐊᓖᑦ
ᑭᒃᑯᓕᒫᓄᑦ ᐊᑐᕈᒪᔪᑦ ᐱᔪᓐᓇᐅᑎᒥᓂᒃ ᐅᕝᕙᓘᓐᓃᑦ ᐃᑲᔫᓯᐊᓂᒃ. 

ᑖᒃᑯᐊ ᓄᓇᕗᒥ ᐊᖏᕈᑏᑦ ᑳᓐᑐᕌᖑᔪᑦ ᑕᒪᒃᑯᐊ ᐃᓄᐃᑦ ᑕᐅᖅᓰᒍᑎᒋᓚᐅᖅᑕᖏᑦ ᓄᓇᖃᖅᑳᖅᓯᒪᓪᓗᑎᒃ
ᓇᖕᒥᓂᖅᑖᖅᑐᑎᒃ ᓄᓇᒋᔭᐅᖃᑦᑕᖅᑐᑐᖃᐃᑦ ᓄᓇᕗᒥ ᓄᓇᑖᕐᕕᐅᓯᒪᔪᓂ ᐱᔪᓐᓇᐅᑎᓄᑦ ᐊᒻᒪ ᐃᑲᔫᓯᐊᓄᑦ
ᓇᓗᓇᐃᖅᑕᐅᓯᒪᔪᑦ ᑖᒃᑯᓇᓂ ᓄᓇᕗᒥ ᐊᖏᕈᑎᓂ. ᑕᒪᒃᑯᐊ ᐃᑲᔫᓯᐊᑦ ᐃᓚᖃᖅᑐᑦ:

ᐊᕕᒃᓯᒪᓂᐊ 1: 

• ᓇᖕᒥᓂᖃᖅᑐᑎᒃ ᑕᒫᓂ 18 ᐳᓴᓐᑎᒥᒃ ᓄᓇᓂᒃ ᓄᓇᕗᒥ, ᐃᓚᐅᓪᓗᑎᒃ ᐅᔭᕋᖕᓂᐊᕈᓐᓇᕐᓂᕐᒧᑦ
ᐱᔪᓐᓇᐅᑎᖃᕐᓂᖅ 2-ᐳᓴᓐᑎᒥᒃ ᑕᒪᒃᑯᓇᓂ ᓄᓇᓂ.

• ᑮᓇᐅᔭᐃᑦ ᐊᖏᕈᑕᐅᔪᑦ $1.173 ᐱᓕᔭᓐ (billion) ᑖᒃᑯᐊ ᓄᓇᕗᑦ ᐸᐸᑦᓯᔩᑦ ᐸᖅᑭᔨᐅᓂᐊᖅᑐᑦ
ᑖᒃᑯᓂᖓ ᑮᓇᐅᔭᓂᒃ ᐱᑕᖃᖅᑎᑕᐅᔪᓂᒃ ᑖᒃᑯᑎᒎᓇᖅ ᓄᓇᕗᒥ ᐊᖏᕈᑎᑎᒍᑦ. ᑖᒃᑯᐊ ᐸᐸᑦᓯᔩᑦ
ᐱᕈᖅᓴᐃᓂᐊᖅᑐᑦ ᑮᓇᐅᔭᓂᒃ ᕿᑐᓐᖏᐅᖁᓪᓗᒋᑦ. ᑕᒪᒃᑯᐊ ᕿᑐᓐᖏᐅᕈᑏᑦ ᐊᑐᖅᑕᐅᖃᑦᑕᖅᑐᑦ
ᐱᐅᓯᕚᓪᓕᕈᑕᐅᒐᓱᐊᖅᑐᑎᒃ ᐃᓄᓕᒫᓄᑦ. 

• ᓴᖅᑭᑎᑕᐅᓂᖓ ᐊᕕᒃᑐᖅᓯᒪᓂᐊ ᓄᓇᕗᑦ, ᓂᕈᐊᖅᑕᐅᓯᒪᔪᓂᒃ ᒐᕙᒪᖃᕐᓗᑎᒃ ᐱᔨᑦᓯᕐᓂᐊᖅᑐᓂᒃ
ᐃᓚᐅᕕᒋᔪᒪᔭᖏᓐᓄᑦ ᓄᓇᕗᒥᐅᑦ. ᑖᒃᑯᐊ ᓄᓇᕗᑦ ᒐᕙᒪᖏᑦ ᐃᒃᐱᒍᓱᑦᓯᐊᕐᓗᑎᒃ ᐃᓄᐃᑦ
ᐅᒃᐱᕆᔭᖏᓐᓂᒃ.

ᐃᓄᐃᑦ ᑎᑭᓯᒪᔪᑦ 85-ᐳᓴᓐᑎᓄᑦ ᐃᓄᖏᑦᑕ ᓄᓇᕗᑦ. ᑖᒃᑯᐊ ᓄᓇᕗᒥ ᐊᖏᕈᑏᑦ ᓴᐳᔾᔭᐅᓯᒪᔪᑦ ᑲᓇᑕᐅᑉ
ᑐᓐᖓᕕᒡᔪᐊᖓᓂ. ᒐᕙᒪᒃᑯᑦ ᐱᓕᕆᖃᑎᖃᕆᐊᖃᖅᑐᑦ ᐱᔾᔪᑎᒋᓪᓗᒋᑦ ᐃᓄᐃᑦ ᐱᔪᓐᓇᐅᑎᖏᑦ.

ᑐᕌᒐᕆᓗᐊᖅᑕᖏᑦ ᑖᒃᑯᐊ ᓄᓇᕗᒥ ᐊᖏᕈᑏᑦ ᑲᔪᖏᓴᐃᓗᑎᒃ ᓇᖕᒥᓂᖅ ᒪᑭᑕᔪᓐᓇᕐᓂᕐᒥᑦ. ᑕᒪᓐᓇ
ᐃᓚᖃᖅᑐᖅ ᑕᒪᒃᑯᐊ ᐃᓄᐃᑦ ᐊᒻᒪ ᐃᓅᖃᑎᒌᑦ ᖃᓄᐃᓐᖏᑦᓯᐊᖁᓪᓗᒋᑦ ᐃᓅᓯᖏᑦ. ᐃᓄᐃᑦ ᐃᓅᓯᖏᑦ ᐊᒻᒪ
ᑕᕐᓂᖓ ᐊᑕᓂᖃᒻᒪᕆᖕᒪᑦ ᐆᒪᔪᕐᓄᑦ. ᑖᒃᑯᐊ ᓄᓇᕗᒥ ᐊᖏᕈᑏᑦ ᓴᐳᔾᔨᓯᒪᔪᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ
ᐊᖑᓇᓱᐊᕈᓐᓇᕐᓂᕐᒧᑦ, ᐃᖃᓗᒐᓱᐊᕈᓐᓇᕐᓂᕐᒧᑦ ᐊᒻᒪ ᒥᑭᒋᐊᕐᓂᐊᕈᓐᓇᕐᓂᕐᒧᑦ. ᑖᒃᑯᐊ ᓄᓇᕗᒥ ᐊᖏᕈᑏᑦ
ᐋᖅᑭᒃᑕᐅᓯᒪᔪᑦ ᑳᓐᑐᕌᒃᑕᖃᒃᑲᓐᓂᕐᓂᐊᖁᓪᓗᒍ, ᐃᖅᑲᓇᐃᔮᓪᓗ ᐊᒻᒪ ᐃᓕᓐᓂᐊᖅᑎᑕᐅᔾᔪᑎᒃᓴᖃᕐᓗᑎᒃ
ᐃᓄᐃᑦ, ᐃᓄᐃᑦ ᐃᑲᔫᓯᐊᕐᓂᐊᕐᒥᔪᑦ ᑮᓇᐅᔾᔭᒃᓴᓂᒃᑯᑦ ᐊᒻᒪ ᐊᓯᖏᑎᒍᑦ ᐱᕕᒃᓴᐅᔪᓂ ᐅᔭᕋᖕᓂᐊᓂᕐᒧᑦ,
ᐅᖅᓱᐊᓗᒃᓯᐅᕐᓂᖅ ᐊᒻᒪ ᒑᓯᓯᐅᕐᓂᖅ ᓄᓇᕗᒥ. ᑕᒪᒃᑯᐊ ᐱᔭᐅᒋᐊᖃᖅᑐᑦ ᐃᓄᐃᑦ ᓇᖕᒥᓂᖅ ᓄᓇᖁᑎᖏᓐᓂᒃ
ᐅᕝᕙᓘᓐᓃᑦ ᒐᕙᒪᑐᖃᒃᑯᑦ ᓄᓇᖁᑎᖏᓐᓂᒃ.

ᓄᓇᕗᑦ ᐊᕕᒃᑐᖅᓯᒪᓂᐅᑎᓪᓗᒍ ᑕᖅᑲᒃᑯᓄᖓ ᒐᕙᒪᖃᖅᑐᑎᓂ,  ᐃᓄᐃᑦ ᓄᓇᖏᓐᓃᒻᒪᑦ. ᑖᒃᑯᐊ ᓄᓇᕗᒥ
ᐊᖏᕈᑏᑦ ᓴᐳᔾᔨᓯᒪᓂᐊᖅᑐᖅ ᑕᒪᑐᒥᖓ ᐱᓕᕆᐊᒃᓴᖃᖅᑎᑦᓯᓗᑎᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓲᕐᓗ
ᓄᓇᕗᑦ ᑐᓐᖓᕕᒃ ᑎᒥᖓᑦ ᐱᔾᔪᑎᒋᓪᓗᒋᑦ ᐆᒪᔪᓕᕆᓂᖅ, ᐅᖃᐅᓯᓕᕆᓂᖅ, ᐃᓕᖅᑯᓯᓕᕆᓂᖅ ᐊᒻᒪ
ᐃᓅᓯᕐᓅᖓᔪᓂᒃ ᐊᑐᐊᒐᓕᐅᕐᓂᖅ. ᑕᒪᒃᑯᐊ ᐱᓕᕆᐊᒃᓴᑦ ᑲᒪᒋᔭᐅᔪᓐᓇᖅᑐᑦ ᑖᒃᑯᓄᖓᓪᓚᕆᒃ ᓄᓇᕗᑦ
ᑐᓐᖓᕕᒃ ᑎᒥᖓᓄᑦ ᐅᕝᕙᓘᓐᓃᑦ ᐱᓕᕆᖃᑎᒋᓗᒋᑦ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ (DIOs)
ᐊᒻᒪ ᒐᕙᒪᒃᑯᑦ.

ᑖᒃᑯᐊ ᓄᓇᕗᒥ ᐊᖏᕈᑏᑦ ᓴᖅᑭᑎᑦᓯᓯᒪᖕᒥᔪᑦ ᖃᑦᓯᑲᓪᓚᖕᓂᑦ ᑲᑎᒪᔨᓂᒃ ᑕᐱᕇᖃᑎᒋᒍᑕᐅᔪᓐᓇᖅᑐᑦ
ᐊᐅᓚᑦᓯᔾᔪᑕᐅᓗᑎᒃ ᓄᓇᓂᒃ, ᐃᒪᕐᓂᒃ ᐊᒪ ᐆᒫᔪᕐᓂᑦ. ᑕᒪᒃᑯᐊ ᑲᑎᒪᔩᑦ ᑕᐃᔭᐅᔪᑦ ᑎᒥᖁᑎᖏᑦ ᒐᕙᒪᒃᑯᑦ.
ᐃᓄᐃᑦ ᓇᓕᒧᒋᔭᐅᔪᒥᒃ ᐱᓕᕆᖃᑎᖃᖅᑐᑎᒃ ᒐᕙᒪᒃᑯᓐᓂᒃ ᑕᒪᒃᑯᑎᒎᓇᖅ ᑲᑎᒪᔨᑎᒍᑦ.
ᑕᐱᕇᖃᑎᒋᒍᑕᐅᓂᐊᖅᑐᑦ ᐸᕐᓇᐃᓂᖅ ᐊᒻᒪ ᐊᒃᑑᑕᐅᔪᓂᒃ ᕿᒥᕐᕈᓂᖅ, ᐊᖏᖃᑎᒌᒐᓱᐊᕈᑎᖃᕐᓂᖅ
ᐃᑲᔫᒃᓯᐊᒃᓴᓄᑦ ᐊᖏᕈᑎᓂᒃ ᐊᒻᒪ ᓄᓇᒥᐅᑕᕐᓂᒃ ᑮᓇᐅᔭᓕᐊᓂᒃ ᐊᒥᖅᑳᖃᑎᖃᕐᓂᖅ.

ᐱᖃᑎᒌᒡᓗᑎᒃ, ᐃᓄᐃᑦ ᐊᒻᒪ ᒐᕙᒪᒃᑯᑦ ᐋᖅᑭᒃᓱᐃᕙᓪᓕᔪᑦ ᓯᕗᓂᒃᓴᖓᓂᒃ ᓄᓇᕗᑦ. ᑖᒃᑯᐊ ᓄᓇᕗᒥ
ᐊᖏᕈᑏᑦ ᑲᔪᓰᓐᓇᖅᑐᑎᒃ ᐆᒪᓪᓗᑎᒃ ᑎᑎᖅᑲᐅᖕᒪᑕ. ᐱᕈᖅᐸᓪᓕᐊᖏᓐᓇᕐᓂᐊᖅᑐᑦ. ᑐᓐᖓᕕᒃᓴᖏᑦ ᐃᓄᖕᓄᑦ
ᐱᕈᖅᑎᑕᐅᕙᓪᓕᐊᓗᓂ ᓯᕗᓂᒃᓴᒥ.

ᖃᓄᖅ ᓄᓇᕗᑦ ᑐᓐᖓᕕᒃ ᑎᒥᖓᑦ
ᐋᖅᑭᓯᒪᕙ?

ᐊᕕᒃᓯᒪᓂᐊ 2: 

ᐃᓕᑦᑕᐅᕙᓪᓕᐊᓂᐊᖅᑐᑦ
ᐃᓕᓐᓂᐊᖅᑎ ᐃᒪᐃᓐᓂᐊᖅᑐᖅ:
• ᕿᒥᕐᕈᓗᑎᒃ ᖃᓄᖅ ᓄᓇᕗᑦ ᑐᓐᖓᕕᒃ ᑎᒥᖓᑦ ᐋᖅᑭᓯᒪᓂᖓᓂ ᐊᒻᒪ ᐱᓕᕆᐊᒃᓴᖏᑦ

ᐊᔾᔨᒌᓐᖏᑦᑐᑎᒍᑦ ᓂᕈᐊᖅᑕᐅᓯᒪᓪᓗᑎᒃ.
• ᕿᒥᕐᕈᓗᒋᑦ ᐊᔾᔨᒌᓐᖏᓐᓂᖏᑦ ᐱᓕᕆᐊᒃᓴᑦ ᐊᒻᒪ ᑲᒪᒋᔭᐅᒋᐊᓖᑦ ᓂᕈᐊᖅᑕᐅᓯᒪᔪᓄᑦ ᐊᒻᒪ

ᑎᒃᑯᐊᖅᑕᐅᓯᒪᔪᓄᑦ
• ᕿᒥᕐᕈᓗᒋᑦ ᐃᓱᒪᒋᔭᐅᓂᖏᑦ ᓵᑕᒃᓴᐅᒋᐊᖃᕐᓂᕐᒧᑦ ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᖑᓗᓂ

ᐅᖃᐅᓯᕐᓂᑦ ᐱᕙᓪᓕᐊᑎᑦᓯᓂᖅ
ᓂᕈᐊᕐᓂᖅ – ᐃᓄᐃᑦ ᓂᕈᐊᖅᓯᖃᑦᑕᖅᑐᑦ ᑭᒡᒐᖅᑐᐃᔨᒋᓂᐊᖅᑕᒥᓂᑦ, ᓂᕈᐊᖅᑕᐅᓪᓗᑎᒃ. ᓂᕈᐊᖅᑐᒋᑦ

ᑭᒡᒐᖅᑐᐃᓂᖅ – ᓲᕐᓗ ᒪᓕᒐᓕᕆᔩᑦ ᐅᕝᕙᓘᓐᓃᑦ ᒐᕙᒪᓕᕆᔨ ᐅᕝᕙᓘᓐᓃᑦ ᑲᑐᔾᔨᔪᑦ ᐃᓄᐃᑦ ᐊᒻᒪ
ᖃᓄᐃᓕᐅᕈᑎᖃᖅᑐᑦ ᑭᒡᒐᖅᑐᖅᑐᑎᒃ ᐃᓄᖕᒥᑦ ᐅᕝᕙᓘᓐᓃᑦ ᐊᒥᓱᓂᒃ. 

ᐊᓪᓚᒡᕕᒃ – ᐱᓕᕆᕕᖏᑦ ᑲᑐᔾᔨᖃᑎᒌᑦ, ᐱᓗᐊᖅᑐᒥ ᒐᕙᒪᒃᑯᑦ, ᑕᒪᒃᑯᐊ ᐃᓄᐃᑦ ᐱᓕᕆᖃᑎᒋᒋᐊᖃᖅᑕᖏᑦ
ᓲᕐᓗ ᐊᐅᓚᑕᐅᒋᐊᓕᖕᓄᑦ ᐱᓕᕆᐊᓄᑦ. 

ᓵᑕᒃᓴᐅᓂᖅ – ᓵᑕᒃᓴᐅᒋᐊᓕᒃ ᓇᖕᒥᓂᖅ ᐱᓕᕆᐊᒥᓄᑦ.

ᑎᒃᑯᐊᖅᑕᐅᓂᖅ – ᑭᓇ ᓂᕈᐊᖅᑕᐅᔪᖅ ᐱᓕᕆᐊᒃᓴᓂᒃᑎᑕᐅᓪᓗᓂ ᐅᕝᕙᓘᓐᓃᑦ ᐃᓕᑕᕆᔭᐅᓯᒪᔪᒧᑦ
ᐃᓂᐅᔪᖅ.

ᑎᑎᕋᖅᓯᒪᔪᑦ
ᑲᑎᒪᔩᑦ ᑎᑎᕋᖅᓯᒪᓂᖏᑦ, ᐃᖅᑲᓇᐃᔭᖅᑏᑦ ᑎᑎᕋᖅᓯᒪᓂᖏᑦ

ᖃᓄᐃᓯᒪᓂᖓ
ᓄᓇᕗᑦ ᒪᓕᒃᓯᒪᔪᑦ ᓂᕈᐊᕐᓗᑎᒃ ᑭᒡᒐᖅᑐᐃᔨᖃᖃᑦᑕᕈᒪᓂᕐᒧᑦ ᓂᕈᐊᕐᓂᒃᑯᑦ.  ᓂᕈᐊᕐᓂᖅ ᑐᓂᓯᖕᒪᑦ ᐊᑐᓂ
ᓄᓇᖃᑦᑎᒌᓂᒃ ᓂᕈᐊᕈᓐᓇᖅᑎᑕᐅᓪᓗᑎᒃ ᐃᓄᐃᑦ ᓂᕈᐊᕈᒪᔭᒥᓂᒃ ᐊᔪᓐᖏᑦᓱᕆᔭᒥᓂᒃ ᑭᒡᒐᖅᑐᐃᔨᒋᓂᐊᕐᓗᒍ
ᐃᓱᒫᓘᑎᒋᔭᖏᓐᓄᑦ. ᐃᓅᖃᑎᒌᑦ ᓂᕈᐊᖃᑦᑕᕐᓂᖏᑦ ᐊᑐᖅᑕᐅᒋᐊᖃᕐᒪᑦ ᐃᓘᓐᓇᑎᒃ ᐊᓯᖏᑦ ᐱᔪᓐᓇᐅᑏᑦ
ᓴᐳᔾᔭᐅᓯᒪᖁᓪᓗᒋᑦ. 

ᓄᓇᕗᒥ ᐊᖏᕈᑎᓂ ᐱᔪᓐᓇᐅᑏᑦ ᐊᐅᓚᑕᐅᔪᑦ ᑖᒃᑯᑎᒎᓇᖅ ᓄᓇᕗᑦ ᑐᓐᖓᕕᒃ ᑎᒥᖓᑦᑎᒍᑦ ᐊᒻᒪ
ᓂᕈᐊᖅᑕᐅᓯᒪᔪᑎᒍᑦ ᐊᒻᒪ ᑎᒃᑯᐊᖅᑕᐅᓯᒪᔪᑎᒍᑦ ᑭᒡᒐᖅᑐᐃᔨᐅᓪᓗᑎᒃ ᑕᒪᑐᒥᖓ ᐱᓕᕆᐊᒃᓴᖃᖅᑐᑦ. 

ᐊᕕᒃᓯᒪᓂᐊ 2: 

ᒪᑐᐃᖅᓯᔾᔪᑦ
ᐋᖅᑭᒃᓱᖅᓯᒪᔾᔪᑕᐅᔪᑦ ᑎᑎᕋᕐᕕᒃᓴᑦ
ᐱᖃᑎᒌᒡᓗᑎᒃ ᐃᓕᓐᓂᐊᖃᑎᒌᑦ ᐊᑐᕐᓂᐊᖅᑐᑦ ᑖᒃᑯᓂᖓ ᐋᖅᑭᒃᓱᐃᓯᒪᓂᕐᒧᑦ ᑎᑎᕋᕐᕕᒃᓴᒥᒃ BLM 2.1 
ᐊᒻᒪ ᐱᐊᓂᒡᓗᒍ ᐃᓕᓐᓂᐊᕐᕕᑦᓯᓐᓄᑦ. ᓯᑕᒪᐅᓕᕐᓗᒋᑦ ᐊᒡᒍᕐᓗᒋᑦ ᐃᓕᓐᓂᐊᖅᑏᑦ ᐊᒻᒪ ᑐᓂᐅᖅᑲᕐᓗᒋᑦ
ᑎᑎᕋᕐᕕᒃᓴᓂᒃ ᐊᑐᓂ ᐊᕕᒃᓯᒪᔪᑦ. ᒪᓕᒡᓗᒋᑦ ᐅᖃᐅᓕᒫᖅᑕᐅᓂᖏᑦ ᑕᒡᕙᓂ BLM 2.2, ᐱᓕᕆᐊᒃᓴᖏᑦ
ᐋᖅᑭᒃᓱᐃᓗᑎᒃ ᐋᖅᑭᒃᓱᖅᓯᒪᔾᔪᑎᖏᓐᓂᒃ ᓄᓇᕗᑦ ᑐᓐᖓᕕᒃ ᑎᒥᖓᑦᑕ. ᕿᒥᕐᕈᓗᒋᑦ ᐊᔾᔨᒌᓐᖏᓐᓂᖏᑦ
ᐃᓕᓐᓂᐊᕐᕕᐅᑉ ᐋᖅᑭᒃᓯᒪᔾᔪᑎᖏᑦ ᑎᑎᕋᖅᓯᒪᔪᑦ ᐊᒻᒪ ᐅᖃᐅᓯᕆᓗᒋᑦ ᑐᑭᓯᒋᐊᕈᑎᒃᓴᑦ ᓇᓂᔭᐅᔪᑦ
ᐅᖃᓕᒫᖅᑐᑎᒃ.

ᐊᑕᖃᑎᒌᒍᑦ
ᓇᓗᓇᐃᔭᕐᓗᒋᑦ ᓂᕈᐊᖅᑕᐅᓯᒪᓂᖅ, ᑎᒃᑯᐊᖅᑕᐅᓯᒪᓂᖅ, ᑭᒡᒐᖅᑐᐃᔨᐅᓂᖅ.
ᐃᓕᓐᓂᐊᖃᑎᒌᓂ ᕿᒥᕐᕈᖃᑎᒌᒡᓗᑎᒃ ᑭᓇ ᓂᕈᐊᖅᑕᐅᓯᒪᓂᖓᓂᒃ, ᑭᓇ ᑎᒃᑯᐊᖅᑕᐅᓯᒪᓂᖓ, ᑭᓇ
ᑭᒡᒐᖅᑐᐃᔨᓂᖏᑦ ᐊᓯᖏᓐᓄᑦ ᑲᑐᔾᔨᖃᑎᒌᓄᑦ ᐊᒻᒪ ᐊᐱᕆᓗᒋᑦ ᐊᑐᓂ ᐃᓕᓂᓐᐊᖅᑏᑦ ᑭᓇᒃᑯᓐᓄᑦ 
ᑕᒪᒃᑯᐊ ᐃᓄᐃᑦ ᓵᑕᒃᓴᐅᖕᒪᖔᑕ? ᐃᓚᐅᓗᑎᒃ ᐋᖅᑭᒃᓱᖅᓯᒪᔾᔪᑎᖏᑦ ᑎᑎᕋᖅᓯᒪᔪᑦ ᓵᑕᒃᓴᐅᔪᓐᓴᖅᑐᓂᒃ
ᐃᓚᓕᐅᑎᓗᒋᑦ ᐊᓯᖏᓐᓄᑦ ᑲᑐᔾᔨᔪᓄᑦ ᐊᒻᒪ ᑲᑐᔾᔨᖃᑎᒌᓄᑦ ᐊᒻᒪ ᐊᑕᓕᖅᑎᓪᓗᒋᑦ ᐊᑐᕐᓗᑎᒃ 
ᑎᒃᑯᐊᕈᑎᓂᒃ ᓵᑕᒃᓴᐅᒋᐊᖃᓂᕐᒧᑦ.

ᐱᓕᕆᐊᒃᓴᖅ
ᓵᑕᒃᓴᐅᓂᖅ
ᐃᓕᓐᓂᐊᖃᑎᒌᒡᑐᑦ, ᐅᖃᐅᓯᖃᖅᑎᓪᓗᒋᑦ ᖃᓄᖅ ᑕᒪᓐᓇ ᓂᕈᐊᓯᖅᐸᓪᓕᐊᓂᕐᒧᑦ ᐃᓕᖅᑯᓯᐅᔪᖅ
ᓵᑕᒃᓴᐅᔾᔪᑎᖃᕐᒪᖔᑕ. ᐊᐱᕆᓗᒋᑦ ᐃᓕᓐᓂᐊᖅᑏᑦ ᖃᓄᖅ ᖃᐅᔨᒪᖕᒪᖔᑕ ᑭᓇᒥᒃ ᓂᕈᐊᕆᐊᒃᓴᖅ?
ᑎᑎᕋᕐᓗᒋᑦ ᐃᓱᒪᒋᔭᖏᑦ ᑎᑎᕋᕐᕕᒃᓴᒧᑦ, ᐸᐃᑉᐹᒧᓪᓘᓐᓃᑦ. ᐊᐱᕆᓗᒋᑦ ᐃᓕᓐᓂᐊᖅᑏᑦ ᖃᓄᐃᓕᐅᕈᓐᓇᕐᒪᖔᑦ
ᑖᓐᓇ ᓂᕈᐊᖅᑕᐅᓯᒪᔪᖅ ᐱᓕᕆᐊᒃᓴᒥᓂᒃ ᑲᒪᑦᓯᐊᖏᑉᐸᑦ ᑭᒡᒐᖅᑐᐃᓗᓂ. ᑎᑎᕋᖅᑕᐃᓐᓇᕆᓗᒋᑦ ᑭᐅᔾᔪᑕᐅᔪᑦ.

ᐃᖅᑲᐃᑎᑦᓯᒋᐊᕈᑏᑦ
ᐃᓗᓕᖏᑦ
ᑭᓲᕙᑦ ᐊᔾᔨᒌᓐᖏᔾᔪᑕᐅᓗᐊᖅᑐᑦ ᓂᕈᐊᖅᑕᐅᓯᒪᔪᓄᑦ ᐊᒻᒪ ᑎᒃᑯᐊᖅᑕᐅᓯᒪᔪᓄᑦ? ᖃᓄᖅ ᓂᕈᐊᖅᑎᑦᓯᓂᖅ
ᓴᖅᑭᔮᖅᑎᑦᓯᕙ ᓵᑕᒃᓴᐅᒋᐊᖃᕐᓂᕐᒥᑦ?

ᐃᖕᒥᒨᖅᑐᑦ
ᑭᐊ ᑭᒡᒐᖅᑐᖃᑦᑕᖅᐹᑎᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᑲᑎᑦᒪᔨᖏᓐᓂ? ᖃᓄᖅ ᓇᓗᓇᐃᖅᓯᔪᓐᓇᖅᐱᑦ ᑖᒃᑯᐊ
ᓵᑕᒃᓴᐅᒐᓗᐊᕐᒪᖔᑕ?

ᖃᐅᔨᒋᐊᕐᓂᖅ
ᖃᐅᔨᓴᕐᓂᖅ
ᑎᓕᐅᕐᓗᒋᑦ ᐃᓕᓐᓂᐊᖅᑏᑦ ᑎᑎᕋᖁᓗᒋᑦ ᐱᓕᕆᐊᖏᓐᓂᒃ ᐊᑐᓂ ᐃᓂᐅᔪᑦ ᓄᓇᕗᑦ ᑐᓐᖓᕕᒃ ᑎᒥᖓᓐᓂ:
ᐊᖓᔪᖅᑳᖅ ᐊᒻᒪ ᑐᒡᓕᐊ-ᐊᖓᔪᖅᑳᑉ. ᑐᓂᓗᒋᑦ ᐊᔾᔨᖏᓐᓂᒃ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᓯᕗᓕᖅᑎᐅᓂᕐᒧᑦ
ᐱᓕᕆᐊᒃᓴᖏᓐᓂᒃ BLM 2.3 ᐊᑐᓕ ᐃᓕᓐᓂᐊᖅᑎᓄᑦ ᐊᒻᒪ ᐊᔾᔨᖏᓐᓂᒃ ᓄᓇᕗᑦ ᑐᓐᖓᕕᒃ ᑎᒥᖓᑦᑕ
ᓯᕗᓕᖅᑎᐅᓂᕐᒧᑦ ᐱᓕᕆᐊᒃᓴᖏᓐᓂᒃ ᐃᓕᓐᓂᐊᖅᑏᑦ ᑎᑎᕋᕐᕕᒃᓴᖏᓐᓄᑦ BLM 2.4. ᓇᓂᒋᐊᕐᓗᒋᑦ
ᐱᓕᕆᐊᒃᓴᖏᑦ ᐊᒻᒪ ᑲᒪᒋᔭᒃᓴᖏᑦ ᐊᑐᓃᖅᑐᓄ ᐱᓕᕆᐊᒃᓴᕆᑎᑕᐅᔪᑦ. ᐅᖃᐅᓯᕆᓗᒋᑦ ᖃᐅᔨᔭᐅᔪᑦ
ᐃᓕᓐᓂᐊᖅᑎᐅᖃᑎᒌᓂ.

ᐊᕕᒃᓯᒪᓂᐊ 2: 

ᐃᓕᓐᓂᐊᖃᑎᒌᓂᒃ ᑐᑭᓯᒋᐊᖅᑎᑦᓯᒃᑲᓐᓂᕐᓂᖅ
ᑐᓂᓗᒋᑦ ᐊᔾᔨᖏᓐᓂᒃ ᐃᓘᓐᓇᑎᒃ ᐃᑲᔫᑎᒃᓴᑦ ᑎᑎᕋᖅᓯᒪᔪᑦ ᐃᓕᓐᓂᐊᖅᑎᐅᖃᑎᒌᓄᑦ.

ᐱᑕᖃᖅᑎᑦᓯᓂᖅ ᐊᔾᔨᒌᓐᖏᑦᑐᓂᒃ
ᑕᒪᒃᑯᐊ ᑐᑭᖏᑦ ᐅᖃᐅᓰᑦ ᑐᑭᓯᐊᔭᐅᑦᓯᐊᕐᓗᑎᒃ, ᐆᒃᑐᕋᐅᑎᖃᕐᓗᓂ ᐃᓕᓐᓂᐊᕐᕕᖕᓂ.

ᖃᐅᔨᓴᐃᓂᖅ 
ᐃᓕᓐᓂᐊᖅᑎ – ᐃᓕᒍᑎᖃᕐᓂᖅ ᐃᓕᑕᐅᕙᓪᓕᐊᔪᓂᒃ ᑎᑎᕋᕐᕕᖕᓂᑦ
ᑕᒡᕘᓇᓕᒫᖅ ᐃᓕᓐᓂᐊᕈᑎᑎᒍᑦ, ᐃᓕᓐᓂᐊᖅᑏᑦ ᑎᑎᕋᖅᓯᒪᔪᒃᓴᐅᕗᑦ ᐱᒻᒪᕆᐅᔪᓂᒃ ᐃᓕᑕᒥᓂᒃ.

ᐃᓕᓴᐃᔨ – ᕿᒥᕐᕈᓗᓂ KWL
ᐱᑕᖃᖅᑎᓪᓗᒋᑦ ᐃᓕᓐᓂᐊᖅᑏᑦ ᑐᓐᖓᕕᒃᓴᓂᒃ ᐊᒻᒪ ᓂᕆᐅᒋᔭᐅᔪᓂᒃ ᐋᖅᑭᑦᑎᐊᖅᓯᒪᔪᓂᒃ
ᐅᓂᒃᑳᕆᔭᐅᓂᐊᖅᑐᓂᒃ ᖃᐅᔨᔭᐅᔪᓂᒃ. ᑎᓕᐅᕐᓗᒋᑦ ᑕᒪᒃᑯᐊ ᑲᑐᔾᔨᔪᑦ ᐅᓂᒃᑳᓕᐅᖁᓗᒋᑦ ᐊᑐᕐᓗᒋᑦ ᑕᒪᒃᑯᐊ
ᑐᓐᖓᕕᓕᐊᖑᓯᒪᔪᑦ.  

BLM 2.1 ᐋᖅᑭᒃᓱᐃᓯᒪᓂᕐᒧᑦ ᑎᑎᕋᕐᕕᒃᓴᑦ
http://www.tunngavik.com/about/nti‐organizational‐
chartnti‐timiup‐havaktut‐naunaitkutaat/?lang=en

ᐊᕕᒃᓯᒪᓂᐊ 2: 

BLM 2.2 ᓄᓇᕗᑦ ᑐᓐᖓᕕᒃ ᑎᒥᖓᑦ
ᑖᒃᑯᐊ ᓄᓇᕗᒥ ᐊᖏᕈᑏᑦ ᐊᑎᓕᐅᕈᑕᐅᓚᐅᖅᑐᑦ ᒪᐃ 1993 ᐃᓄᖕᓄᑦ ᐊᒻᒪ ᒐᕙᒪᒃᑯᓐᓄᑦ.  ᐃᓄᐃᑦ
ᑭᒡᒐᖅᑐᖅᑕᐅᓪᓗᑎᒃ ᓄᓇᕗᑦ ᑐᓐᖓᕕᒃᑯᓐᓄᑦ. ᑖᒃᑯᐊ ᒐᕙᒪᑐᖃᒃᑯᑦ ᐊᒻᒪ ᓄᓇᑦᓯᐊᑉ ᒐᕙᒪᖏᑦ
ᐊᑎᓕᐅᕈᑎᖃᓚᐅᖅᑐᑦ ᑖᒃᑯᓂᖓ ᓄᓇᕗᒥ ᐊᖏᕈᑎᓂᒃ ᑭᒡᒐᖅᑐᖅᑐᑎᒃ ᑯᐃᖕᒥᑦ. ᐊᖏᖃᑎᒌᖓᓱᐊᖅᑏᑦ
ᐱᓕᕆᓚᐅᖅᑐᑦ ᐊᒃᓱᕈᖅᑐᑎᒃ ᑕᒪᒃᑯᐊ ᐃᓄᐃᑦ ᐱᔪᓐᓇᐅᑎᖏᑦ ᐊᒻᒪ ᐃᑲᔫᓯᐊᒃᓴᖏᑦ
ᓇᓗᓇᐃᖅᓯᒪᑦᓯᐊᖁᓪᓗᒋᑦ ᑕᒡᕙᓂ ᓄᓇᕗᒥ ᐊᖏᕈᑏᑦ ᐃᓕᑕᖅᓯᓯᒪᓗᑎᒃ ᐃᑲᔪᖅᓯᒪᓂᖏᓐᓂᒃ ᐃᓄᐃᑦ
ᑲᓇᑕᒥᒃ ᖃᖔᓗᓂᒃ, ᓇᓗᓇᐃᑦᑯᑕᖓᓄᑦ ᐊᒻᒪ ᓇᖕᒥᓂᕆᔭᐅᓂᖓᓄᑦ ᐅᑭᐅᖅᑕᖅᑐᖅ.

ᑖᒃᑯᐊ ᓄᓇᕗᒥ ᐊᖏᕈᑏᑦ ᐊᑎᓕᐅᖅᑕᐅᖕᒪᑕ ᐊᒻᒪ ᒪᓕᒐᕈᓚᐅᖅᑐᑦ ᑲᓇᑕᒥ, ᓄᓇᕗᑦ ᑐᓐᖓᕕᒃ ᑎᒥᖓᑦ
ᓴᖅᑭᑎᑕᐅᓚᐅᖅᑐᖅ ᑖᒃᑯᐊ ᐃᓗᓕᓕᒫᖏᑦ 42 ᐋᑎᑯ ᑕᒡᕙᓂ ᓄᓇᕗᒥ ᐊᖏᕈᑎᓂ ᐊᑐᓕᖅᑎᑕᐅᓪᓗᑎᒃ.
ᓄᓇᕗᑦ ᑐᓐᖓᕕᒃ ᑎᒥᖓᑦ ᑲᔪᓯᓯᒪᔪᖅ ᐊᑐᓕᖅᑎᑦᓯᕙᓪᓕᐊᖏᓐᓇᖅᑐᑭᕐ ᑕᒪᒃᑯᓂᖓ ᐋᑎᑯᓂ ᒪᓕᒐᒃᓴᓂᒃ
ᐅᓪᓗᒥᒧᑦ.

ᓄᓇᕗᑦ ᑐᓐᖓᕕᒃ ᑎᒥᖓᑦ ᓯᑕᒪᐅᔪᖅᑐᓂᒃ 8 ᑲᑎᒪᔨᖃᖅᑐᖅ ᑕᓯᐅᖅᑎᐅᓪᓗᑎᒃ ᑲᑐᔾᔨᖃᑎᒌᒥᒃ. ᑖᒃᑯᐊ
ᑲᑎᒪᔩᑦ ᐃᓚᖃᖅᑐᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐊᖓᔪᖅᑳᖓᓐᓂᒃ ᐊᒻᒪ ᑐᒡᓕᐊ-ᐊᖓᔪᖅᑳᑉ, ᐊᒻᒪ
ᐱᖓᓲᔪᖅᑐᑦ 6 ᑭᒡᒐᖅᑐᐃᔩᑦ ᑕᒪᒃᑯᓇᓐᖓᑦ ᐱᖓᓱᓂᒃ ᐊᕕᒃᑐᖅᓯᒪᓂᐅᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ.
ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐊᖓᔪᖅᑳᖓᓐᓂᒃ ᐊᒻᒪ ᑐᒡᓕᐊ-ᐊᖓᔪᖅᑳᑉ ᓂᕈᐊᖅᑕᐅᓯᒪᕙᒃᑐᑦ ᐊᕐᕌᒍᓄᑦ 4
ᓯᑕᒪᓄᑦ. ᓂᕈᐊᖅᓯᓂᖃᖃᑦᑕᖅᑐᑎᒃ ᐊᕐᕌᒎᒃ ᒪᕐᕉᒃ 2 ᐊᓂᒍᕌᖓᑎᒃ.

ᓄᓇᕗᑦ ᑐᓐᖓᕕᒃ ᑎᒥᖓᑦ ᑕᓪᓕᒪᓂᒃ ᑲᑎᒪᔨᖃᖅᑐᖅ ᑖᒃᑯᓇᓂ ᓯᕗᓕᖅᑏᑦ ᑲᑎᒪᔨᕋᓛᖏᓐᓂ. ᐊᖓᔪᖅᑳᖅ
ᐊᒻᒪ ᑐᒡᓕᐊ-ᐊᖓᔪᖅᑳᑉ ᓄᓇᕗᑦ ᑐᓐᖓᕕᒃ ᑎᒥᖓᓐᓂᒃ ᐊᒻᒪ ᑖᒃᑯᐊ ᐊᖓᔪᖅᑳᖏᑦ ᐱᖓᓱᓂᒃ
ᐊᕕᒃᑐᖅᓯᒪᓂᐅᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑖᒃᑯᐊ ᓯᕗᓕᖅᑏᑦ ᑲᑎᒪᔨᕋᓛᖏᑦ.

ᑕᒫᓃᑦᑐᑦ ᐃᓄᐃᑦ 75 ᐃᖅᑲᓇᐃᔭᖅᑐᑦ ᓄᓇᕗᑦ ᑐᓐᖓᕕᒃᑯᓐᓂ ᐃᖃᓗᒃᑑᑦᑎᐊᒥ, ᑲᖏᖅᖠᓂᖅ, ᐃᖃᓗᐃᑦ
ᐊᒻᒪ ᐋᑐᕚᒥ. ᑕᒪᕐᒥᑲᓴᒃ ᓄᓇᕗᑦ ᑐᓐᖓᕕᒃ ᑎᒥᖓᑦ ᐃᖅᑲᓇᐃᔭᖅᑎᖏᑦ ᐃᓄᐃᓐᓇᑲᓴᐃᑦ.

ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᑐᑭᒧᐊᑦᑎᑦᑎᔨᖃᖅᑐᑦ, ᑲᑎᒪᔩᑦ, ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖃᑎᒌᒃᑐᑦ ᑖᒃᑯᐊ
ᓄᓇᕗᒥ ᐊᖏᕈᑏᑦ ᐊᑐᓕᖅᑎᑕᐅᕙᓪᓕᐊᑎᓪᓗᒋᑦ.

ᓄᓇᕗᑦ ᑐᓐᖓᕕᒃ ᑎᒥᖓᑦ ᐱᓕᕆᐊᖃᓗᐊᖅᑐᖅ ᐃᑲᔪᖅᑐᒋᑦ ᐃᓄᐃᑦ ᐊᒻᒪ ᐃᓄᐃᑦ ᑲᑐᔾᔨᖃᑎᒌᖏᑦ
ᑐᑭᓯᐅᒪᖁᓪᓗᒋᑦ ᐱᔪᓐᓇᐅᑎᖏᓐᓂᒃ ᐊᒻᒪ ᐱᓕᕆᐊᒃᓴᕆᑎᑕᐅᔪᑦ ᐊᑖᒍᑦ ᓄᓇᕗᒥ ᐊᖏᕈᑏᑦ. ᖃᐅᔨᒋᐊᕐᓂᖅ
ᑖᒃᑯᐊ ᖃᓄᐃᓕᓂᖏᑦ ᓄᓇᕗᒥ ᐊᖏᕈᑏᑦ ᓯᕗᓪᓕᖅᐹᖑᕗᖅ ᑭᓇᑐᐃᓐᓇᖅ ᐊᑐᕈᒪᒍᓂ ᐱᔪᓐᓇᐅᑎᒥᓂᒃ
ᐊᒻᒪ ᐃᑲᔫᓯᐊᒃᓴᒥᓂᒃ.

ᓄᓇᕗᑦ ᐊᕕᒃᑐᖅᓯᒪᓂᐊ ᐃᓄᓕᒫᓄᑦ ᒐᕙᒪᖃᖅᑐᖅ. ᐃᓄᐃᑦ ᓄᓇᖓᓐᓃᑦᑐᓂᓗ. ᑖᒃᑯᐊ ᓄᓇᕗᒥ ᐊᖏᕈᑏᑦ
ᓴᐳᔾᔨᓯᒪᓂᐊᖅᑐᑦ ᑕᒪᑐᒥᖓ ᐊᔾᔨᐅᖏᑦᑐᓂᒃ ᐱᓕᕆᐊᒃᓴᓂᒃᑎᑦᓯᓗᑎᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓲᕐᓗ
ᓄᓇᕗᑦ ᑐᓐᖓᕕᒃ ᑎᒥᖓᑦ ᐱᔾᔪᑎᒋᓪᓗᒋᑦ ᐆᒪᔪᓕᕆᓂᖅ, ᐅᖃᐅᓯᓕᕆᓂᖅ, ᐃᓕᖅᑯᓯᓕᕆᓂᖅ ᐊᒻᒪ
ᐃᓅᓯᕐᓅᖓᔪᑦ ᐊᑐᐊᒐᐃᑦ. ᑕᒪᒃᑯᐊ ᐱᓕᕆᐊᒃᓴᑦ ᐱᓕᕆᐊᕆᔭᐅᔪᓐᓇᖅᑐᑦ ᓇᖕᒥᓂᖅ ᓄᓇᕗᑦ ᑐᓐᖓᕕᒃ
ᑎᒥᖓᓐᓄᑦ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᒐᕙᒪᒃᑯᓄᓪᓘᓐᓃᑦ.

ᐊᕕᒃᓯᒪᓂᐊ 2: 

ᑖᒃᑯᐊ ᓄᓇᕗᑦ ᒐᕙᒪᖏᑦ ᓴᐳᔾᔨᓯᒪᔪᑦ ᐃᓚᐅᕕᒋᔪᒪᔭᖏᓐᓂᒃ ᓄᓇᖃᖅᑐᓕᒫᑦ ᓄᓇᕗᒥ. ᓄᓇᕗᑦ ᑐᓐᖓᕕᒃ
ᑎᖅᒥᖓᑦ ᓂᐱᒋᔭᐅᔪᖅ ᐃᓄᖕᓄᑦ ᓄᓇᕗᒥ.

BLM 2.3 ᓄᓇᕗᑦ ᑐᓐᖓᕕᒃ ᑎᒥᖓᓐᓂ ᓯᕗᓕᖅᑎᐅᓂᕐᒧᑦ ᐱᓕᕆᐊᑦ

ᐊᖓᔪᖅᑳᖅ
ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐊᖓᔪᖅᑳᖓᑦ ᑲᒪᒋᔭᖃᖅᑐᖅ ᓇᐅᑦᑎᖅᑐᖅᑎᐅᓪᓗᓂ ᐊᐅᓚᑕᐅᓂᖏᓐᓂᒃ
ᐱᓕᕆᓂᖏᑦ ᐊᒻᒪ ᐱᓕᕆᐊᖑᔪᑦ ᓄᓇᕗᑦ ᑐᓐᖓᕕᒃ ᑎᒥᖓᓐᓂᒃ, ᐱᓕᕆᐊᖃᖁᓪᓗᒋᑦ ᐱᒍᒪᔭᖏᓐᓂᒃ
ᐃᓄᐃᑦ. ᑖᓐᓇ ᐊᖓᔪᖅᑳᖅ ᐃᒃᓯᕙᐅᑕᕆᔭᐅᕙᒃᑐᖅ ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᕐᕌᒍᑕᒫᖅᓯᐅᒻᒥᒃ
ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ ᐊᒻᒪ ᑲᑎᒪᓂᖏᓐᓂᒃ ᑲᑎᒪᔨᖏᑦ. ᑖᓐᓇ ᐃᓘᓐᓇᖏᑦᑕ ᑲᑎᒪᔨᑦ ᐃᓱᒪᓕᐅᕈᑎᖏᑦ
ᒪᓕᒃᑎᒋᐊᖃᑦᑕᖅᑐᒋᑦ ᑖᒃᑯᐊ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐊᐅᓚᑦᓯᓂᕐᒧᑦ ᐊᑐᐊᒐᖏᓐᓂᒃ.

ᑖᓐᓇ ᐊᖓᔪᖅᑳᖅ ᑭᒡᒐᖅᑐᐃᖃᑦᑕᖅᑐᖅ ᓄᓇᕗᑦ ᑐᓐᖓᕕᒃ ᑎᒥᖓᓐᓂᒃ ᐊᒻᒪ ᐃᓄᖕᓂᑦ ᓄᓇᕗᒥ ᑎᑭᑦᑐᒍ
ᒐᕙᒪᓄᑦ, ᐊᓯᖏᓐᓄᑦ ᑲᑐᔾᔨᖃᑎᒌᓄᑦ ᐊᒻᒪ ᑲᓇᑕᒥ ᐊᒻᒪ ᓄᓇᕐᔪᐊᓂ. ᐊᒻᒪᓗ, ᑖᓐᓇ ᐊᖓᔪᖅᑳᖅ
ᐅᓂᒃᑳᕆᐊᓕᒃ ᑲᑎᒪᓂᖏᓐᓄᑦ ᑲᑎᒪᔩᑦ ᐊᒻᒪ ᑲᑎᒪᔨᓄᑦ ᐱᔾᔪᑎᒋᓪᓗᒋᑦ ᐅᖃᐅᓯᒃᓴᑦ ᐊᒻᒪ ᐱᓕᕆᐊᑦ
ᑐᕌᖓᔪᑦ ᐱᓕᕆᐊᒃᓴᕆᔭᖏᓐᓄᑦ.

ᑐᒡᓕᐊ-ᐊᖓᔪᖅᑳᑉ
ᑖᓐᓇ ᐅᐸᒃᓯᒪᑎᓐᓇᒍ ᐊᖓᔪᖅᑳᖅ, ᑖᓐᓇ ᑐᒡᓕᐊ-ᐊᖓᔪᖅᑳᑉ ᑎᒍᒥᐊᓕᖃᑦᑕᖅᑐᖅ ᐱᓕᕆᐊᖏᓐᓂᒃ
ᐊᖓᔪᖅᑳᑉ. ᑖᓐᓇ ᑐᒡᓕᐊ-ᐊᖓᔪᖅᑳᑉ ᒪᓕᒋᐊᖅᑎᑦᓯᖃᑦᑕᖅᑐᖅ ᐃᓘᓐᓇᖏᑦ ᑲᑎᒪᔩᑦ ᐃᓱᒪᓕᐅᕈᑎᓕᒫᖏᑦ
ᒪᓕᒃᑲᓗᐊᕐᒪᖔᑕ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐊᐅᓚᑦᓯᓂᕐᒧᑦ ᐊᑐᐊᒐᖏᓐᓂᒃ.

ᑖᓐᓇ ᑐᒡᓕᐊ-ᐊᖓᔪᖅᑳᑉ ᑭᒡᒐᖅᑐᐃᕙᒃᑐᖅ ᓄᓇᕗᑦ ᑐᓐᖓᕕᒃ ᑎᒥᖓᓐᓂᒃ ᐊᒻᒪ ᐃᓄᖕᓂᑦ ᓄᓇᕗᒥ, 
ᒐᕙᒪᓂ ᐊᒻᒪ ᐊᓯᖏᓐᓂ ᑲᑐᔾᔨᖃᑎᒌᓂ ᐃᓗᐊᓂ ᐊᒻᒪ ᓯᓚᑖᓂ ᓄᓇᕗᑦ. ᐊᒻᒪᑦᑕᐅᖅ, ᐅᓂᒃᑳᕆᐊᖃᖅᑐᖅ
ᑲᑎᒪᓂᖏᓐᓄᑦ ᑲᑎᒪᔩᑦ ᐊᒻᒪ ᐃᓚᐅᔪᓄᑦ ᐱᔾᔪᑎᒋᓪᓗᒋᑦ ᐅᖃᐅᓯᒃᓴᐅᔪᑦ ᐊᒻᒪ ᐱᓕᕆᐊᑦ ᑐᕌᖓᔪᑦ
ᐱᓕᕆᐊᒃᓴᕆᑎᑕᐅᔪᓄᑦ ᑲᒪᒋᒋᐊᖃᖅᑕᖏᓐᓄᑦ.

ᑖᓐᓇ ᑐᒡᓕᐊ-ᐊᖓᔪᖅᑳᑉ ᐃᒃᓯᕙᐅᑕᐅᕙᒃᑐᖅ ᒪᕐᕉᖕᓂ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᑲᑎᒪᔨᕋᓛᖁᑎᖏᓐᓂ:
ᐃᓅᓯᓕᕆᓂᖅ ᐊᒻᒪ ᐃᓕᖅᑯᓯᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂ ᐊᒻᒪ ᐃᓄᐃᑦ
ᐆᒪᔪᓕᕆᔭᐅᓂᖏᑦ ᐊᒻᒪ ᐊᕙᑎᓕᕆᓂᕐᒧᑦ ᐅᖃᐅᔾᔨᒋᐊᕆᔩᑦ ᑲᑎᒪᔨᕋᓛᑦ. ᑖᓐᓇ ᑐᒡᓕᐊ-ᐊᖓᔪᖅᑳᑉ
ᐃᒃᓯᕙᐅᑕᐅᕙᖕᒥᔪᖅ ᑖᒃᑯᓇᓂ ᓄᓇᕗᒥ ᐃᓄᐃᑦ ᐆᒪᔪᓕᕆᔭᐅᓂᖏᓐᓄᑦ ᐱᓕᕆᕕᐊᓂ.

ᐊᕕᒃᓯᒪᓂᐊ 2: 

BLM 2.4 NTI ᓯᕗᓕᖅᑎᐅᓐᖑᐊᕐᓂᖏᓐᓄᑦ ᐃᓕᓐᓂᐊᖅᑏᑦ ᑎᑎᕋᕐᕕᒃ

ᐊᖓᔪᖅᑳᖅ ᑐᒡᓕᐊ‐ᐊᖓᔪᖅᑳᑉ

ᐱᓕᕆᐊᖏᑦ

•

•

•

•

ᐱᓕᕆᐊᖏᑦ

•

•

•

•

ᐱᓕᕆᐊᖏᑦ/ᑲᒪᒋᔭᒃᓴᖏᓪᓗ

•

•

•

•

ᐱᓕᕆᐊᖏᑦ/ᑲᒪᒋᔭᒃᓴᖏᓪᓗ

•

•

•

•

ᐊᕕᒃᓯᒪᓂᐊ 2: 

BLM 2.5 ᓱᖕᒪᑦ ᓂᕈᐊᕐᓂᖅ ᐱᒻᒪᕆᐅᕙ ᑖᒃᑯᐊ ᓄᓇᕗᑦ ᑐᓐᖓᕕᒃ ᑎᒥᖓᑦ
ᓂᕈᐊᖅᓯᖅᑎᑦᓯᓂᖏᓐᓄᑦ?
ᐊᒻᒪ ᑐᒡᓕᐊᓂ-ᐊᖓᔪᖅᑳᑉ. ᐊᑐᓂ ᓯᕗᓕᖅᑏᒃ ᓂᕈᐊᖅᑕᓯᒪᕙᒃᑐᑦ ᐊᕐᕌᒍᓄᑦ ᓯᑕᒪᓄᑦ. ᑕᒪᓐᓇ ᓂᕈᐊᖅᓯᕐᓂᖅ
ᓯᐊᒻᒪᒃᑎᓯᒪᔪᖅ ᑖᓐᓇ ᐱᖃᑖ ᓂᕈᐊᖅᑕᕐᓂᐊᕐᒪᑦ ᒪᕐᕉᒃ ᐊᕐᕌᒎᒃ ᐊᓂᒍᕌᖓᑎᒃ. ᐊᖓᔪᖅᑳᒥᒃ ᐊᒻᒪ ᑐᒡᓕᐊᓂ-
ᐊᖓᔪᖅᑳᑉ ᐱᒻᒪᕆᐅᔪᒥᒃ ᐱᓕᕆᐊᖃᖅᑐᑦ ᐃᑲᔪᖅᑎᐅᓪᓗᑎᒃ ᐃᓄᖕᓂᑦ ᐊᒻᒪ ᐃᓄᐃᑦ ᑲᑐᔾᔨᖃᑎᒌᖏᑦ
ᑐᑭᓯᐅᒪᖁᓪᓗᒋᑦ ᐱᔪᓐᓇᐅᑎᖏᓐᓂᒃ ᐊᒻᒪ ᐱᓕᕆᐊᒃᓴᖏᓐᓂᒃ ᐊᑖᒍᑦ ᑖᒃᑯᐊ ᓄᓇᕗᒥ ᐊᖏᕈᑏᑦ. ᑕᒪᒃᑯᐊ
ᓯᕗᓕᖅᑏᑦ ᐱᒻᒪᕆᐅᔪᒥᒃ ᐱᓕᕆᐊᖃᖅᑐᑦ ᑖᒃᑯᐊ ᒪᓕᑦᓯᐊᖁᓪᓗᒋᑦ ᒐᕙᒪᐅᔪᑦ ᐱᓕᕆᐊᒃᓴᕆᑎᑕᐅᔪᓂᒃ
ᑕᒡᕙᓂ ᓄᓇᕗᒥ ᐊᖏᕈᑎᓂ.

ᐃᓄᐃᑦ ᑲᓇᑕᒥᐅᑕᐅᔪᑦ, 16 ᐅᑭᐅᖃᖅᑐᑦ, ᐅᖓᑖᓄᓪᓘᓐᓃᑦ ᐊᒻᒪ ᐱᔪᓐᓇᖅᑎᑕᐅᔪᑦ ᐊᑎᖃᖃᑕᐅᔪᑦ ᐊᑖᒍᑦ
ᓄᓇᕗᒥ ᐊᖏᕈᑏᑦ. ᓂᕈᐊᕈᓐᓇᖅᑐᖅ ᓄᓇᕗᑦ ᑐᓐᖓᕕᒃ ᑎᒥᖓᑦ ᓂᕈᐊᖅᓯᖅᑎᑦᓯᓂᖏᓐᓄᑦ.  

ᐃᓕᓴᕋᐃᓗᐊᕐᓂᖅᑕᖃᓐᖏᑦᑐᑦ ᐱᓪᓗᒍ ᓂᕈᐊᕈᓐᓇᕐᓂᖅ ᐊᒻᒪ ᐃᑲᔪᖃᑕᐅᓂᖅ ᓄᓇᕗᒥ. ᖃᐅᔨᒪᕖᑦ
ᑐᖔᓃᑦᑐᑦ 40-ᐳᓴᓐ ᐃᓄᐃᑦ ᓂᕈᐊᖃᑕᐅᕙᒃᑐᑦ ᓄᓇᕗᑦ ᑐᓐᖓᕕᒃ ᑎᒥᖓᓐᓂ ᐊᒻᒪ ᐊᓯᖏᓐᓂ ᐃᓄᐃᑦ
ᑲᑐᔾᔨᖃᑎᒌᑦ ᓂᕈᐊᖅᓯᖅᑎᑦᓯᓂᖏᓐᓄᑦ? 

ᐱᒻᒪᕆᐅᕗᖅ ᐃᓘᓐᓇᑎᒃ ᐃᓄᐃᑦ ᐃᓚᐅᖃᑕᐅᑦᓯᐊᕐᓂᖏᑦ ᐱᓕᕆᐊᖏᓐᓄᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ
ᐃᓱᒪᓕᐅᕈᑎᖃᕐᓂᖏᓐᓄᑦ, ᑕᒪᒃᑮᑎᒍᑦ ᓂᕈᐊᕐᓂᒃᑯᑦ  ᑭᒡᒐᖅᑐᐃᔨᒃᓴᒥᒃ ᐊᒻᒪ ᓂᕈᐊᖅᑎᐅᓪᓗᓂ. 

ᓂᕈᐊᖃᑕᐅᓂᒃᑯᑦ ᑖᒃᑯᓇᓂ ᓄᓇᕗᑦ ᑐᓐᖓᕕᒃ ᓂᕈᐊᖅᑎᑦᓯᓂᖏᑎᒍᑦ, ᐃᓄᐃᑦ ᐃᓚᐅᑎᖃᑦᑕᖅᑐᑦ
ᓂᕈᐊᖅᑐᑎᒃ ᑭᓇ ᐱᓕᕆᑦᓯᐊᕈᓐᓇᕐᓂᖅᐹᖑᓂᖓᓂᒃ ᑭᒡᒐᖅᑐᐃᔨᐅᓂᐊᕐᓗᓂ ᐃᓚᐅᕝᕕᐅᒍᒪᔪᓄᑦ. ᑕᒪᓐᓇ
ᓇᓗᓇᐃᖅᓯᒪᑦᓯᐊᖅᑐᒥᒃ ᐃᓄᐃᑦ ᓂᓪᓕᕐᕕᖃᕈᓐᓇᖅᑐᑦ ᖃᓄᖅ ᑖᒃᑯᐊ ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᒻᒪ
ᐊᓯᖏᑦ ᐊᕕᒃᑐᖅᓯᒪᓂᐅᔪᒥ ᐊᐅᓚᒋᐊᖃᕐᓂᖏᓐᓂᒃ.

ᓇᓗᓇᐃᔭᐃᓂᖅ ᓂᕈᐊᕈᓐᓇᕐᓂᕐᒧᑦ

ᐊᕕᒃᓯᒪᓂᐊ 3: 

ᐃᓕᑦᓯᓂᖅ ᓇᓗᒍᓐᓃᕐᓗᓂ
ᑖᓐᓇ ᐃᓕᓐᓂᐊᖅᑎ ᐃᒪᐃᓐᓂᐊᖅᑐᖅ:
• ᓇᓗᓇᐃᖅᓯᓗᓂ ᓂᕈᐊᕈᓐᓇᕐᓂᖅ ᓇᖕᒥᓂᖅ ᐅᖃᐅᓯᕐᒥᑎᒍᑦ
• ᐃᓱᒪᒃᓴᖅᓯᐅᕈᑎᒋᓗᒋᑦ ᖃᓄᖅ ᑖᒃᑯᐊ ᑲᓇᑕᒥ ᑐᓐᖓᕕᒡᔪᐊᑦ ᐱᔪᓐᓇᐅᑎᓄᑦ ᐊᒻᒪ ᐃᓱᒪᖅᓱᕈᓐᓇᕐᓂᕐᒧᑦ

ᓇᓗᓇᐃᖅᓯᔾᔪᑕᐅᔪᑦ ᐃᓱᒪᖅᓱᕐᓗᓂ ᓂᕈᐊᕈᓐᓇᕐᓂᕐᒧᑦ
• ᓇᓗᓇᐃᔭᕐᓗᒋᑦ ᐱᓕᕆᐊᖏᑦ ᐊᒻᒪ ᐊᑑᑎᖃᕈᑎᖏᑦ ᓂᕈᐊᕈᓐᓇᕐᓂᖅ ᑖᒃᑯᓇᓂ ᓄᓇᕗᑦ ᑐᓐᖓᕕᒃ

ᑎᒥᖓᓐᓂ

ᐅᖃᐅᓯᓕᕆᓂᕐᒧᑦ ᐱᕙᓪᓕᐊᑎᑦᓯᓂᖅ
ᐊᔾᔨᒌᑎᑦᓯᓂᖅ – ᐃᓱᒪᖅᓱᕐᓗᓂ ᓂᕈᐊᕈᓐᓇᕐᓂᖅ ᐊᐅᓚᔾᔪᑕᐅᔪᖅ ᒐᕙᒪᓄᑦ ᑕᒪᒃᑯᐊ ᐃᓄᐃᑦ ᓂᕈᐊᖅᑎᓪᓗᒋᑦ
ᓯᕗᓕᖅᑎᒋᓂᐊᖅᑕᒥᓂᒃ ᓂᕈᐊᖅᑐᑎᒃ ᓂᕈᐊᖅᓯᕐᓂᒃᑯᑦ.

ᓴᐳᔾᔨᓯᒪᓂᖅ – ᑭᓇᒥᒃ ᐅᕝᕙᓘᓐᓃᑦ ᓱᓇᓂᒃ ᐋᓐᓂᖅᑕᐅᑦᑕᐃᓕᑎᑦᓯᓂᖅ ᖃᓄᓕᒫᖅ.

ᐊᔾᔨᒌᒃᑎᑕᐅᒋᐊᖃᕐᓂᖅ – ᑖᒃᑯᐊ ᑖᒃᑯᓂᖓᑦᓴᐃᓐᓇᖅ ᐋᖅᑭᒃᓯᒪᔾᔪᑎᓖᑦ, ᐱᔪᓐᓇᐅᑎᓖᑦ ᐊᒻᒪ ᑲᒪᒋᔭᖃᖅᑐᑦ.

ᒪᓕᒐᑦ – ᑭᓱᐃᑦ ᑐᕌᖓᔪᑦ ᒪᓕᒐᕐᓄᑦ.

ᓅᑦᑕᕈᓐᓇᕐᓂᖅ – ᓅᒍᓐᓇᑦᓯᐊᖅᑐᑦ ᐃᖅᑲᓇᐃᔮᒥᒃ ᓯᐊᓄᑦ, ᐊᖏᕐᕋᒧᑦ ᐅᕝᕙᓘᓐᓃᑦ ᐃᓅᖃᑎᒌᓄᑦ
ᐊᓯᖏᓐᓄᑦ. 

ᐅᓄᓐᖏᓐᓂᖅᐹᑦ – ᐃᓄᐃᑦ ᐅᕕᓂᖃᖃᑎᒌᑦ, ᐃᓕᖅᑯᓯᖃᑎᒌᑦ, ᐅᒃᐱᖅᑑᖃᑎᒌᑦ ᓄᓇᖃᖅᑐᑦ ᐃᓅᖃᑎᒌᓂ
ᐅᕕᓂᖃᖃᑎᒌᓐᖏᑦᑐᓂ, ᐃᓕᖅᑯᓯᖃᑎᒌᓐᖏᑦᑐᓂ ᐅᕝᕙᓘᓐᓃᑦ ᐅᒃᐱᑑᖃᑎᒌᓐᖏᑕᒥᒃ.

ᑎᑎᕋᖅᓯᒪᔪᑦ
ᑲᓇᑕᒥ ᑐᓐᖓᕕᒡᔪᐊᑦ ᐱᔪᓐᓇᐅᑎᓄᑦ ᐊᒻᒪ ᐃᓱᒪᖅᓱᕈᓐᓇᕐᓂᕐᒧᑦ (ᐅᐃᒍᐊ 1)

ᖃᓄᐃᓯᒪᓂᖓ
ᑲᓇᓐᓇᖏᓐᓂ ᑲᓇᑕᐅᑉ ᐃᓱᒪᖅᓱᕐᓂᕐᒧᑦ ᐱᔪᓐᓇᐅᑎᒥᓂᒃ ᐊᑐᖅᐸᒃᑐᑦ ᓂᕈᐊᖅᓯᕐᓂᒃᑯᑦ. ᑭᓯᐊᓂ ᐊᒥᓱᓂ
ᓄᓇᕐᔪᐊᓂ ᓂᕈᐊᖅᓯᓂᖃᖅᐸᖏᑦᑐᑦ ᐅᕝᕙᓘᓐᓃᑦ ᓂᕈᐊᖅᓯᕐᓂᐅᔪᑦ ᐃᓱᒪᖅᓲᑕᐅᕙᓐᖏᑦᑐᑦ ᐊᒻᒪ
ᒪᑐᐃᖓᒐᑎᒃ. ᑲᓇᑕᒥᓕ, ᐃᓱᒪᒋᔭᕗᑦ ᐃᓱᒪᖅᓱᕐᓗᓂ ᓂᕈᐊᕈᓐᓇᕐᓂᖅ ᒪᓕᒃᓯᒪᔪᖅ ᓇᓗᓇᐃᖅᑕᐅ -
ᓯᒪᔾᔪᑎᖏᓐᓂᒃ ᑕᒡᕙᓂ ᑲᓇᑕᒥ ᑐᓐᖓᕕᒡᔪᐊᑦ ᐱᔪᓐᓇᐅᑎᓄᑦ ᐊᒻᒪ ᐃᓱᒪᖅᓱᕈᓐᓇᕐᓂᕐᒧᓪᓗ.

ᐊᕕᒃᓯᒪᓂᐊ 3: 

ᒪᑐᐃᖅᓯᔾᔪᑎ
ᑭᓱᓂᒃ ᐱᔪᓐᓇᐅᑎᖃᖅᐱᑕ ᑲᓇᑕᒥ?
ᐃᓕᓐᓂᐊᖅᑏᑦ ᑕᓪᒪᐅᓈᕐᓗᒋᑦ ᐊᒡᒍᕐᓗᒋᑦ ᐊᒻᒪ ᑐᓂᔭᐃᓐᓇᕆᓗᒋᑦ ᐊᑐᓂ ᐊᔾᔨᒌᓐᖏᑦᑐᓂᒃ ᐅᖃᓕᒫᒐᒃᓴᓂᒃ
ᑕᒡᕙᓐᖓᑦ ᑲᓇᑕᒥ ᑐᓐᖓᕕᒡᔪᐊᑦ ᐱᔪᓐᓇᐅᑎᓄᑦ ᐊᒻᒪ ᐃᓱᒪᖅᓱᕈᓐᓇᕐᓂᕐᒧᑦ. ᐃᓕᓐᓂᐊᖅᑏᑦ ᕿᒥᕐᕈᑎᓪᓗᒋᑦ
ᑖᒃᑯᓂᖓ ᑕᓪᓕᒪᓂᒃ ᐱᔪᓐᓇᐅᑎᒋᔭᐅᔪᓂ ᑲᓇᑕᒥ ᐃᓗᓕᖃᖅᑐᑦ ᓅᑦᑕᕈᓐᓇᕐᓂᖏᓐᓂᒃ ᐱᔪᓐᓇᐅᑏᑦ BLM
3.1, ᒪᓕᒐᑎᒍᑦ ᐱᔪᓐᓇᐅᑏᑦ BLM 3.2, ᓇᓕᒧᒌᒃᑎᑕᐅᒋᐊᖃᕐᓂᕐᒧᑦ ᐱᔪᓐᓇᐅᑏᑦ BLM 3.3, ᐅᕕᓂᖃᑎᒌᑦ
ᐱᔪᓐᓇᐅᑎᖏᑦ BLM 3.4 ᐊᒻᒪ ᐃᓱᒪᖅᓱᕐᓗᓂ ᓂᕈᐊᖅᓯᕈᓐᓇᕐᓂᖅ BLM 3.5.   

ᐊᑐᓂ ᐊᒡᒍᖅᓯᒪᖃᑎᒌᒃᑐᓂ, ᐃᓕᓐᓂᐊᖅᑏᑦ ᑎᑎᕋᕐᓗᑎᒃ ᓇᒥᓂᖅ ᐅᖃᐅᓯᕐᒥᑎᒍᑦ ᑭᓲᓂᖏᓐᓂᒃ ᑕᒪᒃᑯᐊ
ᐱᔪᓐᓇᐅᑏᑦ ᐊᒻᒪ ᐅᓂᒃᑳᕆᓗᒋᑦ ᖃᐅᔨᔭᓂ ᐃᓕᓐᓂᐊᖃᑎᒥᓄᑦ.

ᐊᑕᓕᖅᑎᒍᑦ
ᑐᑭᖏᑦ ᐃᓱᒪᖅᓱᕐᓗᓂ ᓂᕈᐊᕈᓐᓇᕐᓂᖅ
ᐃᓱᒪᖅᓱᕐᓗᓂ ᓂᕈᐊᖅᓯᕈᓐᓇᕐᓂᕐᒧᑦ ᐋᖅᑭᒃᓯᒪᔾᔪᑕᐅᔪᖅ ᑕᒪᒃᑯᐊ ᐃᓄᐃᑦ ᓂᕈᐊᕈᓐᓇᖅᑐᑎᒃ
ᓯᕗᓕᖅᑎᒋᓂᐊᖅᑕᒥᓂᒃ ᓂᕈᐊᖅᓯᕐᓂᒃᑯᑦ ᓂᕈᐊᖅᑐᓂ. ᐱᑕᖃᖅᑎᓪᓗᒍ ᑖᓐᓇ ᑐᑭᒋᔭᐅᔪᖅ
ᐃᓕᓐᓂᐊᖃᑎᒌᓄᑦ ᐊᒻᒪ ᐊᐱᕆᓗᒋᑦ ᐃᓕᓐᓂᐊᖃᑎᒌᑦ ᐅᖃᐅᓯᖃᖁᓗᒋᑦ ᐅᑯᓂᖓ ᐊᐱᖅᑯᑎᓂᒃ: ᖃᓄᖅ
ᐃᓄᐃᑦ ᓇᖕᒥᓂᖅ ᐊᐅᓚᑦᓯᓂᖃᕈᓐᓇᖅᐸᑦ?

ᐱᓕᕆᐊᒃᓴᖅ
ᑭᓲᕙ ᓂᕈᐊᖅᓯᕐᓂᖅ? 
ᓂᕈᐊᖅᓯᕐᓂᖅ ᐃᓕᖅᑯᓯᐅᕙᒃᑐᑦ ᑕᒪᒃᑯᐊ ᐃᓄᐃᑦ ᓂᕈᐊᖅᑐᑎᒃ ᐃᓄᖕᓂᑦ ᐅᕝᕙᓘᓐᓃᑦ ᐃᓄᒐᓴᖕᓂᑦ
ᐊᖓᔪᖅᑲᐅᑎᐅᓗᓂ ᐃᓂᐅᔪᓄᑦ.  ᓂᕈᐊᖅᓯᕐᓂᖅ ᐊᔾᔨᒌᖃᑦᑕᖏᑦᑐᖅ ᓄᓇᕐᔪᐊᓂ.  ᐅᓂᒃᑳᕐᕕᒋᓗᒋᑦ
ᖃᐅᔨᒃᑲᓐᓂᕐᓂᐊᕐᓂᖏᓐᓂᒃ ᐱᔾᔪᑎᒋᓗᒍ ᓂᕈᐊᖅᓯᓂᖅ ᑖᒃᑯᑎᒎᓇᖅ ᕕᓐᖒᕐᓗᓂ ᕿᓈᔭᖕᓂᒃᑯᑦ.

ᑐᓂᓗᒋᑦ ᐊᑐᓂ ᐃᓕᓐᓂᐊᖅᑏᑦ ᕕᓐᖒᕐᓗᓂ ᕿᓈᔭᒍᑎᓂᒃ BLM 3.6. ᐊᑐᓂ ᐃᓕᓐᓂᐊᖅᑏᑦ ᓂᕈᐊᕐᓗᑎᒃ
ᑐᑭᓯᒋᐊᕈᑎᒃᓴᓂᒃ ᑕᒡᕙᓐᖓᑦ ᑎᑎᕋᖅᓯᒪᔪᓂᒃ ᑐᑭᓯᒋᐊᕈᑎᒃᓴᓂᒃ ᓂᕈᐊᖅᓯᕐᓂᕐᒧᑦ ᓱᓕᔪᓂᒃ
ᓄᓇᕐᔪᐊᓃᓐᖔᖅᑐᓂᒃ BLM 3.7 ᐃᓕᓐᓂᐊᖅᑏᑦ ᓯᐊᒻᒪᒃᑎᓪᓗᒋᑦ ᐃᒡᓗᕈᓯᕐᒥ ᐊᐱᕆᓗᒋᑦ ᐅᓂᒃᑳᖁᓗᒋᑦ
ᑐᑭᓯᒋᐊᕐᕕᒃᓴᓄᑦ ᑎᑎᕋᖅᓯᒪᕕᐊᓂᒃ. ᐃᓕᓐᓂᐊᖅᑏᑦ ᐃᓱᒪᓕᐅᕐᓗᑎᒃ ᓇᓪᓕᐊᓐᓂᒃ ᓯᒃᑭᑦᑕᒥ ᑐᑭᓯᒋᐊᕈᑎᒃᓴᑦ
ᐃᓕᓗᒍ ᐱᐅᓂᖅᐹᖑᖕᒪᖔᑦ ᐊᒻᒪ ᑎᑎᕋᖅᑕᐅᓗᑎᒃ.

ᐃᓚᖓᑦ ᑐᑭᒧᐊᒃᑐᖅ ᑎᑎᕋᖅᓯᒪᔪᑦ ᑎᑎᕋᖅᑕᐅᓗᓂ ᓇᓪᓕᐊᓐᓄᑐᐃᓐᓇᖅ ᑐᕌᕐᓗᓂ ᐃᓕᓐᓂᐊᖅᑏᑦ
ᐃᓯᕙᕕᒋᕙᒃᑕᖏᓐᓂ. ᐃᓕᓐᓂᐊᖅᑎ ᐅᓂᒃᑲᐅᓯᖃᓐᖏᓪᓗᓂ ᑐᑭᓯᒋᐊᕈᑎᒃᓴᖏᓐᓃᑦᑐᓂᒃ ᐊᓯᒥᓄᑦ
ᐃᓕᓐᓂᐊᖅᑎᓄᑦ ᐃᒃᓯᕚᖅᑐᓄᑦ. 

ᐃᖅᑲᐃᒋᐊᖅᑎᑦᓯᓂᖅ
ᐃᓗᓕᖏᑦ
ᖃᖓ ᑭᖑᓪᓕᕐᒥ ᓄᓇᕗᑦ ᑐᓐᖓᕕᒃ ᑎᒥᖓᑦ ᓂᕈᐊᖅᑎᑦᓯᓂᐊᖅᐸᑦ?
ᓇᓪᓕᐊᒃ ᐃᓂᐅᔪᑦ ᓂᕈᐊᒐᒃᓴᐅᓂᐊᖅᐸᑦ?
ᖃᑦᓯᑦ ᑲᑎᒪᔩᑦ ᐃᒃᓯᕙᖃᑕᐅᕙᒃᐸᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᑲᑎᒪᔨᖏᓐᓂ?
ᑭᓇᒃᑯᑦ ᐱᔪᓐᓇᖅᑎᑕᐅᕙᑦ ᓂᕈᐊᕈᓐᓇᖅᑐᑎᒃ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᓂᕈᐊᖅᑎᑦᓯᓂᖏᓐᓄᑦ ?

ᐃᑲᔪᖅᑎᒌᒍᑎᖃᕐᓂᖅ

ᖃᓄᖅ ᓂᕈᐊᕈᓐᓇᕐᓂᖅ ᐃᑲᔪᖅᐸ ᓇᓕᒧᒌᒃᑎᑕᐅᔪᓐᓇᕐᓂᕐᒧᑦ?

ᐊᕕᒃᓯᒪᓂᐊ 3: 

ᐃᖕᒥᒨᖓᔪᖅ
ᓱᖕᒪᑦ ᐱᒻᒪᕆᐅᕙ ᐃᓚᐅᒋᐊᖃᕐᓃᑦ ᓂᕈᐊᖅᑐᓄᑦ?

ᖃᐅᔨᒋᐊᒃᑲᓐᓂᕐᓂᖅ
ᓱᖕᒪᑦ ᓂᕈᐊᖅᓯᕐᓂᖅ ᓄᓇᕗᑦ ᑐᓐᖓᕕᒃ ᑎᒥᖓᓐᓂ ᐱᒻᒪᕆᐅᕙ?
ᐃᓕᓐᓂᐊᖅᑎᐅᖃᑎᒌᒡᓗᓂ, ᐅᖃᐅᓯᖃᕐᓗᑎᒃ ᐅᖃᐅᓯᐅᔪᓂᒃ ᓴᖅᑭᑎᑕᐅᔪᓂᒃ, ᐱᓗᐊᖅᑐᒥ ᑕᒪᒃᑯᐊ
ᐱᓕᕆᐊᖏᑦ ᐊᒻᒪ ᑲᒪᒋᒋᐊᖃᖅᑕᖏᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᓴᐳᔾᔨᓯᒪᔾᔪᑎᒋᔭᖏᑦ ᐃᓄᐃᑦ
ᐱᔪᓐᓇᐅᑎᖏᓐᓄᑦ. ᐊᐱᕆᓗᒋᑦ ᐊᑐᓂ ᐃᓕᓐᓂᐊᖅᑏᑦ ᓂᕈᐊᓚᐅᖅᓯᒪᖕᒪᖔᑕ ᑭᖑᓂᑦᑎᓐᓂ ᓱᖕᒪᑦ
ᐅᕝᕙᓘᓐᓃᑦ ᓱᖕᒪᑦ ᓂᕈᐊᓚᐅᓐᖏᓚᖅ? ᑭᓲᕙᑦ ᐃᓚᖏᑦ ᐱᔾᔪᑕᐅᔪᑦ ᑕᒪᒃᑯᐊ ᐃᓄᐃᑦ ᓂᕈᐊᖃᑦᑕᕐᓂᖏᑦ
ᓂᕈᐊᕈᒪᒐᑎᒃ? ᖃᓄᖅ ᑕᒪᒃᑯᐊ ᐃᓱᒪᓂᐅᔪᑦ ᐅᖃᐅᓯᐅᔪᓐᓇᖅᐸᑦ ᑲᔪᖏᓴᐃᔾᔪᑎᒃᓴᑦ ᐃᓄᐃᑦ
ᓂᕈᐊᕆᐊᖅᑐᖃᑦᑕᖁᓪᓗᒋᑦ?

ᐃᓕᓐᓂᐊᖃᑎᒌᓂᒃ ᑐᑭᓯᒋᐊᒃᑎᑦᓯᒃᑲᓐᓂᕐᓂᖅ
ᐱᑕᖃᖅᑎᑦᓯᓗᓂ ᓈᒪᔪᓂᒃ ᑖᒃᑯᓂᖓ ᑲᓇᑕᒥ ᑐᓐᖓᕕᒡᔪᐊᑦ ᐱᔪᓐᓇᐅᑎᓄᑦ ᐊᒻᒪ ᐃᓱᒪᖅᓱᕈᓐᓇᕐᓂᕐᒧᑦ.
ᐃᓕᓐᓂᐊᖅᑏᑦ ᖃᐅᔨᒋᐊᕐᕕᒋᔪᓐᓇᕐᓂᐊᕐᒪᒋᑦ.

ᓴᖅᑭᐅᒪᑎᑦᓯᓂᖅ ᐊᔾᔨᒌᓐᖏᑦᑐᓂᒃ
ᑎᓕᐅᕐᓗᒋᑦ ᐃᓕᓐᓂᐊᖅᑏᑦ ᐊᑐᖁᓗᒋᑦ ᐅᖃᐅᓰᑦ ᑭᒡᓕᓯᐊᓂᕐᕕᖏᓐᓂ ᐊᒻᒪ ᐆᒃᑑᑎᖃᖅᑎᓪᓗᒋᑦ
ᐅᖃᐅᓯᕐᓂᑦ ᐃᓕᓐᓂᐊᖅᑏᑦ ᑐᑭᓯᓂᐊᓂᓐᖏᑦᑐᑦ ᑐᑭᖏᓐᓂᒃ ᑕᒡᕙᓂ ᓄᓇᕗᒥ ᐊᖏᕈᑎᓂᒃ ᐊᒻᒪ ᑲᓇᑕᒥ
ᑐᓐᖓᕕᒡᔪᐊᑦ ᐱᔪᓐᓇᐅᑎᓄᑦ ᐊᒻᒪ ᐃᓱᒪᖅᓱᕈᓐᓇᕐᓂᕐᒧᑦ.

ᐅᖃᓕᒫᕐᓂᕐᒧᑦ ᐱᓕᕆᐊᒃᓴᑦ ᑕᑭᓂᖏᑦ ᐊᔾᔨᒌᓐᖏᒻᒪᑕ ᐊᒻᒪ ᐱᔭᕆᐊᑐᔫᑎᒌᒃᑐᑎᒃ. ᑐᓂᒍᒪᑐᐃᓐᓇᕆ -
ᐊᖃᖅᑕᑎᑦ ᓇᐃᓐᓂᖅᓴᓂᒃ ᐅᖃᓕᒫᒐᒃᓴᖏᓐᓂᒃ ᐃᓕᓐᓂᐊᖅᑏᑦ ᐱᔭᕆᐊᑐᓂᖅᓴᒃᑰᖅᑐᑦ.

ᖃᐅᔨᓴᐃᓂᖅ 
ᖃᐅᔨᓴᕈᑎᖃᕐᓂᖅ ᐃᓕᓐᓂᐊᖅᑎᓂᒃ – ᐱᐊᓂᑦᓯᐊᕐᓗᒋᑦ ᐃᓕᑕᐅᔪᓄ ᑎᑎᕋᕐᕕᒃ.

ᐃᓕᓴᐃᔨ – ᕿᒥᕐᕈᓗᒋᑦ ᐃᓕᓐᓂᐊᖅᑏᑦ ᐃᓕᑉᐸᓪᓕᐊᔭᖏᓐᓄᑦ ᑎᑎᕋᕐᕖᑦ ᐊᒻᒪ ᐅᖃᐅᓯᖃᕐᕕᒋᑦᓯᐊᕐᓗᒋᑦ.

BLM 3.1 ᓅᑦᑕᖅᑐᑦ ᐱᔪᓐᓇᐅᑏᑦ
(1) ᑭᓇᓕᒫᖅ ᑲᓇᑕᒥᐅᑕᖅ ᐱᔪᓐᓇᐅᑎᖃᖅᑐᑦ ᐃᓯᕈᓐᓇᕐᓂᕐᒧᑦ, ᐃᓂᒥᓃᒍᓐᓇᕐᓂᕐᒧᑦ ᐊᒻᒪ ᐊᐅᓪᓚᕈᓐᓇᕐᓂᕐᒧᑦ
ᑲᓇᑕᒥᑦ.  

(2) ᑭᓇᓕᒫᖅ ᑲᓇᑕᒥᐅᑕᖅ ᐊᒻᒪ ᑭᒃᑯᓕᒫᑦ ᐃᓕᑕᕆᔭᐅᔾᔪᑎᖃᖅᑐᑦ ᓄᓇᖃᕐᓂᖏᓐᓂᒃ ᑲᓇᑕᒥ
ᐱᔪᓐᓇᐅᑎᖃᖅᑐᑦ: 

ᐃ) ᓅᒍᓐᓇᕐᓗᑎᒃ ᐊᒻᒪ ᓄᓇᖃᓕᕈᓐᓇᕐᑐᑎᒃ ᓇᒥᑐᐃᓐᓇᖅ ᐊᕕᒃᑐᖅᓯᒪᓂᐅᔪᓂ; ᐊᒻᒪ 

ᐅ) ᐃᓅᒐᓱᐊᕈᑎᓕᐅᕈᓐᓇᕐᓗᓂ ᓇᒥᑐᐃᓐᓇᖅ ᐊᕕᒃᑐᖅᓯᓂᐅᔪᓂ.  

ᐊᕕᒃᓯᒪᓂᐊ 3: 

(3) ᐱᔪᓐᓇᐅᑏᑦ ᓇᓗᓇᐃᖅᑕᐅᓯᒪᔪᑦ  ᐅᐃᒍᐊᓂ (2) ᒪᓕᒋᐊᓖᑦ:

ᐃ) ᓇᓪᓕᐊᓐᓂᑐᐃᓐᓇᖅ ᒪᓕᒐᕐᓂᒃ ᐅᕝᕙᓘᓐᓃᑦ ᐃᓕᖅᑯᓯᐅᕙᒃᑐᓂᒃ ᐊᑐᖅᑕᐅᑎᑕᐅᔪᓂᒃ
ᐊᕕᒃᑐᖅᓯᒪᓂᐅᔪᓂ ᓴᓂᖏᓂᒃ ᑕᒪᒃᑯᐊ ᐃᓚᐃᓐᓈᖃᑦᑕᖅᑦᑐᑦ ᐃᓄᖏᓄᑦ ᒪᓕᒃᑐᑎᒃ ᐊᕕᒃᑐᖅᓯᒪᓂᐅᔪᓂ
ᐅᕝᕙᓘᓐᓃᑦ 

(4) ᐅᐃᒍᐊᓂ 2) ᐊᒻᒪ (3) ᐊᑐᕈᓐᓃᖅᑎᑦᓯᖏᑦᑐᑦ ᓇᓪᓕᐊᓂᑐᐃᓐᓇᖅ ᒪᓕᒐᕐᓂᒃ, ᐱᓕᕆᐊᓂᒃ, ᐅᕝᕙᓘᓐᓃᑦ
ᐱᓕᕆᐊᓂᒃ ᐱᐅᓯᕙᓪᓕᐊᑎᑦᓯᒍᑕᐅᔪᓂᒃ ᐊᕕᒃᑐᖅᓯᒪᓂᐅᔪᒥ ᖃᓄᐃᓐᓂᖏᓐᓄᑦ ᐊᑐᓃᖅᑐᑦ ᐃᓄᐃᑦ
ᐊᕕᒃᑐᖅᓯᒪᓂᐅᔪᒥ ᑕᒪᒃᑯᐊ ᐊᔪᖅᓴᕐᓂᖅᓴ, ᑕᒪᓐᓇ ᐃᖅᑲᓇᐃᔭᕐᓂᖅ ᐊᕕᒃᑐᖅᓯᒪᓂᐅᔪᒥ ᐊᑖᓃᑉᐸᑦ
ᐅᓄᕐᓂᐅᒐᔪᒃᑑᑦ ᐃᖅᑲᓇᐃᔭᕐᓂᕐᒧᑦ ᓇᓗᓇᐃᒃᑯᑕᐃᑦ.

BLM 3.2 ᒪᓕᒐᑎᒍᑦ ᐱᔪᓐᓇᐅᑏᑦ 
ᑭᒃᑯᓕᒫᑦ ᐱᔪᓐᓇᐅᑎᖃᖅᑐᑦ ᐃᓅᔪᓐᓇᕐᓂᕐᒧᑦ, ᐃᓱᒪᖅᓱᕈᓐᓇᕐᓂᕐᒧᑦ ᐊᒻᒪ ᐊᑕᕐᓇᖅᑐᒦᒋᐊᖃᓐᖏᑦᑐᑦ 
ᐃᓄᐃᑦ ᐊᒻᒪ ᐱᔪᓐᓇᐅᑎᖃᖅᑐᑦ ᐱᖏᑎᑕᐅᑦᑕᐃᓕᒋᐊᖃᓐᖏᑦᑐᑦ ᑭᓯᐊᓂ ᒪᓕᒡᓗᒋᑦ ᑐᓐᖓᕕᐅᔪᑦ
ᓴᐃᒪᖃᑎᒌᒋᐊᖃᕐᓂᕐᒧᑦ. ᑭᒃᑯᓕᒫᑦ ᐱᔪᓐᓇᐅᑎᖃᖅᑐᑦ ᐱᓗᐊᖅᑐᓂᒃ ᕿᓈᔭᒡᕕᐅᒋᐊᖃᓐᖏᑦᑐᑦ ᐅᕝᕙᓘᓐᓃᑦ
ᐊᖅᓵᖅᑕᐅᓗᑎᒃ. ᑭᒃᑯᓕᒫᑦ ᐱᔪᓐᓇᐅᑎᖃᖅᑐᑦ ᒪᐅᓇᑐᐃᓐᓇᖅ ᑎᒍᔭᐅᒋᐊᖃᓐᖏᑦᑐᑎᑦ ᐅᕝᕙᓘᓐᓃᑦ
ᐊᓄᓪᓚᒃᓰᕕᖕᒨᖅᑕᐅᑐᐃᓐᓇᕆᐊᖃᓐᖏᑦᑐᑦ. 

ᑭᒃᑯᓕᒫᑦ ᐱᔪᓐᓇᐅᑎᖃᖅᑐᑦ ᑎᒍᔭᐅᒍᑎᒃ ᐅᕝᕙᓘᓐᓃᑦ ᑎᒍᔭᐅᓯᒪᓗᑎᒃ:

ᐃ) ᑐᓴᖅᑎᑕᐅᓴᕋᐃᒋᐊᓖᑦ ᐱᔾᔪᑕᐅᔪᓂᒃ; 

ᐅ) ᐊᑐᕈᓐᓇᕐᓗᓂ ᐊᒻᒪ ᐱᒍᓐᓇᖅᑎᑕᐅᓗᑎᒃ ᒪᓕᒐᓕᕆᔨᒥᒃ ᑭᖑᕙᕆᐊᓐᖏᓪᓗᒍ ᐊᒻᒪ
ᑐᓴᖅᑎᑕᐅᑦᓴᐅᑎᒋᓗᓂ ᑕᒪᑐᒥᖓ ᐱᔪᓐᓇᐅᑕᐅᔪᒥᒃ; ᐊᒻᒪ

ᐊ) ᐱᔾᔪᑎᑖᖅᑎᑦᓯᒋᐊᓖᑦ ᑎᒍᓯᓯᒪᓂᕆᔭᒥᓄᑦ ᑎᑎᕋᖅᓯᒪᓗᒋᑦ ᐱᔾᔪᑎᓂᒃ ᐃᖅᑲᖅᑐᐃᕕᖕᒨᕈᑎᒃᓴᑦ 
ᐊᒻᒪ ᐊᓂᑎᑕᓂᐊᕐᓗᓂ ᑕᒪᓐᓇ ᑎᒍᓯᓯᒪᓂᖅ ᒪᓕᒐᕐᓂᒃ ᒪᓕᓐᖏᑉᐸᑦ.  ᓇᓪᓕᐊᑐᐃᓐᓇᖅ ᐃᓄᒃ
ᐃᖅᑲᖅᑐᒐᒃᓴᕈᖅᑎᑕᐅᔪᖅ ᐱᕋᔭᖕᓂᕐᒧᑦ ᐱᔪᓐᓇᐅᑎᖃᖅᑐᑦ ᐃᒪᐃᒍᓐᓇᖅᑐᑎᒃ:

ᐃ) ᑐᓴᖅᑎᑕᐅᑦᓴᐅᑎᒋᒋᐊᓕᒃ ᑭᖑᕚᖅᑐᐊᓘᓐᖏᓪᓗᒍ ᐱᕋᔭᒍᑕᐅᓂᕋᖅᑕᐅᔪᒥᒃ; 

ᐅ) ᐃᖅᑲᖅᑐᖅᑕᐅᔪᓐᓇᕐᓗᓂ ᑭᖑᕙᖅᓯᒪᓗᐊᓐᖏᑦᑐᒥᒃ; 

ᐊ) ᐅᖃᕆᐊᖃᖅᑑᔮᓐᖏᓪᓗᓂ ᑕᐅᑐᒃᑎᐅᓐᓂᕋᓗᐊᕈᓂ ᐃᖅᑲᖅᑐᖅᑕᐅᔾᔪᑎᖏᓐᓄᑦ ᐃᓅᑉ
ᐱᓂᕐᓗᖕᓂᐊᓄᑦ;

ᐱ) ᐸᓯᔭᒃᓴᐅᖏᑦᑐᑎᑐᑦ ᐃᓱᒪᒋᔭᐅᒋᐊᓕᒃ ᑭᓯᐊᓂ ᓇᓗᓇᐃᖅᑕᐅᒃᐸᑦ ᑕᒪᓐᓇ ᒪᓕᒐᑎᒍᑦ
ᐱᕋᔭᒍᑕᐅᓂᕋᖅᑕᐅᔪᖅ ᐊᒻᒪ ᑭᒃᑯᑐᐃᓐᓇᐃᑦ ᓇᓚᒃᑎᑦᓯᓂᖏᑎᒍᑦ ᐃᖕᒥᒃᑰᖅᑐᓄᑦ ᐃᖅᑲᖅᑐᐃᕖᑦ
ᐊᒻᒪ ᐃᓚᐃᓐᓈᖏᑦᑐᓄᑦ ᐊᖏᖃᑎᒌᒍᓐᓇᐃᓪᓕᔪᓄᑦ ᐋᖅᑭᒃᓯᒐᓱᐊᖅᑏᑦ; 

ᐳ) ᕿᐱᓗᒃᑕᐅᖏᓪᓗᓂ ᐊᑭᓖᔾᔪᑕᐅᓗᓂ ᐊᓃᕈᓐᓇᕐᓂᖓ ᐱᔾᔪᑎᖃᓐᖏᓪᓗᓂ; 

ᐸ) ᐃᓚᐅᓐᖏᑦᑐᑑᓗᑎᒃ ᐱᕋᔭᒍᑕᐅᔪᑦ ᐅᓇᑕᖅᑐᒃᓴᐃᑦ ᒪᓕᒐᖏᑎᒍᑦ ᐅᓇᑕᖅᑐᒃᓴᒃᑯᑦ
ᐃᖅᑲᖅᑐᐃᕕᖓᓐᓅᖅᑕᐅᓚᐅᓐᖏᓐᓂᖓᓂ, ᐃᑲᔫᑎᒐᔭᖅᑐᑦ ᐃᖅᑲᖅᑐᐃᕕᒃ ᓈᓚᒃᑎᖃᖅᑎᓪᓗᒍ
ᑎᒍᔭᐅᓯᒪᒍᑕᐅᔪᓐᓇᖅᑐᓄᑦ ᐱᕋᔭᒍᑕᐅᔪᓄᑦ ᑕᓪᓕᒪᓄᑦ ᐊᕐᕌᒍᓅᖓᒃᐸᑕ ᐅᕝᕙᓘᓐᓃᑦ
ᓴᓐᖏᓂᖅᓴᒥᓪᓘᓐᓃᑦ ᐊᑭᓖᑎᑕᐅᒋᐊᖃᖅᑐᑦ; 

ᑎ) ᐸᓯᔭᒃᓴᐅᓂᕋᖅᑕᐅᓂᐊᓐᖏᓪᓗᓂ ᓇᓪᓕᐊᓐᓂᑐᐃᓐᓇᖅ ᐱᓂᐊᓂᕐᒥᓄᑦ ᐅᕝᕙᓘᓐᓃᑦ
ᐅᖃᐅᓯᒥᓄᑦ ᑭᓯᐊᓂ ᑕᐃᑦᓱᒪᓂᐅᔪᖅ ᐱᓂᐊᕐᓂᖃᖅᑎᓪᓗᒍ ᐅᕝᕙᓘᓐᓃᑦ ᐅᖃᖅᑎᓪᓗᒍ, ᐱᕋᔭᒃᐸᑦ
ᐊᑖᒍᑦ ᑲᓇᐅᑉ ᐅᕝᕙᓘᓐᓃᑦ ᓄᓇᕐᔪᐊᖃᑎᒌᑦ ᒪᓕᒐᖏᓐᓂᒃ ᐅᕝᕙᓘᓐᓃᑦ ᐱᕋᔭᖕᓂᕋᖅᑕᐅᒃᐸ
ᒪᓕᒡᓗᒋᑦ ᑐᓐᖓᕕᐅᔪᑦ ᒪᓕᒐᐃᑦ ᓄᓇᕐᔪᐊᖃᑎᒌᓄᑦ; 

ᑐ) ᐲᖅᑕᐅᒃᐸᑕ ᐱᔭᕋᔭᖕᓂᐅᓂᕋᖅᑕᐅᔪᑦ, ᐆᒃᑐᖅᑕᐅᒃᑲᓐᓂᕆᐊᖃᓐᖏ ᐊᒻᒪ ᖃᐅᔨᔭᐅᒃᐸᑦ
ᐸᓯᔭᒃᓴᐅᓂᖓᓂᒃ ᐊᒻᒪ ᐊᑭᓖᑎᑕᐅᓗᓂ ᐱᓂᕐᓘᑎᖓᓄᑦ, ᐆᒃᑐᖅᑕᐅᒃᑲᓐᓂᕆᐊᖃᓐᖏ
ᐅᕝᕙᓘᓐᓃᑦ ᐊᑭᓖᑎᑕᐅᒃᑲᓐᓂᕐᓗᓂ; ᐊᒻᒪ

ᑕ) ᖃᐅᔨᔭᐅᒃᐸᑦ ᐸᓯᔭᒃᓴᐅᓂᖓᓂᒃ ᐱᕋᔭᖕᓂᕐᒧᑦ ᐊᒻᒪ ᐊᑭᓖᑎᑕᐅᓗᓂ ᐱᕋᔭᖕᓂᖓᓄᑦ
ᓇᓗᓇᐃᖅᑕᐅᓯᒪᓕᖅᐸᑦ ᐊᑯᓐᖓᓐᓂ ᖃᐅᔨᒋᐊᕐᓂᐅᔪᑦ ᑎᒍᔭᐅᓯᒪᓚᐅᖅᐸᑦ ᐊᒻᒪ
ᐃᖅᑲᖅᑐᖅᑕᐅᔾᔪᑎᖃᕈᓐᓇᖅᑐᖅ, ᐊᑭᓖᑎᑕᐅᓐᖏᓐᓂᖅᓴᐅᓗᑎᒃ. ᑭᒃᑯᓕᒫᑦ ᐱᔪᓐᓇᐅᑎᖃᖅᑐᑦ
ᐋᓐᓂᖅᓱᖅᑕᐅᓗᑎᒃ ᓱᒃᑯᔨᐊᖑᒋᐊᖃᓐᖏᑦᑐᑦ ᐊᒻᒪ ᐊᔾᔨᐅᖏᑦᑐᒃᑯᑦ ᐱᓕᕆᐊᖑᓗᓂ ᐅᕝᕙᓘᓐᓃᑦ
ᐊᑭᓖᑎᑕᐅᓗᓂ ᐊᓄᓪᓚᒃᓯᖅᑕᐅᓗᓂ. ᑕᐅᑐᒃᑐᕕᓂᖅ ᐅᓂᒃᑳᖅᑐᖅ ᐃᖅᑲᖅᑐᐃᔪᖃᖅᑎᓪᓗᒍ
ᐱᔪᓐᓇᐅᑎᖃᖅᑐᖅ ᐊᑭᕋᖅᑐᖅᑕᐅᔾᔪᑎᒃᓴᖃᕆᐊᖃᓐᖏᑦᑐᖅ ᐊᑭᕋᖅᑑᑕᐅᓗᑎᒃ ᑖᑦᓱᒧᖓ
ᑕᐅᑐᒃᑐᕕᓂᕐᒧᑦ ᓇᓪᓕᐊᓐᓂᑐᐃᓐᓇᖅ ᐃᖅᑲᖅᑑᑕᐅᔪᓂ. ᐊᑕᐅᓯᐅᓐᖏᑦᑐᑦ ᐅᕝᕙᓘᓐᓃᑦ ᐊᑕᓯᖅ
ᑕᐅᑐᒃᑐᕕᓂᖅ ᓇᓪᓕᐊᓐᓂᑐᐃᓐᓇᖅ ᐃᖅᑲᖅᑐᐃᓂᐅᔪᓂ, ᑭᓯᐊᓂ ᑕᒪᓐᓇ ᐃᖅᑲᖅᑐᐃᕕᒃᑰᕈᕐᓗᓂ
ᓴᓪᓗᒃᐸᑦ ᐅᕝᕙᓘᓐᓃᑦ ᐅᓂᒃᑳᖅᐸᑦ ᓴᖅᑭᓯᒪᔪᓂᒃ ᐊᑭᕋᖅᑐᕐᓗᓂ. ᑭᓇᑐᐃᓐᓇᖅ
ᐊᑕᐅᓯᐅᖏᒃᑲᓗᐊᖅᐸᑕ, ᐊᑕᐅᓯᐅᒐᓗᐊᖅᐸᑦ ᓇᓪᓕᐊᓐᓂᑐᐃᓐᓇᖅ ᐃᖅᑲᖅᑐᐃᓂᐅᔪᓂ
ᑐᑭᓯᐊᖏᑦᑐᖅ ᐅᕝᕙᓘᓐᓃᑦ ᐅᖃᐅᓯᖃᓐᖏᑦᑐᖅ ᐊᑐᖅᑕᐅᔪᓂ ᐃᖅᑲᖅᑐᐃᕕᒃᑯᑦ ᐅᕝᕙᓘᓐᓃᑦ
ᑐᓵᓐᖏᑦᑐᖅ ᐱᔪᓐᓇᐅᑎᖃᖅᑐᑦ ᐃᑲᔫᖅᑎᑖᕈᓐᓇᕐᓂᕐᒥᑦ ᑐᓵᔨᓂᒃ.

BLM 3.3 ᐊᔾᔨᒌᒃᑎᑕᐅᒋᐊᖃᕐᓂᕐᒧᑦ ᐱᔪᓐᓇᐅᑏᑦ
(1) ᑭᓇᓕᒫᖅ ᐃᓄᒃ ᐊᔾᔨᒌᒃᑐᑦ ᐃᓗᐊᓂ ᐊᒻᒪ ᐊᑖᒍᑦ ᒪᓕᒐᐃᑦ ᐊᒻᒪ ᐱᔪᓐᓇᐅᑎᖃᖅᑐᑦ ᐊᔾᔨᒋᔭᐅᔪᓂᒃ

ᓴᐳᔾᔭᐅᓯᒪᑎᖃᖅᑐᖅ ᐊᒻᒪ ᐊᔾᔨᒋᔭᐅᔪᓂᒃ ᐃᑲᔫᓯᐊᕈᓐᓇᖅᑐᖅ ᒪᓕᒐᑎᒍᑦ ᐃᓚᐃᓐᓈᖅᑕᐅᖏᓪᓗᓂ ᐊᒻᒪ
ᐱᓗᐊᖅᑐᒥ, ᐃᓚᐃᓐᓈᖅᑕᐅᒋᐊᖃᓐᖏᑦᑐᑦ ᐱᔾᔪᑎᖃᕐᓗᑎᒃ ᐅᕕᓂᖃᑎᒋᔭᐅᓐᖏᓐᓂᕐᒧᑦ, ᓄᓇᖃᕐᓂᕐᒧᑦ
ᐅᕝᕙᓘᓐᓃᑦ ᓇᑭᓐᖔᖅᓯᒪᓂᖓᓄᑦ, ᑕᐅᑦᑐᖓᓄᑦ, ᐅᒃᐱᕐᓂᖓᓄᑦ, ᐊᕐᓇᐅᓂᖓᓄᑦ, ᐊᖑᑕᐅᓂᖓᓄᑦ
ᐅᕝᕙᓘᓐᓃᑦ ᐃᓱᒪᒃᑯᑦ ᐋᓐᓂᐊᓂᖃᖅᐸᑦ ᐅᕝᕙᓘᓐᓃᑦ ᑎᒥᒃᑯᑦ ᐱᒡᒐᕈᑎᖃᖅᐸᑦ. 

(2) ᐅᐃᒍᐊ  (1) ᐊᑐᓐᖏᓕᖅᑎᑦᓯᖏᑦᑐᑦ ᓇᓪᓕᐊᓐᓂᑐᐃᓐᓇᖅ ᒪᓕᒐᕐᓂᒃ, ᐱᓕᕆᐊᓂᒃ ᐃᑲᔫᑎᓂᒃ
ᐅᕝᕙᓘᓐᓃᑦ ᑕᒪᒃᑯᓂᖓ ᐱᐅᓯᕚᓪᓕᕈᑕᐅᒐᓱᐊᖅᑐᓂᒃ ᖃᓄᐃᓐᓂᖏᓐᓄᑦ ᑕᒪᒃᑯᐊ ᐊᔪᕐᓂᖅᓴᑦ ᐃᓄᐃᑦ
ᐅᕝᕙᓘᓐᓃᑦ ᐊᑕᐅᓯᐅᓐᖏᑦᑐᑦ ᐃᓚᐅᓪᓗᑎᒃ ᑕᒪᒃᑯᐊ ᐊᔪᖅᓴᕐᓂᖅᓴᑦ ᐱᔾᔪᑎᖃᖅᑐᑎᒃ
ᐅᕕᓂᖃᑎᒌᖕᓂᕐᒥᓂᒃ, ᓇᒥ ᓄᓇᖃᕐᓂᕐᒥᓂᒃ ᐅᕝᕙᓘᓐᓃᑦ ᓇᑭᓐᖔᖅᑐᕕᓂᐅᓂᖏᓐᓄᑦ, ᑕᐅᑦᑐᖏᓐᓄᑦ,
ᐅᒃᐱᕐᓂᖏᓐᓄᑦ, ᐊᕐᓇᐅᓂᖏᓐᓄᑦ ᐊᖑᑕᐅᓂᖏᓐᓄᑦ ᐅᕝᕙᓘᓐᓃᑦ ᐃᓱᒪᒃᑯᑦ ᐋᓐᓂᐊᓂᖃᖅᐸᑦ,
ᑎᒥᒃᑯᓪᓘᓐᓃᑦ ᐱᒡᒐᕈᑎᖃᖅᐸᑦ. 

BLM 3.4 ᐅᓄᓐᖏᓐᓂᖅᓴᐃᑦ ᐃᓅᖃᑎᖐᑦ ᐱᔪᓐᓇᐅᑎᖏᑦ
(1) ᑲᓇᑕᒥᐅᑕᐃᑦ 

ᐃ) ᓯᕗᓪᓕᖅᐹᒥ ᐅᖃᐅᓯᖃᖅᑳᖅᓯᒪᔪᑦ ᐊᒻᒪ ᓱᓕ ᑐᑭᓯᐊᔪᑦ ᖃᓪᓗᓈᑎᑐᑦ, ᐅᐃᕖᑎᑐᓪᓘᓐᓃᑦ
ᐅᖃᕈᓐᓇᖅᑐᑦ ᐅᓄᓐᖏᓐᓂᖅᓴᐅᔪᑦ ᐃᓅᖃᑎᒌᑦ ᐊᕕᒃᑐᖅᓯᒪᓂᐅᔪᒥ ᓄᓇᖃᕐᕕᒋᔭᒥᓂ, ᐅᕝᕙᓘᓐᓃᑦ

ᐅ) ᐃᓕᓐᓂᐊᕈᑎᖃᖅᑳᖅᓯᒪᔪᑦ ᐃᓕᓐᓂᐊᕐᕕᖕᓂ ᑲᓇᑕᒥ ᖃᓪᓗᓈᑎᑐᑦ, ᐅᐃᕖᑎᑐᓪᓘᓐᓃᑦ ᐊᒻᒪ
ᓄᓇᖃᖅᑐᑦ ᐊᕕᒃᑐᖅᓯᒪᓂᐅᔪᒥ ᑖᒃᑯᐊ ᐅᖃᐅᓯᖏᑎᒍᑦ ᐃᓕᓐᓂᐊᖅᓯᒪᔪᑦ ᖃᓪᓗᓈᑐᑦ,
ᐅᐃᕖᑎᑐᓪᓘᓐᓃᑦ ᐅᖃᕈᓐᓇᖅᑐᑦ ᐅᓄᓐᖏᓐᓂᖅᓴᑦ ᐃᓅᖃᑎᒌᓂ ᐊᕕᒃᑐᖅᓯᒪᓂᐅᔪᒥ, ᐱᔪᓐᓇᐅᑎᖃᖅᑐᑦ

ᐊᕕᒃᓯᒪᓂᐊ 3: 

ᕿᑐᓐᖓᖏᑦ ᐱᑎᑕᐅᔪᓐᓇᕐᓂᕐᒥᑦ ᐊᒻᒪ ᖁᑦᓯᖕᓂᖅᓴᓂ ᐃᓕᓐᓂᐊᕈᓐᓇᖅᑐᑦ ᐅᖃᐅᓯᖏᑎᒍᑦ
ᐊᕕᒃᑐᖅᓯᒪᓂᐅᔫᑉ. ᑲᓇᑕᒥᐅᑕᐃᑦ ᓇᓪᓕᐊᑐᐃᓐᓇᖅ ᕿᑐᓐᖓᖓ ᐃᓕᓐᓂᐊᖅᓯᒪᔪᖅ
ᐃᓕᓐᓂᐊᕈᑎᑐᐃᓐᓇᕐᓂᒃ, ᖁᑦᓯᖕᓂᖅᓴᓂᓪᓗ ᖃᓪᓗᓈᑐᑦ, ᐅᐃᕖᑎᑐᓪᓘᓐᓃᑦ ᑲᓇᑕᒥ ᐱᔪᓐᓇᐅᑎᖃᖅᑐᖅ
ᕿᑐᓐᖓᓕᒫᖏᑦ ᐃᓕᓐᓂᐊᕈᓐᓇᕐᓗᑎᒃ ᐃᓕᓐᓂᐊᑐᐃᓐᓇᖅᑐᓂ, ᖁᑦᓯᖕᓂᖅᓴᓂᓗ ᐃᓕᓐᓂᐊᕈᓐᓇᖅᑐᖅ
ᑖᑦᓱᒥᖓᑦᓴᐃᓐᓇ ᐅᖃᐅᓯᖅᑎᒍᑦ. 

ᑕᒪᒃᑯᐊ ᐱᔪᓐᓇᐅᑏᑦ ᑲᓇᑕᒥ ᐊᑖᒍᑦ ᐅᐃᒍᐊᑕ (1) ᐊᒻᒪ (2) ᕿᑐᓐᖓᖏᑦ ᐃᓕᓐᓂᐊᑐᐃᓐᓇᕈᓐᓇᖅᑐᑦ
ᐊᒻᒪ ᖁᑦᓯᖕᓂᖅᓴᓂᒃ ᐃᓕᓐᓂᐊᕈᑎᖃᕐᓗᑎᒃ ᐅᖃᐅᓯᖏᑎᒍᑦ ᖃᓪᓗᓈᑦ, ᐅᐃᕖᑦ ᐅᖃᐅᓯᖏᑎᒍᑦ
ᐅᓄᓐᖏᓐᓂᖅᓴᑦ ᐃᓅᖃᑎᒌᑦ ᐊᕕᒃᑐᖅᓯᒪᓂᐅᔪᒥ.

ᐃ) ᐊᑐᖅᑐᑦ ᓇᒥᑐᐃᓐᓇᖅ ᐊᕕᒃᑐᖅᓯᒪᓂᐅᔪᓂ ᖃᑦᓯᐅᓂᖏᑦ ᓱᕈᓯᐅᖃᑎᒌᑦ ᑕᐃᒪᓐᓇ
ᐱᔪᓐᓇᐅᑎᖃᖅᑐᑦ ᓈᒻᒪᒃᐸᑕ ᐱᑕᖃᖅᑎᑕᐅᒋᐊᓖᑦ ᒐᕙᒪᒃᑯᑦ ᑮᓇᐅᔭᖏᓐᓂᒃ ᐅᓄᓐᖏᓐᓂᖅᓴᑦ
ᐅᖃᐅᓯᖏᑎᒍᑦ ᐃᓕᓐᓂᐊᕈᓐᓇᕆᐊᓖᑦ; ᐊᒻᒪ 

ᐅ) ᐃᓚᐅᓪᓗᑎᒃ ᑖᒃᑯᐊ ᐅᓄᕐᓂᖏᑦ ᓱᕈᓰᑦ ᐱᔪᓐᓇᖅᑎᑕᐅᒋᐊᓖᑦ ᐃᓕᓐᓂᐊᕈᓐᓇᕐᓗᑎᒃ
ᐅᓄᓐᖏᓐᓂᖅᓴᑦ ᐃᓅᖃᑎᒌᑦ ᐅᖃᐅᓯᖏᑎᒍᑦ ᐃᓕᓐᓂᐊᕐᕕᐅᔪᓂ ᐊᑐᕐᓗᑎᒃ ᒐᕙᒪᒃᑯᑦ ᑮᓇᐅᔭᖏᓐᓂᒃ.

BLM 3.5 ᓂᕈᐊᕈᓐᓇᕐᓂᕐᒧᑦ ᐱᔪᓐᓇᐅᑏᑦ
ᑭᓇᓕᒫᖅ ᐃᓄᒃ ᑲᓇᑕᒥᐅᔪᖅ ᐱᔪᓐᓇᐅᑎᖃᖅᑐᑦ ᓂᕈᐊᕈᓐᓇᖅᑐᓂ ᓂᕈᐊᖅᑐᖃᖅᑎᓪᓗᒍ ᒪᓕᒐᓕᐅᖅᑎᒃᓴᓂᒃ
ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓄᑦ ᐅᕝᕙᓘᓐᓃᑦ ᒪᓕᒐᓕᐅᕐᕕᐅᔪᓄᑦ ᐊᒻᒪ ᐊᔪᓐᖏᑎᑕᐅᒋᐊᓕᒃ
ᐃᓚᐅᒍᓐᓇᕐᓂᖓ.

(1) ᐱᑕᖃᓐᖏᑦᑐᖅ ᓇᓪᓕᐊᓐᓂᒃ ᒪᓕᒐᓕᐅᕐᕕᖕᒥ ᐊᒻᒪ ᓇᓪᓕᐊᒃ ᒪᓕᒐᓕᐅᕐᕕ ᑲᔪᓯᓂᐊᓐᖏᓚᖅ
ᐅᖓᑖᓄᑦ ᑕᓪᓕᒪᑦ 5 ᐊᕐᕌᒍᑦ ᐅᓪᓗᖓᓂᒃ ᐋᖅᑭᒃᑕᐅᓯᒪᔪᒥᑦ ᑎᑎᕋᖅᓯᒪᔪᓂ ᓂᕈᐊᕐᓯᕐᕕᐅᒋᐊᓕᒃ
ᒪᓕᒐᓕᐅᖅᑎᒃᓴᓄᑦ.

(2) ᓴᖅᑭᑦᑐᖃᕐᓂᖅᐸᑦ ᐅᕝᕙᓘᓐᓃᑦ ᐅᓇᑕᖅᑐᖃᓕᕐᓂᖅᐸᑦ, ᐃᓵᔪᖃᕐᓂᖅᐸᑦ, ᑎᒍᔭᐅᔪᖃᖅᐸᑦ
ᐅᓇᑕᖅᑐᓂ ᐅᕝᕙᓘᓐᓃᑦ ᐊᑭᕋᖅᑐᖅᑐᖃᖅᐸᑦ ᒐᕙᒪᐅᔪᓂᒃ ᑲᔪᓯᑎᑕᐅᔪᓐᓇᖅᑐᑦ ᒪᓕᒐᓕᐅᕐᕕᖕᒧᑦ ᐊᒻᒪ
ᒪᓕᒐᓕᐅᕐᕖᑦ ᑲᔪᓯᓯᒪᒍᓐᓇᖅᑐᑦ ᐅᖓᑖᓄᑦ ᑕᓪᓕᒪᑦ ᐊᕐᕌᒍᑦ, ᐊᑭᕋᖅᑐᖅᑕᐅᖏᑉᐸᑦ ᑲᔪᓯᓯᒪᖁᔭᐅᓂᖓ
ᓂᕈᐊᖅᑐᓄᑦ ᐅᖓᑖᓄᑦ 1/3 ᒪᓕᒐᓕᐅᖅᑏᑦ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂ, ᑕᐃᒪᐃᒍᓐᓇᖅᑐᑦ
ᐱᖁᔭᐅᔪᑦ ᒪᓕᒡᓗᒋᑦ, 

ᐃᒃᓯᕙᖃᑦᑕᕐᓂᐊᖅᐳᑦ ᒪᓕᒐᓕᐅᖅᑏᑦ ᐊᒻᒪ ᐊᑐᓂ ᒪᓕᒐᓕᐅᕐᕖᑦ ᐊᑕᐅᓯᐊᕋᓗᐊᕐᓗᒍ ᑕᖅᑮᑦ 12 ᐊᓂᒍᕌᖓᑕ.

ᐊᕕᒃᓯᒪᓂᐊ 3: 

ᑎᒃ-ᑕᖅ-ᑐᖅ ᕿᓈᔭᖕᓂᖅ
ᓄᓇᕐᔪᐊᓂ ᑲᓇᑕᒥ ᓄᓇᕗᒥ

ᓂᕈᐊᖅᑐᑦ
ᖃᑦᓯᐅᓂᖏᑦ

ᐱᔪᓐᓇᐅᑏᑦ
ᓂᕈᐊᕈᓐᓇᕐᓂᕐᒧᑦ

ᓂᕈᐊᖅᓯᕐᕕᒃ ᐅᓪᓗᖅ

ᓂᕈᐊᖅᑐᓕᕆᓂᕐᒧᑦ
ᐊᐅᓚᔾᔪᑏᑦ

BLM 3.6 ᑎᒃ-ᑕᖅ-ᑐᖅ ᕿᓈᔭᖕᓂᖅ

ᖃᓄᖅ ᐱᓐᖑᐊᖅᑕᐅᔪᓐᓇᕐᓂᖓ

ᑐᓂᐅᖅᑲᐅᑎᒋᓗᒋᑦ ᐃᓕᓐᓂᐊᖃᑎᒌᓄᑦ. ᐊᐱᕆᓗᒋᑦ ᐊᓯᖏᑦ ᐃᓕᓐᓂᐊᖅᑏᑦ ᐅᖃᐅᔾᔭᐅᒍᒪᓗᑎᒃ ᑭᓲᖕᒪᖔᑕ
ᑕᒪᒃᑯᐊ ᑐᑭᓯᒋᐊᕈᑎᒃᓴᑦ ᑎᑎᕋᕐᕕᒃᓴᖏᓐᓃᑦᑐᑦ. ᐃᓱᒪᓕᐅᕈᑎᒋᓗᒍ ᓇᒧᑦ ᐃᓕᔭᕆᐊᖃᕐᓂᖓ. ᑎᑎᕋᕐᓗᒋᑦ
ᑐᑭᓯᒋᐊᕈᑎᒃᓴᑦ ᓯᒃᑭᑦᑕᓕᐊᕆᓯᒪᔪᒥ.

ᐱᓂᒃᐳᑎᑦ ᐱᓕᕆᐊᕐᓂᒃ ᑖᒃᑯᐊ ᑎᑎᕌᓂᑐᐊᕈᕕᒋᑦ ᐊᑕᐅᓯᖅ ᑐᑭᒧᐊᒃᑐᖅ ᑐᑭᓯᒋᐊᕈᑎᒃᓴᓂᒃ
ᓇᓪᓕᐊᓐᓄᑐᐃᓐᓇᖅ ᓵᖕᒐᔪᑦ. ᑕᒪᓐᓇ ᐱᐊᓂᒃᑯᕕᐅᒃ, ᐃᖏᓪᓗᑎᒃ. ᐱᓐᖑᐊᖅᑐᓂᒃ ᐊᓂᕗᑎᑦ ᐊᒻᒪ
ᑐᓴᖅᑎᑦᓯᔾᔪᑎᒋᓐᖏᓪᓗᒋᑦ ᑐᑭᓯᒋᐊᕈᑎᒃᓴᑎᑦ ᐊᓯᖕᓄᑦ ᐃᓕᓐᓂᐊᖅᑎᓄᑦ.

ᐊᕕᒃᓯᒪᓂᐊ 3: 

BLM 3.7 ᓂᕈᐊᕐᓂᕐᒧᑦ ᖃᓄᐃᓐᓂᐅᔪᑦ ᓄᓇᕐᔪᐊᓂ

ᑎᑎᕋᕐᕕᒃ 1
ᐊᕐᕌᒍᖏᓐᓂ 1990s, Malta (ᒫᓪᑕ) ᖁᑦᓯᖕᓂᖅᐹᖑᓚᐅᖅᑐᑦ ᓂᕈᐊᕆᐊᖅᑐᖅᑐᑦ 96.7 ᐳᓴᓐᑎᒍᑦ ᐊᒻᒪ
Mali (ᒫᓕ) ᐅᓄᓐᖏᓐᓂᖅᐹᖑᓪᓗᑎᒃ ᓂᕈᐊᖅᑐᑦ 27.1 ᐳᓴᓐ.

ᑎᑎᕋᕐᕕᒃ 2
ᐊᑐᖅᑎᓪᓗᒋᒃ ᒪᕐᕉᒃ ᓯᕗᓪᓕᖅᐹᒃ ᓂᕈᐊᖅᓯᕐᓃᑦ ᓄᓇᕗᑦ ᒪᓕᒐᓕᐅᕐᕕᐊᓄᑦ ᐊᕐᕌᒍᐊᓂ 1999,
ᑕᒫᓃᓚᐅᖅᑐᑦ 90-ᐳᓴᓐ ᓂᕈᐊᕈᓐᓇᖅᑐᑦ ᓂᕈᐊᕆᐊᖅᑐᖅᑎᓪᓗᒋᑦ.

ᑎᑎᕋᕐᕕᒃ 3
ᑭᖑᓪᓕᖅᐹᒥ ᓄᓇᕗᑦ ᑐᓐᖓᕕᒃ ᑎᒥᖓᑦ ᓂᕈᐊᖅᓯᕐᓂᖃᖅᑎᓪᓗᒍ ᐊᖓᔪᖅᑳᒥ, 35-ᐳᓴᑐᐃᓐᓇᐅᓚᐅᖅᑐᑦ
ᓂᕈᐊᕈᓐᓇᖅᑐᑦ ᓂᕈᐊᕆᐊᖅᑐᖅᑐᑦ.

ᑎᑎᕋᕐᕕᒃ 4
New Zealand (ᓅ ᔩᓚᓐ) ᓯᕗᓪᓕᖅᐹᖑᓚᐅᖅᓯᒪᔪᖅ ᓄᓇᕐᔪᐊᖃᑎᒌᓂ ᐊᕐᓇᓂᒃ
ᓂᕈᐊᕈᓐᓇᓕᖅᑎᑦᓯᓪᓗᑎᒃ ᐊᕐᕌᒍᐊᓂ 1893. Switzerland (ᓱᕕᑦᓱᓚᓐ) ᑭᖑᓪᓕᖅᐹᖑᖃᑕᐅᓚᖅᑐᖅ,
ᓂᕈᐊᕈᓐᓇᖅᑎᑦᓯᓂᕐᒧᑦ ᐊᕐᓇᓂᒃ ᐊᕐᕌᒍᐊᓂ 1971.

ᑎᑎᕋᕐᕕᒃ 5
ᐃᓄᐃᑦ ᓂᕈᐊᕈᓐᓇᖅᑐᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᓂᕈᐊᖅᑎᑦᓯᓂᖑᖏᓐᓄᑦ ᐅᑭᐅᖃᖅᐸᑕ 16.

ᑎᑎᕋᕐᕕᒃ 6
ᓄᓇᕗᒥᐅᑦ ᓂᕈᐊᕈᓐᓇᖅᑐᑦ ᓄᓇᕗᑦ ᒪᓕᒐᓕᐅᕐᕕᐊᓄᑦ ᐅᑭᐅᖃᕐᓗᑎᒃ 18.

✔ ᐱᔪᓐᓇᐅᑏᑦ ᓂᕈᐊᕈᓐᓇᕐᓂᕐᒧᑦ

✔ ᓂᕈᐊᕆᐊᖅᑐᖃᑦᑕᖅᑐᑦ ᓴᖅᑭᖃᑦᑕᕐᓂᖏᑦ

ᐊᕕᒃᓯᒪᓂᐊ 3: 

ᑎᑎᕋᕐᕕᒃ 9
ᓄᓇᕗᒥ, ᓄᓇᓖᑦ ᓂᕈᐊᖅᓯᖃᑦᑕᖅᑐᑦ ᓴᖅᑭᒐᔪᖅᑐᖅ ᐱᒋᐊᕐᓂᖓᓂ ᑎᓯᐱᕆ.

ᑎᑎᕋᕐᕕᒃ 10
ᓂᕈᐊᖅᓯᖅᑎᓪᓗᒋᑦ ᐊᖓᔪᖅᑳᒃᓴᖓᓐᓂᒃ ᐅᕖᒃᑯᑦ ᓄᓇᕐᔪᐊᖓᓂ France, ᓵᓚᒃᓴᖅᑐᖅ
ᓂᕈᐊᖅᑕᐅᓯᒪᒋᐊᓖᑦ 50-ᐳᓴᓐ ᐊᒻᒪ ᐃᓚᓗᒍ ᐊᑕᐅᓯᕐᒥᑦ.  ᓇᓪᓕᐊᑐᐃᓐᓇᖅ ᑎᑭᐅᑎᓐᖏᑉᐸᑦ ᑖᑦᓱᒧᖓ
ᐳᓴᓐᑎᒧᑦ ᓯᕗᓪᓕᕐᒥ ᓂᕈᐊᖅᑎᓪᓗᒋᑦ, ᑐᒡᓕᐊᓂ ᓂᕈᐊᖅᓯᒃᑲᓐᓕᖃᑦᑕᖅᑐᑦ ᐱᓇᓱᐊᕈᓰᒃ ᒪᕐᕉᒃ 2
ᐊᓂᒍᕌᖓᑎᒃ ᒪᕐᕉᖕᓄᑦ ᓂᕈᐊᖅᑕᐅᒐᓱᐊᖅᑑᖕᓄᑦ. 

✔ ᓂᕈᐊᖅᓯᕐᓂᕐᒧᑦ ᐊᐅᓚᔾᔪᑏᑦ

ᑎᑎᕋᕐᕕᒃ  11
ᓄᓇᕗᒥ ᒪᓕᒐᓕᐅᖅᑏᑦ ᓂᕈᐊᖅᑕᐅᓯᒪᕙᒃᑐᑦ ᐊᕐᕌᒍᓄᑦ ᓯᑕᒪᓄᑦ 4.

ᑎᑎᕋᕐᕕᒃ 12
ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐊᖓᔪᖅᑳᒧᑦ ᐊᒻᒪ ᑐᒡᓕᐊᓄᑦ-ᐊᖓᔪᖅᑳᑉ ᓂᕈᐊᖅᑕᐅᓯᒪᕙᒃᑐᑦ ᐊᕐᕌᖑᓄᑦ
ᓯᑕᒪᓄᑦ 4.

ᑎᑎᕋᕐᕕᒃ  14
ᑕᒡᕙᓂ Australia, (ᐋᔅᑐᕇᓕᐊᒥ), ᐃᓄᐃᑦ ᐅᖓᑖᓄᑦ ᐅᑭᐅᖃᖅᑐᑦ 18, ᑎᑎᖅᑕᐅᓯᒪᓐᖏᑦᑐᑦ ᐊᒻᒪ
ᓂᕈᐊᕆᐊᖅᑐᖅᐸᑕ ᓂᕈᐊᕐᓇᒥ ᐊᑭᓖᑎᑕᐅᔪᓐᓇᖅᑐᑦ $20 to $50.

ᑎᑎᕋᕐᕕᒃ 13
ᑲᓇᑕ ᓂᕈᐊᕈᓐᓇᖅᑎᑦᓯᓕᓚᐅᖅᑐᖅ ᐊᕐᓇᓂᒃ ᒐᕙᒪᒃᑯᑦ ᓂᕈᐊᖅᑎᑦᓯᓂᖏᓐᓄᑦ ᐅᓪᓗᐊᓂ ᒪᐃᑉ 24,
1918.

ᑎᑎᕋᕐᕕᒃ 7
ᒥᐊᓕᒐᒃᑯᑦ ᒐᕙᒪᖏᑦ ᓂᕈᐊᖅᓯᖃᑦᑕᖅᑐᑦ ᐊᐃᑉᐱᑕᒫᖅ ᐊᓂᒍᓚᐅᖅᑎᓪᓗᒍ ᓯᕗᓪᓕᖅᐹᖅ ᓇᒡᒐᔾᔭᐅ
ᓄᕕᒻᐱᕆᒥ.

ᑎᑎᕋᕐᕕᒃ 8
ᑲᓇᑕᒥ ᓂᕈᐊᖃᑦᑕᖅᑐᑦ ᓴᖅᑭᒐᔪᒃᑐᖅ ᓇᒡᒐᔾᔭᐅᒥ.

✔ ᓂᕈᐊᖅᓯᕐᕕᒃ ᐅᓪᓗᖅ

ᐊᕕᒃᓯᒪᓂᐊ 3: 

ᑎᑎᕋᕐᕕᒃ 20
ᑕᒡᕙᓂ ᓅᔩᓚ, 7 ᑖᒃᑯᓇᓐᖓᑦ 120 ᐃᒃᓯᕙᐅᑕᐅᑕᕐᓂᒃ ᒪᓕᒐᓕᐅᕐᕕᖕᒥᒫᓐᓇᐅᔪᖅ ᓴᓂᕐᕙᖅᑕᐅᓯᒪᔪᑦ
ᓄᓇᖃᖅᑳᖅᓯᒪᔪᖁᑎᖏᓐᓄᑦ Maori ᒪᐅᕆ ᑭᒡᒐᖅᑐᖅᑎᖏᓐᓄᑦ. ᒪᐅᕆ ᓄᓇᖃᖅᑳᖅᓯᒪᔪᑦ ᑕᒡᕙᓂ
ᓅᔩᓚᓐᒥ.

ᑎᑎᕋᕐᕕᒃ 19
ᑲᓇᑕᒥ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒡᔪᐊᒥ, ᐃᒃᓯᕙᖃᑦᑕᖅᑐᑦ ᑲᑎᒪᕕᒡᔪᐊᖓᓂ, ᓂᕈᐊᖅᑕᐅᓯᒪᔪᖃᑦᑕᖅᑐᑦ
ᐊᕐᕌᒍᓄᑦ ᑕᓪᓕᒪᓄᑦ.

ᑎᑎᕋᕐᕕᒃ 18
ᓄᓇᕗᒥ, ᐊᑕᐅᓯᕐᒥ ᑲᓇᐅᑉ ᒪᓕᒐᓕᐅᕐᕕᒡᔪᐊᖓᓃᑦᑐᖃᖅᑐᖅ ᐊᒻᒪ 22 ᒪᓕᒐᓕᐅᖅᑏᑦ.  ᓄᓇᕗᒥ
ᒪᓕᒐᓕᐅᖅᑏᑦ ᐊᐅᓚᖃᑦᑕᖅᑐᑦ ᐊᖏᖃᑎᒋᒃᖃᑦᑕᖅᑐᑎᒃ ᒐᕙᒪᐅᔪᑦ, ᒐᕙᒪᖏᑦ ᐊᒡᒍᖅᓯᒪᒐᑎᒃ
ᐊᑭᕋᕇᒃᑐᓂᒃ.

ᑎᑎᕋᕐᕕᒃ 15
ᓄᓇᕐᔪᐊᖓᓂ Dominican Republic, (ᑕᒥᓂᑲ ᕆᐸᑉᓕᒃ) ᐃᓚᐅᔪᑦ ᐅᓇᑕᖅᑐᒃᓴᓄᑦ ᐊᒻᒪ ᐸᓖᓯᓄᑦ
ᓂᕈᐊᕈᓐᓇᖏᑦᑐᑦ.

ᑎᑎᕋᕐᕕᒃ 16
ᓄᓇᕗᒥ ᓴᖅᑭᑎᑕᐅᓚᐅᖅᑐᖅ ᐊᒻᒪ ᐊᖏᕈᑕᐅᓪᓗᓂ ᓯᕗᓕᖅᐹᖅ ᓂᕈᐊᕐᓂᕐᒧᑦ ᐱᖁᔭᖅ ᐅᓪᓗᐊᓂ
ᐊᒃᑑᕝᕙ 31, 2002. ᑖᓐᓇ ᐱᖁᔭᖅ ᐱᔪᓐᓇᖅᑎᑦᓯᔪᖅ ᐊᕕᒃᑐᑦᓯᒪᓂᐅᔪᒥ ᑎᒍᔭᐅᓯᒪᔪᑦ
ᓂᕈᐊᕈᓐᓇᖅᑎᑕᐅᓪᓗᑎᒃ ᓂᕈᐊᖅᑐᖃᖅᑎᓪᓗᒍ, ᑖᓐᓇ ᐱᖁᔭᖅ ᓯᕗᓪᓕᖅᐹᖑᔪᖅ ᑲᓇᑕᒥ ᑎᒍᔭᐅᓯᒪᔪᓂᒃ
ᓂᕈᐊᖅᑎᑦᓯᔪᓐᓇᖅᑎᑦᓯᓪᓗᑎᒃ.

ᑎᑎᕋᕐᕕᒃ 17
Israel, (ᐃᓱᕆᐊᓚᐃᑎᒥ), ᓄᓇᕐᔪᐊᓕᒫᖓ ᐊᑕᐅᓯᕐᒥᑦ ᓂᕈᐊᖅᓯᕐᕕᖃᖅᑐᑦ ᐊᕕᒃᓯᒪᔪᒥᑦ, ᐊᓯᖏᓐᓂᒃ 120
ᒪᓕᒐᓕᐅᖅᑏᑦ ᓂᕈᐊᖅᑕᐅᓯᒪᔪᑦ.

ᐃᓗᐊᓂ ᓂᕈᐊᖅᓯᕐᓂᐅᑉ

ᐊᕕᒃᓯᒪᓂᐊ 4: 

ᐃᓕᑕᐅᕙᓪᓕᐊᓂᐊᖅᑐᑦ
ᑕᓐᓇ ᐃᓕᓐᓂᐊᖅᑎ ᐃᒪᐃᓕᕐᓂᐊᖅᑐᖅ:
• ᓂᕈᐊᒐᒃᓴᐅᓐᖑᐊᕐᓗᓂ ᓂᕈᐊᖅᑐᖃᖅᑎᓪᓗᒍ
• ᕿᒥᕐᕈᓗᒋᑦ ᐊᒻᒪ ᐊᔪᕈᓐᓃᖅᓴᕐᓗᒋᑦ ᓂᕈᐊᕐᓂᕐᒧᑦ ᐃᓕᖅᑯᓯᐅᔪᑦ 
• ᓇᓗᓇᐃᔭᕐᓗᒋᑦ ᐃᓗᓕᓪᓗᐊᑕᖏᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᓂᕈᐊᖅᓯᕐᓂᕐᒧᑦ ᐃᓕᖅᑯᓯᖏᑦ.

ᐅᖃᐅᓯᓕᕆᓂᕐᒥᑦ ᐱᕙᓪᓕᐊᑎᑦᓯᓂᖅ
ᑐᖔᒍᑦ ᓂᕈᐊᕐᓂᖅ – ᓂᕈᐊᕈᓐᓇᖃᑦᑕᖅᑐᑦ ᑐᖔᒍᑦ ᓂᕈᐊᕐᓂᒻᒪᕆᐅᑉ ᐅᓪᓗᐊᑕ ᑖᒃᑯᐊ ᓄᓇᕗᑦ 
ᑐᓐᖓᕕᒃ ᑎᒥᖓᑦ ᓂᕈᐊᖅᓯᖅᑎᑦᓯᑎᓪᓗᒋᑦ. ᑕᒪᓐᓇ ᓂᕈᐊᕈᓐᓇᖅᑐᓂᒃ ᓂᕈᐊᕈᓐᓇᖅᑎᑦᓯᖃᑦᑕᖅᑐᖅ
ᓂᕈᐊᕈᓐᓇᔾᔮᖏᑦᑐᓂᒃ ᐅᓪᓗᐊᓂ ᓂᕈᐊᕐᓇᒻᒪᕆᐅᑉ.

ᓂᕈᐊᕈᑏᑦ – ᐸᐃᑉᐹᖅ ᑖᑦᓱᒪ ᓂᕈᐊᖅᑎᐅᑉ ᓂᕈᐊᕐᕕᒋᔭᖓ ᓂᕈᐊᕈᒪᔭᒥᓂᒃ ᓂᕈᐊᕐᓇᐅᑎᓪᓗᒍ.

ᓂᕈᐊᕈᑎᓄᑦ ᐴᖅ – ᑖᓐᓇ ᓯᒃᑭᑦᑕᖅ ᐴᖅ ᑕᒪᒃᑯᐊ ᓂᕈᐊᖅᑏᑦ ᐃᓕᓯᕕᒋᕙᒃᑕᖏᑦ ᓂᕈᐊᕈᑎᒥᓄᑦ.  

ᑲᑎᒪᔩᑦ – ᓄᓇᕗᑦ ᑐᓐᖓᕕᒃ ᑎᒥᖓᑦ ᓯᑕᒪᐅᔪᖅᑐᓂᒃ 8 ᑲᑎᒪᔨᖃᖅᑐᖅ ᐃᓚᖃᖅᑐᑎᒃ ᐊᖓᔪᖅᑳᖅ ᐊᒻᒪ
ᑐᒡᓕᐊ-ᐊᖓᔪᖅᑳᑉ, ᐊᒻᒪ ᐊᖓᔪᖅᑳᖏᑦ-ᐊᖓᔪᖅᑳᓪᓗ ᑎᒡᓕᖏᑦ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ. 

ᑲᓇᑕᒥ ᓂᕈᐊᕐᓂᕐᒧᑦ ᐱᖁᔭᐃᑦ – ᑖᒃᑯᐊ ᒪᓕᒐᐃᑦ ᐊᐅᓚᑦᓯᔾᔪᑕᐅᔪᑦ ᒐᕙᒪᑐᖃᒃᑯᑦ ᓂᕈᐊᖅᑎᑦᓯᓂᖏᓐᓄᑦ.

ᓂᕈᐊᒐᒃᓴᖅ – ᐃᓄᒃ ᓂᕈᐊᖅᑕᐅᑎᒐᓱᐊᖅᑐᖅ ᐊᓪᓚᒡᕕᖕᒧᑦ.

ᐊᖓᔪᖅᑳᖓᑦ ᓂᕈᐊᖅᑐᓕᕆᔩᑦ – ᑖᓐᓇ ᐃᖕᒥᒃᑰᖅᑐᖅ ᐱᓕᕆᔨᐅᔪᖅ ᓄᓇᕗᑦ ᑐᓐᖓᕕᒃ ᑎᒥᖓᓐᓄᑦ
ᐱᓕᕆᐊᖃᖅᑐᖅ ᑐᓐᖓᕕᒃᑯᑦ ᓂᕈᐊᖅᑎᑦᓯᓂᖏᓐᓄᑦ.  

ᓂᕈᐊᖅᑐᓕᕆᔨ – ᓂᕈᐊᖅᑐᓕᕆᔨ ᒥᐊᓂᕆᔨᐅᔪᖅ ᓂᕈᐊᖅᓯᕐᕕᖕᓂ. ᑖᓐᓇ ᑐᒡᓕᐊ ᓂᕈᐊᖅᑐᓕᕆᔨᐅᑉ
ᐱᓕᕆᐊᖏᑦ ᐃᓚᖃᖅᑐᑦ ᐃᓱᒪᓕᐅᕈᑎᖃᖃᑦᑕᖅᑐᑎᒃ ᐃᓄᒃ ᓂᕈᐊᕈᓐᓇᕐᒪᖔᑦ, ᓈᓴᐃᓪᓗᓂ ᐊᒻᒪ
ᓇᓗᓇᐃᖅᓯᔨᐅᓪᓗᓂ ᓂᕈᐊᕈᑎᓂᒃ.

ᓂᕈᐊᕐᓂᐅᑉ ᐅᓪᓗᐊ – ᑖᓐᓇ ᐅᓪᓗᖅ ᐃᓄᐃᑦ ᓂᕈᐊᕐᕕᖓᑦ. ᑖᓐᓇ ᐅᓪᓘᔪᖅ ᑕᐃᔭᐅᕙᖕᒥᔪᖅ ᓂᕈᐊᕐᓇᖅ. 

ᑲᓇᑕᒥ ᓂᕈᐊᖅᑐᓕᕆᔩᑦ – ᑕᑉᐱᖅᓯᒪᒐᑎᒃ ᐃᖕᒥᒃᑰᖅᑐᑦ ᑎᒥᐅᔪᑦ ᐱᓕᕆᐊᖃᖅᑐᑦ ᐊᐅᓚᑕᐅᓂᖏᓐᓂᒃ
ᒐᕙᒪᑐᖃᒃᑯᑦ ᓂᕈᐊᖅᑎᑦᓯᓂᖏᑦ, ᒪᐅᓇᑐᐃᓐᓇᖅ ᓂᕈᐊᖅᑎᑦᓯᓂᖏᑦ ᐊᒻᒪ ᖃᐅᔨᒋᐊᕈᑎᖏᑦ
ᓂᕈᐊᖅᑎᑦᓯᓂᒃᑯᑦ. 

ᓂᕈᐊᖅᑎ – ᐃᓄᐃᑦ ᐱᔪᓐᓇᖅᑎᑕᐅᔪᑦ ᓂᕈᐊᕈᓐᓇᕐᓂᕐᒧᑦ. ᐆᒃᑑᑎᒋᓗᒍ, ᑖᒃᑯᐊ ᓄᓇᕗᑦ ᑐᓐᖓᕕᒃ ᑎᒥᖓᑦᑕ
ᓂᕈᐊᖅᑎᑦᓯᓂᖏᓐᓄᑦ ᑖᓐᓇ ᓂᕈᐊᖅᑎ ᑲᓇᑕᒥᐅᑕᐅᓗᓂ ᐅᑭᐅᖃᕐᓗᓂᓗ 16 ᐅᖓᑖᓄᓪᓗ ᐱᔪᓐᓇᖅᑎᑕᐅᔪᑦ
ᐊᑎᖃᖃᑕᐅᒍᑎᒃ ᓄᓇᕗᒥ ᐊᖏᕈᑎᓂ.

NTI_Teachers Guide_Inuk_Layout 1  16-12-07  11:32 AM  Page 30



31

ᐊᕕᒃᓯᒪᓂᐊ 4: 

ᓂᕈᐊᕐᕕᐅᑉ ᐊᕕᒃᓯᒪᓂᖏᑦ – ᓄᓇᐃᑦ ᐊᒡᒍᖅᓯᒪᔪᑦ ᑭᒡᒐᖅᑐᖅᑕᐅᓪᓗᑎᒃ ᑲᓇᑕᒥ ᒪᓕᒐᓕᐅᕐᕕᒡᔪᐊᒥ
ᐅᕝᕙᓘᓐᓃᑦ ᒪᓕᒐᓕᐅᖅᑎᓄᑦ. ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᑕᐃᒪᓐᓇ ᐊᑐᓐᖏᑦᑐᑦ ᓂᕈᐊᖅᑎᓯᓂᒃᑯ
ᓄᓇᐃᑦ ᐊᕕᒃᓯᒪᓂᖏᑦ ᒪᓕᒡᓗᒋᑦ. ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐊᖓᔪᖅᑳᖓᑦ ᐊᒻᒪ ᑐᒡᓕᐊ-ᐊᖓᔪᖅᑳᑉ
ᑭᒡᒐᖅᑐᐃᕙᒃᑐᑦ ᐃᓄᓕᒫᓂᒃ ᓄᓇᕗᒥ.

ᓂᕈᐊᖅᑐᓕᕆᓂᕐᒧᑦ ᐊᐅᓚᔾᔪᑏᑦ – ᑲᓇᑕ ᐊᑐᖅᐸᒃᑐᖅ ᐅᓄᕐᓂᖅᐹᓂᒃ ᓂᕈᐊᖅᑕᐅᔪᑦ ᓵᓚᒃᓴᖅᑐᑎᒃ. 
ᑕᒡᕙᓂ ᐊᐅᓚᔾᔪᑕᐅᔪᓂ, ᑖᓐᓇ ᓂᕈᐊᒐᒃᓴᐅᔪᖅ, ᐅᓄᕐᓂᖅᐹᓂᒃ ᓂᕈᐊᖅᑕᐅᔪᖅ ᓴᓂᐊᓂᒃ ᐊᓯᓕᒫᖏᑦᑕ,
ᓂᕈᐊᖅᑕᐅᓪᓗᓂ ᓵᓚᒃᓴᖅᑐᖅ.   

ᓯᕗᓕᖅᑏᑦ, ᓯᕗᓕᖅᑏᑦ ᑲᑎᒪᔨᕋᓛᖏᑦ – ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐊᖓᔪᖅᑳᖅ ᐊᒻᒪ ᑐᒡᓕᐊ-
ᐊᖓᔪᖅᑳᑉ, ᓯᕗᓕᖅᑎᐅᔪᑦ ᓄᓇᕗᑦ ᑐᓐᖓᕕᒃ ᑎᒥᖓᓐᓂ. ᐃᓚᒋᔭᐅᓪᓗᑎᒃ ᓄᓇᕗᑦ ᑐᓐᖓᕕᒃ ᑎᒥᖓᑕ
ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ. ᑖᒃᑯᐊ ᐊᖓᔪᖅᑳᖏᑦ ᐊᕕᒃᑐᖅᓯᒪᓂᐅᔪᒥ ᐃᓄᐃᑦ ᑲᑐᔾᔨᖃᑎᒌᖏᑦᑕ
ᐃᓚᒋᔭᖏᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ.

ᓄᓇᕗᑦ ᑐᓐᖓᕕᒃ ᑎᒥᖓᑦ – ᓄᓇᕗᑦ ᑐᓐᖓᕕᒃ ᑎᒥᖓ ᐃᓄᖕᓄᑦ ᑲᑐᔾᔨᖃᑎᒌᖑᔪᖅ ᐱᓕᕆᐊᒃᓴᖃᖅᑐᑦ
ᑕᒪᒃᑯᐊ ᓄᓇᕗᑦ ᒐᕙᒪᖏᑦ ᐊᒻᒪ ᒐᕙᒪᑐᖃᒃᑯᑦ ᒪᓕᑦᓯᐊᖁᓪᓗᒋᑦ ᐱᓕᕆᐊᒃᓴᕆᑎᑕᐅᔪᓂᒃ ᑖᒃᑯᑎᒎᓇᖅ
ᓄᓇᕗᒥ ᐊᖏᕈᑎᑎᒍᑦ.

ᓂᕈᐊᕈᑕᐅᔪᓂᒃ ᑎᑎᕋᖅᑎ – ᑎᒃᑯᐊᖅᑕᐅᓯᓚᒧᑦ ᐃᑲᔪᖅᑎᐅᕙᒃᑐᑦ ᑐᒡᓕᐊᓂᒃ ᓂᕈᐊᖅᑐᓕᕆᔩᑦ
ᓂᕈᐊᖅᓯᕐᕕᖕᓂ ᓇᓗᓇᐃᔭᐃᕙᓪᓕᐊᓪᓗᑎᒃ ᐃᓅᑉ ᐊᑎᖏᓐᓂᒃ, ᓂᕈᐊᖅᑎᓄᑦ ᐊᑎᖃᖃᑕᐅᖕᒪᖔᑦ ᐊᒻᒪ
ᐃᑲᔪᖅᑎᐅᓪᓗᓂ ᑎᑎᕋᖅᓯᒪᒋᐊᓕᖕᓄᑦ ᐸᐃᑉᐹᓄᑦ.

ᓂᕈᐊᕆᐊᖅᑐᕐᕕᒃ – ᐃᓂᐅᔪᖅ ᓂᕈᐊᕆᐊᖅᑐᕐᕕᒃ.

ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ – ᐊᕕᒃᑐᖅᓯᒪᓂᐅᔪᒥ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓄᖕᓄᑦ
ᑲᑐᔾᔨᖃᑎᒌᖑᓪᓗᑎᒃ ᐱᓕᕆᐊᒃᓴᖃᖅᑎᑕᐅᔪᑦ ᑭᒡᒐᖅᑐᐃᔨᐅᓪᓗᑎᒃ ᐃᑉᓄᖕᓂᑦ ᐊᑐᓂ ᓄᓇᕗᒥ
ᐊᕕᒃᑐᖅᓯᒪᓂᐅᔪᓂ. ᐃᓚᖃᖅᑐᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ, 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ.

ᐊᖏᕈᑕᐅᓐᖏᑦᑐᑦ ᓂᕈᐊᕈᑏᑦ – ᓂᕈᐊᕈᑏᑦ ᐃᓕᔭᐅᔪᑦ ᐴᖓᓄᑦ ᓂᕈᐊᕈᑏᑦ, ᑭᓯᐊᓂ ᓂᕈᐊᖅᑐᓕᕆᔨᐅᑉ
ᑐᒡᓕᐊᓄᑦ ᐊᖏᕈᑕᐅᓐᖏᑦᑐᑦ ᓈᓴᐃᑎᓪᓗᒋᑦ ᓂᕈᐊᕈᑎᓂᒃ, ᓇᓗᓇᐃᖅᓯᒪᑦᓯᐊᖏᑉᐸ ᑎᑎᖅᓯᒪᓂᖓ
ᐅᕝᕙᓘᓐᓃᑦ ᓇᓗᓇᐃᖅᓯᒃᐸᑦ ᓂᕈᐊᖅᑎᒥᒃ.

ᓱᕋᒃᓯᒪᔪᑦ ᓂᕈᐊᕈᑏᑦ – ᓂᕈᐊᕈᑦ ᐱᐅᓐᖏᑦᑐᖅ, ᑭᓯᐊᓂ ᐃᓕᔭᐅᓯᒪᓐᖏᑦᑐᖅ ᓂᕈᐊᕈᑏᑦ ᐴᖓᓄᑦ - ᓲᕐᓗ)
ᓂᕈᐊᕈᑦ ᑎᑎᖅᑕᐅᓯᒪᑦᓯᐊᖏᑦᑐᑦ ᐊᒻᒪ ᐊᔾᔨᕈᑎᐅᓗᓂ ᓄᑖᒧᑦ.

ᓂᕈᐊᖅᑎᓄᑦ ᑎᑎᕋᖅᓯᒪᕕᒃ – ᑎᑎᕋᖅᑎᒻᒪᕆᒃ ᓂᕈᐊᖅᑏᑦ ᐊᑎᖏᓐᓂᒃ ᐱᔪᓐᓇᐅᑎᖃᖅᑐᓂᒃ
ᓂᕈᐊᕈᓐᓇᕐᓂᕐᒧᑦ. ᐃᓚᖃᖅᑐᑦ ᐊᑎᐊᓂᒃ, ᑐᕌᕈᑎᓂᒃ, ᐃᓅᕕᐊᑕ ᐅᓪᓗᐊᒃ ᐊᒻᒪ ᐊᕐᓇᐅᓂᖓᓂᒃ,
ᐊᖑᑕᐅᓂᖓᓂᒃ ᐊᔪᓐᖏᑎᑕᐅᔪᖅ ᓂᕈᐊᕈᓐᓇᕐᓂᕐᒧᑦ. ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᑐᖃᑦᑕᖅᑐᖅ ᓄᓇᕗᒥ
ᐊᖏᕈᑎᓂ ᐊᑎᖃᖃᑕᐅᔪᓂᒃ ᐊᑐᖅᑐᒋᑦ ᓂᕈᐊᖅᑎᓄᑦ ᑎᑎᖅᓯᒪᕕᐅᓂᖏᓄᑦ.

ᑎᑎᕋᖅᓯᒪᔪᑦ
ᐅᖃᐅᓰᑦ ᓂᕈᐊᕐᓂᓕᕆᓂᕐᒧᑦ

ᖃᓄᐃᓯᒪᓂᖏᑦ
ᐃᓄᐃᑦ ᐊᑐᓐᖏᓗᐊᖃᑦᑕᕐᒪᑕ ᐱᔪᓐᓇᐅᑎᒥᓂᒃ ᓂᕈᐊᕈᓐᓇᕐᓂᕐᒧᑦ ᐱᔾᔪᑎᒋᓪᓗᒋᑦ ᑐᑭᓯᐅᒪᓐᖏᓗᐊᓂᓂ
ᑭᓱᓂ ᓂᕆᐅᒋᐊᖃᕐᒪᖔᕐᒥᒃ ᓂᕈᐊᕈᑎᒃ.  ᐊᔪᕈᓐᓃᖅᓴᓂᒃᑯᑦ ᓂᕈᐊᖅᑎᑦᓯᓐᖑᐊᓂᒃᑯᑦ ᐃᓕᓐᓂᐊᖅᑏᑦ
ᑐᑭᓯᕚᓪᓕᕐᓂᐊᖅᑐᑦ ᐃᓕᖅᑯᓯᐅᕙᒃᑐᓂᒃ.

ᒪᑐᐃᑦᓯᔾᔪᑦ 
ᐃᓕᓐᓂᐊᓕᓚᐅᓐᖏᓐᓂᖏᓐᓂ ᐊᑭᓐᓇᕐᒥᐅᑕᒃᓴᓂᒃ ᓴᓇᓗᑎᑦ ᐅᖃᐅᓯᕐᓂᑦ ᒪᑯᓂᖓ ᑎᑎᕐᕕᒋᓗᒋᑦ:  
ᑐᖔᒍᑦ ᓂᕈᐊᕐᓇᐅᑉ ᓂᕈᐊᕐᓂᖅ, ᓂᕈᐊᕈᑏᑦ, ᓂᕈᐊᕈᑎᓄᑦ ᐴᑦ, ᑲᓇᑕᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᑦ,
ᓂᕈᐊᕐᓯᕐᕕᒃ ᐅᓪᓗᖅ, ᓂᕈᐊᖅᑐᓕᕆᔩᑦ ᑲᓇᑕᒥ, ᓄᓇᐃᑦ ᐊᕕᒃᓯᒪᔪᑦ ᓂᕈᐊᕐᓯᕐᕖᑦ, ᓂᕈᐊᖅᑐᓕᕆᓂᕐᒧᑦ
ᐊᐅᓚᔾᔪᑏᑦ, ᓄᓇᕗᑦ ᑐᓐᖓᕕᒃ ᑎᒥᖓᑦ, ᐊᖏᕈᑕᐅᓐᖏᑦᑐᑦ ᓂᕈᐊᕈᑏᑦ, ᐱᐅᓐᖏᑦᑐᑦ ᓂᕈᐊᕈᑏᑦ,
ᓂᕈᐊᖅᑎᓄᑦ ᐊᑎᖃᕐᕕᒃ, ᓂᕈᐊᖅᓯᕐᕖᑦ ᐃᓂᐅᔪᑦ.

ᐃᓕᓐᓂᐊᖃᑎᒌᓕᒫᑦ ᐱᓐᖑᐊᖅᑎᓪᓗᒋᑦ ᓇᓚᐅᑦᓵᖅᑐᑎᒃ ᑭᓲᕙ?  ᑖᓐᓇ ᐃᓕᓴᐃᔨᑕᐃᓯᓗᓂ ᑐᑭᖏᓐᓂᒃ.
ᑖᓐᓇ ᐃᓕᓐᓂᐊᖅᑎ ᑭᐅᖃᑦᑕᕐᓗᑎᒃ ᓲᕐᓗ ᐊᐱᕆᓗᓂ. ᐆᒃᑑᑎᒋᓗᒍ:  ᑖᓐᓇ ᐃᓕᓴᐃᔨ ᐅᖃᕐᓗᓂ “ᑖᓐᓇ
ᐃᑲᔪᖅᑎᐊ ᑐᒡᓕᐊᑕ ᓂᕈᐊᖅᑐᓕᕆᔨᐅᑉ ᓂᕈᐊᕐᕕᖕᓂᑦ ᓇᓗᓇᐃᔭᐃᔨᐅᓪᓗᓂ ᑖᑦᓱᒪ ᐃᓅᑉ ᐊᑎᐊᓂᒃ
ᓂᕈᐊᕈᓐᓇᖅᑐᑦ ᐊᑎᖏᓐᓃᒃᑲᓗᐊᕐᒪᖔᑕ ᐊᒻᒪ ᐃᑲᔪᖃᑦᑕᖅᑐᓂ ᐸᐃᑉᐹᓕᕆᒋᐊᖃᕈᓂ.? ᐃᓕᓐᓂᐊᖅᑎ
ᑭᐅᓗᓂ-“ᑭᓲᕙ ᐅᖃᐅᓯᖅ?”  ᐱᓕᕆᐊᕆᓗᒋᑦ ᑕᒪᒃᑯᐊ ᐅᖃᐅᓯᓕᒫᑦ ᑕᐃᒪᓐᓇ.

ᐊᑕᖃᑎᒌᓕᕈᑦ  
ᐃᓕᓐᓂᐊᓕᓚᐅᓐᖏᓐᓂᖏᓐᓂ ᐊᑭᓐᓇᕐᒥᐅᑕᒃᓴᓂᒃ ᓴᓇᓗᑎᑦ ᐅᖃᐅᓯᕐᓂᑦ ᒪᑯᓂᖓ ᑎᑎᕐᕕᒋᓗᒋᑦ:  
ᑭᓇᐅᕙ …? ᓂᕈᐊᒐᒃᓴᖅ, ᐊᖓᔪᖅᑳᖓᑦ ᓂᕈᐊᖅᑐᓕᕆᔩᑦ, ᑐᒡᓕᐊ ᓂᕈᐊᖅᑐᓕᕆᔨᐅᑉ, ᓂᕈᐊᖅᑐᓂ ᑎᑎᕋᖅᑎ,
ᓂᕈᐊᖅᑎ, ᓂᕈᐊᖅᑐᓕᕆᔩᑦ. ᑕᐃᒫᑦᓴᐃᓐᓇᖅ ᐋᖅᑭᒃᓯᒪᓗᑎᒃ ᒪᑐᐃᖅᓯᔾᔪᑎᒋᓗᒍ ᐱᓕᕆᐊᒃᓴᓄᑦ
ᐃᓕᓐᓂᐊᖅᑏᑦ ᑭᐅᖃᑦᑕᕐᓗᑎᒃ ᓇᓗᓇᐃᔭᕐᓗᒋᑦ ᐃᓄᐃᑦ ᓇᓚᐅᑦᓵᖅᑐᓂ ᑭᓇᐅᓂᖏᓐᓂᒃ?

ᑐᓂᐅᖅᑲᐅᑎᒋᓗᒋᑦ ᐅᖃᐅᓰᑦ ᓂᕈᐊᖅᑐᓕᕆᓂᕐᒥ ᐅᖃᐅᓯᐅᔪᑦ BLM 4.1 ᐊᒻᒪ ᐊᐱᕆᓗᒋᑦ ᐃᓕᓐᓂᐊᖅᑏᑦ
ᕿᒥᕐᕈᖁᓗᒋᑦ ᑭᐅᔾᔪᑎᓂᒃ ᑭᐅᔾᔪᑕᐅᖅᑲᐅᔪᓂᒃ.

ᐱᓕᕆᐊᒃᓴᖅ  
ᓂᕈᐊᕐᓂᖅ ᓇᓗᓇᐃᒃᑯᑕᒃᓴᒥᒃ
ᐅᖃᐅᑎᓗᒋᑦ ᐃᓕᓐᓂᐊᖅᑏᑦ ᐃᓚᐅᓂᐊᕐᓂᖏᓐᓂ ᓂᕈᐊᓐᖑᐊᖅᑐᓂ.  

ᐊᑐᒐᒃᓴᖅ 1
ᓂᕈᐊᖅᑐᖃᕐᓂᐊᖅᐸᑦ, ᓂᕈᐊᒐᒃᓴᖅᑕᖃᕆᐊᓕᒃ.  ᑕᓪᓕᒪᓂᒃ 5 ᐃᓕᓐᓂᐊᖅᑎᓂ ᓂᕈᐊᒐᒃᓴᓐᖑᓐᖑᐊᖅᑎᑦᓯᓗᓂ.
ᓂᕈᐊᕐᕕᖕᒥ ᑎᑎᕋᖅᑎᒥᓪᓗ ᐊᐅᓚᑦᓯᓂᐊᖅᑐᒥᒃ ᓂᕈᐊᖅᑐᓂᒃ ᐊᒻᒪ ᓂᕈᕆᐊᖅᑐᓕᕆᔨᒥᒃ ᓈᓴᐃᔨᐅᓪᓗᓂ.
ᒪᕐᕉᒃᑲᓐᓃᖕᓂᑦ ᐱᓗᑎᒃ. ᐅᖃᐅᑎᓗᒋᑦ ᑖᓐᓇ ᓂᕈᐊᖅᑐᓕᕆᔨ ᓂᕈᐊᕈᓐᓇᖏᓐᓂᖓᓂᒃ ᑭᓯᐊᓂ ᓂᕈᐊᕈᑕᐅᔪᑦ
ᐊᔾᔨᒌᒃᐸᑕ.

ᐅᓂᒃᑳᕐᓗᑎᑦ ᑕᒪᓐᓇ ᓂᕈᐊᕐᓂᖅ ᐃᓕᓐᓂᐊᖃᑎᒌᒃ ᓇᓗᓇᐃᒃᑯᑕᒃᓴᐅᓂᕋᕐᓗᒋᑦ. ᐃᓕᓐᓂᐊᖅᑏᑦ
ᐅᓂᒃᑳᖁᓗᒋᑦ ᑐᑭᓯᐅᒪᓂᖏᓐᓂᒃ ᓇᓗᓇᐃᒃᑯᑕᕐᓂᒃ. ᐊᑐᓂ ᓂᕈᐊᒐᒃᓴᓐᖑᐊᑦ ᓂᕈᐊᖅᑎᓪᓗᒋᑦ
ᓇᓗᓇᐃᒃᑯᑕᒃᓴᒥᓂᒃ ᑕᒪᒃᑯᓇᓐᖓᑦ ᐱᑕᖃᖅᑎᑕᐅᔪᓂ BLM 4.2-ᐊᒪᕉᑉ ᐅᖃᐅᓯᖏᑦ, BLM 4.3-ᑐᓗᒐᐅᑉ
ᐅᖃᐅᓯᖏᑦ, BLM 4.4-ᓇᓅᑉ ᐅᖃᐅᓯᖏᑦ, BLM 4.5-ᐊᐃᕕᐅᑉ ᐅᖃᐅᓯᖏᑦ, BLM 4.6- ᑐᒃᑑᑉ ᐅᖃᐅᓯᖏᑦ.
ᐊᐱᕆᓗᒋᑦ ᐃᓕᓐᓂᐊᖅᑏᑦ ᐃᓱᒪᓕᐅᕈᑎᖃᖁᓗᒋᑦ ᓇᓪᓕᐊᓐᓂᒃ ᓂᕈᐊᒐᒃᓴᓂᒃ ᐃᑲᔪᖅᓱᐃᒍᒪᖕᒪᖔᑕ. ᑖᓐᓇ
ᓂᕈᐊᒐᒃᓴᖅ ᐊᒻᒪ ᐃᑲᔪᖅᓱᖅᑎᖏᑦ ᐃᓂᑖᕐᓗᑎᒃ ᓇᒥ ᐋᖅᑭᒃᓱᐃᕕᒋᓂᐊᖅᑕᒥᓂᒃ ᓂᕈᐊᖅᑕᐅᒍᒪᔾᔪᑎᒥᓂᒃ.
ᐊᑐᕐᓗᑎᒃ ᓇᓗᓇᐃᒃᑯᑕᕐᓄᑦ ᒪᒃᐱᒐᖅ ᐃᓐᖏᐅᒻᒥᒃ ᓂᕈᐊᒐᒃᓴᐅᓂᕐᒧᑦ ᐃᓐᖏᐅᓯᓕᐊᕆᒃᑲᐅᔭᖓᑦ. ᐊᑐᓂ

ᐊᕕᒃᓯᒪᓂᐊ 4: 

ᓂᕈᐊᒐᒃᓴᐅᔪᑦ ᐋᖅᑭᒃᓱᐃᑎᓪᓗᒋᑦ ᐅᖃᐅᓯᒃᓴᖏᓐᓂᒃ ᐊᒻᒪ ᐅᖃᐅᓯᕆᓗᒋᑦ. ᓴᖅᑭᑎᑦᓯᓗᓂ
ᓂᕈᐊᒐᒃᓴᖑᓐᖑᐊᕐᓂᕐᒥᑦ.

ᐊᑐᒐᒃᓴᖅ 2
ᐃᓕᓴᐃᔨ ᐊᒻᒪ ᐃᓕᓐᓂᐊᖅᑏᑦ ᓴᖅᑭᑎᑦᓯᒍᒪᑐᐃᓐᓇᕆᐊᓖᑦ ᐃᓕᓐᓂᐊᖅᑎᓂᒃ ᑲᑎᒪᔨᖃᕐᓗᑎᒃ
ᐃᓕᓐᓂᐊᖃᑎᒌᓂ ᐅᕝᕙᓘᓐᓃᑦ ᐃᓕᓐᓂᐊᕐᕕᖕᒧᑦ ᐱᑕᖄᓂᓐᖏᑉᐸᑕ.  ᐃᓕᓐᓂᐊᖅᑏᑦ ᑲᑎᒪᔨᐅᔪᑦ
ᐃᓚᐅᑎᑦᓯᔪᓐᓇᖅᑐᑦ ᓂᕈᐊᒐᒃᓴᕈᕐᕕᒃᓴᒥᒃ, ᓂᕈᐊᖅᑕᐅᒐᓱᐊᕐᓂᒃᓴᓂᒃ ᐊᒻᒪ ᓂᕈᐊᓚᕆᖑᐊᓂᕐᒥᑦ.

ᐊᑐᒐᒃᓴᖅ 3
ᐃᓕᓴᐃᔨ ᐊᒻᒪ ᐃᓕᓐᓂᐊᖅᑎ ᐆᒃᑐᕈᒪᑐᐃᓐᓇᕆᐊᓖᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᓂᕈᐊᖅᓯᕈᓯᖏᓐᓂᒃ
ᐃᓂᒃᓴᖏᓐᓄᑦ ᐊᖓᔪᖅᑳᑉ ᐅᕝᕙᓘᓐᓃᑦ ᑐᒡᓕᖓᓄᑦ-ᐊᖓᔪᖅᑳᑉ.  ᑖᒃᑯᐊ ᓄᓇᕗᑦ ᑐᓐᖓᕕᒃ ᑎᒥᖓᑦᑕ
ᓂᕈᐊᖅᓯᕐᓂᖏᑦ ᐃᓚᖃᕈᓐᓇᖅᑐᑦ ᓂᕈᐊᒐᒃᓴᕈᕐᕕᒃᓴᒥᒃ, ᓂᕈᐊᖅᑕᐅᒐᓱᐊᕐᓂᒃᓴᓂᒃ ᐊᒻᒪ ᓂᕈᐊᓚᕆᖑᐊᓂᕐᒥᑦ.

ᐃᖅᑲᐃᒋᐊᕐᓂᖅ
ᐃᓗᓕᖏᑦ
ᑭᓲᕙ ᓄᓇᕗᑦ ᑐᓐᖓᕕᒃ ᑎᒥᖓᑦ?  
ᑭᓇᐅᕙ ᐊᖓᔪᖅᑳᖓᑦ ᓂᕈᐊᖅᑐᓕᕆᔩᑦ, ᑖᒃᑯᓄᖓ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᓂᕈᐊᖅᑎᑦᓯᓂᖏᓐᓄᑦ?
ᑭᓇᐅᕙ ᑐᒡᓕᐊ ᓂᕈᐊᖅᑐᓕᕆᔨᐅᑉ ᑖᒃᑯᓄᖓ ᑐᓐᖓᕕᒃ ᑎᒥᖓᑦᑕ ᓂᕈᐊᖅᑎᑦᓯᓂᖏᓐᓄᑦ?
ᑭᓇᐅᕙ ᓂᕈᐊᖅᑐᓂ ᑎᑎᕋᖅᑎ ᑖᒃᑯᐊ ᑐᓐᖓᕕᒃ ᑎᒥᖓᑦᑕ ᓂᕈᐊᓂᖏᓐᓄᑦ ᓄᓇᓕᑦᓯᓐᓂ? 
ᖃᖓᐅᕙ ᓂᕈᐊᕐᓇᖅ ᐅᓪᓗᖅ ᑖᒃᑯᓄᖓ ᑐᓐᖓᕕᒃ ᑎᒥᖓᑦᑕ ᓂᕈᐊᖅᑎᑦᓯᓂᖏᓐᓄᑦ?

ᐃᑲᔪᖅᑎᒌᖕᓂᖅ
ᖃᑦᓯᐅᕙᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᑲᑎᒪᔨᖏᑦ?
ᓇᓪᓕᐊᒃ ᐃᓂᐅᔪᑦ ᑖᒃᑯᓇᓂ ᓄᓇᕗᑦ ᑐᓐᖓᕕᒃ ᑎᒥᖓᓐᓂ ᓯᕗᓕᖅᑎᓂ ᑲᑎᒪᔨᕋᓛᖑᕙᑦ?
ᑭᓇᒃᑯᑦ ᓂᕈᐊᕈᓐᓇᖅᑎᑕᐅᕙᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᓂᕈᐊᖅᑎᑦᓯᓂᖏᓐᓄᑦ?

ᐃᖕᒥᒨᖓᔪᖅ – ᐊᐱᖅᑯᑦ
ᓱᖕᒪᑦ ᐱᒻᒪᕆᐅᕙ ᓂᕈᐊᕆᐊᖃᕐᓂᕋ?

ᖃᐅᔨᒋᐊᒃᑲᓐᓂᕐᓂᖅ 
ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐊᔪᓐᖏᔾᔪᑕᐅᒐᔭᖅᑐᓂᒃ ᓇᓗᓇᐃᒃᑯᑕᕐᒧᑦ ᓂᕈᐊᒐᒃᓴᓄᑦ
ᑖᒃᑯᐊ ᐃᓕᓐᓂᐊᖃᑎᒌᑦ ᐃᓱᒪᒃᓴᖅᓯᐅᖅᑎᓪᓗᒋᑦ ᑭᓱ ᐊᔪᓐᖏᓐᓇᔭᕐᒪᖔᑦ ᓇᓗᓇᐃᒃᑯᑕᕆᓗᒍ. ᕿᒥᕐᕈᓗᒋᑦ
ᐅᖃᐅᓯᐅᔪᑦ ᐊᒻᒪ ᓂᕈᐊᖅᑕᐅᒐᓱᐊᕐᓂᕐᒧᑦ ᑕᑯᒃᓴᐅᑎᑦᓯᔾᔪᑕᐅᔪᑦ ᓴᖅᑭᑎᑕᐅᔪᑦ.

ᐊᐱᕆᓗᒋᑦ ᐃᓕᓐᓂᐊᖅᑏᑦ ᐃᓱᒪᒃᓴᖅᓯᐅᕈᑎᖃᖁᓗᒋᑦ ᓴᓐᖏᓐᓂᖏᓐᓂᒃ ᐅᖃᐅᓯᐅᔪᑦ ᓴᓂᐊᓂᒃ
ᐱᔪᓐᓇᖅᑎᑕᐅᒐᔭᖅᑐᑦ ᓇᓗᓇᐃᒃᑯᑕᒃᓴᓄᑦ. ᐅᖃᐅᓯᕆᓗᒋᓪᓗ ᐊᒃᑐᐃᓂᖏᑦ ᐊᔾᔨᒌᓐᖏᑦᑐᑦ ᑕᑯᒃᓴᐅᑎᑦᑎᔪᑦ
ᕿᓲᖃᐅᓂᖏᑦ. ᓱᖕᒪᑦ ᐊᒃᑐᐃᓂᖃᕐᓂᖏᑦ?

ᐊᕕᒃᓯᒪᓂᐊ 4: 

ᐃᓕᓐᓂᐊᖃᑎᒌᓂᒃ ᐃᖅᑲᐃᑎᑦᓯᒋᐊᕐᓂᖅ
✔ ᐊᑭᓐᓇᖕᒥ ᐅᖃᐅᓰᑦ ᑐᑭᖏᑦ
✔ ᓂᕈᐊᖅᑕᐅᒐᓱᐊᕐᓂᕐᒧᑦ ᐊᑭᓐᓇᖕᒥᐅᑕᐃᑦ
✔ ᐋᖅᑭᒃᓯᓗᑎᑦ ᓂᕈᐊᕐᕕᖕᒥᑦ. ᑕᒪᑐᒧᖓ ᐱᖃᕆᐊᖃᓂᐊᖅᑐᑎᑦ ᓂᕈᐊᖅᑏᑦ ᐊᑎᖃᕐᕕᖏᓐᓂᒃ

(ᐃᓕᓐᓂᐊᖅᑏᑦ ᐊᑎᖏᑦ) ᐊᒻᒪ ᐋᖅᑭᒃᓯᓗᑎᑦ ᓂᕈᐊᕈᑎᓂᒃ BLM 4.7 ᐊᒻᒪ ᓂᕈᐊᖅᑎᓄᑦ ᒪᓕᒐᒃᓴᑦ 
BLM 4.9 ᐃᓕᔭᐅᓯᒪᓗᑎᒃ ᓂᕈᐊᖅᑏᑦ ᑎᑎᕋᖅᓯᒪᕕᖏᓐᓂ.

ᐊᑐᓂ ᐃᓕᓐᓂᐊᖅᑏᑦ ᓂᕈᐊᕐᓗᑎᒃ. ᑖᓐᓇ ᓂᕈᐊᖅᑐᓕᕆᓂᕐᒧᑦ ᑎᑎᕋᖅᑎ ᒪᑐᐃᖅᓯᓗᓂ ᓂᕈᐊᕈᑎᓄᑦ ᐴᕐᒥᑦ
ᓄᓐᖑᐊᓂ ᓂᕈᐊᕐᓂᐅᑉ ᐊᒻᒪ ᓈᓴᐃᒋᐊᓕᕐᓗᓂ. ᑖᓐᓇ ᓂᕈᐊᖅᑐᓕᕆᔨ ᑎᑎᕋᕐᓗᓂ ᑎᑎᕋᖅᓯᒪᕕᒻᒪᕆᐊᓄᑦ
ᓂᕈᐊᕈᑕᐅᔪᑦ BLM 4.10. ᑖᓐᓇ ᓂᕈᐊᖅᑐᓕᕆᔨ ᓂᕈᐊᕆᐊᖃᕋᔭᖅᑐᖅ, ᓂᕈᐊᕈᑕᐅᔪᓂᒃ ᐊᔾᔨᒌᒃᑐᖃᖅᐸᑦ.
ᑕᒪᓐᓇ ᐅᖃᐅᓯᕆᓗᓂᐅᒃ ᐃᓕᓐᓂᐊᖃᑎᒌᑦ.

ᐱᑕᖃᖅᑎᑦᓯᓂᖅ ᐊᔾᔨᒌᓐᖏᑦᑐᓂᒃ
ᐃᓕᓐᓂᐊᖅᑎᓕᒫᑦ ᑕᒡᕗᖓ  ᐱᓕᕆᖃᑕᐅᔪᓐᓇᖅᑐᑦ ᖁᕕᐊᓇᖅᓯᓗᒍ ᐊᒻᒪ ᖃᓄᐃᓕᐅᕈᓘᔭᕐᓗᒍ.

ᖃᐅᔨᓴᕐᓂᖅ
ᐃᓕᓐᓂᐊᖅᑎ – ᑲᔪᓯᓯᒪᓗᒋᑦ ᐃᓚᕙᓪᓕᐊᓂᖏᑦ ᐃᓕᑕᐅᔪᓄᑦ ᑎᑎᕋᕐᕕᒃ.

ᐃᓕᓴᐃᔨ – ᐱᑕᖃᖅᑎᑦᓯᓗᑎᒃ ᐅᖃᐅᓯᕆᓗᒋᑦ ᐃᓕᓐᓂᐊᖅᑏᑦ ᐃᓚᐅᓂᕆᖅᑲᐅᔭᖏᑦ
ᐱᓪᓚᑦᑖᓐᖑᐊᖅᑎᓪᓗᒋᑦ ᐱᓕᕆᓪᓗᑎᒃ.

BLM 4.1 ᐅᖃᐅᓰᑦ ᓂᕈᐊᖅᑐᓕᕆᓂᕐᒧᑦ
ᑐᖔᒍᑦ ᓂᕈᐊᕐᓇᐅᑉ ᓂᕈᐊᕐᓂᖅ
ᑐᖔᒍᑦ ᓂᕈᐊᕐᓃᑦ ᓴᖅᑭᖃᑦᑕᖅᑐᑦ ᑐᖔᒍᑦ ᓂᕈᐊᕕᒻᒪᕆᐅᑉ ᐅᓪᓗᐊᑕ ᓄᓇᕗᑦ ᑐᓐᖓᕕᒃ ᑎᒥᖓᑦᑕ
ᓂᕈᐊᖅᑎᑦᓯᓂᖏᓐᓄᑦ.  ᑕᐃᒪᓐᓇ ᓂᕈᐊᑏᑦ ᓂᕈᐊᓴᕋᐃᒍᓐᓇᖃᑦᑕᖅᑐᑦ ᓂᕈᐊᕈᓐᓇᔾᔮᖏᑦᑐᑦ
ᓂᕈᐊᕐᓇᒻᒪᕆᐅᓕᖅᐸᑦ.

ᓂᕈᐊᕈᑦ
ᑖᓐᓇ ᐸᐃᑉᐹᖅ ᓂᕈᐊᖅᑎᐅᑉ ᑎᑎᕐᕕᒋᔭᖓ ᓂᕈᐊᖅᑕᒥᓂᒃ ᓂᕈᐊᒐᒃᓴᓂᒃ ᓂᕈᐊᕐᓇᐅᑎᓪᓗᒍ.

ᓂᕈᐊᕈᑎᓄᑦ ᐴᖅ ᓯᒃᑭᑦᑕᖅ
ᓯᒃᑭᑦᑕᖅ ᐴᖅ ᓂᕈᐊᖅᑏᑦ ᓂᕈᐊᕈᑎᒥᓂᒃ ᐴᖅᓯᕕᒋᕙᒃᑕᖏᑦ.

ᑲᑎᒪᔩᑦ
ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᓯᑕᒪᐅᔪᖅᑐᓂᒃ 8 ᑲᑎᒪᔨᖃᖅᑐᖅ ᐃᓚᐅᓪᓗᑎᒃ ᐊᖓᔪᖅᑳᖅ ᐊᒻᒪ ᑐᒡᓕᐊ-
ᐊᖓᔪᖅᑳᑉ, ᐊᒻᒪᓗ ᑕᒪᒃᑯᐊ ᐊᖓᔪᖅᑳᖏᑦ ᐊᒻᒪ ᑐᒡᓕᖏ-ᐊᖓᔪᖅᑳᑉ ᐊᕕᒃᑐᖅᓯᒪᔪᓂ ᐃᓄᐃᑦ
ᑲᑐᔾᔨᖃᑎᒌᖏᑦ. 

ᑲᓇᑕᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᑦ
ᒪᓕᒐᖅ ᐊᐅᓚᑦᓯᔪᖅ ᒐᕙᒪᑐᖃᒃᑯᑦ ᓂᕈᐊᖅᑎᑦᓯᓂᖏᓐᓄᑦ.

ᐊᕕᒃᓯᒪᓂᐊ 4: 

ᓂᕈᐊᒐᒃᓴᑦ
ᐃᓄᒃ ᓂᕈᐊᖅᑕᐅᑎᒐᓱᖅᑐᖅ ᐊᓪᓚᒡᕕᖕᒧᑦ.

ᐊᖓᔪᖅᑳᖓᑦ ᓂᕈᐊᖅᑐᓕᕆᔩᑦ
ᐃᖕᒥᒃᑰᖅᑐᖅ ᑎᒃᑯᐊᖅᑕᐅᓯᒪᔪᖅ ᓄᓇᓄᑦ ᑐᓐᖓᕕᒃᑯᑦ ᑎᒥᖓᓐᓂ ᐱᓕᕆᐊᖃᖅᑐᑦ ᑲᒪᒋᔭᐅᓂᖏᓐᓂ
ᑐᓐᖓᕕᒃᑯᑦ ᓂᕈᐊᖅᓯᖅᑎᑦᓯᓂᖏᑦ.  

ᑐᒡᓕᐊ ᓂᕈᐊᖅᑐᓕᕆᔨᐅᑉ
ᓂᕈᐊᖅᑐᓕᕆᔨᒻᒪᕆᒃ ᒥᐊᓂᕆᔨᐅᔪᖅ ᓂᕈᐊᕐᕕᖕᒥ. ᑐᒡᓕᐊ ᓂᕈᐊᖅᑐᓕᕆᔨᐅᑉ ᐱᓕᕆᐊᖏᑦ ᐃᓚᖃᖅᑐᑦ
ᐃᓱᒪᓕᐅᕈᑎᖃᖅᑐᓂ ᐃᓄᒃ ᓂᕈᐊᕈᓐᓇᕐᒪᖔᑦ, ᓈᓴᐃᓪᓗᓂ ᐊᒻᒪ ᓇᓗᓇᐃᖅᓯᔨᐅᓪᓗᓂ ᓂᕈᐊᕈᑕᐅᔪᓂᒃ
ᓴᖅᑭᑦᑐᓂᒃ.

ᓂᕈᐊᕐᓇᖅ ᐅᓪᓗᖅ
ᐅᓪᓗᖅ ᐃᓄᖕᓄᑦ ᓂᕈᐊᕐᕕᐅᒐᔪᒃᑐᖅ. ᑖᓐᓇ ᐅᓪᓗᖅ ᑕᐃᔭᐅᖕᒥᔪᖅ ᓂᕈᐊᕐᓇᖅ. 

ᓂᕈᐊᖅᑐᓕᕆ ᔨᑦ ᑲᓇᑕᒥ
ᑲᓇᑕᒥ ᓂᕈᐊᖅᑐᓕᕆᔩᑦ ᐃᖕᒥᒃᑰᖅᑐᓂ ᑎᒥᐅᔪᖅ ᐱᓕᕆᐊᖃᖅᑐᖅ ᐊᐅᓚᑕᐅᓂᖏᓐᓂᒃ ᒐᕙᒪᑐᖃᒃᑯᑦ
ᓂᕈᐊᖅᑎᑦᓯᓂᖏᖅ, ᒪᐅᓇᑐᐃᓐᓇᖅ ᓂᕈᐊᖅᑎᓯᓂᖏᑦ ᐊᒻᒪ ᓂᕈᐊᖅᑎᑦᓯᓂᒃᑯᑦ ᖃᐅᔨᒐᓱᐊᕐᓂᖅ.

ᓂᕈᐊᖅᑎ
ᐃᓄᒃ ᐱᔪᓐᓇᖅᑎᑕᐅᔪᖅ ᓂᕈᐊᕈᓐᓇᕐᓂᕐᒧᑦ.  ᐆᒃᑑᑎᒋᓗᒍ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᓂᕈᐊᖅᑎᓯᓂᖏᓐᓂ,
ᓂᕈᐊᖅᑎ ᑲᓇᑕᒥᐅᑕᐅᒋᐊᓕᒃ ᐅᑭᐅᖃᓚᐅᑐᐊᕐᓗᓂ 16 ᐊᑎᖃᖃᑕᐅᓗᓂ ᐊᑖᒍᑦ ᓄᓇᕗᒥ ᐊᖏᕈᑎᓂ.

ᓂᕈᐊᖅᓯᕐᕕᐅᔪᑦ ᐊᕕᒃᓯᒪᓂᖏᑦ
ᓄᓇᐅᑉ ᐊᕕᒃᓯᒪᓂᐊ ᒪᓕᒐᓕᐅᖅᑎᐅᕕᐅᔪᑦ ᒪᓕᒐᓕᐅᕐᕕᒡᔪᐊᒥ ᐅᕝᕙᓘᓐᓃᑦ ᒪᓕᒐᓕᐅᑎ. ᓄᓇᕗᑦ ᑐᓐᖓᕕᒃ
ᑎᒥᖓᑦ ᐊᑐᖃᑦᑕᖏᑦ ᓄᓇᐃᑦ ᐊᕕᒃᓯᒪᓂᖏᑎᒍᑦ ᓂᕈᐊᖅᓯᕐᕕᒋᓗᒋᑦ. ᑖᓐᓇ ᐊᖓᔪᖅᑳᖅ ᐊᒻᒪ ᑐᒡᓕᐊ-
ᐊᖓᔪᖅᑳᑉ ᑭᒡᒐᖅᑐᐃᔪᑦ ᐃᓄᓕᒫᓂᒃ ᓄᓇᕗᒥ.

ᓂᕈᐊᖅᑐᓕᕆᓂᕐᒧᑦ ᐊᐅᓚᔾᔪᑏᑦ
ᑲᓇᑕ ᐊᑐᖃᑦᑕᖅᑐᖅ ᐅᓄᕐᓂᖅᐹᓄᑦ ᓂᕈᐊᖅᑕᐅᔪᑦ ᓵᓚᒃᓴᖃᑦᑕᖅᑐᑎᒃ. ᑖᓐᓇ ᓂᕈᐊᒐᒃᓴᐅᔪᖅ
ᐅᓄᕐᓂᖅᐹᓄᑦ ᓂᕈᐊᖅᑕᖅ ᓴᓂᖏᓐᓂ ᐊᓯᖏᑦᑕ ᓂᕈᐊᖅᑐᓂ ᐊᕕᒃᓯᒪᓂᐅᔪᓂ ᓵᓚᒃᓴᖃᑦᑕᖅᑐᑦ.

ᓯᕗᓕᖅᑏᑦ, ᓯᕗᓕᖅᑏᑦ ᑲᑎᒪᔨᕋᓛᖏᑦ
ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐊᖓᔪᖅᑳᖅ ᐊᒻᒪ ᑐᒡᓕᐊ-ᐊᖓᔪᖅᑳᑉ ᓯᕗᓕᖅᑎᐅᔪᑦ ᓄᓇᕗᑦ ᑐᓐᖓᕕᒃ
ᑎᒥᖓᓐᓄᑦ. ᐃᓚᒋᔭᐅᔫᒃ ᑕᓪᓕᒪᓄᑦ ᑲᑎᒪᔨᐅᔪᓄᑦ ᓯᕗᓕᖅᑏᑦ ᑲᑎᒪᔨᕋᓛᖏᓐᓂ. ᑕᒪᒃᑯᐊ ᐊᖓᔪᖅᑳᖏᑦ
ᐊᕕᒃᑐᑦᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ ᐃᓚᒋᔭᐅᔪᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᓯᕗᓪᓕᖅᑏᑦ
ᑲᑎᒪᔨᕋᓛᖏᓐᓄᑦ.

ᓄᓇᕗᑦ ᑐᓐᖓᕕᒃ ᑎᒥᖓᑦ
ᓄᓇᕗᑦ ᑐᓐᖓᕕᒃ ᑎᒥᖓᑦ ᐃᓄᐃᑦ ᑲᑐᔾᔨᖃᑎᒌᖓᑦ ᐱᓕᕆᐊᒃᓴᖃᖅᑐᖅ ᑕᒪᒃᑯᐊ ᓄᓇᕗᑦ ᒐᕙᒪᖏᑦ ᐊᒻᒪ
ᒐᕙᒪᑐᖃᒃᑯᑦ ᒪᓕᑦᓯᐊᖁᓪᓗᒋᑦ ᐱᓕᕆᐊᒃᓴᕆᑎᑕᐅᔪᓂ ᑕᒡᕙᓂ ᓄᓇᕗᑦ ᐊᖏᕈᑏᑦ.

ᓂᕈᐊᖅᑐᓕᕆᓂᕐᒧᑦ ᑎᑎᕋᖅᑎ
ᑎᒃᑯᐊᖅᑕᐅᓯᒪᔪᖅ ᐃᑲᔪᖃᑦᑕᖅᑐᖅ ᑎᒡᓕᐊᓂᒃ ᓂᕈᐊᖅᑐᓕᕆᔩᑦ ᓂᕈᐊᕐᕕᖕᓂ ᓇᓗᓇᐃᔭᐃᓪᓗᓂ ᑖᑦᓱᒪ
ᐃᓅᑉ ᐊᑎᐊᓂᒃ ᑕᒡᕙᓂ ᓂᕈᐊᖅᑏᑦ ᐊᑎᖃᕐᕕᖏᓐᓂ ᐊᒻᒪ ᐃᑲᔪᖃᑦᑕᖅᑐᓂ ᐸᐃᑉᐹᓕᕆᓯᒪᒋᐊᓕᖕᓄᑦ.

ᐊᕕᒃᓯᒪᓂᐊ 4: 

ᓂᕈᐊᕐᕖᑦ
ᐃᓂᐅᔪᖅ ᓂᕈᐊᖅᑏᑦ ᓂᕈᐊᕆᐊᖅᑐᕐᕕᖓᑦ.

ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ
ᐊᕕᒃᑐᑦᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓄᐃᑦ ᑲᑐᔾᔨᖃᑎᒌᑦ ᐱᓕᕆᐊᖃᖅᑐᑦ ᑭᒡᒐᖅᑐᐃᓪᓗᓕᑎᒃ ᐊᑐᓂ
ᓄᓇᕗᒥ ᐊᕕᒃᑐᓯᒪᓂᐅᔪᓂ.  ᐃᓚᖃᖅᑐᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ
ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ.

ᐊᖏᕈᑕᐅᓐᖏᑦᑐᑦ ᓂᕈᐊᕈᑏᑦ
ᑖᓐᓇ ᓂᕈᐊᕈᑦ ᐴᖅᑕᐅᓯᒪᔪᖅ ᐃᑦᑎᕐᕕᖕᒧᑦ, ᑭᓯᐊᓂ ᐃᓱᒪᖓᒍᑦ ᑐᒡᓕᐊᑕ ᓂᕆᐊᖅᑐᓕᕆᔨᐅᑉ
ᐊᖏᕈᑕᐅᔪᒃᓴᐅᖏᓐᓂᖓᓂᕐᒃ ᓈᓴᖃᑕᐅᓗᒍ ᑖᓐᓇ ᓂᕈᐊᕐᓂᕈᐊᕈᒪᔭᖓ ᓇᓗᓇᐃᖅᓯᒪᑦᓯᐊᖏᑉᐸᑦ
ᑎᑎᖅᓯᒪᓂᖓ ᐅᕝᕙᓘᓐᓃᑦ ᓇᓗᓇᐃᖅᓯᒃᐸᑦ ᓂᕈᐊᖅᑎᒥᒃ.

ᐱᐅᒍᓐᓃᖅᑐᖅ ᓂᕈᐊᕈᑦ
ᓂᕈᐊᕈᑦ ᐱᐅᔪᓐᓃᖅᑐᖅ, ᑭᓯᐊᓂ ᐃᓕᔭᐅᓯᒪᓐᖏᑦᑐᖅ ᓂᕈᐊᕈᑏᑦ ᐳᖓᓐᓄᑦ - ᓲᕐᓗ) ᓂᕈᐊᕈᑦ
ᑎᑎᖅᓯᒪᑦᓯᐊᖏᑦᑐᖅ ᐊᒻᒪ ᑕᐅᖅᓯᖅᑕᐅᔪᖅ ᓄᑖᒧᑦ ᓂᕈᐊᕈᑎᒃᓴᒧᑦ.

ᓂᕈᐊᖅᑏᑦ ᑎᑎᕋᖅᑕᐅᓯᒪᕕᖏᑦ
ᓂᕈᐊᖅᑏᑦ ᐊᑎᖃᕐᕕᖏᑦ ᑎᑎᖅᓯᒪᕕᒻᒪᕆᐅᔪᖅ ᐱᔪᓐᓇᐅᑎᖃᖅᑐᓄᑦ ᓂᕈᐊᕈᓐᓇᕐᓂᕐᒧᑦ.  ᐃᓚᖃᖅᑐᖅ
ᐊᑎᖏᓐᓂᒃ, ᑐᕌᕈᑎᓂᒃ, ᐃᓅᕕᐊᓂ ᐊᒻᒪ ᐊᕐᓇᐅᓂᖓᓂᒃ, ᐊᖑᑕᐅᓂᖓᓂᒃ ᓂᕈᐊᖅᑎ.  ᓄᓇᕗᑦ ᑐᓐᖓᕕᒃ
ᑎᒥᖓᑦ ᐊᑐᖃᑦᑕᖅᑐᖅ ᓄᓇᕗᑦ ᐊᖏᕈᑎᓂ ᐊᑎᖃᖃᑕᐅᔪᑦ ᑎᑎᖅᓯᒪᓂᖏᓐᓂᒃ ᓂᕈᐊᖅᑎᓄᑦ
ᑎᑎᖅᓯᒪᔾᔪᑎᒋᓪᓗᒍ.

ᐊᕕᒃᓯᒪᓂᐊ 4: 

BLM 4.2 ᐊᒪᕉᑉ ᐅᖃᐅᓯᖏᑦ
ᕼᐊᓘ, ᐃᓄᐃᑦ! ᐊᒪᕉᔪᖓ. 
ᓯᓚᑐᔫᓪᓗᖓ, ᐃᓅᖃᑎᖃᑦᓯᐊᓲᖅ. 

ᐃᓚᒃᑲᓂ ᖃᐅᔨᒪᔭᐅᔪᖓ ᓯᕗᓕᖅᑎᐅᓐᓂᓐᓂᒃ, ᖁᕕᐊᒋᔭᖃᖅᑐᒍᑦ
ᐊᖅᓵᕋᓚᐅᑎᓪᓗᑕ ᓴᐅᓂᕐᓂᒃ ᐊᒻᒪ ᕿᔪᕕᓂᕐᒥᑦ.  ᐱᓐᖑᐊᕐᓂᒃᑯᑦ
ᑕᐃᒪᓐᓇ ᐊᔪᕈᓐᓃᖅᐸᓪᓕᐊᓯᒪᔪᖓ ᐊᖑᓇᓱᐊᖅᑎᐅᓂᕐᒥᑦ.

ᐃᓂᖁᓇᖅᑐᒻᒪᕆᐅᔪᖓ ᐃᔾᔪᓪᓗᓂ ᐊᒻᒪ ᕿᓪᓕᖅᑐᓂ ᒥᖅᑯᕋ.
ᑕᐃᔭᐅᔪᖓ ᓯᐊᕐᓇᒃ, ᑭᓯᐊᓂ ᐊᒥᕋ ᐊᔾᔨᒌᓐᖏᑦᑐᓂᒃ
ᑕᐅᑦᑐᖃᕈᓐᓇᖅᑐᖅ, ᕿᓂᖅᑕᒥᒃ ᑎᑭᑦᑐᒍ ᖃᐅᓗᓪᑕᒧᑦ
ᐃᓚᖃᐅᔭᖅᑐᒃ ᒎᓚᐅᔮᖅᑐᓂᒃ, ᓯᐊᕐᓇᒃ  ᐊᒻᒪ ᑲᔪᖅ. 

ᖃᓂᒌᑦᓯᐊᖁᓪᓗᒋᑦ ᐃᓕᓐᓂᐊᖃᑎᒌᑦ ᐊᒻᒪ
ᐱᓕᕆᖃᑎᒌᑦᓯᐊᖅᑐᓄᓪᓗ, ᓂᕈᐊᕐᓂᐊᖅᐸᕐᒪ.
ᓇᓗᓇᐃᒃᑯᑕᕆᒋᐊᖃᖅᑕᕐᒪ!

ᐊᒪᕉᑉ ᐃᓐᖏᐅᓯᐊ 
(ᐊᐅᓚᓃᑦ)

ᑭᒃᑯᓕᒫᑦ ᓂᓪᓕᐊᓗᑎᒃ ᐋᕉ, ᐋᕈᐅᐅᐅᐅᐅᐅ… (ᐊᒪᕈᖅᑎᑐᑦ ᒥᐊᒎᓲᖅ)
ᑭᒃᑯᓕᒫᑦ ᐋᕉ, ᐋᕈᐅᐅᐅᐅᐅᐅ…

ᒥᐊᒡᒎᖅᑎᐅᔪᖅ, (ᐱᓱᖃᑦᑕᖅᑐᖅ, ᑎᕐᓕᐊᖅᓯᓪᓗᓂᓗ ᐊᖑᓇᓱᐊᖅᑐᓂ)
ᓯᐊᖕᓇᒃ ᐊᒪᕈᒃ ᓂᓈᔭᒃᑐᖅ.
ᓂᐱᖃᕋᓂ ᐊᖑᓇᓱᐊᖅᑐᖅ
ᓴᐱᓕᕈᓐᓇᖏᑦᑐᖅ.
ᓴᓐᖏᔪᒻᒪᕆᐅᓪᓗᓂ.
ᒫᓂᑐᐃᓐᓇᖅ ᐃᓅᓂᑯ, ᐃᓱᒪᖅᓱᖅᑐᓂᓗ 

ᐊᒪᕉᖃᑎᒌᑦ ᓴᖅᑭᒃᑳᖓᒥᒃ
ᐃᓱᐊᓂ ᓇᐹᖅᑐᐃᑦ
ᓯᓚ ᖃᐅᒪᓪᓛᓪᓗᓂ, (ᓂᐅᖏᒃ ᐃᓵᒃᓯᒪᔫᒃ ᓯᓚᒧᑦ ᐊᒻᒪ ᐊᒻᒪ ᑎᒥᐊᑕ ᓴᓂᕌᓅᖅᑐᓂ)
ᑕᑯᓚᐅᕈᒃ ᐃᓂᖁᓇᖅᑐᒻᒪᕆᒃ ᐊᒪᕈᖅ
ᐆᓐᓇᑑᓪᓗᓂ ᐊᒥᖓ, 
ᐃᔨᒋᑎᓪᓗᒋᒃ ᐅᔨᖏᒃ,
ᕿᓪᓕᖅᑐᑎᒃ ᑭᒍᑎᖏᑦ, (ᑕᑯᒃᒪᐅᑎᑦᒥᔾ; ᓕ ᐃᒡᓂᓕᒃ. ᑭᒍᑎᓂᓕᒃ ᐊᒻᒪ ᓯᐅᑎᒥᓂᒃ) 
ᓇᐃᓯᒐᓱᐊᖏᓐᓇᖅᑐᖅ,
ᑐᓵᒐᓱᐊᖏᓐᓇᖅᑐᓂᓗ.

ᐊᕕᒃᓯᒪᓂᐊ 4: 

BLM 4.3 ᑐᓗᒐᐅᑉ ᐅᖃᐅᓯᖏᑦ
ᐊᐃᓐᖓᐃ, ᐱᖃᑎᐊᐱᒃᑳ, ᐱᖃᑎᒋᔭᕐᒪ ᑐᓗᒐᐅᓪᓗᖓ.
ᓂᐱᒃᑭᕈᓘᒐᒪ, ᐃᓚᖏᓐᓄᑦ ᐃᓄᖕᓄᑦ
ᑕᐸᓱᒃᑎᐅᓂᕋᖅᑕᐅᔪᖓ. ᑭᓯᐊ ᖁᕕᐊᓇᖅᓱᕆᑦᓯᐊᖅᑐᖓ.
ᐱᓐᖑᐊᕈᒪᐃᓐᓇᐅᔪᖓ ᐃᓕᑦᑐᑦ. ᐃᔾᔨᐊᖅᓯᔪᓐᓇᖅᑐᖓ
ᐃᓚᖏᓐᓂᒃ ᑐᓴᖅᑕᒪ ᐊᒻᒪ ᐃᓛᓐᓂᒃᑯᑦ, ᖃᖓᑕᓪᓗᖓ,
ᐊᓄᕆᒧᑦ ᐃᖏᕐᕋᓪᓗᖓ ᐊᒻᒪ ᐊᑯᖅᑕᐅᖃᑦᑕᖅᑐᖓ,
ᓇᒃᑐᕋᓕᒃ ᐅᕝᕙᓘᓐᓃᑦ ᓇᐅᔭᓐᖑᐊᖑᖃᑦᑕᖅᑐᖓ.
ᖃᐅᑕᒫᑦ ᓯᕿᓂᖅ ᓂᐱᒃᑳᖓᑦ, ᑲᑎᖃᑎᖃᕈᒪᕙᒃᑐᖓ
ᐱᖃᑎᒃᑲᓂ ᒥᑦᓯᒪᐅᔭᕐᓗᖓ ᖁᑦᓯᒃᑐᒥ.  

ᓂᓪᓕᐊᕈᓘᔭᕈᑎᖃᓕᖅᑐᑕ ᐱᓕᕆᐊᕆᖅᑲᐅᔭᑦᑎᓐᓂᒃ
ᐅᓪᓗᒃᑯᑦ.

ᖁᕕᐊᓱᖁᓪᓗᓯ ᐊᒻᒪ ᐆᒻᒪᕆᖁᓪᓗᓯ ᐃᓕᓐᓂᐊᖃᑎᒌᑦ,
ᓂᕈᐊᕈᒪᓐᖏᓐᓇᕕᓐᖔ ᓇᓗᓇᐃᒃᑯᑕᕆᓂᐊᕐᓗᖓ?
ᖁᕕᐊᓱᖕᓂᐊᖅᑐᑎᑦ, ᑕᐃᒪᒃᑯᕕᑦ.

ᑐᓗᒐᐅᑉ ᐃᓐᖏᐅᓯᖓ 
(ᓄᖅᑲᖅᑕᓪᓛᓪᓗᓂ) (ᐊᐅᓚᓃᑦ)
ᑐᓗᒐᖅ ᑕᐸᓱᒃᑲᒻᒪᕆᐊᓗᒃ,
ᒪᒪᖅᓴᒻᒪᕆᒃᑐᑦ ᐸᒃᑯᐊᓂᒃ ᐊᒻᒪ ᐅᓲᔭᕐᓂᒃ ᐊᒻᒪ ᔭᓗ.
ᖁᕕᐊᓲᓯᖓ 
ᓴᓗᒻᒪᖅᓴᐃᓪᓗᓂ ᐊᒃᑕᑯᓂᒃ, ( ᒥᓯᒃᑕᕐᓗᓂ, ᑎᒍᓯᓐᖑᐊᖃᑦᑕᕐᓗᓂ)
ᓂᕇᓐᓇᓕᕐᓗᓂ ᑭᓯᐊᓂ, ᐅᐃᓐᖓᔮᓕᓚᐅᓐᖏᓐᓂᕐᒥᓂ (ᓂᓪᓕᐊᓐᖑᐊᓗᓂ ᓯᒡᒍᒃᑯᑦ ᐊᑐᕐᓗᒋᑦ ᐊᒡᒐᑎᑦ)
ᐊᒻᒪ ᖃᓱᓪᓗᓂ. ᐋᒃ, ᐋᒃ, ᐋᒃ, ᐋᒃ, ᐋᒃ
ᐱᑦᑕᐃᓕᒪᓗᓂ

ᐱᓱᒡᓗᓂ ᑐᓗᒐᒃᑎᑐᑦ, ᐅᖃᓕᒪᓗᓂ ᑐᓗᒐᖅᑎᑐᑦ. (ᐱᓱᒡᓗᓂ ᖁᐸᓄᐊᑎᑐᑦ)
ᐱᓱᒡᓗᓂ ᑐᓗᒐᒃᑎᑐᑦ, ᐅᖃᓕᒪᓗᓂ ᑐᓗᒐᖅᑎᑐᑦ.

ᐊᕕᒃᓯᒪᓂᐊ 4: 

BLM 4.4 ᓇᓅᑉ ᐅᖃᐅᓯᖏᑦ
ᕼᐊᓘ, ᒥᑭᔪᑯᓗᐃᑦ.
ᖃᐅᔨᒪᑦᓯᐊᖅᑕᕐᒪ ᓇᓅᔪᖓ. 

ᓴᓐᖏᔪᒻᒪᕆᐅᓪᓗᖓ ᐊᒻᒪ ᓴᖑᓴᕋᐃᑦᑐᖓ ᐊᒻᒪ
ᐊᑦᑕᕐᓇᖏᑦᓯᐊᖅᑐᖓ.  ᐳᐃᔾᔪᕈᓐᓇᖅᑐᖓ ᓯᑯᖃᐅᖅᑐᒥ 
ᐃᒪᕐᒥ ᐅᕝᕙᓘᓐᓃᑦ ᐃᓗᐊᓅᕐᓗᖓ ᐊᐳᑎᑦ ᐊᒻᒪ
ᖃᓄᐃᒋᓐᖏᑦᓯᐊᖅᑕᕋ.  ᒥᖅᑯᕋ ᐃᔾᔪᔪᖅ ᖃᐅᓪᓗᖅᑑᓪᓗᓂ
ᐅᖅᑰᑎᑦᓯᐊᖅᑐᓂᖓ ᐊᒻᒪ ᐊᑦᑕᕐᓇᖅᑐᒦᑎᓐᓇᖓ
ᐱᓯᖅᑐᐊᓘᑎᓪᓗᒍ.

ᑭᒃᑯᓕᒫᑦ ᐊᖏᖃᑎᒌᒃᑑᔮᖅᑐᑦ ᓴᓂᐊᓂᒃ ᓴᖏᓂᕐᒪ ᐊᒻᒪ
ᓱᑲᓐᓂᕐᒪ.  ᑕᑯᒥᓇᖅᑐᒻᒪᕆᐊᓘᔪᖓ ᑕᑭᔫᓪᓗᓂ ᖃᑯᖅᑕᖅ
ᒥᖅᑯᕋ. ᖃᐅᔨᒪᔭᐅᑦᓯᐊᖅᑐᖓ ᐊᒻᒪ ᐱᐅᒋᔭᐅᓪᓗᖓ
ᐅᖓᓯᒃᑑᒦᑦᑯᓄᑦ ᐊᒻᒪ ᓇᒥᑐᐃᓐᓇᖅ.  ᐃᓚᖏᓐᓄᑦ ᐃᓄᖕᓄᑦ
ᑕᐃᔭᐅᒻᒪᕆᖃᑦᑕᖅᑐᖓ “ᐊᖓᔪᖅᑳᕐᔪᐊᖑᓂᕋᓂᒃ
ᐅᑭᐅᖅᑕᖅᑐᒥ"

ᓴᓐᖏᔪᒥᒃ ᐊᒻᒪ ᐅᐱᒍᓱᒃᑐᓂᒃ ᐃᓕᓐᓂᐊᖃᑎᒌᒍᒪᒍᕕᑦ,
ᓂᕈᐊᖅᑕᒃᓴᕆᕙᓐᖓ ᓇᓗᓇᐃᒃᑯᑕᕆᓗᖓ - ᐅᕙᖓ, ᓇᓄᖅ.

ᓇᓅᑉ ᐃᓐᖏᐅᓯᖓ 
(ᑖᓂᓯᕐᓗᓂ) (ᐊᐅᓚᓃᑦ)
ᓇᓄᖅ, ᓇᓅᓪᓗᓂ
ᐊᓈᓇᑦᓯᐊᕙᐅᓪᓗᓂ
ᐸᖅᑭᕙᒃᓱᓂ
ᐊᑎᖅᑕᓛᖁᑎᒥᓂᒃ;
ᓄᑕᕋᓛᖏᑦ ᓇᓅᑉ.
ᓇᒃᓴᖃᑦᑕᖅᑕᖏᑦ, ᓇᒧᓕᒫᖅ.  

ᐊᑎᖅᑕᓛᖁᑎᒥᓂᒃ;
ᑐᓂᓐᖓ ᐃᖃᓄᖕᒥᑦ (ᐃᒋᑦᓯᓐᖑᐊᕐᓗᓂ ᐅᔪᒃᑯᐊᒥᒃ,
ᑐᓂᒃᑎᑦ ᓇᑦᓯᕐᓂᒃ ᐃᖃᓗᒡᓗᓂ ᐊᒻᒪ ᓂᕆᓗᓂᐅᒃ ᐃᖃᓗᒃ) 
ᐊᔪᕿᖅᓲᑎᓗᒋᑦ
ᓇᑦᓯᕈᓐᓇᕐᓂᕐᒥᑦ.

ᐱᑦᑕᐃᓕᓗᓂ
ᓂᓪᓕᐊᓗᓂ, ᖃᓕᖑᓛᕐᓗᓂᓗ, (ᓂᓪᓕᐊᓗᓂ, ᖃᓕᖑᓛᕐᓗᓂᓗ)
ᓂᑯᕕᑦᑐᓂ, ᖃᓕᖑᓛᖅᑐᖅ, (ᓂᑯᕕᓪᓗᓂ, ᖃᓕᖑᓛᕐᓗᓂᓗ)
ᑯᑭᓂ ᓯᓚᒻᒧᑦ ᑐᕌᖅᑎᑦᑐᒋᑦ, (ᐃᓵᒡᓗᓂᒋᑦ ᑕᓕᓂ, ᓯᐊᒻᒪᒡᓗᒋᑦ ᑯᑭᓂ)
ᐳᐃᔾᔪᖅᑐᖅ ᓯᓈᓄᑦ. (ᐳᐃᔾᔪᓐᖑᐊᕐᓗᓂ)

ᐊᕕᒃᓯᒪᓂᐊ 4: 

BLM 4.5 ᐊᐃᕕᐅᑉ ᐅᖃᐅᓯᖏᑦ
ᐅᓪᓗᒃᑯᑦ, ᓱᕈᓰᑦ, ᓂᕕᐊᖅᓯᐊᓪᓗ. ᐊᑎᕋ ᐊᐃᕕᖅ.

Iᐱᓕᕆᒃᑲᒻᒪᕆᐊᓘᔪᖓ ᐊᒻᒪ ᓱᓕᑦᓯᐊᖅᑐᖓ ᐊᒻᒪ
ᐱᑲᒻᒪᒃᑎᐅᓇᖓ.  ᐃᓅᖃᑎᒌᓂᒍᓐᓇᑦᓯᐊᖅᑐᖓ ᐊᒻᒪ
ᓯᓚᒦᕋᐅᔭᕐᓗᖓ ᓯᕿᓂᕐᒥ ᐱᖃᑎᒋᓪᓗᒋᑦ ᐱᖃᑎᓕᒫᒃᓴ ᓯᑰᑉ
ᓯᓈᖓᓂ.  ᐅᒃᐱᕈᓱᒃᑐᖓ ᐱᖃᓐᓇᕇᑦᓯᐊᕈᓐᓇᕐᓂᑦᑎᓐᓂᒃ.

ᑕᑯᒋᐅᕈᕕᖓ, ᐱᓱᒍᓐᓇᑦᓯᐊᖅᑑᔮᓐᖏᒃᑲᓗᐊᖅᑐᖓ, ᑭᓯᐊᓂ
ᐅᐱᒋᒐᔭᖅᑕᕐᒪ ᑕᑯᒍᕕᓐᖓ ᐃᖏᕐᕋᔮᑦᓯᐊᖅᑎᓪᓗᖓ ᐊᒻᒪ
ᓱᑲᔫᑎᓪᓗᖓ ᐊᒫᓂ.  ᓴᓐᖏᕐᓚᒃᑐᑯᓘᔪᖓ ᐳᐃᔾᔪᖅᑐᖓ!
ᓯᑐᓲᖑᔪᖓ ᐊᑖᒍᑦ ᐃᒪᐅᑉ ᐊᓂᖅᓵᖅᑕᐃᓕᒪᓪᓗᖓ,
ᐃᓕᒃᑐᑦᓯᐊᖅ.  ᖃᖓᐅᓕᕌᖓᑦ, ᐳᐃᖃᑦᑕᕆᐊᖃᖃᑦᑕᖅᑐᖓ
ᐊᓂᖅᓵᕆᐊᖅᑐᖅᓱᖓ.

ᐃᓅᖃᑎᒋᒍᓐᓇᑦᓯᐊᖅᑐᓂ ᐊᒻᒪ ᐱᓕᕆᒍᓐᓇᑦᓯᐊᖅᑐᓃᒍ -
ᒪᒍᕕᑦ, ᐃᓱᒪᒃᓴᖅᓯᐅᕐᓂᐊᖅᐳᑎᑦ ᓂᕈᐊᕐᓗᒍ
ᓇᓗᓇᐃᒃᑯᑕᕆᓗᖓ.

ᐊᐃᕕᐅᑉ ᐃᓐᖏᐅᓯᐊ 
(ᑖᓂᓯᕐᓗᓂ) (ᐊᐅᓚᓃᑦ)

ᐊᐃᕕᖅ ᑖᓐᓇ ᐊᐃᕕᖅ, ᐊᐃᕕᖅ ᑖᓐᓇ ᐊᐃᕕᖅ, (ᓂᐊᖁᖏᑦ ᐊᐅᓚᓗᑎᒃ)
ᐃᓱᒪᔪᒍᑦ, ᓵᓚᒃᓴᕐᓂᕐᓂᑦ: (ᐱᓱᒡᓗᑎᑦ ᐊᐃᕕᖅᑎᑐᑦ)
ᑕᐅᑐᒃᑐᓂ ᐃᕐᕋᖓᓂᒃ ᑕᕆᐅᑉ,
ᓂᕆᔭᒃᓴᒃᓯᐅᑦᑐᓂ
ᐳᒃᑕᓗᓂ ᐃᒪᕐᒥ, ᓇᓚᓗᓂ ᐅᔭᕋᖕᒥ, 
ᐱᓱᒡᓗᑎᑦ ᐊᒃᓴᑳᔪᒧᑦ ᐊᐃᕕᕐᒧᑦ.
ᑕᓕᕈᖏᑦ ᓂᓪᓕᐊᓗᑎᒃ ᐸᑦᑕᒡᓗᑎᒃ (ᐊᒡᒐᑎᑦ ᐃᓵᒡᓗᒋᑦ, ᐊᒻᒪ ᐸᑦᑕᒡᓗᑎᑦ)
ᐱᓕᕆᓚᐅᕐᓗᑎᑦ, ᓯᓂᖕᓂᐊᕋᕕᑦ (ᐋᕐᓗᕐᓗᑎᑦ ᑕᖃᐃᖅᓯᕐᓗᒋᒃ ᐊᒡᒐᖕᓄᑦ) 

ᐊᕕᒃᓯᒪᓂᐊ 4: 

BLM 4.6 ᑐᒃᑑᑉ ᐅᖃᐅᓯᖏᑦ
ᕼᐊᓘ, ᐱᖃᑎᑯᓗᒃᑲ, ᑐᒃᑐᒥᒃ ᐊᑎᖃᖅᑐᖓ ᑐᒃᑑᓪᓗᖓ.

ᐱᖃᓐᓂᖅᑐᖓ. ᖁᕕᐊᒋᔭᖃᖅᑐᖓ ᐊᓯᓐᓂᒃ ᐱᖃᑎᖃᕆᐊᒃᓴᖅ.
ᐃᖏᕐᕋᕙᒃᑐᖓ ᐊᒥᓱᕐᔪᐊᓂ ᐱᖃᑎᒃᑲᓂ ᐱᖃᑎᖃᖅᑐᖓ.
ᐱᖃᑎᒌᑦᓯᐊᖅᐸᒃᑐᒍ.

ᐊᓯᓐᓂᒃ ᐃᒃᐱᒍᓱᑦᓯᐊᖅᑎᐅᔪᖓ ᐊᒻᒪ ᐊᒥᓱᓂᒃ
ᐊᔪᓐᖏᑕᖃᖅᑐᖓ ᐊᔾᔨᐅᖏᔾᔪᑎᒃᑲᓂᒃ ᐊᒻᒪ
ᐱᐅᓱᕆᔾᔪᑎᒋᓪᓗᒋᑦ. ᐊᒥᕋ ᐃᔾᔪᔫᓪᓗᓂ ᒥᖅᑯᖅ,
ᓄᓇᑐᐃᓐᓇᕐᒦᒍᑎᒋᔪᓐᓇᑦᓯᐊᖅᑕᒃᑲ ᓴᓐᖏᔪᒥᒃ
ᐊᓄᕆᒐᓗᐊᖅᑎᓪᓗᒍ ᐊᒻᒪ ᐃᒃᑮᓇᕐᓂᖃᖅᑎᓪᓗᒍ -35ºC.
ᐊᑦᑕᕐᓇᖏᑦᑐᓂᒃ ᓴᐅᓂᖃᖅᑐᖓ ᐃᑲᔫᑎᖃᑦᑕᖅᑐᑦ ᐅᐃᕙᓐᓄᑦ
ᐱᓱᒃᑎᓪᓗᖓ ᐊᕗᖓᕐᔪᐊᕌᓗᒃ ᐊᕐᕌᒍᑕᒫᑦ ᐅᑎᓕᕌᖓᒪ
ᐅᑭᐅᖅᑕᖅᑐᒧᑦ, ᐅᑎᒧᓪᓗ.

ᑐᓐᖓᓇᖃᑎᒌᖁᓪᓗᒋᑦ, ᐃᓱᒪᒃᓴᖅᓯᐅᕈᓐᓇᕐᓗᑎᒃ
ᐃᓕᓐᓂᐊᖃᑏᒌᑦ.  ᓂᕈᐊᕐᓂᐊᖅᐸᕐᒪ ᓇᓗᓇᐃᒃᑯᑕᕆᓗᖓ.

ᑐᒃᑑᑉ ᐃᓐᖏᐅᓯᐊ 
(ᑖᓂᓯᕐᓗᓂ) (ᐊᐅᓚᓃᑦ)

ᑐᒃᑐᑎᑐᑦ ᑖᓂᓯᓚᐅᖅᑕ. ᐃᓄᒐᓐᖑᐊᑎᑦ
ᑐᒃᑐᐃᑦ ᓱᑲᔫᓪᓗᑎᒃ ᐸᖓᓕᒃᐸᒃᑐᑦ ᓂᓪᓕᖅᑎᓪᓗᒋᑦ, ᓂᐊᖁᐃᑦ
ᖄᖓᒍᑦ ᐅᔭᕋᐃᑦ, ᐊᐳᑏᓪᓗ, ᐊᐅᓚᓗᒍ)
ᑰᒐᓛᑎᒍᑦ, (ᒪᕐᕉᒃ ᓯᕗᒻᒧᑦ, ᐊᒻᒪ ᒪᕐᕉᒃ 
ᓵᑦᑐᒍ ᐊᑭᕋᓂ. ᑭᖑᒧᑦ
ᓂᕆᓪᓗᓂ ᐃᕕᒃᓱᑲᕐᓂᒃ ᐊᒻᒪ lichens,
ᐱᓱᐃᓐᓇᖅᑐᖅ.

ᑭᓕᑭᑎ-ᑲᓛᒃ, ᐃᓱᒡᓗᑎᑦ
ᐱᓱᒡᓗᓂ ᐅᑭᐅᖅᑕᖅᑐᒧᑦ,
ᐅᑎᕐᒥᓗᓂ. 

ᑐᒃᑐ ᑖᓂᓯᖅᑐᖅ, ᑐᒃᑐ ᑖᓂᓯᖅᑐᖅ,

ᐊᕕᒃᓯᒪᓂᐊ 4: 

Tulugaq

Nanuq

Aiviq

Tuktu

Amaruq

BLM 4.7 ᓂᕈᐊᕈᑏᑦ
ᐊᒥᓱᕈᖅᑎᓪᓗᒍ ᑕᐃᒪᐃᒋᐊᖃᖅᐸᑦ.

ᑐᓗᒐᐅᑉ ᐅᖃᐅᓯᖏᑦ

ᑐᒃᑑᑉ ᐅᖃᐅᓯᖏᑦ

ᓇᓅᑉ ᐅᖃᐅᓯᖏᑦ

ᐊᒪᕉᑉ ᐅᖃᐅᓯᖏᑦ

ᐊᐃᕕᐅᑉ ᐅᖃᐅᓯᖏᑦ

BLM 4.8 ᑎᑎᕋᖅᓯᒪᕕᐅᓐᖏᑦᑐᖅ ᓂᕈᐊᕈᑦ

ᐊᕕᒃᓯᒪᓂᐊ 4: 

Tulugaq

Nanuq

Aiviq

Tuktu

Amaruq

BLM 4.9 ᓂᕈᐊᖅᑎᓄᑦ ᒪᓕᒃᑕᐅᔪᒃᓴᑦ

1. ᓂᕈᐊᑏᑦ ᓂᕈᐊᕐᕕᖕᒨᕐᓗᑎᒃ ᓂᑭᑦᑕᕐᓗᑎᒃ ᐊᒻᒪ ᑎᒍᓯᓗᑎᒃ ᐃᒧᓯᒪᔪᒥᒃ ᓂᕈᐊᕈᒻᒥᒃ.

2. ᐊᑐᓂ ᓂᕈᐊᖅᑏᑦ ᑐᓄᐊᓅᕐᓗᓂ ᐊᕙᓗᓕᐊᕆᓯᒪᔫᑉ ᓂᕈᐊᕐᕕᐅᑉ. ᒪᒃᐱᕐᓗᒍ ᓂᕈᐊᕈᑦ ᐊᒻᒪ ᑎᑎᕐᕕᒋᓗᒍ
ᓂᕈᐊᖅᑕᕐᓂᒃ.

3. ᓂᕈᐊᖅᑎ ᐃᒧᓯᓕᕐᒥᓗᓂ ᒪᕐᕈᐊᖅᑎᓪᓗᒍ ᐃᒧᓗᒍ, ᐃᓕᒋᐊᖅᑐᑦᓴᐅᑎᒋᓗᒍ ᓂᕈᐊᕈᑎᓄᑦ ᐴᕐᒧᑦ
ᓯᒃᑭᑦᑕᒧᑦ ᐊᒻᒪ ᐃᓕᓗᒍ ᓂᕈᐊᕈᑎᓂ.

ᐊᕕᒃᓯᒪᓂᐊ 4: BLM 4.10 ᓈᓴᖅᑕᐅᔪᓄᑦ ᑎᑎᕋᖅᓯᒪᕕᒻᒪᕆᒃ

ᑕᖅᑲᒃᑯᓂᖓ ᑐᓴᖅᑎᑦᓯᓂᖅ

ᐊᕕᒃᓯᒪᓂᐊ 5: 

ᐃᓕᑉᐸᓪᓕᐊᔭᐅᓂᐊᖅᑐᑦ
ᐃᓕᓐᓂᐊᖅᑏᑦ ᐊᑐᕐᓂᐊᖅᑐᑦ ᐊᔾᔨᒌᓐᖏᑦᑐᓂᒃ ᐊᒥᓱᕈᖅᑎᑦᓯᔾᔪᑎᓂᒃ ᐊᒻᒪ ᐅᐊᔭᓅᖅᑐᓂᒃ ᐃᑲᔫᑎᓂᐊᖅᑐᓂᒃ
ᑲᑎᖅᓱᐃᑎᓪᓗᒋᑦ ᑐᑭᓯᒋᐊᕈᑎᒃᓴᓂᒃ ᐊᒻᒪ ᕿᓈᔭᒃᑎᓪᓗᒋᑦ ᐃᓱᒪᒃᓴᖅᓯᐅᕈᑎᒃᓴᓂᒃ ᑎᑎᕋᖅᓯᒪᔪᓂ
ᐱᓕᕆᐊᖏᓐᓄᑦ ᐊᒻᒪ ᑎᑎᕋᕈᓐᓇᕐᓗᑎᒃ ᐊᒻᒪ ᓴᖅᑭᑎᑦᓯᔪᓐᓇᕐᓗᑎᒃ ᐊᔾᔨᐅᖏᑦᑐᓂᒃ ᐱᓕᕆᐊᓂᒃ ᐊᑐᕐᓗᑎᒃ
ᐊᔾᔨᒌᓐᖏᑦᑐᓂᒃ ᑎᑎᕋᕐᕕᒃᓴᓂᒃ ᐊᒻᒪ ᐊᑐᕆᐊᓕᖕᓂᑦ ᑐᑭᓯᐅᒪᒐᓱᐊᕐᓗᒋᑦ ᑕᖅᑲᒃᑯᐊ.

ᐃᓕᑉᐸᓪᓕᐊᔭᐅᓂᐊᖅᑐᑦ
ᑖᒃᑯᐊ ᐃᓕᓐᓂᐊᖅᑏᑦ ᐃᑲᔪᖅᑎᒌᖕᓂᐊᖅᑐᑦ ᓴᖅᑭᑎᑦᓯᓗᑎᒃ ᑕᓴᖃᑦᑕᐅᑎᑎᒎᖅᑐᒃᓴᓂᒃ ᐋᖅᑭᒃᓱᐃᓗᑎᒃ ᐊᒻᒪ
ᐋᖅᑭᒡᓗᒍ ᐱᔪᑎᖏᑦ ᐊᒻᒪ ᐊᑐᕐᓗᑎᒃ ᐊᒥᓱᕈᖅᑎᑦᓯᔾᔪᑎᓂᒃ ᐊᒻᒪ ᐊᑐᕐᓂᐊᖅᑐᑦ ᐊᔾᔨᒌᓐᖏᑦᑐᓂᒃ
ᐊᒥᓱᕈᖅᑎᑦᓯᔾᔪᑎᓂᒃ ᐊᒻᒪ ᐅᐊᔭᓅᖅᑐᓂᒃ ᐃᑲᔫᑎᓂᐊᖅᑐᓂᒃ ᑲᑎᖅᓱᐃᑎᓪᓗᒋᑦ ᑐᑭᓯᒋᐊᕈᑎᒃᓴᓂᒃ ᐊᒻᒪ
ᕿᓈᔭᒃᑎᓪᓗᒋᑦ ᐃᓱᒪᒃᓴᖅᓯᐅᕈᑎᒃᓴᓂᒃ ᑎᑎᕋᖅᓯᒪᔪᓂ ᐱᓕᕆᐊᖏᓐᓄᑦ.

ᐃᓕᑉᐸᓪᓕᐊᔭᐅᓂᐊᖅᑐᑦ
ᐃᓕᓐᓂᐊᖅᑎ ᓇᓗᓇᐃᔭᐃᓂᐊᖅᑐᑦ ᑖᒃᑯᐊ ᐱᒻᒪᕆᐅᓂᖏᓐᓂᒃ ᐃᓄᐃᑦ ᖃᐅᔨᒪᒋᐊᖃᕐᓂᖏᑦ ᐊᒻᒪ
ᑐᑭᓯᓇᑦᓯᐊᖅᑐᓂᒃ ᑐᓴᖅᑎᑦᓯᒋᐊᖃᕐᓂᖅ ᓂᕈᐊᕐᓂᐊᖅᑐᓄᑦ ᐊᑐᖅᑕᐅᒋᐊᓕᖕᓂᑦ.

ᐅᖃᐅᓯᓕᕆᓂᕐᒥᑦ ᐱᕙᓪᓕᐊᑎᑦᓯᓂᖅ
ᑐᓴᐅᒪᖃᑎᒌᑦᓯᐊᕈᑏᑦ – ᐊᐅᓚᓂᖓ ᐊᒻᒪ, ᐊᑐᖅᑕᐅᒋᐊᓖᑦ ᐊᑐᕐᓗᒋᑦ ᑐᓴᖃᑦᑕᐅᑎᓂᕆᔾᔪᑏᑦ ᐅᕝᕙᓘᓐᓃᑦ
ᓈᓚᐅᑎᒃᑰᕐᓗᒋᑦ ᑐᑭᓯᒋᐊᖅᑎᑦᓯᔾᔪᑏᑦ.

ᖃᓄᐃᓕᐅᕈᓘᔭᕐᓂᖅ – ᑭᓱᒥᒃ ᓄᑖᒥᒃ ᐊᒻᒪ ᓯᕗᓪᓕᖅᐹᖑᔪᒥᒃ.  ᖃᓄᐃᓕᐅᕈᓘᔭᕈᓐᓇᖅᑐᖅ ᐃᓄᒃ
ᓴᖅᑭᑎᑦᓯᔪᓐᓇᖅᑐᑦ ᐊᓯᔾᔨᐅᑕᐅᔪᓂᒃ ᐊᒻᒪ ᓄᑖᓂᒃ ᐃᓱᒪᒋᔭᐅᔪᓂ.

ᓴᓇᕈᓘᔭᕐᓂᒃ – ᓱᓇᓂᒃ ᓴᓇᒍᓐᓇᖅᑐᖅ ᐊᒻᒪ ᓄᑖᓂᒃ ᐃᓱᒪᒋᔭᖃᕈᓐᓇᖅᑐᖅ ᓴᓇᔭᒃᓴᓂᒃ.

ᑎᑎᕋᖅᓯᒪᔪᑦ ᐅᖃᓕᒫᒐᐃᑦ
ᑕᖅᑲᒃᑯᓄᖓ ᑐᓴᖅᑎᑦᓯᔾᔪᒻᒥᒃ ᐅᖃᓕᒫᕐᓂᖅ 

ᒪᐃᖅᓯᔾᔪᑦ
ᓂᕈᐊᖅᑕᐅᑎᒐᓱᐊᕐᓂᕐᒧᑦ ᖃᓄᐃᓕᐅᕈᑕᐅᔪᑦ.

ᐅᖃᐅᓯᕆᓗᒋᑦ ᓂᕈᐊᖅᑕᐅᑎᒐᓱᐊᖅᑐᓂ ᐃᓐᖏᖅᑕᐅᔪᑦ ᑭᓱᑦ ᐊᑑᑎᖃᖅᑲᐅᓂᖏᑦ ᑐᓴᖅᑎᑦᑎᔾᔪᑎᒋᓪᓗᒋᑦ?
ᓱᖕᒪᑦ ᑐᓴᐅᒪᖃᑦᑕᐅᑎᑦᓯᐊᕐᓂᖅ ᐱᒻᒪᕆᐅᕙᕕ? ᑖᒃᑯᐊ ᓂᕈᐊᖅᑕᐅᑎᒐᓱᐊᖅᑐᓄᑦ ᐃᓐᖏᖅᑕᐅᔪᑦ
ᐃᑲᔫᑎᓱᕆᕕᒋᑦ ᓂᕈᐊᕈᑎᓄᑦ?

ᐊᕕᒃᓯᒪᓂᐊ 5: 

ᐊᑕᓕᖅᑎᔾᔪᑦ  
ᑕᖅᑲᒃᑯᓄᖓ ᑐᓴᖅᑎᑦᓯᔾᔪᒻᒥᒃ ᐅᖃᓕᒫᕐᓂᖅ, ᑏᕖᒃᑯᑦ ᐊᒻᒪ ᓈᓚᐅᑏᑦ ᑕᑯᒃᓴᐅᑎᑦᓯᕕᒋᓗᒋᑦ.

ᑕᖅᑲᒃᑯᓄᖓ ᑐᓴᖅᑎᑦᓯᔾᔪᑏᑦ ᐱᖓᓱᓂᒃ ᐊᑐᕆᐊᖃᖅᑐᑦ ᑕᖅᑲᒃᑯᓄᖓ ᑐᓴᖅᑎᑦᓯᓂᐊᕐᓗᓂ
1. ᑭᓇᒃᑯᓐᓂᒃ ᑐᓴᖅᑎᑦᓯᒐᓱᐊᖅᐱᑦ?
2. ᓂᕈᐊᕐᓗᒍ ᑐᓴᖅᑕᐅᖁᔭᐃᑦ
3. ᐋᖅᑭᒃᓱᕐᓗᒋᑦ ᐃᓗᓕᖏᑦ

ᑐᓂᓗᒋᑦ ᐃᓕᓐᓂᐊᖅᑏᑦ ᐅᖃᓕᒫᒐᕐᓂᒃ, ᑭᓲᕙ ᑕᖅᑲᒃᑯᓄᖓ ᑐᓴᖅᑎᑦᓯᓂᖅ?  ᕿᒥᕐᕈᓗᒋᑦ ᑐᑭᓯᒋᐊᕈᑎᒃᓴᑦ
ᐱᑕᖃᖅᑎᑕᐅᔪᑦ. 

ᐱᓕᕆᐊᒃᓴᑦ 
ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᓂᕈᐊᖅᑎᑦᓯᓂᖏᑦ 

ᐊᐱᕆᓗᒋᑦ ᐃᓕᓐᓂᐊᖅᑏᑦ ᐃᓱᒪᒃᓴᖅᓯᐅᖁᓗᒋᑦ ᐅᖃᐅᓯᒃᓴᐅᔪᓐᓇᖅᑐᓂᒃ ᓂᕈᐊᖅᑐᖃᖅᑎᓪᓗᒍ ᒪᒃᑯᒃᑐᓄᑦ
ᓂᕈᐊᖅᑎᐅᔪᓄᑦ.  ᑎᑎᕋᕐᓗᒋᑦ ᑕᒪᒃᑯᐊ ᑎᑎᕋᕐᕕᒃᓴᓄᑦ ᐅᕝᕙᓘᓐᓃᑦ ᐊᑭᓐᓇᖕᒥ ᑎᑎᕋᕐᕕᖕᒧᑦ.
ᐱᕕᒃᓴᖃᖅᑎᓪᓗᒋᑦ ᐃᓕᓐᓂᐊᖃᑎᒌᑦ ᐱᓕᕆᐊᖃᕐᓗᑎᒃ ᑕᖅᑲᒃᑯᓄᖓ ᑐᓴᖅᑎᑦᓯᔾᔪᑎᒋᓂᐊᖅᑕᒥᓂᒃ.

ᐃᖅᑲᐃᒋᐊᕈᑏᑦ
ᐃᓗᓕᖏᑦ
ᑭᓱᐃᑦ ᑕᖅᑲᒃᑯᓄᖓ ᑐᓴᖅᑎᑦᓯᔾᔪᑎᒋᑦᓯᐊᕐᓇᖅᐸᑦ?

ᐃᑲᔪᖅᑎᒌᖕᓂᖅ
ᑭᓱᐃᑦ  ᒫᓐᓇ ᐅᖃᐅᓯᒃᓴᐅᔪᑦ ᐊᒃᑐᐃᓯᒪᕙᑦ ᐃᓄᐃᑦ ᐅᕕᒃᑲᖏᓐᓂᒃ ᐊᒻᒪ ᓱᖕᒪᑦ ᑕᒪᒃᑯᐊ ᐱᒻᒪᕆᐅᕙᑦ?

ᐃᖕᒥᒨᖓᔪᖅ
ᓇᓪᓕᐊᒃ ᐅᖃᐅᓯᒃᓴᐅᔪᑦ, ᐅᖃᐅᓯᐅᒃᐸᑦ, ᓂᕈᐊᖅᐹᓪᓕᕈᑎᒋᒐᔭᖅᐱᐅᒃ?

ᖃᐅᔨᒋᐊᒃᑲᓐᓂᕐᓂᖅ – 
ᑕᖅᑲᒃᑯᓄᖓ ᑐᓴᖅᑎᑦᓯᓂᕐᒧᑦ ᐱᓕᕆᐊᒃᓴᑦ
ᐃᓕᓐᓂᐊᖅᑏᑦ ᐅᖃᓕᒫᖁᓗᒋᑦ ᐃᓗᖏᓐᓂᒃ ᑐᓂᐅᖅᑲᐅᑕᐅᔪᑦ.  ᐊᑐᓂ ᐃᓕᓐᓂᐊᕐᕖᑦ ᐋᖅᑭᒃᓱᐃᓯᒪᓂᐊᖅᑐᑦ
ᑕᖅᑲᒃᑯᓂᖓ ᑐᓴᖅᑎᑦᓯᔾᔪᑎᒃᓴᒥᓂᒃ ᐊᒻᒪ ᑐᓂᓗᒋᑦ ᑭᒡᒐᖅᑐᕐᓗᒋᑦ ᐃᓕᓐᓂᐊᕐᕖᑦ.  ᑕᖅᑲᒃᑯᓄᖓ
ᑐᓴᖅᑎᑦᓯᔾᔪᑕᐅᔪᑦ ᑕᑭᓂᖅᓴᐅᒋᐊᖃᓐᖏ 3-ᒥᓂᑦ. 

ᐃᓕᓐᓂᐊᖃᑎᒌᓂᒃ ᑐᓴᖅᑎᑦᓯᒋᐊᒃᑲᓐᓂᕐᓂᖅ
ᐊᑭᓐᓇᕐᒧᖅᑕᐃᓗᓂ ᐊᑭᑦᑐᕋᐅᑎᓂᒃ ᐃᓕᓐᓂᐊᖃᑎᒌᓂ.

ᓴᖅᑭᐅᒪᑎᑦᓯᓂᖅ ᐊᔾᔨᒌᓐᖏᑦᑐᓂᒃ
ᑎᓕᐅᕐᓗᒋᑦ ᐃᓕᓐᓂᐊᖅᑏᑦ ᐊᒃᓱᕉᓴᒍᑎᖃᖅᑐᑦ ᐱᓕᕆᐊᒥᓂᒃ ᐱᓕᕆᖃᑎᖃᖁᓗᒋᑦ ᐊᓯᒥᓂᒃ.

ᖃᐅᔨᓴᐃᓂᖅ
ᐃᓕᓐᓂᐊᖅᑎ – ᐱᐊᓂᒃᑎᓪᓗᒋᑦ ᐃᓕᑕᖏᓐᓄᑦ ᑎᑎᕋᕐᕕᖕᒥ.

ᐃᓕᓴᐃᔨ – ᐃᓕᓐᓂᐊᖅᑏᑦ ᐃᓱᒪᒃᓴᖅᓯᐅᕈᑎᖃᖁᓗᒋᑦ ᖃᐅᔨᓴᕈᑎᖃᕐᓂᕐᒧᑦ ᑐᓐᖓᕕᐅᓂᐊᖅᑐᓂᒃ
ᑕᖅᑲᒃᑯᓄᖓ ᑐᓴᖅᑎᑦᓯᔾᔪᑎᓄᑦ.  ᐃᑲᔪᖅᑎᒌᒡᓗᑎᒃ ᐃᓕᓐᓂᐊᖅᑏᑦ ᕿᒥᕐᕈᓗᑎᒃ ᐃᓘᓐᓇᖏᓐᓂᒃ
ᑐᓂᔭᐅᓯᒪᔪᓂᒃ ᐊᑐᕐᓗᒋᑦ ᐊᖏᕈᑕᐅᓯᒪᔪᑦ ᑐᓐᖓᕕᐅᓂᐊᖅᑐᑦ.

BLM 5.1 ᑭᓲᕙ ᑕᖅᑲᒃᑯᓂᖓ ᑐᓴᖅᑎᑦᓯᓂᖅ?
ᑕᖅᑲᒃᑯᓄᖓ ᑐᓴᖅᑎᑦᓯᔾᔪᑏᑦ ᓇᐃᑦᑑᕙᒃᑐᑦ ᑐᓴᖃᑦᑕᐅᑎᓕᕆᔨᒃᑰᖅᑐᑦ, ᑕᓚᕖᓴᒃᑯᑦ ᐅᕝᕙᓘᓐᓃᑦ ᓈᓚᐅᑎᒃᑯᑦ
ᑐᓴᖅᑎᑦᓯᔾᔪᑕᐅᔪᑦ ᑕᖅᑲᒃᑯᓂᖓ ᐱᒻᒪᕆᐅᔪᒥᒃ ᖃᓄᐃᓕᐅᕈᑕᐅᓂᐊᖅᑐᓂᒃ. 

ᑖᑦᓱᒧ ᐱᓕᕆᐊᒃᓴᒧᑦ, ᐃᓕᓐᓂᐊᖅᑏᑦ ᐋᖅᑭᒃᓱᐃᑎᓪᓗᒋᑦ ᑕᖅᑲᒃᑯᓄᖓ ᑐᓴᖅᑎᑦᓯᔾᔪᑎᒃᓴᓂᒃ
ᑐᓴᖃᑦᑕᐅᑎᑎᒍᑦ ᑐᓴᖅᑎᑦᓯᔾᔪᑕᐅᓂᐊᕐᓗᓂ ᐅᕕᒃᑲᕐᓄᑦ ᓂᕈᐊᕈᓐᓇᖅᑐᓄᑦ ᐱᒻᒪᕆᐅᓂᖓᓂᒃ
ᓂᕈᐊᕆᐊᖅᑐᕐᓂᖅ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᓂᕈᐊᖅᑎᑦᓯᓂᖏᓐᓄᑦ.

ᐊᑑᑎᖃᑦᓯᐊᖅᑐᑦ ᑕᖅᑲᒃᑯᓄᖓ ᑐᓴᖅᑎᑦᓯᔾᔪᑏᑦ ᐋᖅᑭᒃᓱᐃᕙᒃᑐᑦ ᐅᔾᔨᕈᓱᓕᖅᐹᓪᓕᖅᑎᑦᓯᓪᓗᑎᒃ ᐊᒻᒪ
ᐅᖃᓕᒪᐅᑕᐅᕙᓪᓕᐊᓕᖅᑐᑎᒃ ᐱᒻᒪᕆᐅᔪᑦ ᓴᖅᑭᓐᓂᐊᖅᑐᑦ.  ᐋᖅᑭᑦᓯᐊᖅᓯᒪᔪᑦ ᑕᖅᑲᒃᑯᓄᖓ
ᑐᓴᖅᑎᑦᓯᔾᔪᑎᒃᓴᑦ ᑲᔪᖏᓴᐃᕙᒃᑐᑦ ᐃᓄᖕᓂᑦ ᖃᓄᐃᓕᐅᕆᐊᖁᓪᓗᒋᑦ ᐱᐅᓯᕚᓪᓕᕈᑎᒃᓴᓂᒃ ᐃᓚᖏᓐᓄᑦ,
ᓄᓇᓕᐊᓄᑦ ᐊᒻᒪ ᐃᓅᓯᖏᓐᓄᑦ.

ᑖᒃᑯᐊ ᑕᖅᑲᒃᑯᓄᖓ ᑐᓴᖅᑎᑦᓯᔾᔪᑎᒃᓴᑦ ᐱᐅᔪᒻᒪᕇᑦ ᐊᑐᖅᑐᒋᑦ ᑐᓴᖃᑦᑕᐅᑎᓕᕆᓂᕐᒧᑦ ᑎᑭᒍᓐᓇᕐᒪᑕ
ᐊᒥᓱᓄᑦ ᐃᓄᖕᓄᑦ ᐃᓅᓯᖃᖅᑐᓂᒃ ᖃᓄᑐᐃᓐᓇᖅ. ᐊᑐᓃᖅᑐᓄᑦ ᑐᓴᖅᑎᑦᓯᒍᑕᐅᔪᖅ ᑕᖅᑲᒃᑯᓄᖓ.

ᐊᑑᑎᖃᑦᓯᐊᕐᓂᖅᐹᑦ ᑕᖅᑲᒃᑯᓄᖓ ᑐᓴᖅᑎᑦᓯᔾᔪᑎᒃᓴᑦ ᖃᓄᐃᓕᐅᕈᓘᔭᖅᓯᒪᔪᑦ ᐊᒻᒪ ᓴᖅᑭᑎᑦᓯᕈᓘᔭᖅᑐᑎᒃ,
ᐊᑐᖅᑐᒋᑦ ᓄᑖᑦ ᐃᓱᒪᓂᐅᔪᑦ ᐊᒻᒪ ᐊᑐᖅᑕᐅᔪᓐᓇᖅᑐᑦ ᓴᖅᑭᑎᑦᓯᔾᔪᑎᒋᓗᒋᑦ ᑐᓴᒐᒃᓴᒧᑦ. ᐅᕕᒃᑲᐃᑦ ᐃᓄᐃᑦ
ᓇᓂᓯᒍᓐᓇᑦᓯᐊᕐᓂᖅᐹᖑᔪᑦ ᓄᑖᓂᒃ ᐃᖕᒥᓂᒃ-ᑕᑯᒃᓴᐅᑎᑦᓯᔾᔪᑎᒋᔪᓐᓇᖅᑕᒥᓂᒃ.

ᐱᔾᔪᑎᒋᓪᓗᒍ ᓄᓇᕗᑦ ᑐᓐᖓᕕᒃ ᑎᒥᖓᑦ ᑎᑭᐅᑎᒍᒪᓂᖓ ᐊᒥᓲᓂᖅᐹᖑᔪᓐᓇᖅᑐᓄᑦ ᐅᕕᒃᑲᕐᓄᑦ
ᓂᕈᐊᖅᑎᓄᑦ, ᐅᕕᒃᑲᐃᑦ-ᓴᖅᑭᑎᑦᓯᓗᑎᒃ ᑕᖅᑲᒃᑯᓄᖓ ᑐᓴᖅᑎᑦᓯᓂᖏᑦ ᐃᓚᐅᒍᒪᓕᕈᑕᐅᓂᐊᖅᑐᑦ ᐅᕕᒃᑲᕐᓄᑦ
ᑖᒃᑯᐊ ᓄᓇᕗᑦ ᑐᓐᖓᕕᒃ ᑎᒥᖓᑦ ᓂᕈᐊᖅᑎᑦᓯᓂᖏᓐᓄᑦ.

ᑕᒡᕙ ᐱᖓᓱᑦ ᑐᑭᒧᐊᒍᑕᐅᔪᓐᓇᑦᑐᑦ ᓴᖅᑭᒍᒪᔭᕐᓄᑦ ᑕ: ᒡᕙᓂ ᑕᖅᑲᒃᑯᓄᖓ ᑐᓴᖅᑎᑦᓯᔾᔪᑎᒃᓴᓂ.

1. ᑭᓇᒃᑯᑦ ᑐᕌᖅᐱᒋᑦ?
ᐱᒻᒪᕆᐅᓂᖅᐹᖅ ᓯᕗᓪᓕᐅᒋᐊᓕᒃ. ᓴᖅᑭᑦᓯᓂᐊᕐᓗᓂ ᑐᓴᖅᑕᐅᑦᓯᐊᕈᓐᓇᖅᑐᒥᒃ, ᓇᓗᓇᐃᖅᑳᕆᐊᖃᖅᑕᑎᑦ
ᑐᓴᖁᔭᑎᑦ.  ᑐᓴᒐᒃᓴᐃᑦ ᑐᕌᑦᓯᐊᕆᐊᓖᑦ ᑐᓴᖁᔭᕐᓄᑦ. ᐆᒃᑑᑎᒋᓗᒍ, ᐅᖃᓕᒪᓃᑦ ᑕᓪᓕᒪᓂᒃ ᐅᑭᐅᖃᖅᑐᒧᑦ
ᓄᐊᑯᓗᖕᓄᑦ ᐊᔾᔨᒋᓐᖏᒻᒪᒍ ᐅᖃᓕᒪᓂᕆᕙᒃᑕᕕᑦ ᐱᖃᓐᓇᕆᔭᕐᓄᑦ.  ᑕᒪᑐᒧᖓ ᐱᓕᕆᐊᒃᓴᒧᑦ,
ᑐᓴᖅᑎᒐᓱᐊᕐᓗᒋᑦ ᐅᕕᒃᑲᐃᑦ ᐃᓄᐃᑦ ᓂᕈᐊᕈᓐᓇᖅᑐᑦ ᑖᒃᑯᐊ ᓄᓇᕗᑦ ᑐᓐᖓᕕᒃ ᑎᒥᖓᑦᑕ
ᓂᕈᐊᖅᑎᑦᓯᓂᖏᓐᓄᑦ.

2. ᓂᕈᐊᕐᓗᒍ ᑐᓴᖅᑕᐅᖁᔭᐃᑦ
ᑕᒪᓐᓇ ᐱᕕᒃᓴᕆᓕᖅᐸᐃᑦ ᖃᓄᐃᓕᐅᕈᓘᔭᕈᓐᓇᕐᓗᑎᑦ. ᖃᐅᔨᒪᓕᕈᕕᑦ ᑭᓇᒃᑯᓐᓂᒃ ᑐᓴᖅᑎᑦᓯᒍᒪᓃᑦ,
ᖃᐅᔨᓴᓕᕆᐊᖃᖅᑐᑎᑦ ᐊᒻᒪ ᐃᓱᒪᒃᓴᖅᓯᐅᕈᑎᖃᕐᓗᑎᑦ ᑐᓴᖅᑎᑦᓯᔾᔪᑎᒃᓴᕐᓂᒃ. ᑭᓱᓂ ᐅᖃᐅᓯᖃᕈᒪᕕᑦ?
ᑕᖅᑲᒃᑯᓄᖓ ᑐᓴᖅᑎᑦᓯᔾᔪᑏᑦ ᑐᓴᕈᑕᐅᖕᒪᑕ ᐃᓄᖕᓄᑦ ᐃᑲᔫᑎᒍᓐᓇᖅᑐᓂᒃ ᐊᒻᒪ ᐊᓯᖏᓐᓄᑦ.  ᐆᒃᑑᑎᒋᓗᒍ,
ᓯᑎᔪᒥᑦ ᓇᓴᖅᓯᒪᓃᑦ ᐊᑦᑕᕐᓇᖏᓐᓂᖅᓴᐅᔾᔪᑎᒋᒐᕕᐅᒃ ᖃᒧᑕᐅᔭᒃᑯᑦ.

ᑖᑦᓱᒧᖓ ᑕᖅᑲᒃᑯᓄᖓ ᑐᓴᖅᑎᑦᓯᔾᔪᑎᒋᓂᐊᖅᑕᐃᑦ ᓯᕗᒻᒧᐊᑦᓯᐊᖁᓪᓗᒍ, ᐱᖓᓱᓂᒃ ᑐᓂᓯᒋᐊᓕᒃ
ᑐᓴᕐᓂᐊᖅᑐᓄᑦ:  ᓈᓚᒍᒪᓕᖅᑎᓪᓗᒋᑦ, ᐃᖅᑲᐅᒪᑎᒋᐊᕐᓗᒋᑦ ᑐᓴᖅᑎᑦᓯᔾᔪᑎᒋᔭᕐᓂᒃ ᐊᒻᒪ ᑲᔪᖏᓴᕐᓗᒋᑦ
ᖃᓄᐃᓕᐅᕈᑎᖃᕆᐊᖃᕐᓂᕐᒧᑦ.  ᑕᒡᕙᓂ, ᐱᓕᕆᓂᖓᑦ ᓂᕈᐊᕐᓂᐅᖕᒪᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ
ᓂᕈᐊᖅᑎᑦᓯᓂᖏᓐᓄᑦ. ᑐᓴᖅᑎᑦᓯᔾᔪᑏᑦ ᐅᖓᑖᓅᕆᐊᓕᒃ ᑐᓴᖅᑎᑦᓯᓂᑐᐃᓐᓇᐅᑉ. ᐊᑑᑎᖃᑦᓯᐊᖅᑐᖅ
ᑕᖅᑲᒃᑯᓄᖓ ᑐᓴᖅᑎᑦᓯᔾᔪᑦ ᐃᓄᖕᓂᑦ ᐃᓱᒪᒃᓴᖅᓯᐅᖅᑎᑦᓯᓕᖅᐸᒃᑐᑦ ᐊᒻᒪ ᐱᓕᕆᐊᕆᒋᐊᖅᑐᒍ. 

3. ᐋᖅᑭᒃᓱᐃᓗᑎᑦ ᑕᖅᑲᒃᑯᓄᖓ ᑐᓴᖅᑎᑦᓯᔾᔪᑎᒃᓴᒥᒃ
ᑐᕌᒐᕆᓂᐊᖅᑕᐃᑦ ᑕᒡᕘᓇ ᑕᖅᑲᒃᑯᓂᖓ ᑐᓴᖅᑎᑦᓯᔾᔪᑎᑎᒍᑦ ᑕᒪᒃᑯᐊ ᓈᓚᒃᑐᑦ ᐃᖅᑲᐅᒪᖁᓪᓗᒋᑦ.
ᑐᓴᖅᑎᑦᓯᔾᔪᑏᑦ ᓯᕗᒻᒧᐊᑦᓯᐊᖁᓪᓗᒍ, ᐊᔪᕈᓐᓃᖅᓴᓂᖅ ᐱᐅᖕᒥᔪᖅ ᐱᖃᑎᒋᓗᒋᑦ ᐃᓕᓐᓂᐊᖅᑎᖃᑎᑎᑦ
ᐃᓕᓐᓂᐊᕐᕕᖕᓂ.

ᑕᖅᑲᒃᑯᐊ ᓈᓚᒍᓐᓇᕐᓂᖏᑦ ᓇᐃᒻ,ᑕ ᐊᒻᒪ ᐱᕕᒃᓴᖃᕋᓂ. ᑕᖅᑲᒃᑯᓄᖓ ᑐᓴᖅᑎᑦᓯᔾᔪᑏᑦ ᐱᔭᕆᐊᑐᓐᖏᓪᓗᒍ
ᐊᒻᒪ ᐅᖃᑦᓯᐊᕐᓗᓂ. ᑕᖅᑲᒃᑯᓄᖓ ᑐᓴᖅᑎᑦᓯᔾᔪᑏᑦ ᑕᑭᓂᓴᐅᒋᐊᖃᓐᖏᑦᑐᑦ 3-ᒥᓂᑦ.

ᐅᐃᒍᐊ 1

ᓇᓗᓇᐃᖅᑕᐅᓯᒪᓂᖏᑦᐱᔪᓐᓇᐅᑏᑦ ᐊᒻᒪᐃᓱᒪᖅᓲᑏᑦ
ᐱᒻᒪᕆᐅᔪᑦ ᐃᓱᒪᖅᓲᑏᑦs

ᓂᕈᐊᕈᓐᓇᕐᓂᕐᒧᑦ ᐱᔪᓐᓇᐅᑏᑦ
ᓅᑦᑕᕈᓐᓇᖅᑐᑦ ᐱᔪᓐᓇᐅᑏᑦ
ᒪᓕᒐᑎᒍᑦ ᐱᔪᓐᓇᐅᑏᑦ

ᓇᓕᒧᒌᒃᑎᑕᐅᒋᐊᖃᕐᓂᕐᒧᑦ ᐱᔪᓐᓇᐅᑏᑦ
ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᑲᓇᑕᒥ

ᒪᓕᒃᑎᑦᓯᔩᑦ
ᑭᓱᑐᐃᓐᓇᐃᑦ

ᐊᑐᖅᑎᑕᐅᓂᖏᑦᐊᖏᕈᑏᑦ
ᐅᖃᐅᓯᖏᑦ
ᑕᐃᔭᐅᓂᖓ

ᐅᐃᒍᐊ B  
ᑐᓐᖓᕕᒡᔪᐊᑉ ᐱᖁᔭᖓ, 1982

ᐊᑐᓕᖅᑎᑕᐅᔪᖅ ᐅᐃᒍᐊ B ᑲᓇᑕᐅᑉ ᐱᖁᔭᖓᓄᑦ 1982 (U.K.) 1982, c. 11, ᐅᓪᓗᐊᓂ ᐊᐃᐳᕈ
ᐊᑐᓕᓚᐅᖅᑐᖅ ᐅᓪᓗᐊᓂ ᐊᐃᐳᕈ 17, 1982 

ᐃᓚᖓ I 
ᑲᓇᑕᒥ ᐋᖅᑭᓯᒪᔾᔪᑏᑦ ᐱᔪᓐᓇᐅᑎᓄᑦ, ᐃᓱᒪᖅᓲᑎᓄᓪᓗ

ᐃᒪᐃᒻᒪᑦ ᑲᓇᑕ ᐋᖅᑭᒃᑕᐅᓯᒪᖕᒪᑦ ᑐᓐᖓᕕᖃᖅᑐᓂ ᐃᓕᑕᕆᓯᒪᓪᓗᒍ
ᖁᑦᓯᖕᓂᖅᐹᖑᓂᖓᓂᒃ ᐊᒻᒪ ᒪᓕᒋᐊᓖᑦ ᒪᓕᒐᑦ:

ᓇᓗᓇᐃᖅᑕᐅᓯᒪᓂᖏᑦ ᐱᔪᓐᓇᐅᑏᑦ, ᐃᓱᒪᖅᓱᕈᓐᓇᐅᑎᓪᓗ

ᑲᓇᑕᒥ ᐱᔪᓐᓇᐅᑏᑦ
ᐃᓱᒪᖅᓱᕈᓐᓇᐅᑎᓪᓗ

1. ᑖᒃᑯᐊ ᑲᓇᑕᒥ ᐱᔪᓐᓇᐅᑏᑦ, ᐃᓱᒪᓱᕈᓐᓇᐅᑎᓪᓗ ᓇᓗᓇᐃᖅᓯᓯᒪᔾᔪᑕᐅᔪᑦ
ᐱᔪᓐᓇᐅᑎᓂᒃ ᐃᓱᒪᖅᓱᕈᓐᓇᐅᑎᓂᒃ ᒪᓕᒡᓗᒋᑦ ᐋᖅᑭᒃᑕᐅᓯᒪᔪᑦ, ᐱᓗᐊᓐᖏᑦᑐᓂ
ᐃᓱᓕᑦᑕᕐᕕᖃᖅᑎᑕᐅᓪᓗᑎᒃ ᒪᓕᒐᕐᓄᑦ ᐃᓱᒪᖅᓲᕈᓐᓇᕐᓗᓂ ᐊᒻᒪ
ᓂᕈᐊᖅᓯᕈᓐᓇᖅᑐᑦ ᐃᓅᖃᑎᒌᑦ. 

NTI_Teachers Guide_Inuk_Layout 1  16-12-07  11:34 AM  Page 49



50

ᐱᒻᒪᕆᐅᔪᑦ ᐃᓱᒪᖅᓲᑕᐅᔪᓐᓇᖅᑐᑦ 

ᐱᒻᒪᕆᐅᔪᑦ
ᐃᓱᒪᖅᓲᑏᑦ

2. ᑭᒃᑯᓕᒫᑦ ᒪᑯᓂᖓ ᐱᒻᒪᕆᐅᔪᓂᒃ ᐃᓱᒪᖅᓲᑎᖃᕈᓐᓇᖅᑐᑦ: 
ᐃ) ᐃᓱᒪᖅᓱᕐᓗᓂ ᐃᓱᒪᒍᓐᓇᕐᓂᖅ ᐊᒻᒪ ᐅᒃᐱᕐᓂᖃᕈᓐᓇᕐᓂᖅ; 
ᐅ) ᐃᓱᒪᖅᓱᕐᓗᓂ ᐃᓱᒪᒍᓐᓇᕐᓗᓂ, ᐅᒃᐱᕈᓱᒡᓗᓂ, ᐅᓱᒪᒋᕙᖃᕐᓗᓂ, ᐅᖃᕈᓐᓇᕐᓗᓂ,

ᐃᓚᐅᓗᑎᒃ ᐃᓱᒪᖅᓱᕐᓗᓂ ᑐᓴᖃᑦᑕᐅᑎᑎᒎᕈᓐᓇᕐᓂᖅ ᐊᒻᒪ ᐅᖃᐅᓯᖏᑎᒍᑦ
ᑐᓴᖃᑦᑕᐅᑎᓕᕆᔾᔪᑎᑎᒍᑦ; 

ᐊ) ᐃᓱᒪᖅᓱᕐᓗᓂ ᓴᐃᒪᖃᑎᒌᒡᓗᑎᒃ ᑲᑎᒍᓐᓇᕐᓗᓂ; ᐊᒻᒪ 
ᐱ) ᐃᓱᒪᖅᓱᕐᓗᑎᒃ ᑲᑐᔾᔨᖃᑎᒌᒍᓐᓇᕐᓗᑎᒃ.

ᓂᕈᐊᕈᓐᓇᕐᓂᕐᒧᑦ ᐱᔪᓐᓇᐅᑏᑦ

ᓂᕈᐊᕈᓐᓇᕐᓂᕐᒧᑦ
ᐱᔪᓐᓇᐅᑎᖏᑦ
ᐃᓅᖃᑎᒌᑦ 

3. ᐃᓘᓐᓇᑎᒃ ᐃᓅᖃᑎᒌᑦ ᑲᓇᑕᒥ ᐱᔪᓐᓇᐅᑎᖃᖅᑐᑦ ᓂᕈᐊᕈᓐᓇᖅᑐᑎᒃ
ᓂᕈᐊᖅᓯᖅᑐᖃᖅᑎᓪᓗᒍ ᐃᓚᐅᔪᒃᓴᒥᒃ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓄᑦ
ᐅᕝᕙᓘᓐᓃᑦ ᒪᓕᒐᓕᐅᕐᕕᖕᒧᑦ ᐊᒻᒪ ᐃᓚᐅᔪᓐᓇᖅᑎᑕᐅᔪᑦ ᑕᒡᕘᓇ. 

ᐊᑯᓂᐅᑎᒋᓂᖓ
ᒪᓕᒐᓕᐅᕐᕕᐅᑉ
ᑎᒥᖓᑕ
ᓴᖅᑭᓯᒪᓂᐊ

4. (1) ᓇᓪᓕᐊᑐᐃᓐᓇᖅ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓ ᐊᒻᒪ ᓇᓪᓕᐊᑐᐃᓐᓇᖅ
ᒪᓕᒐᓕᐅᕐᕕᒃ ᐅᖓᑖᓅᕈᑎᓂᐊᓐᖏᓚᖅ ᑕᓪᓕᒪᐃᑦ ᐊᕐᕌᒍᑦ ᐅᓪᓗᓂᒃ
ᐋᖅᑭᒃᑕᐅᓯᒪᔫᑉ ᑎᑎᕋᖅᓯᒪᔫᑉ ᓂᕈᐊᖅᑕᐅᕕᒋᔭᐊᑕ ᒪᓕᒐᓕᐅᖅᑎᕈᖅᑐᑦ.

ᑲᔪᓯᓯᒪᔪᓐᓇᕐᓂᖅ
ᐊᔾᔨᐅᖏᑦᑐᒥ
ᓴᖅᑭᑦᑐᖃᖅᐸᑦ

(2) ᐱᓪᓚᕆᒃᑐᒥᒃ ᐅᓇᑕᖅᑐᖃᓕᕐᓂᖅᐸᑦ, ᐃᓵᖅᑐᖃᕐᓂᖅᐸᑦ ᐅᕝᕙᓘᓐᓃᑦ
ᒪᑭᑎᑦᓯᔪᖃᖅᐸᑦ, ᒪᓕᒐᓕᐅᕐᕕᒡᔪᐊᖅ ᑲᔪᓯᓯᒪᔪᓐᓇᖅᑐᖅ ᐊᒻᒪ ᒪᓕᒐᓕᐅᕐᕖᑦ
ᑲᔪᓯᓯᒪᔪᓐᓇᖅᑐᑦ ᐅᖓᑖᓄᑦ ᑕᓪᓕᒪ ᐊᕐᕌᒍᑦ ᑕᒪᓐᓇ ᑲᔪᓯᓂᖓ
ᐊᑭᕋᖅᑐᖅᑕᐅᖏᑉᐸ ᓂᕈᐊᕐᓂᒃᑯᑦ ᐅᖓᑖᓃᑦᑐᓄᑦ 1/3 ᒪᓕᒐᓕᐅᖅᑎᐅᔪᓄᑦ
ᒪᓕᒐᓕᐅᕐᕕᒡᔪᐊᒥ, ᒪᓕᒐᓕᐅᕐᕕᖕᓂᓗ, ᓴᖅᑭᓯᒪᔪᑦ ᒪᓕᒡᓗᒋᑦ. 

ᐊᕐᕌᒍᑕᒫᑦ
ᐃᒃᓯᕙᒋᐊᖃᕐᓂᖅ
ᒪᓕᒐᓕᐅᕐᕕᐅᑉ
ᑎᒥᖓᑦ 

5. ᐃᒃᓯᕙᓂᖃᖃᑦᑕᕐᓂᐊᖅᐳᖅ ᑲᓇᑕᒥ ᒪᓕᒐᓕᐅᕐᕕᒡᔪᐊᖅ ᐊᒻᒪ ᐊᑐᓂ ᒪᓕᒐᓕᐅᕐᕖᑦ
ᐊᕐᕌᒍ ᐊᑕᐅᓯᐊᕋᓗᐊᕐᓗᒍ ᑕᖅᑮᑦ 12 ᐊᓂᒎᕌᖓᑕ.

ᓅᑦᑕᕈᓐᓇᕐᓂᕐᒧᑦ ᐱᔪᓐᓇᐅᑏᑦ 

ᓅᑦᑕᕐᓂᖏᑦ
ᐃᓅᖃᑎᒌᑦ

6. (1) ᐊᑐᓂ ᐃᓄᐃᑦ ᑲᓇᑕᒥ ᐱᔪᓐᓇᐅᑎᖃᖅᑐᑦ ᐃᓯᕈᓐᓇᖅᑐᑎᒃ,
ᓄᓇᒥᓃᖏᓐᓇᕐᓗᑎᒃ ᐊᒻᒪ ᐊᓂᔪᓐᓇᕐᓗᑎᒃ ᑲᓇᑕᒥ.

ᐱᔪᓐᓇᐅᑏᑦ
ᓅᑦᑕᕈᓐᓇᕐᓂᕐᒧᑦ
ᐊᒻᒪ ᐃᓅᒐᓱᐊᕈ -
ᑎᖃᕈᓐᓇᕐᓂᕐᒧᑦ

(2) ᐊᑐᓂ ᐃᓄᐃᑦ ᑲᓇᑕ ᐊᒻᒪ ᐃᓄᓕᒫᑦ ᓇᓗᓇᐃᖅᑕᐅᓯᒪᔪᑦ ᓄᓇᖃᐃᓐᓇᕐᓂᖏᓐᓂ
ᑲᓇᑕᒥ ᐱᔪᓐᓇᐅᑎᖃᖅᑐᖅ
a) ᓅᒍᓐᓇᕐᓗᑎᒃ ᐊᒻᒪ ᓄᓇᖃᕈᓐᓇᕐᓗᑎᒃ ᓇᒥᑐᐃᓐᓇᖅ ᑲᓇᑕᐅᑉ
ᐊᕕᒃᑐᖅᓯᒪᓂᖏᓐᓂ; ᐊᒻᒪ
b) ᐃᓅᒐᓱᐊᕈᑎᖃᕈᓐᓇᕐᓗᑎᒃ ᓇᒥᑐᐃᓐᓇᖅ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ;

ᐃᓱᓕᑦᑕᕐᕖᑦ (3) ᐱᔪᓐᓇᐅᑏᑦ ᓇᓗᓇᐃᔭᖅᑕᐅᓯᒪᔪᑦ ᐅᐃᒍᐊᓂ (2) ᒪᓕᒋᐊᓖᑦ ᐃᒪᓐᓇ: 
a) ᓇᓪᓕᐊᓐᓂᑐᐃᓐᓇᖅ ᒪᓕᒐᕐᓂ ᐅᕝᕙᓘᓐᓃᑦ ᐃᓕᖅᑯᓯᐅᕙᒃᑐᓂ ᐊᑐᖅᑎᑦᓯᓂᕐᒧᑦ
ᐊᕕᒃᑐᓯᒪᓂᐅᔪᓂ ᓴᓂᖏᓐᓂᒃ ᑕᒪᒃᑯᐊ ᐃᓚᐃᓐᓈᖅᐸᒃᑐᑦ ᐃᓄᖕᓂᑦ
ᐱᔾᔪᑎᖃᖅᑐᑎᒃ ᐊᕕᒃᑐᖅᓯᒪᓂᕐᒥᓂᒃ ᐅᕝᕙᓘᓐᓃᑦ ᓄᓇᖃᓚᐅᖅᑐᓂ; ᐊᒻᒪ
b) ᓇᓪᓕᐊᑐᐃᓐᓇᖅ ᒪᓕᒐᖅ ᓄᓇᖃᕈᑕᐅᔪᓐᓴᖅᑐᑦ ᐊᔪᓐᖏᔾᔪᑕᐅᕗᑦ
ᐱᑎᑕᐅᔪᓐᓇᕐᓂᕐᒧᑦ ᑕᖅᑲᒃᑯᓄᖓ ᐊᔪᖅᓴᓗᐊᖅᑐᓄᑦ ᐱᔨᑦᓯᕋᐅᑎᓂᒃ.

ᐃᓚᐅᑎᑦᓯᓂᖅ
ᐱᓕᕆᐊᓄᑦ

(4) ᐅᐃᒍᖏᑦ (2) ᐊᒻᒪ (3) ᐃᓚᐅᓐᖏᑎᑦᓯᖏᑦᑐᑦ ᓇᓪᓕᐊᓐᓂᑐᐃᓐᓇᖅ ᒪᓕᒐᕐᓂᒃ,
ᐱᓕᕆᐊᓂᒃ ᐃᑲᔫᑎᓂᒃ ᐅᕝᕙᓘᓐᓃᑦ ᐱᓕᕆᐊᓂᒃ ᑐᕌᒐᖃᖅᑐᑦ ᐱᐅᓯᕚᓪᓕᕈᑕᐅ 
ᒐᓱᐊᖅᑐᑦ ᐊᕕᒃᑐᖅᓯᒪᓂᐅᔪᓂ ᖃᓄᐃᓐᓂᖏᓐᓄᑦ ᐃᓄᐃᑦ ᑕᒡᕙᓂ ᐊᕕᒃᑐᖅᓯ -
ᒪᓂᕐᒦᑦᑐᑦ ᐃᓅᓯᒃᑯᑦ ᐅᕝᕙᓅᓐᓃᑦ ᑮᓇᐅᔭᓕᐅᓐᖏᓐᓂᖅᓴᑦ ᑕᒪᓐᓇ ᐅᓄᕐᓂᖏᑦ
ᐃᖅᑲᓇᐃᔭᓐᖏᑦᑐᑦ ᐊᑖᓃᑉᐸᑦ ᐃᖅᑲᓇᐃᔭᕐᓂᐅᕙᒃᑐᑦ ᑲᓇᑕᒥ.

ᒪᓕᒐᑎᒍᑦ ᐱᔪᓐᓇᐅᑏᑦ 

ᐃᓅᓯᐊ, ᐃᓱᒪᖅᓱᕐᓂᐊ
ᐊᒻᒪ ᐸᒡᕕᓴᒃᑕᐅᒋ -
ᐊᖃᓐᖏᓐᓂᖓ ᐃᓅᑉ

7. ᑭᓇᓕᒫᖅ ᐱᔪᓐᓇᐅᑎᖃᖅᑐᑦ ᐃᓅᔪᓐᓇᕐᓂᕐᒧᑦ, ᐃᓱᒪᖅᓱᕈᓐᓇᕐᓂᕐᒧᑦ ᐊᒻᒪ
ᐸᒡᕕᓵᕆᔭᐅᒋᐊᖃᓐᖏᓐᓂᒃᒧᑦ ᓇᓪᓕᐊᓐᓄᑐᐃᓐᓇᖅ ᐃᓄᖕᒧᑦ ᐊᒻᒪ
ᐱᔪᓐᓇᐅᑎᖃᖅᑐᑦ ᐅᔭᓈᖅᑕᐅᒋᐊᖃᓐᖏᓐᓂᕐᒧᑦ ᑭᓯᐊᓂ ᒪᓕᒡᓗᒋᑦ ᑐᓐᖓᕕᐅᔪᑦ
ᐱᒻᒪᕆᐅᔪᑦ ᓴᐃᒪᖃᑎᒌᒋᐊᖃᕐᓂᕐᒧᑦ.

ᕿᓂᕐᕕᖃᕐᓂᖅ,
ᑎᒍᓯᓂᕐᓘᓐᓃᑦ

8. ᑭᒃᑯᓕᒫᑦ ᐱᔪᓐᓇᐅᑎᖃᖅᑐᑦ ᕿᓈᔭᒡᕕᐅᕌᓗᒋᐊᖃᕋᑎᒃ ᐅᕝᕙᓘᓐᓃᑦ
ᑎᒍᓯᕕᐅᒋᐊᖃᕋᑎᒃ.

ᑎᒍᔭᐅᓯᒪᓂᖅ
ᐊᓄᓪᓚᒃᓯᖅᑕᐅᓂᕐᓗ

9. ᑭᓇᓕᒫᖅ ᐱᔪᓐᓇᐅᑎᖃᖅᑐᖅ ᒪᐅᓇᑐᐃᓐᓇᖅ ᑎᒍᒥᐊᖅᑕᐅᔪᓐᓇᕋᓂ,
ᐊᓄᓪᓚᒃᓯᖅᑕᐅᓗᓂᓘᓐᓃᑦ.

ᑎᒍᔭᐅᓂᖅ,
ᑎᒍᒥᐊᑕᐅᓂᕐᓗ

10. ᑭᓇᓕᒫᖅ ᐱᔪᓐᓇᐅᑎᓕᒃ ᑎᒍᔭᐅᑎᓪᓗᒍ ᐃᒪᓐᓇ 
ᐃ) ᑐᓴᖅᑎᑕᐅᑦᓴᐅᑎᒋᓗᓂ ᐱᔾᔪᑕᐅᔪᒥᒃ; 
ᐅ) ᐱᒍᓐᓇᖅᑎᑕᐅᓗᓂ ᐊᒻᒪ ᒪᓕᒐᓕᕆᔨᑖᖅᑎᑕᐅᓗᓂ ᑭᖑᕙᓐᖏᓪᓗᒍ ᐊᒻᒪ
ᑐᓴᖅᑎᑕᐅᓗᓂ ᑖᑦᓱᒥ ᐱᔪᓐᓇᐅᑎᒋᔭᐅᔪᒥᒃ; ᐊᒻᒪ 
ᐊ) ᐱᔾᔪᑎᑖᖅᑎᑕᐅᓗᓂ ᑕᒪᓐᓇ ᑎᒍᓯᓂᖅ ᐊᑐᕐᓗᓂ ᐱᔾᔪᑕᐅᔪᓂᒃ ᖃᐅᔨᒐᓱ -
ᐊᕐᓂᒃᑯᑦ ᐊᒻᒪ ᐊᓂᑎᑕᐅᓗᓂ ᑕᒪᓐᓇ ᑎᒍᓯᓯᒪᓂᖅ ᒪᓕᒐᕐᓂᒃ ᒪᓕᓐᖏᑉᐸᑦ.

ᐃᓕᖅᑯᓯᐅᔪᑦ
ᐱᕋᔭᖕᓂᕐᒧᑦ 

11. ᓇᓪᓕᐊᑐᐃᓐᓇᖅ ᐃᓄᒃ ᐃᖅᑲᖅᑐᒐᒃᓴᕈᑎᑕᐅᔪᖅ ᐱᕋᔭᖕᓂᕐᒧᑦ ᐱᔪᓐᓇᐅᑎᖃᖅᑐᖅ 
ᐃ) ᑐᓴᖅᑎᑕᐅᑦᓴᐅᑎᒋᓗᓂ ᑭᖑᕙᓗᐊᓐᖏᓪᓗᒍ ᐱᕋᔭᒍᑕᐅᓂᕋᖅᑕᐅᔪᓂᒃ; 
ᐅ) ᐃᖅᑲᖅᑐᖅᑕᐅᔪᓐᓇᕐᓗᓂ ᑭᖑᕙᓗᐊᓐᖏᓪᓗᒍ; 
ᐊ) ᐅᓂᒃᑳᕆᐊᖃᖅᑐᕆᓐᖏᓪᓗᓂ ᑕᐅᑐᒃᑐᕕᓂᐅᓗᓂ ᐃᖅᑲᖅᑐᐃᕕᖕᒥ
ᐊᑭᓴᖅᑐᖅᑐᓂ ᐃᓄᖕᓂᑦ ᐱᔾᔪᑎᒋᓪᓗᒍ ᐱᕋᔭᒍᑕᐅᓂᕋᖅᑕᐅᔪᖅ; 
ᐱ) ᐸᓯᔭᒃᓴᐅᖏᑦᑐᑎᑐᑦ ᐃᓱᒪᒋᔭᐅᓗᓂ ᓇᓗᓇᐃᖅᑕᐅᓚᐅᓐᖏᓐᓂᖏᓐᓂ
ᐸᓯᔭᒃᓴᐅᓂᖓ ᒪᓕᒡᓗᒍ ᒪᓕᒐᖅ ᐃᓚᐃᓐᓈᖏᓪᓗᒍ ᐊᒻᒪ ᑕᖅᑲᒃᑯᓄᖓ
ᓈᓚᒃᑎᑦᓯᓂᖏᑎᒍᑦ ᐃᖕᒥᒃᑰᖅᑐᑦ ᐊᒻᒪ ᐃᓚᐃᓐᓈᖏᑦᑐᑦ ᐋᖅᑭᒃᓯᒐᓱᐊᖅᑏᑦ
ᐊᖏᕈᑕᐅᔪᓐᓇᐃᓪᓕᔪᓂᒃ; 
ᐳ) ᐊᓂᑎᑕᐅᑦᑕᐃᓕᒪᓐᖏᓪᓗᓂ ᐊᑭᓖᒃᐸᑦ ᐊᓂᑲᐃᓐᓇᕈᑎᒃᓴᓂᒃ
ᐱᔾᔪᑎᖃᑦᓯᐊᖏᓪᓗᑎᒃ; 
ᐸ) ᑭᓯᐊᓂ ᐊᑖᒍᑦ ᐅᓇᑕᖅᑐᒃᓴᒃᑯᑦ ᒪᓕᒐᖏᑎᒍᑦ ᐱᕋᔭᒃᑐᑦ ᓯᕗᕌᓅᕆᐊᓖᑦ
ᐅᓇᑕᖅᑐᒃᓴᒃᑯᑦ ᐃᖅᑲᖅᑐᐃᔨᖏᓐᓄᑦ, ᐃᑲᔪᖅᑕᐅᔪᓐᓇᕐᓗᑎᒃ ᐃᖅᑲᖅᑐᖅᑕᐅᓗᓂ
ᓈᓚᒃᑎᖃᕐᓂᒃᑯᑦ ᑕᒪᓐᓇ ᐱᕋᔭᒍᑕᐅ ᐊᖏᓂᖅᐹᒥᒃ ᐊᓐᓄᓪᓚᒃᓯᕈᑕᐅᔪᓐᓇᖅᐸᑦ
ᑕᓪᓕᒪᓄᑦ ᐊᕐᕌᒍᓄᑦ ᐅᕝᕙᓘᓐᓃᑦ ᐅᖓᑖᓅᑦ ᐊᑭᓖᔾᔪᑕᐅᕙᒃᑐᑦ;
ᑎ) ᐸᓯᔭᒃᓴᐅᑎᑕᐅᓂᐊᓐᖏᓚᖅ ᓇᓪᓕᐊᓐᓄᑐᐃᓐᓇᖅ ᐱᓂᐊᓂᖓᓄᑦ ᐊᒻᒪ
ᐅᖃᕐᓂᖓᓄᑦ, ᑭᓯᐊᓂ ᐱᓂᐊᕐᓂᖃᖅᑎᓪᓗᒍ, ᐅᖃᖅᑎᓪᓗᒍᓘᓐᓃᑦ ᐱᕋᔭᖕᓂᐅᒃᐸᑦ
ᐊᑖᒍᑦ ᑲᓇᑕᒥ ᐅᕝᕙᓘᓐᓃᑦ ᓄᓇᕐᔪᐊᖃᑎᒌᑦ ᐱᖁᔭᖏᓐᓂᒃ ᐅᕝᕙᓘᓐᓃᑦ
ᐱᕋᔭᖕᓂᐅᒃᐸᑦ ᒪᓕᒡᓗᒋᑦ ᑐᓐᖓᕕᐅᔪᑦ ᒪᓕᒐᕐᓄᑦ ᐃᓕᑕᕆᔭᐅᓯᒪᔪᓂᒃ
ᓄᓇᕐᔪᐊᖃᑎᒌᓄᑦ;
ᑐ) ᖁᔭᓈᖅᑕᐅᑦᑕᓯᓐᓇᓕᖅᐸᑦ ᐱᕋᔭᒍᑕᐅᓂᕋᖅᑕᐅᔪᖅ, ᐆᒃᑐᖅᑕᐅᒃᑲᓐᓂᕆ -
ᐊᖃᓐᖏᑦᑐᖅ ᐊᒻᒪ ᖃᐅᔨᔭᐅᒃᐸᑦ ᐸᓯᔭᒃᓴᐅᖏᓐᓂᖓᓄᑦ ᐱᕋᔭᖕᓂᕐᒧᑦ,
ᐆᒃᑐᖅᑕᐅᒃᑲᓐᓂᕆᐊᖃᓐᖏᑦᑐᖅ ᐅᕝᕙᓘᓐᓃᑦ ᐊᑭᓖᑎᑕᐅᒃᑲᓐᓂᕐᓗᓂ; ᐊᒻᒪ
ᑕ) ᖃᐅᔨᔭᐅᒃᐸᑦ ᐸᓯᔭᒃᓴᐅᓂᖓᓂᒃ ᐱᕋᔭᖕᓂᕐᒧᑦ ᐊᒻ ᐊᑭᓖᑎᑕᐅᓗᓂ
ᐱᕋᔭᖕᓂᐊᓗ ᓇᓗᓇᐃᖅᑕᐅᓗᓂ ᐊᔾᔨᒌᓐᖏᓯᒪᒃᐸᑕ ᑕᐃᒪᓐᖓᓂᒃ ᖃᐅᔨᒋᐊᕈᑕᐅ -
ᓚᐅᕐᓂᖓ ᐊᒻᒪ ᐊᑭᓖᑎᑕᐅᓂᖓᓄᑦ, ᐃᑲᔫᓯᐊᕐᓂᖓᓄᑦ ᒥᑭᓪᓕᒋᐊᖅᑕᐅᔪᓐᓇᖅᑐᑦ
ᐊᑭᓖᑎᑕᐅᔾᔪᑎᖏᑦ. 

ᐱᓂᐊᕐᕕᐅᓂᖓ ᐊᒻᒪ
ᐊᑭᓖᑎᑕᐅᓂᖓ

12. ᑭᓇᓕᒫᖅ ᐱᔪᓐᓇᐅᑎᖃᖅᑐᖅ ᐋᓐᓂᖅᑎᖅᑕᐅᒋᐊᖃᕋᓂᕐᒧᑦ ᐊᒻᒪ ᐊᔾᔨᖏᑦᑐᒃᑯᑦ
ᐊᓄᓪᓚᒃᓯᖅᑕᐅᔾᔪᑎᖃᕆᐊᖃᓐᖏᑦᑐᑦ.

ᐃᖕᒥᓂᒃ-
ᐊᑲᐅᓐᖏᑦᑐ -
ᒦᓕᖅᑎᓐᓂᖅ

13. ᑭᓇᑐᐃᓐᓇᖅ ᐅᖃᕆᐊᖅᑐᖅᓯᒪᔪᖅ ᐃᖅᑲᖅᑐᐃᔪᖃᖅᑎᓪᓗᒍ ᐊᑭᕋᖅᑐᖅᑕᐅᔾᔪᑎᒥᒃ
ᓴᖅᑭᕝᕕᐅᒋᐊᖃᓐᖏᑦᑐᖅ ᓇᓕᐊᓐᓂᑐᐃᓐᓇᖅ ᐊᓯᖏᓐᓂ ᐃᖅᑲᖅᑐᐃᔪᓂ, ᑭᓯᐊᓂ
ᑖᓐᓇ ᐃᖅᑲᖅᑐᖅᑕᐅᔾᔪᑎᖃᕈᓂ ᓴᓪᓗᓂᕐᒧᑦ ᐅᕝᕙᓘᓐᓃᑦ ᐅᖃᕈᓂᒃ ᐃᒡᓗᐊᓄᖔᖅ.

ᑐᓵᔨᖃᕐᓂᖅ 14. ᐃᓄᐃᑦ, ᑕᐅᑐᒃᑐᕕᓃᓪᓘᓐᓃᑦ ᓇᓪᓕᐊᓐᓂᑐᐃᓐᓇᖅ ᐃᖅᑲᖅᑑᑕᐅᔪᓂ
ᑐᑭᓯᒋᐊᓐᖏᑉᐸᑦ ᐅᕝᕙᓘᓐᓃᑦ ᐅᖃᕈᓐᓇᖏᑉᐸ ᐅᖃᐅᓯᐅᔪᓂᒃ ᐃᖅᑲᖅᑐᐃᕕᖕᒥ
ᐅᕝᕙᓘᓐᓃᑦ ᑐᓵᓐᖏᑉᐸ ᐃᑲᔪᖅᑎᑖᖅᑎᑕᐅᒋᐊᓕᒃ ᑐᓵᔨᓂᒃ.

ᐊᔾᔨᒌᒃᑎᑕᐅᒋᐊᖃᕐᓂᕐᒧᑦ ᐱᔪᓐᓇᐅᑏᑦ

ᓇᓕᒧᒌᒃᑎᑕᐅᓂᖅ
ᑐᖔᒍᑦ ᐊᒻᒪ ᐊᑖᒍᑦ
ᒪᓕᒐᐅᑉ ᐊᒻᒪ
ᐊᔾᔨᒌᒃᑎᑕᐅᓂᕐᒧᑦ
ᓴᐳᔾᔭᐅᓯᒪᔾᔪᑎᓂᒃ
ᐊᒻᒪ ᐃᑲᔫᓯᐊᓂᒃ

15. (1) ᑭᓇᓕᒫᖅ ᐃᓄᒃ ᓇᓕᒧᒋᔭᐅᕗᖅ ᐊᒻᒪ ᐊᑖᒍᑦ ᒪᓕᒐᐅᑉ ᐊᒻᒪ
ᐱᔪᓐᓇᐅᑎᖃᖅᑐᑦ ᐊᔾᔨᒌᒃᑎᑕᐅᔪᓂᒃ ᓴᐳᔾᔭᐅᓯᒪᔾᔪᑎᖃᕆᐊᓕᒃ ᐊᒻᒪ
ᐃᑲᔫᓯᐊᕐᓗᓂ ᒪᓕᒐᑎᒍᑦ ᐃᓚᐃᓐᓈᖅᑕᐅᖏᓪᓗᓂ ᐊᒻᒪ ᐱᓗᐊᖅᑐᒥᒃ
ᐃᓚᐃᓐᓈᖅᑕᐅᖏᓪᓗᓂ  ᐱᔾᔪᑎᒋᓗᒋᑦ ᐅᕕᓂᖓ, ᓄᓇᕐᔪᐊᖓ, ᓇᑭᓐᖔᕐᓂᖓ,
ᑕᐅᑦᑐᖓ, ᐅᒃᐱᕐᓂᖓ ᐊᕐᓇᐅᓂᖓᓄ, ᐊᖑᑕᐅᓂᖓᓄᑦ ᐅᕝᕙᓘᓐᓃᑦ ᑎᑎᒥᒍᑦ
ᐱᒡᒐᕈᑎᖃᖅᐸᑦ.

ᐃᓚᐅᑎᑕᐅᒋ -
ᐊᖃᕐᓂᕐᒧᑦ 
ᐃᑲᔪᑏᑦ

(2) ᐅᐃᒍᐊ (1) ᐃᓚᐅᓐᖏᑎᑦᓯᖏᑦᑐᖅ ᓇᓪᓕᐊᓐᓂᑐᐃᓐᓇᖅ ᒪᓕᒐᕐᓂᒃ,
ᐱᓕᕆᐊᓂᒃ ᐃᑲᔫᑎᓂᒃ ᐅᕝᕙᓘᓐᓃᑦ ᐱᓂᕆᐊᖃᖅᑐᒥᒃ ᐱᐅᑎᕚᓪᓕᕈᑎᒃᓴᓂᒃ
ᖃᓄᐃᓐᓂᖏᓐᓄᑦ ᐊᔪᖅᓴᕐᓂᖅᓴᑦ ᐊᑐᓃᖅᑐᑦ ᐅᕝᕙᓘᓐᓃᑦ ᑲᑎᒪᔪᑦ ᐃᓚᐅᓪᓗᑎᒃ
ᑕᒪᒃᑯᐊ ᐊᔪᖅᓴᕐᓂᖅᓴᑦ ᐱᔾᔪᑎᒋᓪᓗᒋᑦ ᐅᕕᓂᖓ, ᓄᓇᕐᔪᐊᖓ ᐅᕝᕙᓘᓐᓃᑦ
ᓇᑭᓐᖔᖅᓯᒪᓂᖓ, ᑕᐅᑦᑐᖓ, ᐅᒃᐱᕐᓂᖓ, ᐊᕐᓇᐅᓂᖓ, ᐊᖑᑕᐅᓂᖓ ᐅᕝᕙᓅᓐᓃᑦ
ᑎᒥᒥᒍᑦ ᐱᒡᒐᕈᑎᖃᖅᑐᑦ.

ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᑲᓇᑕᒥ

ᐃᓕᓴᕆᔭᐅᓯᒪᔪᑦ
ᐅᖃᐅᓰᑦ ᑲᓇᑕᒥ

16. (1) ᖃᓪᓗᓈᑐᑦ ᐊᒻᒪ ᐅᐃᕖᑎᑐᑦ ᐃᓕᑕᕆᔭᐅᓯᒪᓪᓗᑎᒃ ᐅᖃᐅᓯᐅᔪᑦ ᑲᓇᑕᒥ ᐊᒻᒪ
ᐊᔾᔨᒌᒃᑎᑕᐅᒋᐊᓖᑦ ᖃᓄᐃᓐᓂᖏᑦ ᐊᔾᔨᒌᓂᒃ ᐱᔪᓐᓇᐅᑎᖃᖅᑐᑦ ᐊᒻᒪ
ᐃᓱᒪᖅᓱᕈᓐᓇᐅᑎᖃᖅᑐᑦ  ᐊᑐᖅᑕᐅᕙᒃᑐᑦ ᑎᒥᖁᑎᓕᒫᖏᓐᓂ ᒪᓕᒐᖠᐅᕐᕕᒡᔪᐊᑉ
ᐅᕝᕙᓘᓐᓃᑦ ᒐᕙᒪᑐᖃᒃᑯᑦ.

ᐃᓕᑕᕆᔭᐅᓯᒪᔪᑦ
ᐅᖃᐅᓰ
ᓅᕗᕌᓐᔅᕕᒃᒥ

(2) ᖃᓪᓗᓈᑐᑦ ᐊᒻᒪ ᐅᐃᕖᑎᑐᑦ ᐃᓕᑕᕆᔭᐅᓯᒪᓪᓗᑎᒃ ᐅᖃᐅᓯᐅᔪᑦ ᓅᕗᕋᓐᔅᕕᒃᒥ
ᐊᒻᒪ ᑕᐃᒫᑦᓴᐃᓐᓇᖅ ᐋᖅᑭᒃᓯᒪᔾᔪᑎᖃᖅᑐᑦ ᖃᓄᐃᓕᖓᓂᖏᑦ ᐊᒻᒪ ᐊᔾᔨᒌᓂᒃ
ᐱᔪᓐᓇᐅᑎᖃᖅᑐᑦ ᐊᒻᒪ ᐃᑲᔫᓯᐊᕈᓐᓇᖅᑐᑦ ᐊᑐᖅᑕᐅᔪᓕᒫᓂᒃ ᑎᒥᖁᑎᖏᑦᑕ
ᒪᓕᒐᓕᐅᕐᕖᑦ ᐊᒻᒪ ᒐᕙᒪᖏᓐᓂ ᓅᕗᕌᓐᔅᕕᒃ.

ᖁᒡᕙᕆᐊᖅᑕᐅᓂᖏᑦ
ᖃᓄᐃᓕᖓᓂᐅᔪᑦ
ᐊᒻᒪ ᐊᑐᖅᑕᐅᓂᖏᑦ

(3) ᐱᑕᖃᓐᖏᓚᖅ ᑕᒡᕙᓂ ᐊᖏᕈᑎᓂ ᐃᓱᓕᑦᑕᕐᕕᓕᖅᑎᑦᓯᔪᒥᒃ
ᐱᔪᓐᓇᐅᑎᖏᓐᓂᒃ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓ ᐅᕝᕙᓘᓐᓃᑦ ᒪᓕᒐᓕᐅᕐᕕᒃ
ᖁᕐᕙᕆᐊᖅᑎᑦᓯᓂᕐᒧᑦ ᓇᔾᔨᒌᒃᑎᑦᓯᒋᐊᖃᓂᕐᒧᑦ ᐅᕝᕙᓘᓐᓃᑦ ᐊᑐᖅᑕᐅᓂᖓ
ᖃᓪᓗᓈᑐᑦ, ᐅᐃᕖᑎᑐᓪᓗ.

ᖃᓪᓗᓈᑐᑦ,
ᐅᐃᕖᑎᑐᓪᓗ
ᐅᖃᓯᖃᖅᑐᑦ
ᓄᓇᓕᐊᓂ
ᓅᕗᕌᓐᔅᕕᒃ

16.1. (1) ᑖᒃᑯᐊ ᖃᓪᓗᓈᑎᑐᑦ ᐅᖃᐅᓯᓖᑦ ᓄᓇᓖᑦ ᐊᒻᒪ ᐊᐃᕖᑎᑐᑦ ᐅᖃᐅᓯᓖᑦ
ᓄᓇᓖᑦ ᓅᕗᕋᓐᔅᕕᒃᒥ ᐊᔾᔨᒌᒃᑐᓂᒃ ᖃᐅᓕᖓᔾᔪᑎᓖᑦ ᐊᒻᒪ ᐊᔾᔨᒌᒃᑐᓂᒃ
ᐱᔪᓐᓇᐅᑎᓖᑦ ᐊᒻᒪ ᐃᓱᒪᖅᓲᑕᐅᔪᓐᓇᖅᑐᑦ, ᐃᓚᐅᓪᓗᑎᒃ ᐱᔪᓐᓇᐅᑏᑦ
ᐃᖕᒥᒃᑰᖅᑐᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᑎᒥᐅᔪᑦ ᐊᒻᒪ ᑕᐃᒪᓐᓇ ᐃᖕᒥᒃᑰᖅᑐᑦ
ᐃᓕᖅᑯᓯᓕᕆᓂᕐᒧᑦ ᑎᒥᐅᔪᑦ ᐱᑕᖃᕆᐊᖃᐸᑕ ᐱᐅᖅᓱᐊᕈᑎᒋᓂᐊᕐᓗᒋᑦ ᐊᒻᒪ
ᓴᖅᑭᔮᖅᑎᑦᓯᔾᔪᑎᒋᓗᒋᑦ ᑕᒪᒃᑯᓄᖓ ᓄᓇᓕᐅᔪᓄᑦ.

ᑲᒪᒋᔭᖏᑦ
ᒪᓕᒐᓕᐅᕐᕕᐅᑉ
ᐊᒻᒪ ᒐᕙᒪᒃᑯᑦ
ᓅᕗᕋᓐᔅᕕᒃᒥ

(2) ᐱᓕᕆᐊᖏᑦ ᒪᓕᒐᓕᐅᕐᕕᐅᑉ ᐊᒻᒪ ᒐᕙᒪᒃᑯᑦ ᓅᕗᕋᓐᔅᕕᒃᒥ
ᐱᐅᖅᑐᐊᖁᓐᓄᒋᑦ ᐊᒻᒪ ᓴᖅᑭᔮᑦᑎᑦᓯᖁᓪᓗᒋᑦ ᖃᓄᐃᓕᖓᓂᐅᔪᓂᒃ,
ᐱᔪᓐᓇᐅᑎᓂᒃ ᐊᒻᒪ ᐃᓱᒪᖅᓲᑕᐅᔪᓐᓇᖅᑐᓂᒃ ᐅᐃᒍᐊᓂ (1)
ᓇᓗᓇᐃᖅᑕᐅᕗᖅ. 

ᐃᒃᓯᕙᓂᖏᑦ
ᒪᓕᒐᓕᐅᕐᕕᐅᑉ

17. (1) ᑭᓇᓕᒫᖅ ᐱᔪᓐᓇᐅᑎᖃᖅᑐᖅ ᐊᑐᕈᓐᓇᖅᑐᓂ ᖃᓪᓗᓈᑐᑦ, ᐅᐃᕖᑎᑐᓪᓘᓐᓃᑦ
ᓇᓪᓕᐊᓐᓂᑐᐃᓐᓇᖅ ᐊᐃᕙᐅᑕᐅᔪᓂ ᐊᒻᒪ ᐊᓯᓐᓂᒃ ᑲᑎᒪᔾᔪᑕᐅᔪᓂ
ᒪᓕᒐᓕᐅᕐᕕᒡᔪᐊᒥ.

ᑲᑎᒪᓂᖏᑦ
ᓅᕗᕋᓐᔅᕕᒃ
ᒪᓕᒐᓕᐅᕐᕕᐊᑕ

(2) ᑭᓇᓕᒫᖅ ᐱᔪᓐᓇᐅᑎᖃᖅᑐᖅ ᐊᑐᕈᓐᓇᖅᑐᓂ ᖃᓪᓗᓈᑐᑦ, ᐅᐃᕖᑎᑐᓪᓘᓐᓃᑦ
ᓇᓪᓕᐊᓐᓂᑐᐃᓐᓇᖅ ᐊᐃᕙᐅᑕᐅᔪᓂ ᐊᒻᒪ ᐊᓯᓐᓂᒃ ᑲᑎᒪᔾᔪᑕᐅᔪᓂ ᓅᕗᕋᓐᔅᕕᒃᒥ.

ᒪᓕᒐᓕᐅᕐᕕᒡᔪᐊᑉ
ᒪᓕᒐᖏᑦ ᐊᒻᒪ
ᑎᑎᕋᖅᓯᒪᔪᖁᑎᖏᑦ

18. (1) ᒪᓕᒐᐃᑦ, ᑎᑎᕋᖅᓯᒪᔪᖁᑏᑦ ᐊᒻᒪ ᑎᑎᕋᖅᓯᒪᔭᖏᑦ ᒪᓕᒐᓕᐅᕐᕕᒡᔪᐊ
ᐊᒥᕈᖅᑎᑕᐅᖃᑦᑕᕐᓂᐊᖅᐳᑦ ᐊᒻᒪ ᓴᖅᑭᑎᑕᐅᓗᑎᒃ ᖃᓪᓗᓈᑐᑦ, ᐅᐃᕖᑎᑐᓪᓗ ᐊᒻᒪ
ᑕᒪᒃᑮᒃ ᐅᖃᐅᓰᒃ ᐊᔾᔨᒌᒃᑐᒥ ᓴᓐᖏᓂᖃᕐᓗᑎᒃ. 

ᓅᕗᕋᓐᔅᕕᒃ
ᒪᓕᒐᖏᑦ ᐊᒻᒪ
ᑎᑎᕋᖅᓯᒪᔪᖁᑎᖏᑦ

(2) ᒪᓕᒐᐃᑦ, ᑎᑎᕋᖅᓯᒪᔪᖁᑏᑦ ᐊᒻᒪ ᑎᑎᕋᖅᓯᒪᔭᖏᑦ ᓅᕗᕋᓐᔅᕕᒃ
ᐊᒥᕈᖅᑎᑕᐅᖃᑦᑕᕐᓂᐊᖅᐳᑦ ᐊᒻᒪ ᓴᖅᑭᑎᑕᐅᓗᑎᒃ ᖃᓪᓗᓈᑐᑦ, ᐅᐃᕖᑎᑐᓪᓗ ᐊᒻᒪ
ᑕᒪᒃᑮᒃ ᐅᖃᐅᓰᒃ ᐊᔾᔨᒌᒃᑐᒥ ᓴᓐᖏᓂᖃᕐᓗᑎᒃ.

ᐃᓕᖅᑯᓯᖏᑦ
ᐃᖅᑲᖅᑐᐃᕖᑦ
ᐋᖅᑭᒃᑕᐅᓯᒪᔪᑦ
ᒪᓕᒐᓕᐅᕐᕕᒡᔪᐊᒧᑦ

19. (1) ᓇᓪᓕᐊᑐᐃᓐᓇᖅ ᖃᓪᓗᓈᑐᑦ, ᐅᐃᕖᑎᑐᑦ ᐊᑐᖅᑕᐅᔪᓐᓇᖅᑐᑦ ᑭᓇᑐᐃᓐᓇᕐᒧᑦ
ᓇᓗᓇᐃᖅᓯᒐᓱᐊᖅᑎᓪᓗᒋᑦ ᐃᖅᑲᖅᑑᑕᐅᔪᒥᒃ ᐅᕝᕙᓘᓐᓃᑦᓴ ᐃᓕᖅᑯᓯᐅᖁᔭᐅᔪᑦ
ᓴᖅᑭᑎᑕᐅᔪᑦ ᑕᒡᕙᓐᖓᑦ ᓇᓪᓕᐊᓐᑐᐃᓐᓇᖅ ᐃᖅᑲᖅᑐᐃᕕᒃ ᐋᖅᑭᒃᑕᐅᓯᒪᔪᖅ
ᒪᓕᒐᓕᐅᕐᕕᒡᔪᐊᒧᑦ.

ᐃᓕᖅᑯᓯᖏᑦ
ᓅᕗᕋᓐᔅᕕᒃ
ᐃᖅᑲᖅᑐᐃᕕᖏᑕ

(2) ᓇᓪᓕᐊᑐᐃᓐᓇᖅ ᖃᓪᓗᓈᑐᑦ, ᐅᐃᕖᑎᑐᑦ ᐊᑐᖅᑕᐅᔪᓐᓇᖅᑐᑦ ᑭᓇᑐᐃᓐᓇᕐᒧᑦ
ᓇᓗᓇᐃᖅᓯᒐᓱᐊᖅᑎᓪᓗᒋᑦ ᐃᖅᑲᖅᑑᑕᐅᔪᒥᒃ ᐅᕝᕙᓘᓐᓃᑦᓴ ᐃᓕᖅᑯᓯᐅᖁᔭᐅᔪᑦ
ᓴᖅᑭᑎᑕᐅᔪᑦ ᑕᒡᕙᓐᖓᑦ ᓇᓪᓕᐊᓐᑐᐃᓐᓇᖅ ᐃᖅᑲᖅᑐᐃᕕᒃ ᐋᖅᑭᒃᑕᐅᓯᒪᔪᖅ
ᓅᕗᕋᓐᔅᕕᒃᒧᑦ.

ᑐᓴᐅᒪᑎᑕᐅᓂᖏᑦ
ᑕᖅᑲᒃᑯᐊ
ᒐᕙᒪᑐᖃᒃᑯᑦ
ᑎᒥᖁᑎᖏᓐᓄᑦ

20. (1) ᓇᓪᓕᐊᑐᐃᓐᓇᖅ ᐃᓄᒃ ᑲᓇᑕᒥ ᐱᔪᓐᓇᐅᑎᖃᖅᑐᖅ ᑐᓴᖃᑦᑕᐅᑎᓂᕐᒥᑦ
ᐊᒡᕙᓐᖓᑦ ᒪᓂᒪᔪᓂᒃ ᐱᔨᑦᓯᕋᐅᑎᓂᒃ ᓇᓪᓕᐊᓐᓂᑐᐃᓐᓇᖅ ᐊᖓᔪᖅᑳᖃᕐᕕᖕᒥ,
ᐊᓪᓚᒡᕕᖓᓂᓪᓘᓐᓃᑦ ᑎᒥᖁᑎᖏᑦᑕ ᒪᓕᒐᓕᐅᕐᕕᒡᔪᐊᑉ ᐅᕝᕙᓘᓐᓃᑦ
ᒐᕙᒪᑐᖃᒃᑯᑦ ᖃᓪᓗᓈᑐᑦ, ᐅᐃᕖᑎᑐᓪᓗ ᐊᒻᒪ ᑖᒃᑯᐊ ᐱᔪᓐᓇᐅᑏᑦ ᐊᑐᕐᒥᔪᑦ
ᓇᓪᓕᐊᑐᐃᓐᓇᕐᓄᑦ ᐊᓪᓚᒡᕕᖁᑎᖏᓐᓄᑦ ᑕᒪᒃᑯᐊ ᑎᒥᐅᔪᑦ ᐃᒪᐃᑉᐸ
a) ᐊᑐᕈᒪᔪᑦ ᑐᓴᐅᒪᔾᔪᑎᓂᒃ ᑖᒃᑯᓂᖓ ᐱᔨᑦᓯᕋᐅᑎᑦ ᐊᓪᓚᒡᕕᐊᓂᒃ ᑖᒃᑯᐊ
ᐅᖃᐅᓯᖏᑎᒍᑦ: ᐅᕝᕙᓘᓐᓃᑦ
b) ᐱᔾᔪᑎᒋᓗᒍ ᖃᓄᐃᓐᓂᖓ ᐊᓪᓚᒡᕕᐅᑉ ᐱᑕᖃᕐᓗᑎᒃ ᖃᓪᓗᓈᑐᑦ,
ᐅᐃᕖᑎᑐᓪᓗ.

ᑐᓴᐅᒪᑎᑦᓯᔾᔪᑎᖏᑦ
ᑕᖅᑲᒃᑯᓄᖓ
ᑖᒃᑯᐊ ᓅᕗᕋᓐᔅᕕᒃ
ᑎᒥᖁᑎᖏᑦᑕ

(2) ᓇᓪᓕᐊᑐᐃᓐᓇᖅ ᐃᓄᒃ ᑲᓇᑕᒥ ᐱᔪᓐᓇᐅᑎᖃᖅᑐᖅ ᑐᓴᖃᑦᑕᐅᑎᓂᕐᒥᑦ
ᐊᒡᕙᓐᖓᑦ ᒪᓂᒪᔪᓂᒃ ᐱᔨᑦᓯᕋᐅᑎᓂᒃ ᓇᓪᓕᐊᓐᓂᑐᐃᓐᓇᖅ ᐊᖓᔪᖅᑳᖃᕐᕕᖕᒥ,
ᐊᓪᓚᒡᕕᖓᓂᓪᓘᓐᓃᑦ ᑎᒥᖁᑎᖏᑦᑕ ᒪᓕᒐᓕᐅᕐᕕᐅᑉ ᐅᕝᕙᓘᓐᓃᑦ ᒐᕙᒪᖏᑦᑐ
ᓅᕗᕋᓐᔅᕕᒃ ᖃᓪᓗᓈᑐᑦ, ᐅᐃᕖᑎᑐᓪᓗ.

ᑲᔪᓯᓯᒪᓂᐊᕐᓗᓂ
ᑐᓐᖓᕕᐅᔪᑦ
ᒪᓕᒐᖏᑦ

21. ᐱᑕᖃᓐᖏᓚᖅ ᑎᑎᕋᖅᓯᒪᓂᐊᓂ 16 ᑎᑭᓪᓗᒍ 20 ᐲᖅᑎᑦᓯᔪᒥᒃ,
ᓴᓐᖐᓪᓕᖅᐹᓪᓕᖅᑎᑦᓯᔪᒥᒃ ᓇᓪᓕᐊᓐᓂᑐᐃᓐᓇᖅ ᐱᔪᓐᓇᐅᑎᓂᒃ, ᐃᓱᒪᖅᓲᑎᓂᒃ
ᐅᕝᕙᓘᓐᓃᑦ ᐃᓱᒪᖅᓲᑎᓂᒃ ᐅᕝᕙᓘᓐᓃᑦ ᐱᔾᔪᑎᒋᓪᓗᒋᑦ ᖃᓪᓗᓈᑐᑦ, ᐅᐃᕖᑎᑐᓪᓗ,
ᐅᕝᕙᓘᓐᓃᑦ ᓇᓪᓕᐊᑐᐃᓐᓇᖅ, ᓴᖅᑭᓯᒫᓂᒃᑐᖅ ᐅᕝᕙᓘᓐᓃ% ᑲᔪᓯᑎᑕᐅᔪᖅ
ᐱᐅᓂᖓᓄᑦ ᓇᓪᓕᐊᑐᐃᓐᓇᖅ ᐱᖁᔭᖅ ᑐᓐᖓᕕᒡᔪᐊᖓᓂ ᑲᓇᑕᐅᑉ.

ᐱᔪᓐᓇᐅᑏᑦ,
ᐃᓱᒪᖅᓲᑏᓪᓗ
ᓴᐅᔾᔭᐅᓯᒪᔪᑦ

22. ᐱᑕᖃᓐᖏᓚᖅ ᑎᑎᕋᖅᓯᒪᓂᐊᓂ 16 ᑎᑭᓪᓗᒍ 20 ᐲᖅᑎᑦᓯᔪᒥᒃ,
ᓴᓐᖐᓪᓕᖅᐹᓪᓕᖅᑎᑦᓯᔪᒥᒃ ᓇᓪᓕᐊᓐᓂᑐᐃᓐᓇᖅ ᐱᔪᓐᓇᐅᑎᓂᒃ, ᐃᓱᒪᖅᓲᑏᑦ
ᐅᕝᕙᓘᓐᓃᑦ ᖁᕕᐊᒋᔭᐅᔪᑦ ᑐᖔᒍᑦ ᐅᕝᕙᓘᓐᓃᑦ ᐊᑐᓕᖅᑎᓪᓗᒍ ᑖᓐᓇ ᐊᖏᕈᑦ
ᐱᔾᔪᑎᒋᓪᓗᒋᑦ ᓇᓪᓕᐊᑐᐃᓐᓇᖅ ᐅᖃᐅᓯᖅ ᖃᓪᓗᓈᑎᑑᓐᖏᑦᑐ,
ᐅᐃᕖᑎᑑᓐᖏᑦᑐᕐᓘᓐᓃᑦ.

ᐅᓄᓐᖏᓐᓂᖅᓴᐃᑦ ᐅᖃᐅᓯᖏᑎᒍᑦ ᐃᓕᓐᓂᐊᕈᓐᓇᕐᓂᕐᒧᑦ ᐱᔪᓐᓇᐅᑏᑦ

ᐅᖃᐅᓰᑦ
ᐃᓕᓐᓂᐊᖅᑎᓯᔾᔪᑏᑦ

23. (1) ᐃᓄᐃᑦ ᑲᓇᑕᒥᐅᑕᐃᑦ 
ᐃ) ᐅᖃᐅᓯᖅᑳᒥᓂᒃ ᐊᒻᒪ ᓱᓕ ᑐᑭᓯᐊᔭᒥᓂᒃ ᓴᓂᐊᓂ ᖃᓪᓗᓈᑐᑦ ᐅᕝᕙᓘᓐᓃᑦ
ᐅᐃᕖᑎᑐᑦ ᐅᖃᐅᓯᖏᑦ ᐅᓄᓐᖏᓐᓂᖅᓴᑦ ᐃᓅᖃᑎᒌᑦ ᑕᒡᕙᓂ ᐊᕕᒃᑐᖅᓯᒪᓂᐅᔪᒥ
ᓄᓇᖃᕐᕕᒋᔭᖏᓐᓂ, ᐅᕝᕙᓘᓐᓃᑦ
ᐅ) ᐃᓕᓐᓂᐊᖅᓯᒪᔪᑦ ᐃᓕᓐᓂᐊᕐᕕᑐᐃᓐᓇᕐᓂ ᑲᓇᑕᒥ ᖃᓪᓗᓈᑎᑐᑦ,
ᐅᐃᕖᑎᑐᓪᓘᓐᓃᑦ ᐊᒻᒪ ᓄᓇᖃᖅᑐᖅ ᑕᒡᕙᓂ ᐊᕕᒃᑐᖅᓯᒪᓂᐅᔪᒥ ᑖᒃᑯᐊ ᐅᖃᐅᓰᑦ
ᐃᓕᓐᓂᐊᖅᑎᑦᓯᔾᔪᑕᐅᑎᓪᓗᒋᑦ ᖃᓪᓗᓈᑐᑦ, ᐅᐃᕖᑎᑐᓪᓘᓐᓃᑦ ᐃᓄᓐᖏᓐᓂᖅᓴᑦ
ᐃᓅᖃᑎᒌᑦ ᑕᒡᕙᓂ ᐊᕕᒃᑐᖅᓯᒪᓂᐅᔪᒥ, ᐱᔪᓐᓇᐅᑎᖃᖅᑐᑦ ᕿᑐᓐᖓᖏᑦ
ᐃᓕᓐᓂᐊᕈᓐᓇᕐᑐᑎᒃ ᐃᓕᓐᓂᐊᑐᐃᓐᓇᖅᑐᑦ, ᐊᒻᒪ ᖁᑦᓯᖕᓂᖅᓴᓂᒃ ᐃᓕᓐᓂᐊᖅᑐᑦ
ᑕᒡᕙᓂ ᐅᖃᐅᓯᖏᑎᒍᑦ ᐊᕕᒃᑐᖅᓯᒪᓂᐅᔫᑉ.

ᑲᔪᓯᓂᖓ
ᐅᖃᐅᓯᖅ
ᐃᓕᓐᓂᐊᖅᑎᑦᓯᔾᔪᑕ
ᐅᔪᑦ

(2) ᑲᓇᑕᒥᐅᑕᐃᑦ ᐃᓄᐃᑦ ᓇᓪᓕᐊᑐᐃᓐᓇᖅ ᕿᑐᓐᖓᖓ
ᐃᓕᓐᓂᐊᑐᐃᓐᓇᖅᑐᓯᒪᔪᖅ, ᖁᑦᓯᖕᓂᖅᓴᓂᓪᓘᓐᓃᑦ ᐃᓐᓂᐊᕐᕕᖕᒥ ᐃᓕᓴᐃᔪᑦ
ᖃᓪᓗᓈᑎᑐᑦ, ᐅᐃᕖᑎᑐᓪᓗ ᑲᓇᑕᒥ, ᐱᔪᓐᓇᐅᑎᖃᖅᑐᑦ ᕿᑐᓐᖓᖏᑦ
ᐃᓕᓐᓂᐊᕈᓐᓇᕐᑐᑎᒃ ᐃᓕᓐᓂᐊᑐᐃᓐᓇᖅᑐᑦ, ᐊᒻᒪ ᖁᑦᓯᖕᓂᖅᓴᓂᒃ
ᐃᓕᓐᓂᐊᕈᓐᓇᖅᑐᑦ ᑖᒃᑯᓂᖓᑦᓴᐃᓐᓇᖅ ᐅᖃᐅᓯᖅᑎᒍᑦ.

ᐊᑐᖅᑕᔪᓐᓇᖅᑐᑦ
ᐅᓄᕐᓂᖏᑦ
ᓈᒻᒪᒃᐸᑕ

(3) ᐱᔪᓐᓇᐅᑎᖏᑦ ᐃᓅᖃᑎᒌᑦ ᑲᓇᑕᒥ ᐊᑖᒍᑦ ᑎᑎᕋᖅᓯᒪᓂᐊᑕ ᐅᐃᒍᐊᓂ (1)
ᐊᒻᒪ (2) ᕿᑐᓐᖓᖏᑦ ᐃᓕᓐᓂᐊᕈᓐᓇᕐᑐᑎᒃ ᐃᓕᓐᓂᐊᑐᐃᓐᓇᖅᑐᑦ, ᐊᒻᒪ
ᖁᑦᓯᖕᓂᖅᓴᓂᒃ ᐃᓕᓐᓂᐊᕈᓐᓇᖅᑐᑦ ᐅᖃᐅᑎᖏᑎᒍᑦ ᖃᓐᓄᓈᑐᑦ, ᐅᐃᕖᑎᑐᓪᓗ
ᐅᓄᓐᖏᓐᓂᖅᓴᑦ ᐃᓅᖃᑎᒌᑦ ᑕᒡᕙᓂ ᐊᕕᒃᑐᖅᓯᒪᓂᐅᔪᒥ.
ᐃ) ᐊᑐᖅᑐᖅ ᓇᒥᑐᐃᓐᓇᖅ ᐊᕕᒃᑐᖅᓯᒪᓂᐅᔪᒥ ᑖᒃᑯᐊ ᐅᓄᕐᓂᖏᑦ ᓱᕈᓰᑦ
ᓄᓇᖃᖅᑐᑦ ᓈᒻᒪᒃᐸᑕ ᐃᓕᓐᓂᐊᖅᑐᒃᓴᑦ ᐊᑐᕐᓗᑎᒃ ᒐᕙᒪᒃᑯᑦ ᑮᓇᐅᔭᖏᓐᓂᒃ
ᐅᓄᓐᖏᓐᓂᖅᓴᑦ ᐃᓅᖃᑎᒌᑦ ᐅᖃᐅᓯᖏᑎᒍᑦ; ᐊᒻᒪ
ᐅ) ᐃᓚᐅᓗᑎᒃ, ᐅᓄᕐᓂᖏᑦ ᓱᕈᓰᑦ ᓈᒻᒪᒃᐸᑦ, ᐃᓕᓐᓂᐊᖅᑎᑕᐅᔪᓐᓇᖅᑐᑦ
ᐅᓄᓐᖏᓐᓂᖅᓴᑦ ᐃᓅᖃᑎᒌᑦ ᐅᖃᐅᓯᖏᑎᒍᑦ ᐃᓕᓐᓂᐊᕐᕕᖕᓂ ᒐᕙᒪᒃᑯᑦ
ᐊᑭᓕᖅᑐᖅᑕᖏᓐᓂ.

ᒪᓕᒃᑎᑦᓯᓂᖅ

ᒪᓕᒃᑎᑕᐅᓂᖏᑦ
ᓇᓗᓇᐃᖅᓯᒪᔾᔪᑏᑦ
ᐱᔪᓐᓇᐅᑎᓄᑦ,
ᐃᓱᒪᖅᓲᑎᓄᓪᓗ

24. (1) ᑭᓇᑐᐃᓐᓇᖅ ᐱᔪᓐᓇᐅᑎᖏᑦ, ᐃᓱᒪᖅᓲᑎᖏᓪᓗ, ᓇᓗᓇᐃᖅᑕᐅᓯᒪᑎᓪᓗᒋᑦ
ᑐᓐᖓᕕᒡᔪᐊᒧᑦ, ᒪᓕᒃᑕᐅᖏᑉᐸᑕ ᐅᕝᕙᓘᓐᓃᑦ ᕿᐱᓘᑕᐅᒃᐸᑕ
ᐃᖅᑲᖅᑐᐃᕕᒃᑰᖅᑎᑕᐅᔪᓐᓇᖅᑐᑦ ᐊᕕᒃᑐᖅᓯᒪᓂᐅᔪᒥ ᐋᖅᑭᒃᑕᐅᑎᒐᓱᐊᕐᓗᒍ
ᐃᖅᑲᖅᑐᐃᕕᒃᑯᑦ ᓈᒻᒪᒃᑐᕆᔭᐅᔪᓂ ᐊᒻᒪ ᒪᓕᒡᓗᒋᑦ ᖃᓄᐃᓕᖓᓂᐅᔪᑦ.

ᐃᓚᐅᑎᑦᓯᖏᓐᓂᖅ
ᖃᐅᔨᔾᔪᑎᕕᓂᕐᓂᑦ
ᓴᖅᑭᑎᑕᐅᔪᓂᒃ
ᐊᐅᓚᑕᐅᓂᖏᓐᓄᑦ
ᐃᖅᑲᖅᑐᐃᕖᑦ
ᓈᒻᒪᒍᓐᓃᕈᑕᐅ -
ᔪᓐᓇᖅᑐᑦ

(2) ᐃᖅᑲᖅᑐᐃᕕᒃᑰᖅᑐᖃᖅᑎᓪᓗᒍ ᐅᐃᒍᐊᑕ ᐊᑖᒍᑦ (1), ᐃᖅᑲᖅᑐᐃᕕᒃ ᖃᐅᔨᒃᐸᑦ
ᐱᓗᑎᒡᓗ ᒪᓕᓐᖏᔾᔪᑕᐅᔪᓂᒃ ᐅᕝᕙᓘᓐᓃᑦ ᕿᐱᓘᑕᐅᔪᓂᒃ ᓇᓪᓕᐊᓐᓂᑐᐃᓐᓇᖅ
ᐱᔪᓐᓇᐅᑎᒋᔭᐅᔪᒥᒃ, ᐃᓱᒪᖅᓲᑕᐅᔪᓐᓇᖅᑐᓂᓪᓘᓐᓃᑦ ᑕᒡᕘᓇ ᑐᓐᖓᕕᒡᔪᐊᑎᒍᑦ,
ᑕᒪᒃᑯᐊ ᓴᖅᑭᑎᑕᐅᔪᑦ ᓇᓗᓇᐃᖅᓯᔾᔪᑏᑦ ᐃᓚᐅᑎᑕᐅᓂᐊᓐᖏᓚᑦ, ᐃᓱᒪᒃᓴᖅᓯᐅᕈᑎ -
ᒋᑦᓯᐊᓚᐅᕐᓗᒋᑦ ᖃᐃᓕᖓᓂᐅᔪᑦ, ᑖᒃᑯᐊ ᐅᖃᐅᓯᐅᔪᑦ ᐃᖅᑲᖅᑐᐃᕕᒃᑯᑦ ᐊᐅᓚᑦᓯᔾᔪᑕ -
ᐅᔪᓂᒃ ᐱᐅᒍᓐᓃᖅᑎᑦᓯᒐᔭᖅᐸᑕ ᓴᐃᒪᖃᑎᒌᒋᐊᖃᕐᓂᕐᒧᑦ ᐱᐅᒍᓐᓃᖅᑎᑦᓯᓂᐊᖅᐸᑕ.

ᑭᓱᑐᐃᓐᓇᐃᑦ

ᓄᓇᖃᖅᑳᖅᓯᒪᔪᑦ
ᐱᔪᓐᓇᐅᑎᖏᑦ
ᐊᒻᒪ ᐃᓱᒪᖅᓲᑎᖏᑦ
ᐊᒃᑐᖅᑕᐅ -
ᓯᒪᓐᖏᑦᑐᑦ
ᑐᓐᖓᕕᒡᔪᐊᒧ

25. ᓇᓗᓇᐃᖅᓯᒪᔪᑦ ᑕᒡᕙᓂ ᑐᓐᖓᕕᒡᔪᐊᒥ ᐱᔪᓐᓇᐅᑎᐅᔪᓂᒃ, ᐃᓱᒪᖅᓲᑕᐅ -
ᔪᓐᓇᖅᑐᓂᓪᓗ ᓱᕋᐃᓂᐊᓐᖏᓚᖅ, ᒥᑭᓪᓕᒋᐊᖅᑎᑦᓯᓗᓂᓘᓐᓃᑦ ᓄᓇᖃᖅᑳᖅᑐᓯᒪᔪᑦ,
ᐊᖏᕈᑎᖏᓐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐱᔪᓐᐅᑎᓄᑦ, ᐃᓱᒪᖅᓲᑕᐅᔪᓐᓇᖅᑐᓂᓪᓗ
ᑎᒍᒥᐊᖅᑕᐅᔪᓂᒃ ᓄᓇᖃᖅᑳᖅᓯᒪᔪᓄᑦ ᑲᓇᑕᒥ ᐃᓚᐅᓗᑎᒃ

ᐃ) ᓇᓪᓕᐊᑐᐃᓐᓇᖅ ᐱᔪᓐᓇᐅᑏᑦ, ᐃᓱᒪᖅᓲᑏᓪᓗ ᐃᓕᑕᕆᔭᐅᓯᒪᔪᑦ
ᓇᓗᓇᐃᖅᓯᔾᔪᑕᐅᓯᒪᔪᒧᑦ ᐊᒃᑑᕝᕙ 7, 1763; ᐊᒻᒪ 
ᐅ) ᓇᓪᓕᐊᑐᐃᓐᓇᖅ ᐱᔪᓐᓇᐅᑎ, ᐃᓱᒪᖅᓲᑏᓪᓗ ᒫᓐᓇ ᓴᖅᑭᓯᒫᓂᒃᑐᑦ
ᓄᓇᑖᕐᓂᕐᒧᑦ ᐊᖏᕈᑎᑎᒍᑦ ᐱᔭᐅᓯᒪᔪᑦ.

ᐊᓯᖏᑦ ᐱᔪᓐᓇᐅᑏᑦ
ᐊᒻᒪ ᐃᓱᒪᖅᓲᑕᐅ -
ᔪᓐᓇᖅᑐᑦ
ᐊᒃᑐᖅᑕᐅᖏᑦᑐᑦ
ᑐᓐᖓᕕᒡᔪᐊᒧᑦ

26. ᑖᒃᑯᐊ ᓇᓗᓇᐃᓯᔾᔪᑎᖏᑦ ᑖᑦᓱᒪ ᑐᓐᖓᕕᒡᔪᐊᑉ ᓇᓪᓕᐊᓐᓂᒃ ᐱᔪᓐᓇᐅᑎᓂᒃ,
ᐃᓱᒪᖅᓲᑎᓂᓪᓗ ᓱᕋᒃᑕᐅᓂᐊᓐᖏᓚᑦ ᕿᐲᓘᑎᖃᕐᓗᑎᒃ ᓴᖅᑭᓯᒫᓂᒃᑐᓂᒃ
ᓇᓪᓕᐊᓐᓂᑐᐃᓐᓇᖅ ᐱᔪᓐᓇᐅᑎᓂᒃ, ᐃᓱᒪᖅᓲᑎᓂᓪᓗ ᓴᖅᑭᓯᒪᔪᓂᒃ ᑲᓇᑕᒥ.

ᐃᓕᖅᑯᓯᖃᑎ -
ᒌᓐᖏᑦᑐᑦ

27. ᑖᓐᓇ ᑐᓐᖓᕕᒡᔪᐊᖅ ᑐᑭᖃᖅᑎᑕᐅᓂᐊᖅᐳᖅ ᒪᓕᒡᓗᒋᑦ ᓴᐳᔾᔭᐅᓯᒪᔾᔪᑏᑦ ᐊᒻᒪ
ᖁᒡᕙᕆᐊᕈᑎᒃᓴᑦ ᐃᓕᖅᑯᓯᖃᑎᒌᓐᖏᑦᑐᓄᑦ ᑲᓇᑕᒥᐅᑕᕐᓄᑦ.

ᐱᔪᓐᓇᐅᑏᑦ
ᓇᓗᓇᐃᖅᑕᐅᓯᒪᔪᑦ
ᐊᔾᔨᒌᖏᖕᓂᖏᓐᓂᒃ
ᑕᒪᒃᑮᖕᓄᑦ
ᐊᖑᑎᓄᑦ,
ᐊᕐᓇᓄᓪᓗ

28. ᑖᒃᑯᐊᖑᒐᓗᐊᖅᑎᓪᓗᒋᑦ ᑕᒡᕙᓂ ᑐᓐᖓᕕᒡᔪᐊᒥ, ᐱᔪᓐᓇᐅᑏᑦ ᐊᒻᒪ ᐃᓱᒪᖅᓲᑏᑦ
ᐅᖃᐅᓯᐅᔪᑦ ᐃᓗᐊᓂ ᓇᓗᓇᐃᖅᓯᔪᑦ ᐊᔾᔨᒌᒃᑎᑕᐅᓂᐊᖅᐳᑦ ᐅᖑᑏᑦ, ᐊᕐᓇᐃᓪᓗ
ᐃᓄᐃᑦ.

ᐱᔪᓐᓇᐅᑏᑦ
ᓇᓪᓕᐊᓐᓄᑦ
ᐃᓕᓐᓂᐊᕐᕕᖕᒧᑦ
ᓴᐳᔾᔭᐅᓯᒪᓂᖏᑦ

29. ᑕᒡᕘᓇᐅᓐᖏᑦᑐᖅ ᑐᓐᖓᕕᒡᔪᐊᑎᒍᑦ ᐲᖅᑎᑦᓯᖏᑦᑐᑦ, ᒥᑭᓪᓕᕚᓪᓕᖅᑎᑦᓯᖏᑦᑐᑦ
ᓇᓪᓕᐊᓐᓂᑐᐃᓐᓇᖅ ᐱᔪᓐᓇᐅᑎᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᑕᒡᕘᓇ ᑲᓇᑕᒥ
ᑐᓐᖓᕕᒡᔪᐊᓂ ᐱᔾᔪᑎᒋᓪᓗᒋᑦ ᐅᒃᐱᕐᕕᖃᕐᕕᖏᑦ, ᐃᖕᒥᒃᑰᕐᓂᖏᑦ ᐅᕝᕙᓘᓐᓃᑦ
ᐃᖕᒥᒃᑰᖅᑎᓯᒪᔪᓂᒃ ᐃᓕᓐᓂᐊᕐᕕᖕᓂ. (93)

ᐊᑐᕐᓂᖏᑦ
ᐊᕕᒃᑐᖅᓯ ᒪᓂᐅᔪᓂ
ᐊᒻᒪ ᐊᕕᒃᑐᖅᓯ -
ᒪᓂᐅᔪᓂᕐ
ᐱᔪᓐᓇᐅᑎᖃᖅᑐᓂ

30. ᐅᖃᐅᓯᖃᖅᑎᓪᓗᒋᑦ ᑕᒡᕙᓂ ᐊᖏᕈᑎᓂ ᑲᓇᑕᒥ ᐊᕕᒃᑐᖅᓯᒪᓂᐅᔪᓄᑦ ᐅᕝᕙᓘᓐᓃᑦ
ᒪᓕᒐᓕᐅᕐᕕᐊ ᐅᕝᕙᓘᓐᓃᑦ ᒪᓕᒐᓕᐅᕐᕖᑦ ᐊᕕᒃᑐᖅᓯᒪᓂᐅᔪᒥ ᐃᓚᐅᑎᑦᓯᔪᕆᔭᐅ -
ᓂᐊᖅᐳᑦ ᔫᑳᓐ ᐊᕕᒃᑐᖅᓯᒪᓂᐊᓂᒃ ᐊᒻᒪ ᓄᓇᑦᓯᐊᑉ ᐊᕕᒃᑐᖅᓯᒪ ᓂᐊᓂᒃ ᐅᕝᕙᓘᓐᓃᑦ
ᑐᕌᕐᕕᐅᔪᒧᑦ ᒪᓕᒐᓕᐅᕐᕕᑎᑐᑦ ᐱᔪᓐᓇᐅᑎᖃᖅᑐᓄᑦ, ᒪᓕᒡᓗᒋᑦ ᓴᖅᑭᑦᑐᑦ.

ᐊᑐᖅᑕᓂᖓ ᐊᖏᕈᑏᑦ

ᒪᓕᒐᑎᒍᑦ
ᐱᔪᓐᓇᐅᑏᑦ
ᐅᖓᕝᕙᕆᐊᖅᑕ -
ᐅᖏᓐᓂᖏᑦ

31. ᐱᑕᖃᓐᖏᓚᖅ ᑕᒡᕙᓂ ᐊᖏᕈᑎᓂ ᐊᖏᓪᓕᒋᐊᕆᔪᓂᒃ ᒪᓕᒐᓕᐅᕐᕖᑦ
ᐱᔪᓐᓇᐅᑎᓂᒃ ᑎᒥᐅᔪᓄᑦ ᐅᕝᕙᓘᓐᓃᑦ ᐱᔪᓐᓇᕐᓂᖃᑦᑐᓄᑦ.

ᐊᑐᕐᓂᖓ
ᑐᓐᖓᕕᒡᔪᐊᑉ

32. (1) ᑖᓐᓇ ᐊᖏᕈᑦ ᐊᑐᖅᑐᖅ:
ᐃ) ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓄᑦ, ᒐᕙᒪᑐᖃᒃᑯᓐᓄᓪᓗ ᐱᔾᔪᑎᒋᓪᓗᒋᑦ ᑭᓱᓕᒨᑦ
ᐱᔪᓐᓇᐅᑎᖃᕐᕕᒋᔭᖏᑦ ᑲᓇᑕᒥ ᒪᓕᒐᓕᐅᕐᕕᒡᔪᐊᑉ ᐃᓚᐅᓗᑎᒃ ᐃᓘᓐᓇᑎᒃ
ᐱᔾᔪᑎᖃᖅᑐᑦ ᔫᓐ ᐊᒻᒪ ᓄᓇᑦᓯᐊᕐᑉ ᐊᕕᒃᑐᖅᓯᓂᖏᑦ; ᐊᒻᒪ  
ᐅ) ᒪᓕᒐᓕᐅᕐᕕᖕᓄᑦ ᐊᒻᒪ ᒐᕙᒪᒃᑯᓐᓄᑦ ᐊᑐᓂ ᐊᕕᒃᑐᖅᓯᒪᓂᐅᔪᓂ
ᐱᔾᔪᑎᒋᓪᓗᒋᑦ ᑭᓱᓕᒫᑦ ᐱᔪᓐᓇᐅᑎᖃᕐᕕᒋᔭᖏᑦ ᒪᓕᒐᓕᐅᕐᕖᑦ ᐊᑐᓂ ᑲᓇᑕᐅᑉ
ᐊᕕᒃᑐᖅᓯᒪᓂᖏᓐᓂ.

ᐃᓚᐅᑎᑕᐅᓐᖏᑦᑐᑦ (2) ᒪᓕᓐᖏᓪᓗᒍ ᑎᑎᕋᖅᓯᒪᓂᐊᑕ ᐅᐃᒍᐊ (1), ᓈᓴᐅᑎᐅᑉ 15
ᐊᑐᒃᑐᐃᓂᐊᓐᖏᓚᖅ ᑭᓯᐊᒥᓂ ᐊᕐᕌᒍᑦ ᐱᖓᓱᑦ 3 ᐊᓂᒍᓚᐅᖅᑎᓪᓗᒋᑦ ᑖᑦᓱᒪ
ᐊᑐᓕᖅᑎᑕᐅᓂᖓ.

ᐃᓚᐅᑎᑕᐅᓐᖏᑦᑐᑦ
ᓇᓗᓇᐃᖅᓯᓂᒃᑯᑦ

33. (1) ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓ ᐅᕝᕙᓘᓐᓃᑦ ᒪᓕᒐᓕᐅᕐᕕᐊ ᐊᕕᒃᑐᖅᓯᒪᓂᐅᑉ
ᓇᓗᓇᐃᖅᓯᔪᓐᓇᖅᑐᖅ ᑖᒃᑯᓇᓂ ᐱᖁᔭᖏᓂ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓ
ᐅᕝᕙᓘᓐᓃᑦ ᒪᓕᒐᓕᐅᕐᕕᒃ, ᒪᓕᒡᓗᒍ ᓴᖅᑭᑦᑐᖅ, ᑖᓐᓇ ᐱᖁᔭᖅ ᐅᕝᕙᓘᓐᓃᑦ
ᒪᓕᒋᐊᓖᑦ ᐊᐅᓚᓂᐊᖅᑐᑦ ᒪᓕᓐᖏᓪᓗᒍ ᒪᓕᒋᐊᓖᑦ ᑕᒡᕙᓂ 2 ᐅᕝᕙᓘᓐᓃᑦ
ᓇᓴᐅᑖᓂ 7 ᑎᑭᓪᓗᒍ 15 ᑕᒡᕙᓂ ᐊᖏᕈᒻᒥ.

ᐊᐅᓚᓂᖓ
ᐊᑐᖅᑕᐅᓂᖓᑕ

(2) ᐱᖁᔭᖅ ᐅᕝᕙᓘᓐᓃᑦ ᒪᓕᒋᐊᓖᑦ ᐱᔾᔪᑎᒋᓪᓗᒋᑦ ᓇᓗᓇᐃᖅᓯᔾᔪᑕᐅᔪᑦ ᑖᑦᓱᒪ
ᐊᑖᒍᑦ ᑎᑎᕋᖅᓯᒪᔫᑉ ᐊᑐᕐᓂᐊᖅᑐ ᑕᐃᒪᓐᓇ ᐊᐅᓚᑦᓯᓗᓂ ᐊᐅᓚᔾᔪᑎᒥᓄᑦ
ᑭᓯᐊᓂ ᑖᓐᓇ ᒪᓕᒐᖅ ᐱᓪᓗᒍ ᑎᑎᕋᖅᓯᒪᓂᐊ ᐊᖏᕈᑎᓂ ᐅᖃᐅᓯᖃᖅᑐᑦ ᑕᒪᑐᒪ
ᓇᓗᓇᐃᖅᑕᐅᓂᖓᓂᒃ.

ᑕᓪᒪᓄᑦ ᐊᕐᕌᒍᓄᑦ
ᐃᓱᓕᖅᑕᕐᕕᖃᕐᓂᖅ

(3) ᓇᓗᓇᐃᖅᓯᓂᖅ ᑖᑦᓱᒪ ᐊᑖᒍᑦ ᐅᐃᒍᐊᑕ (1) ᐊᑐᕈᓐᓃᕐᓂᐊᖅᑐᑦ ᑕᓪᓕᒪᑦ 5
ᐊᕐᕌᒍᑦ ᐊᓂᒍᓚᐅᖅᑎᓪᓗᒋᑦ ᐊᑐᓕᖅᑎᑕᐅᓚᐅᕐᓂᖓᓂᒃ ᐅᕝᕙᓘᓐᓃᑦ ᑐᖔᒍᑦ
ᐅᓪᓗᓂ ᓇᓗᓇᐃᖅᑕᐅᓯᒪᔪᓂ ᓇᓗᓇᐃᖅᓯᔾᔪᑎᓂ.

ᐊᑐᓕᖅᑎᑕᐅᒋ -
ᐊᒃᑲᓐᓂᕐᓂᖓ

(4) ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓ ᐅᕝᕙᓘᓐᓃᑦ ᒪᓕᒐᓕᐅᕐᕕᐊ ᐊᕕᒃᑐᖅᓯᒪᓂᐅᔫᑉ
ᐋᖅᑭᒃᓯᒃᑲᓐᓂᕈᓐᓇᖅᑐᖅ ᐊᑖᒍᑦ ᐅᐃᒍᐊᑕ (1).

ᑕᓪᓕᒪᓄᑦ ᐊᕐᕌᒍᓄᑦ
ᐃᓱᓕᑦᑕᕐᕕᖃᕐᓂᖅ

(5) ᐅᐃᒍᐊ (3) ᐊᑐᖅᑐᖅ ᐱᔾᔪᑎᒋᓪᓗᒍ ᐋᖅᑭᒃᑕᐅᒃᑲᓐᓂᕐᓂᖓ ᐊᑖᒍᑦ 
ᐅᐃᒍᐊᑕ (4). 

ᑕᐃᔭᐅᓂᖓ

ᑕᐃᔭᐅᓂᖓ 34. ᑕᒪᓐᓇ ᑕᐃᔭᐅᔪᓐᓇᖅᑐᖅ ᑲᓇᑕᒥ ᐊᖏᕈᑏᑦ ᐱᔪᓐᓇᐅᑎᓄᑦ, ᐃᓱᒪᖅᓲᑎᓄᓪᓗ.

